
ANNOTATION

КИРИШ

Ўзбекистонда барча соҳа ва тармоқлар каби қишлоқ хўжалиги ҳам жадал ривожланмоқда. Бунда ер ҳақиқий эгасини топганлиги, соҳада изчил амалга оширилаётган кенг кўламли ислоҳотлар, қишлоқ хўжалиги ишлаб чиқарувчиларга давлат томонидан зарурий кўмак берилиб, улар ҳар томонлама қўллаб-қувватланаётганлиги ўз самарасини бермоқда.

Иқтисодий ислоҳотлар даврида қишлоқ хўжалиги товар ишлаб чиқарувчиларининг иқтисодий эркинликларини кенгайтириш ва давлат буюртмасига нархларнинг шаклланишини такомиллаштириш, паст рентабелли ва зарар кўриб ишлайдиган йирик қишлоқ хўжалик корхоналари таркибий тузилмасини қайта ўзгартириш ҳамда уларнинг негизида фермер хўжаликларини ташкил этиш, фермер хўжаликлари учун бугунги кун  талабига жавоб бера оладиган замонавий хизмат кўрсатиш инфратузилмасини яратиш, улар тасарруфидаги ер участкалари майдонини мақбуллаштиришга эришилди ва барқарор иқтисодий фаолият юритишларининг ташкилий ва иқтисодий асослари яратилди.

Ўзбекистон Республикаси Президенти Ислом Каримов мамлакатнинг 2013 йилда ижтимоий-иқтисодий ривожлантириш якунлари ва 2014 йилга мўлжалланган иқтисодий дастурнинг энг муҳим устивор йўналишларига бағишланган Вазирлар Маҳкамасининг йиғилишида алоҳида қайд этганидек,  -“Қишлоқларимиз ҳаётида юксак натижаларга эришишда, аввало, қишлоқ хўжалиги ишлаб чиқаришини ташкил этишнинг асосий шакли сифатида фермерликни йўлга қўйганимиз ва унинг ривожи учун кенг имкониятлар очиб берганимиз ҳал қилувчи роль ўйнади. Бугунги фермер хўжаликлари самарали фаолият юритиш учун ўз ихтиёрида ижара асосидаги етарлича экин майдонларига эга бўлган, юксак самарали замонавий техника билан таъминланган, илғор технологияларни пухта эгаллаган йирик хўжаликлардир. Мухтасар айтганда, улар қишлоқларимизнинг таянч устунидир”
.

Бугунги кунда қишлоқ хўжалигида асосий хўжалик шакли бўлган фермер хўжаликлар фаолияти самарадорлиги  қишлоқ ишлаб чиқариш инфратузилмаси корхоналари томонидан кўрсатилаётган хизматлар сифати ва самарадорлигига боғлиқ. Қишлоқ ишлаб чиқариш инфратузилмаси корхоналарининг асосий функционал вазифаси фермер хўжаликларида такрор ишлаб чиқариш жараёнини амалга оширишда уларга хизмат кўрсатиш, ишлаб чиқаришнинг узлуксизлигини таъминлаш, унга турли шаклдаги хизматларни кўрсатишдан иборат. Шу билан бирга ишлаб чиқариш ҳаражатларини камайтириш, товар шаклидаги хизмат турларини кенгайтириш ва аҳолига бу турдаги хизматлардан самарали фойдаланишлари учун қулайликлар яратиш, пировард натижада аҳолининг турмуш фаровонлигини оширишдир. 

Қишлоқда инфратузилманинг ривожланганлик даражаси иқтисодиётнинг барча тармоқларида такрор ишлаб чиқариш жараёнини узлуксизлиги ва барқарорлигини таъминланганлик ҳолати билан белгиланади. Қишлоқ ишлаб чиқариш инфратузилмасини ривожлантириш икки ёқлама жараёндир, биринчидан унинг таркибига кирган тармоқлар ва корхоналарнинг бир қисми эркин рақобат муҳитида ривожланади, иккинчи қисмининг монопол ҳолати давлат томонидан тартибга солинади. Бу қишлоқ инфратузилмаси таркибига кирувчи тармоқлар ва корхоналар фаолиятини ягона бир тизим сифатида интеграциялаштириш асосида тизимли ташкил этиш ва ривожлантиришни таълаб этади. Бунда қишлоқ ишлаб чиқариш инфратузилмасини ривожлантириш жараёни ҳам тизим ичида икки ёқлама тавсифга эга бўлади. Инфратузилма корхоналарининг бир қисмида ишлаб чиқаришни модернизациялаш ва инновацион ривожлантириш асосида улар ўртасида эркин рақобат муҳити шакллантирилади ва кўрсатилаётган хизматлар сифати ва самарадорлиги оширилади. Инфратузилма тизимида монопол ҳолатда бўлган корхоналар фаолияти давлат томонидан: нарх, кредит сиёсати, бюджет ажратмалари, давлат томонидан қўллаб-қувватлаш, солиқ тизими ва товар ишлаб чиқарувчиларни ҳимоялаш каби дастаклар орқали амалга оширилиб, кўрсатилаётган хизматлар сифати ва самарадорлиги оширилади.

Юқорида санаб ўтилган масалаларни илмий ҳал этиш учун зарурий назарий билимларни ўзлаштиришда ушбу ўқув қўлланма асос бўлиб хизмат қилади деган умиддамиз.

“Қишлоқ ишлаб чиқариш инфратузилмаси иқтисодиёти” фанининг асосий мақсади талабаларда қишлоқ ишлаб чиқариш инфратузилмасининг моҳияти, таркиби, уни барқарор ва жадал ривожлантириш муаммоларини ўргатиш. Инфратузилма корхоналари  томонидан фермер хўжаликларида асосий ишлаб чиқаришнинг узлуксизлигини таъминлаш мақсадида уларга турли шаклдаги самарали хизматларни кўрсатиш ҳамда соҳани бошқариш, тартибга солиб туриш мақсадида зарур бошқарув қарорларни қабул қилиш учун етарли даражада назарий ва амалий билимлар мажмуасини шакллантириш ҳисобланади.

1-БОБ. “ҚИШЛОҚ ИШЛАБ ЧИҚАРИШ ИНФРАТУЗИЛМАСИ ИҚТИСОДИЁТИ”ФАНИНИНГ  ПРЕДМЕТИ  ВАЗИФАЛАРИ ВА ЎРГАНИШ УСУЛЛАРИ

1.1. “Қишлоқ ишлаб чиқариш инфратузилмаси иқтисодиёти” фанининг предмети, бошқа фанлар билан боғлиқлиги ва ўрни

“Қишлоқ ишлаб чиқариш инфратузилмаси иқтисодиёти” фани иқтисодий фанлар таркибига киради. Ҳар қандай давлатнинг иқтисодиёти маълум тармоқ, соҳа ва хизматлар йиғиндисидан иборатдир. Ушбу тармоқ, соҳа ва хизматлар ичида қишлоқ ишлаб чиқариш инфратузилмаси миллий иқтисодиётнинг асосий тармоқлардан бири бўлиб, қишлоқ хўжалигини тарақиёти, инсониятнинг ҳаёти, турмуш даражаси кўп жиҳатдан унинг ривожланиши билан белгиланади. Қишлоқ хўжалигида инсонларнинг асосий озиқ-овқатлари, кийим кечак маҳсулотлари ишлаб чиқарилади. Бошқача қилиб айтганда, инсонларнинг ҳаёти билан бевосита боғланган тармоқ ҳисобланади. Ушбу тармоқнинг инсонлар ҳаёти билан бевосита боғлиқлиги уни ривожлантириш билан боғлиқ қатор заруратларни келтириб чиқаради. Аҳолининг турмуш даражаси, бевосита ҳаёти билан боғлиқ бўлганлиги туфайли қишлоқ хўжалигини  ривожланишини таъминлайдиган билимларни ўрганиш зарурати туғилади. Шу сабабли бошқа иқтисодий фанлар қаторида қишлоқ ишлаб чиқариш инфратузилмаси иқтисодиёти фани ҳам шаклланиб, ривожланиб келмоқда.

“Қишлоқ ишлаб чиқариш инфратузилмаси иқтисодиёти” фани ўз ўрганиш объектлари ва предметига эга. Фаннинг предмети объектив иқтисодий қонунларнинг қишлоқ ишлаб чиқариш инфратузилмаси таркибига кирувчи тармоқ ва корхоналарда амал қилишининг ўзига хос томонларини ўрганиш ҳисобланади.  Доимий ривожланишда бўлган ушбу фан қишлоқ ишлаб чиқариш инфратузилмаси тармоқ ва корхоналари иқтисодиётида юз бераётган ўзгаришлар, улар томонидан кўрсатилаётган хизматлар хажми, сифати, мехнат ресурслари, асосий ишлаб чиқариш воситалари ва тадбиркорлик имкониятларидан самарали фойдаланиш йўлларини ўрганади. Фан қишлоқ ишлаб чиқариш инфратузилмаси таркибига кирувчи тармоқ ва корхоналарнинг ўзига хос хусусиятларини, уларда ишлаб чиқаришни самарадорлигига таъсир қилувчи омиллар ва уларнинг таъсирини ҳам ўрганади. “Қишлоқ ишлаб чиқариш инфратузилмаси иқтисодиёти” фани қишлоқ ишлаб чиқариш инфратузилмаси тармоқ ва корхоналари тараққиётидаги ижобий ва салбий тенденцияларни ўрганади ва мутахассисларга уларни яхшилаш йўналишлари тўғрисида зарур билимларни беради.  Мамлакатда олиб борилаётган иқтисодий сиёсатнинг қишлоқ ишлаб чиқариш инфратузилмаси тармоқ ва корхоналарида амалга ошириш жараёндаги ютуқ ва камчиликларни ўрганади ҳамда уларнинг ечимлари тўғрисидаги билимларни ўзида мужассам этади.

“Қишлоқ ишлаб чиқариш инфратузилмаси иқтисодиёти” фани ўз предметини қуйидаги тартибда ўрганади: дастлаб агросаноат интеграцияси, инфратузилмани  шаклланиш қонуниятларини, қишлоқ ишлаб чиқариш инфратузилмаси корхоналарида такрор ишлаб чиқариш жараёни ўрганилади. Қишлоқ хўжалиги такрор ишлаб чиқариш жараёнида қишлоқ ишлаб чиқариш инфратузилмасининг ўрни,  унинг таркибига кирувчи тармоқ ва корхоналарнинг ҳозирги ҳолати, улар томонидан кўрсатилаётган хизматлар хажми, сифати, уларни ривожлантириш жараёнида вужудга келадиган муаммолар ва уларни ечиш йўналишларини белгиловчи иқтисодий билимлар билан мутахассисларни (талабаларни) таништиради. 

      Бозор иқтисодиёти шароитида товар ва хизматларнинг олди-сотди муносабатларини талаб ва таклиф қонуни асосида амалга ошиши, АСМ таркибида мустақил ишлаб чиқариш инфратузилма хизматлари тизимини шаклланиб фаолият кўрсатишини тақозо қилади.  Таъкидлаш жоизки, қишлоқ ишлаб чиқариш инфратузилма хизматларининг АСМнинг ривожланишига катта аҳамиятга эгадир. Бундай ғояни илгари суришимизнинг яна бир омил – бу ишлаб чиқариш инфратузил​масининг ўзига хос бўлган такрор ишлаб чиқариш учун умумий шароитлар яратиш хусусиятига эгалигидир. Яъни, инфратузилма АСМ тизимидаги I, II ва III бўғинларини воситачи сифатида кўрсатадиган хизматлари орқали бир-бирини ҳамда истеъмолчилар билан боғлаб туради.

Агросаноат мажмуаси таркибида қишлоқ ишлаб чиқариш инфратузилманинг аҳамияти катта. Инфратузилма агросаноат мажмуасининг 4-соҳаси ҳисобланади. Бу фан инфратузилмани учга бўлиб ўрганади. Биринчи қисмга агросанаоат мажмуасининг ишлаб чиқариш инфратузилмаси, иккинчи қисмга мажмуанинг ижтимоий инфратузилмаси ва учинчи қисмга бозор инфратузилмаси киради. Инфратузилманинг (ишлаб чиқариш ва ижтимоий)  моҳиятини, аҳамиятини, вазифаларини, таркибини, унинг ривожланиш тенденцияларини тартибга солиб ўрганади. Қишлоқ ишлаб чиқариш инфратузилмаси меҳнат тақсимоти (баъзи ҳолларда авлодлар меҳнати) натижасида вужудга келиб доимий равишда такомиллашиб борувчи қишлоқ хўжалигида ишлаб чиқариш ва кишлоқ аҳолисини такрор ишлаб чиқариш талабларига мос умумий шароитларини яратиб берувчи ҳамда соҳа маҳсулотларининг рақобатбардошлигини ва ишчи кучининг сифат кўрсаткичларини оширишни таъминлаш учун хизмат қиладиган тармоқлар ва корхоналар  мажмуидир.

Қишлоқ хўжалигида меҳнат тақсимотини чуқурлашуви натижасида юзага келган ихтисослашув, табиийки, унинг ишлаб чиқариш инфратузилмасини ривожланишига туртки беради. Шундай экан, ихтисослашувнинг такомиллашуви АСМда ишлаб чиқариш инфратузилмаси янада янги ихтисослашган функционал гуруҳларга бўлиниб ривожланишида муҳим омил бўлиб хизмат қилади. Қишлоқ ишлаб чиқариш инфратузилмасининг моҳияти унинг бажарадиган кўп қиррали функционал вазифаларидан яққол намоён бўлади. Ишлаб чиқариш инфратузилмаси яхлит меҳнат жараёни учун шундай иқтисодий-ишлаб чиқариш шароитларини яратадики, унда ишлаб чиқариш воситалари нормал амал қилиб ўзларининг ишчанлик кобилиятларини узоқ муддатга сақлаб қоладилар. Ишлаб чиқариш инфратузилмасининг бош вазифаси қишлоқ хўжалигини самарали амал қилиши учун корхоналараро алоқаларни таъминлаш ва уларни яхлит хўжалик субъектига айланишлари учун моддий шароит яратишдир.

Қишлоқ ишлаб чиқариш инфратузилмаси тармоқлари ва корхоналарида ишлаб чиқариш жараёнини бозор талабларига мос равишда янгиланиши ҳамда фермер хўжаликларининг рақобатбардошлигини ошириш учун умумий шароитларни яратиш учун хизмат қилади. У ўзининг мослашувчанлик, тезкорлик, боғланувчанлик ва оптималлик тамойиллари орқали АСМ тизимидаги корхоналарни бир-бири билан иқтисодий алоқаларини узлуксизлигини таъминлаш ҳамда хизматларини хўжалик субъектларининг талабига мувофиқ замон, макон ва зарурий меъёрда бозорнинг шароитига мос равишда етказиш орқали корхоналарнинг самарадорлигини оширади.

Бу инфратузилма ўз хизмат кўрсатиш кўламига мос хусусиятларини ўзида мужассам этади. Қишлоқ ишлаб чиқариш инфратузилмаси ер таркибини яхшилаш, ўсимликларнинг миқдор ва сифат кўрсаткичларини яхшилаш, қишлоқ хўжалигида ишчи кучини такрор ишлаб чиқариш ва ишлаб чиқаришни такомиллаштиради. Соҳа маҳсулотларини нест-нобуд бўлишининг олдини олиш ва сифатини ошириш орқали истеъмолчиларнинг талабини қондириш ҳамда фермер хўжаликлар рақобатбардошлигини таъминлаш, уларни АСМ тизимидаги корхоналар билан турли алоқаларининг узлуксизлигини таъминлаш ҳамда инфратузилма хизматларини хўжалик субъектларининг талабига мувофиқ замон, макон ва зарурий меъёрларда бозорнинг шароитига мос равишда етказиб бериш орқали фермер хўжаликларининг самарадорлигини оширишга хизмат қилади.

Қишлоқ ишлаб чиқариш инфратузилмаси қишлоқ хўжалигига асосан техник-технологик, моддий-техник таъминот, уруғчилик ва селекция, илмий-тадқиқот, ахборот-коммуникация, меллиорация-ирригация, агромаркетинг ва агросервис каби хизматларни кўрсатади. Қишлоқ ишлаб чиқариш инфратузилмасининг  мақсади ва бажарадиган функционал вазифаларига биноан уни турлича таснифлаш мумкин.

Қишлоқ ишлаб чиқариш инфратузилмаси таркибига бевосита қишлоқ хўжалиги ишлаб чиқаришига хизмат кўрсатувчи тармоқлар киради. Уларга: ишлаб чиқариш мақсадига йўналтирилган транспорт, таъмирлаш устахоналари, омбор хўжаликлари ва музхоналар, техник хизмат кўрсатиш шаҳобчалари, МТП (машина трактор парклари), ЁММ (ёқилғи-мойлаш таъминоти корхоналари), СИУ (сув истеъмолчилари уюшмаси), Минерал ўғитларни сотиш шохобчалари, Минибанклар   киради. Бундан ташқари, бу ерга ўсимликларни ҳимоя қилиш, агротехник, ветеренария, сунъий уруғлантириш, техник - таъмирлаш, ҳуқуқий, илмий ва ахборот каби махсус хизмат кўрсатиш бўлинмаларини ҳам  киритади.

Ўзбекистон Республикасининг дунё ҳамжамиятига интеграциялашув жараёнининг тезлашиб бораётгани ўз навбатида хорижий давлатларнинг қишлоқ ишлаб чиқариш инфратузилмаси сиёсатини ўрганиш катта аҳамиятга эгалигини эътиборда тутиб, Европа ҳамжамияти давлатларининг ягона аграр сиёсати тўғрисида ҳам қисқача маълумотлар беради. “Қишлоқ ишлаб чиқариш инфратузилмаси иқтисодиёти” фани моддий ишлаб чиқаришнинг иқтисодий масалалари билан боғлиқ бўлганлиги сабабли бошқа иқтисодий фанлар каби қуйидаги амалий масалаларга жавоб излайди ва уларни мўътадил ечимини топади.

1. Мамлакат қишлоқ хўжалиги нима ишлаб чиқариши кераклигини аниқлаши ва унинг энг мўътадил таркибини топиши лозим. Республика табиий-иқлим, меҳнат ва ишлаб чиқаришнинг моддий ресурслари ҳамда бозор талабларини ҳисобга олган ҳолда нима етиштириш кераклигини белгилаши керак. Бу жуда муҳим ва қийин масала бўлиб, уни ечимини топиш устида фикрлар юритади. Бу масалани ҳал этишда мамлакатнинг қишлоқ хўжалик маҳсулотларига бўлган талаби аниқланилади. Ушбу талабни қондириш учун қандай имкониятлар мавжудлиги ўрганилади. Республика учун абсолют ва нисбий устунлик жиҳатлар ўрганилади. Шундан сўнг нима етиштириш керак деган саволга жавоб беради. Бу доимий ривожланишда бўлиб, даврлар ўтиши билан ишлаб чиқаришнинг таркиби  ўзгариб боради.

2. “Қишлоқ ишлаб чиқариш инфратузилмаси иқтисодиёти” фани инфратузилма хизматлари хажми, муддати, таркиби ва сифати қандай бўлиши керак деган саволга ҳам жавоб беради. Бу масала жуда муҳим бўлиб, инфратузилма хизматлари муддатлар бўйича хажми қанча бўлиши керак деган саволга жавоб бериш учун мамлакатнинг ушбу хизматларга бўлган талаби ва уни ишлаб чиқариш учун имкониятлари аниқланади. Қандай ишлаб чиқариш керак деган саволга жавоб бериш учун кўрсатилаётган хизматлар қанақа технологиялар ёрдамида амалга оширилиши белгиланади. Бу саволга жавоб топиш учун мамлакат ўз ресурсларининг қанча қисмини ушбу хизматларни ва неъматларни яратишга ажрата олишини ҳам ҳисобга олиш керак бўлади. Мамлакат иқтисодиёти учун мос келадиган илғор технологияларни ишлаб чиқаришга жалб этиш катта амалий аҳамиятга эга. 

3. “Қишлоқ ишлаб чиқариш инфратузилмаси иқтисодиёти” фани инфратузилма корхоналари хизматларни ким учун ишлаб чиқарилади деган саволга жавоб топиши лозим. Бу бир кўринишда оддий масаладек кўринсада аслида жуда мураккаб масала ҳисобланади. Бу масала қанчалик мураккаб, тез ўзгарувчан бўлмасин унга доимо жавоб топиб туриш зарурати бор. 

4. “Қишлоқ ишлаб чиқариш инфратузилмаси иқтисодиёти” фани ҳар бир тармоқ иқтисодиётини алоҳида-алоҳида эмас, балки улардан ҳар бирга тегишли маълумотлар асосида инфратузилма хизматлари кўрсатишни кўпайтириш, унинг таннархини пасайтириш, меҳнат унумдорлигини ошириш ва маҳсулотлар сифатини яхшилашни таъминловчи механизмни яратиш нуқтаи назардан  ўрганади.

5.“Қишлоқ ишлаб чиқариш инфратузилмаси иқтисодиёти” фани “Агросаноат мажмуаси иқтисодиёти” “Иқтисодий назария”, “Микроиқтисодиёт”, “Макроиқтисодиёт”, “Маркетинг”, “Менежмент”, “Иқтисодий статистика”, Иқтисодий география”, “Минтақа иқтисодиёти”, “Қишлоқ хўжалиги иқтисодиёти”, “Фермер хўжаликлари иқтисодиёти”, “Қишлоқ хўжалиги ҳуқуқи” , “Корхона иқтисодиёти”, “Меҳнат иқтисодиёти”  каби қатор фанлар билан узвий боғлиқ. Шу боис у ўз предметини  кўплаб фанлар ютуқларидан фойдаланган ҳолда ўрганади. “Қишлоқ ишлаб чиқариш инфратузилмаси иқтисодиёти” фани жуда кўплаб иқтисодий фанлар билан узвий боғлиқ ҳолда ривожланади ва уларда эришилган ютуқлар билан бойиб боради, ўз навбатида, бошқа иқтисодий фанларнинг ривожига ҳисса қўшади.

Масалан, макроиқтисод, яъни республика иқтисодини ўрганмасдан, билмасдан қишлоқ ишлаб чиқариш инфратузилмаси иқтисодиётини, унда амалга оширилаётган иқтисодий ўзгаришлар, уларнинг аҳамиятини баҳолаб бўлмайди. Иқтисодий қонунлар, категориялар, улардан ҳар бирининг мазмунини, ҳаракат қилишини ўзлаштирмасдан қишлоқ ишлаб чиқариш инфратузилмаси корхоналаридаги иқтисодий муносабатлар тизимини тўғри ва самарали амалга ошириш, меҳнатни тежаш ва унинг унумдорлиги ривожлантирилишини белгилай олиш мураккаб. «Микроиқтисодиёт» фанидан талаб ва таклиф қонунларини ўрганмасдан қишлоқ ишлаб чиқариш инфратузилма корхоналарида қаерларда, қандай  инфратузилма хизматларини қанча хажмда таъминлаш зарурлигини тўғри белгилаш ҳақида гап бўлиши ҳам мумкин эмас. 

Бу фаннинг ривожига бизнинг мамлакатимизда академиклар, Жалилов Х.М., Усманов С.Н., Ким В.В., Хусанов Р.Х., Ғуломов С.С., Лапкин К.И., и.ф.д., профессорлар Қаюмов Ф.Қ., Абдуғаниев А.А.., Хасанжанов Қ.С., Жўраев А., Хусанов М., Шокиров А., Юсупов Э., Хушматов Н.,Муродов Ч. Ҳамдамов Қ.С., Хуррамов А., доцентлар Махмадиев У., Гаврильюк Л., Огуреева Г.А., Зиявутдинов Ш., Исмаилова Ф., Холботирова У., Галиев Б., Ким В.М., Турсунхўжаев Т.Л., Тўрахўжаев Т.И., Рахимов Б.Р., Рахимов С.Б., Абдуллаев Б.М., Мирзажонов М.Қ., Муртозаев О., Арипов М., Арипов И.М., Ўроқов Н.И., Худойбердиев Ў.,  каби кўплаб аграр иқтисодчилар катта ҳисса қўшдилар. 

1.2. “Қишлоқ ишлаб чиқариш инфратузилмаси иқтисодиёти” фанининг предметини ўрганиш  усуллари

Барча фанлар ўз ўрганиш предметига эга. Улар ўз предметларини ўрганишда турли туман усуллардан фойдаланадилар. Жумладан, иқтисодий фанлар ҳам ўз предметини ўрганишда ўзига мос усуллар тизимидан фойдаланади. Иқтисодий фанлар ўз предметларини ўрганиш мақсадида қандай усуллардан фойдаланса, “Қишлоқ ишлаб чиқариш инфратузилмаси иқтисодиёти” фани ҳам шу усулларидан фойдаланади. Фақатгина ўз хусусиятларидан келиб чиқиб айрим усуллардан кўпроқ, айримларидан камроқ фойдаланади. 

Услубият бу илмий билишнинг тамойиллари, шакл ва услублари тўғрисидаги қарашлардир. Услубият қатор усуллар йиғиндисини ўз ичига олади. Ҳар бир ўз услубиятидан келиб чиқиб усуллар гуруҳини танлайди. Усул деганда бирор қонуниятни, ходиса ёки жараённи назарий текшириш ва амалий ечишнинг воситаси, йўли тушунилади.

“Қишлоқ ишлаб чиқариш инфратузилмаси иқтисодиёти”фани агросаноат мажмуасида юз бераётган ўзгаришларни ўз вақтида назарий ва амалий жиҳатдан асослайди, мажмуага кирган тармоқлар, корхоналарни самарали бошқариш учун зарур маълумотлар, билимлар беради. Фаннинг берган тавсиялари асосида мажмуани бошқариш, ундаги иқтисодий жараёнларни тартибга солиб туриш учун асос бўлиб хизмат қилади.  “Қишлоқ ишлаб чиқариш инфратузилмаси иқтисодиёти” фани иқтисодиётда юз бераётган  воқеаларни, жараёнларни тасвирлайди. Ушбу жараёнлар чуқур таҳлил қилинади ва объектив, илмий асосланган хулосалар олинади. Таҳлил оқибатида олинган натижаларнинг хусусиятлари аниқланиб уларни такомиллаштириш, ривожлантириш учун тавсиялар ишлаб чиқади.

“Қишлоқ ишлаб чиқариш инфратузилмаси иқтисодиёти” фани ўз предметини ўрганишда  қуйидаги муайян усуллардан кўпроқ фойдаланади. Фан ўз предметини ўрганишда фойдаланадиган усулларни икки гуруҳга бўлиш мумкин. Биринчи гуруҳга ўрганишнинг умумфан усуллари киради. Бу усулларга: илмий абстакция, индукция, дедукция, қиёсий таҳлил, таржиба, фараз, кабилар киради. Иккинчи гуруҳга махсус усуллар киради. Буларга: монографик тадқиқотлар, иқтисодий–математик моделлаштириш, иқтисодий таҳлил ва синтез, иқтисодий таққослаш, иқтисодий-статистик, баланс, ҳисоб конструкторлик каби усуллар киради.

“Қишлоқ ишлаб чиқариш инфратузилмаси иқтисодиёти”фани тарихий фандир. У ўз шаклланиш ва ривожланиш тарихига эга. Фаннинг муаммоларини ўрганиш жуда қадим даврларга бориб қадалади. Лекин алоҳида фан сифатида шаклланганига унча катта вақт бўлган эмас. Адабиётларда “агросаноат интеграцияси”, “агробизнес”, “агросаноат мажмуаси” тушунчалари 1950 йиллар охирига тўғри келади. “Қишлоқ ишлаб чиқариш инфратузилмаси иқтисодиёти” алоҳида фан сифатида 1990 йиллардан бошлаб ўрганила бошланди. Бизнинг мамлакатимизда бу фан 1970 йилларнинг ўрталарида шаклланди ва мутахассислар томонидан ўрганилиб, ривожлантирилмоқда.  “Қишлоқ ишлаб чиқариш инфратузилмаси иқтисодиёти”фани динамик ривожланиб борётган фанлар қаторига киради. Шу сабабли дунё иқтисодиётида ва мамалакат иқтисодий сиёсатида юз бераётган ҳодисалар “Қишлоқ ишлаб чиқариш инфратузилмаси иқтисодиёти” фанининг ривожланишига бевосита таъсир этади. Шундай экан, фан ўз предметини ўрганишда тарихий–деалектик ривожланиш усулидан ҳам кенг фойдаланади. Бунда мажмуага кирган бир тармоқда юз берган ўзгариш унинг бошқа тармоқлари фолиятида ўз  аксини топиши доимий ҳисобга олиниб турилади. Демак, “Қишлоқ ишлаб чиқариш инфратузилмаси иқтисодиёти” фани бошқа иқтисодий фанлар каби иқтисодиётда юз бераётган барча ўзгаришларни бир-бирига боғлиқ ҳолда ўрганади.

1.3.  “Қишлоқ ишлаб чиқариш инфратузилмаси иқтисодиёти” фанининг вазифалари    

Аграр ислоҳотларнинг ҳозирги босқичидаги асосий вазифа, ички бозорда истеъмолнинг ўсиши ва ташқи бозор конъюнктурасидан келиб чиққан ҳолда озиқ-овқат маҳсулотлари ишлаб чиқаришни барқарор ривожлантириш ҳисобланади. Бу эса, агроозиқ-овқат сектори иқтисодиётнинг барча тармоқлари билан комплекс ва мутaносиб ривожланишини таъминлаш, қишлоқ хўжалигини барқарор ривожлантиришнинг ишлаб  чиқиладиган стратегияси асосида билан қишлоқда турмуш даражасини юксалтириш ва  сифатини ошириш, аҳолини озиқ-овқат билан таъминлаш ва фермер хўжаликлари ривожини ҳар томонлама қўллаб-қувватлашни макроиқтисодий барқарорлик билан  ўзаро боғлиқлигига  эришилишини тақозо этади. Шу нуқтаи назардан ҳам, қишлоқ ишлаб чиқариш инфратузилма  субьектлари фаолиятини ривожлантириш, уларнинг барқарор ишлашини таъминлаш  имконини  берувчи қуйидаги чора-тадбирларни амалга ошириш бугунги кунда энг долзарб масалалардан ҳисобланади:
· бозор нархлари конъюнктураси талабларидан келиб чиққан ҳолда инфратузилма хизматлари рақобатбардошлигини таъминлаш учун ишлаб чиқариш харажатларини камайтириш тадбирларини жорий этиш, инфратузилма хизматлари кўрсатишни рационализациялаш ҳисобига маҳсулот таннархини арзонлаштириш;

· инфратузилма корхоналарида ходимлар томонидан хизматлар таннархини камайтириш, унинг рақобатбардошлигини ҳамда ташқи ва ички бозорда сотиш ҳажмини оширишдаги фаолияти самарадорлигини баҳолаш механизмини такомиллаштириш;
· ишлаб чиқарилаётган ҳар бир турдаги қишлоқ хўжалиги маҳсулоти ва кўрсатилаётган хизматлар бўйича сарф-харажатлар лимити ва меъёрини қайта кўриб чиқиш;
· сувдан фойдаланувчилар уюшмалари самарали  фаолият кўрсатишини таъминлашни ташкил этиш учун фермер хўжаликлари ва бошқа сувдан фойдаланувчи (истеъмолчи)лар томонидан молиялаштириш механизмини такомиллаштириш;
· зооветеринария ва сервис хизматларини яхшилаш бўйича яна қўшимча зооветпунктлар ташкил этиш ва кредит маблағлари ҳисобига уларни Дьюар идишлар, совутгич, акушер-гинекологик ва жарроҳлик жиҳозлари ҳамда бошқа асбоб-анжомлар билан таъминлаш;
· сунъий уруғлантиришни кўпайтириш ва чорва молларини касалликларга қарши ўз вақтида эмлаш ҳисобига уларда чиқим салмоғи камайтирилишига эришиш;
· МТП, ЁМШ, Минерал ўғит сотиш шахобчалари каби инфратузилма корхоналари самарали  фаолият кўрсатишини таъминлашни ташкил этиш учун фермер хўжаликлари билан янги инновацион иқтисодий механизмни шакллантиришни ташкил қилиш.
Қишлоқ хўжалиги маҳсулотлари ва озиқ-овқат товарлари ишлаб чиқариш ҳажмларини кўпайтириш учун:

· аҳолини қишлоқ хўжалиги маҳсулотлари ва озиқ-овқат товарларининг асосий турлари билан арзон нархларда ва узлуксиз равишда таъминлашни ташкил этиш мақсадида маҳаллий ҳокимликлар қошида мева-сабзавот ҳамда узум маҳсулотлари  ва картошкани фермер хўжаликларидан мақбул нархларда сотиб оладиган, сақлайдиган, ташийдиган, ички истеъмол бозорларига реализация қиладиган, экспортини амалга оширадиган ҳамда молиялаштирадиган ихтисослашган компаниялар ташкил қилиш ва уларни  етарли миқдордаги айланма маблағлар ҳамда зарур моддий-техника базаси билан таъминлашнинг ташкилий чораларини ишлаб чиқиш;
· бугунги кунда жаҳон миқёсида кузатилаётган, озиқ-овқат муаммоси салбий оқибатларининг олдини олиш учун қишлоқ хўжалиги экинларини жойлаштиришни оптималлаштириш, илм-фан тавсияларидан самарали фойдаланиш ва ишлаб чиқариш самарадорлигини ошириш ҳамда ер майдонлари мақбуллаштирилган фермер хўжаликлари бўйича кейинги йил ҳосили учун қишлоқ хўжалиги экинларини жойлаштириш ҳамда уларда ишлаб чиқариш самарадорлигини ошириш; 
· Қорақалпоғистон Республикаси ва вилоятларнинг ҳар бир туманида енгил конструкцияли, муқобил иссиқликдан фойдаланиш кўзда тутилган иссиқхоналар қуриш 

· сув танқислигининг етиштирилаётган ҳосилга салбий таъсирини юмшатишга қаратилган техник-муҳандислик тадбирлари ва сув ресурсларининг тежамкор агротехнологияларини ишлаб чиқиш;

· қайта ишлаш корхоналари ва агрофирмалар томонидан сотиб олинадиган мева-сабзавот маҳсулотлари учун бўнак маблағлари  бериш ва кейин сотиб олинган маҳсулотлар учун тўлиқ ҳисоб-китоб қилиш мақсадида узлуксиз нақд пул бериб бориш механизмини такомиллаштириш ва мунтазам мониторинггини юритиш;

· деҳқон хўжаликлари томорқаларида экиладиган экинлар турлари ва майдонларини аниқлаш ҳамда  бу  хўжаликларнинг уруғликка, кўчатларга, ёқилғи-мойлаш маҳсулотларига ва минерал ўғитларга бўлган талабини қондириш тизимини ривожлантириш;

· сабзавот-полиз экинлари ва картошканинг серҳосил, касаллик ҳамда турли шароитларга чидамли бўлган янги навлари ва биринчи дурагайларини яратиш; 
Ушбу чора-тадбирларни амалга ошириш пировардида, замонавий инновацион агротехнологияларни жорий қилиш орқали қишлоқ ишлаб чиқариш инфратузилмасини барқарор ривожланишини таъминлашда муҳим омил бўлиб хизмат қилади. 

 “Қишлоқ ишлаб чиқариш инфратузилмаси иқтисодиёти” фанининг асосий мақсади ўқувчиларни мажмуанинг иқтисодий масалалари бўйича давлат стандартлари даражасида барча зарурий билимлар мажмуаси билан қуроллантиришдир. Мутахассисларга мажмуада юзага келадиган кўплаб иқтисодий муаммолар ва масалаларнинг мўътадил ечимини топишда назарий асос бўлиб хизмат қилади. 

1. “Қишлоқ ишлаб чиқариш инфратузилмаси иқтисодиёти” фанининг асосий  вазифаси ўқувчиларни қишлоқ хўжалигида иқтисодиётнинг долзарб масалалари билан таништириш, уларни фермер хўжаликларда кенгайтирилган такрор ишлаб чиқариш учун нормал шарт-шароитларни яратувчи ва самарали фаолиятини таъминловчи, пировард махсулоти хажмини миқдоран кўп ва сифатан юқори бўлишига йўналтирилган хизматларни амалга ошириш бўйича мутахассиларга етарли даражада билим беришдир. Ушбу масалаларга қуйидагиларни киритиш мумкин:

· агросаноат интеграцияси;

· агросаноат мажмуаси тармоқ таркиби;

· агросаноат мажмуаси тармоқлари таркибида қишлоқ ишлаб чиқариш инфратузилмасининг ўрни;

· қишлоқ ишлаб чиқариш инфратузилмаси таркибига кирувчи тармоқлар ва корхоналари  ривожланишининг ҳозирги ҳолати;

· қишлоқ ишлаб чиқариш инфратузилмаси тармоқлари ва корхоналаридаги ишлаб чиқариш омилларидан самарали фойдаланиш йўллари;

· қишлоқ ишлаб чиқариш инфратузилмаси  тармоқлари ва корхоналарида  агромаркетинг;

· қишлоқ ишлаб чиқариш инфратузилмаси корхоналари  менежменти; 

· қишлоқ ишлаб чиқариш инфратузилмаси корхоналарининг молия ва кредит, солиқ сиёсати;

· қишлоқ ишлаб чиқариш инфратузилмаси тармоқлари ва корхоналарини ривожлантириш йўналишлари.

Ушбу масалаларни тўғри тушуниш ва уларнинг ечимлари тўғрисидаги билимлар билан талабаларни, мутахассисларни қуроллантириш “Қишлоқ ишлаб чиқариш инфратузилмаси иқтисодиёти” фанининг асосий вазифаларидан ҳисобланади. Фанни ўрганиш туфайли ўқувчи  қишлоқ ишлаб чиқариш инфратузилмаси тўғрисида, унинг иқтисодий масалалари, муаммолари ҳақида минимал билимлар мажмуасига эга бўлади. Турли тармоқлар иқтисодиётини алоҳида-алоҳида ўрганган мутахассисларни қишлоқ ишлаб чиқариш инфратузилмасига кирувчи тармоқлар иқтисодий манфаатларини бир-бирига мослаштиришнинг, таъбир жоиз бўлса, бўйсундиришнинг зарурлиги тўғрисидаги билимлар билан қуроллантиради.“Қишлоқ ишлаб чиқариш инфратузилмаси иқтисодиёти” фани талабаларнинг иқтисодий билимлари янада мукаммал бўлишини таъминлайди, уларни ишлаб чиқаришни ташкил этиш жараёнида тўғри хулосалар чиқариш ва мўътадил қарорлар қабул қилишга ўргатади.

Мамлакат ҳукуматининг иқтисодий сиёсатини ўрганиш ва унинг тегишли қисмини мутахассисларга етказиш ушбу фаннинг асосий вазифаларидан биридир. “Қишлоқ ишлаб чиқариш инфратузилмаси иқтисодиёти” фани талабаларга бир-бири билан технологик жиҳатидан боғланган кўплаб тармоқлар мутоносиб ривожланиши зарурлиги тўғрисидаги билимларни ўргатади, аҳолининг турмуш даражаси, энг аввало, ушбу мажмуа тармоқларининг ривожланганлик даражасига ва уларнинг мутоносиб ривожланишига боғлиқ эканлигини исботлайди.

Қишлоқ ишлаб чиқариш инфратузилмаси ресурсларидан фойдаланишнинг энг мақбул йўллари ва йўналишларини кўрсатиш ҳам ушбу фаннинг вазифасига киради. У мутахассисларга қишлоқ ишлаб чиқариш инфратузилмаси корхоналари хизматларига бўлган талаб узоқ ва қисқа даврларда шаклланишининг умумий қоидаларини ўргатади, уларни мажмуа хизматларига нарх шаклланишининг ўзига хос томонлари ва хусусиятлари тўғрисидаги билимлар билан қуроллантиради. 

Мамалакат иқтисодиётини барқарор ривожлантириш жуда муҳим вазифалардан ҳисобланади. Бу жараёнда қишлоқ ишлаб чиқариш инфратузилмасининг ўрни беқиёс ҳисобланади. Инфратузилманинг ривожланганлик даражаси қишлоқ хўжалигини ва шу билан бирга мамлакат иқтисодиётининг ривожланишини белгилаб беради. Инфратузилманинг ривожланиши унинг таркибига кирувчи барча тармоқлар ва корхоналарнинг ривожланишига боғлиқ. Бирор тармоқ ёки корхоналар томонидан кўрсатилаётган хизматларда мавжуд камчилик, оқсоқлик фермер хўжаликларнинг иқтисодий фаолиятига ўз таъсирини кўрсатади. Шу сабабли қишлоқ ишлаб чиқариш инфратузилмаси таркибига кирган тармоқ ва соҳаларни бир бирига мутоносиб ривожлантириш зарурати мавжуд. “Қишлоқ ишлаб чиқариш инфратузилмаси иқтисодиёти” фани ўз предметини ўзганишда юқоридаги ҳолатни ҳисобга олган ҳолда талабаларга зарур билимлар олишда имконият яратиши унинг вазифаларидан бири ҳисобланади. 

“Қишлоқ ишлаб чиқариш инфратузилмаси иқтисодиёти” фанида белгиланган мавзуларнинг  моҳиятини очишда хорижий давлатларда ушбу соҳада эришилган фан ва ишлаб чиқариш ютуқларидан кенг фойдаланади. Хорижий давлатларда эришилган фан ва ишлаб чиқариш ютуқларидан Ўзбекистон Республикасида фойдаланишнинг имкониятлари тўғрисида мутахассисларга билимлар бериш унинг асосий вазифаларидан саналади. 

“Қишлоқ ишлаб чиқариш инфратузилмаси иқтисодиёти” фани ўз моҳиятини очишда Ўзбекистон Республикасининг аграр иқтисодий сиёсатини асос қилиб олади ва уларнинг моҳияти билан мутахассисларни яқиндан таништиради.

Назорат ва муҳокама учун саволлар

1. “Қишлоқ хўжалиги инфратузилмаси” фанинг предмети, вазифалари ва тадқиқот усуллари нималардан иборат?

2. Инфратузилманинг луғавий маъноси нимадан иборат?

3. Фаннинг таркиби ва асосий вазифалари нималардан иборат?

4. Фаннинг ўз предметини ўрганиш усулари?
5. Фаннинг ўрганиш объектлари?
6. Фаннинг ўзга фанлар орасидаги ўрни ва боғлиқлиги?
7. Фаннинг ривожланишига катта ҳисса қўшган аграр иқтисодчи олимлардан кимларни биласиз?

8.  “Қишлоқ ишлаб чиқариш инфратузилмаси иқтисодиёти” фани ўз предметини қандай кетма кетликда ўрганади?

2.БОБ. ҚИШЛОҚ ИШЛАБ ЧИҚАРИШ ИНФРАТУЗИЛМАСИ ВА УНИ ТАДҚИҚ ЭТИШНИНГ  ИЛМИЙ-НАЗАРИЙ АСОСЛАРИ.

2.1. АСМда инфратузилманинг моҳияти ва уни тадқиқ этишнинг назарий асослари

Ўзбекистон аҳолисининг турмуш даражасини оширишда агросаноат мажмуининг роли беқиёсдир. Чунки, АСМ ўз таркибида аграр соҳа учун моддий-техник воситалар ишлаб чиқарувчи, қишлоқ хўжалиги маҳсулотларини қайта ишловчи саноат ва қишлоқ хўжалик маҳсулотларини ишлаб чиқариш соҳаларининг ўзаро ва аҳоли ҳамда бошқа бозор субъектлари билан алоқасини таъминловчи инфратузилмани қамраб олган. 
Инфратузилмани вужудга келишининг асосий сабаби ишлаб чиқариш кучларининг ривожланиши, самарали фаолият олиб бориши учун асос эканлиги ва ишлаб чиқариш, қайта ишлаш, сотиш ва уларга турли  хизматлар кўрсатиш жараёнида маълум вазифаларга эга бўлган тармоқларнинг иқтисодий тизими сифатида муҳим назарий тушунча бўлиб хизмат қилади.
Иқтисодий адабиётларда “инфратузилма” тушунчаси мазмунига нисбатан бугунги кунда бир хил қарашлар йўқ, бу эса мазкур категориянинг моҳиятини очишга нисбатан олимлар орасида турли ёндашувлар борлиги билан изоҳланади. Жаҳон тажрибасида инфратузилма тушунчаси ХХ аср бошларида биринчи бор ҳарбий қуролли кучларнинг тўлақонли фаолият юргизиши учун зарур бўлган объектлар ва иншоотлар мажмуаси сифатида муомалага киритилган. Ғарб давлатлари тараққиёт босқичининг 1940 йилларига келиб инфратузилмани моддий ишлаб чиқариш соҳаларининг фаолиятига зарурий шарт-шароитлар яратувчи тармоқ ва муассасаларининг яхлит бир таркиби сифатида тушунишган.
 1970–1980 йиллардан собиқ иттифоқ республикаларининг иқтисодий адабиётларида, одатда, инфратузилмани муҳандис – техник бино ва иншоотларнинг йиғиндиси сифатида кўрилган. 

Иқтисодий адабиётда инфратузилма терминига турлича изоҳ берилган. Луғавий маъносига қарайдиган бўлсак инфратузилма (лотинча infra - қуйи, struktura - жойлашув, тузилиш) турли туман хизмат кўрсатувчи тармоқлар комплекси: транспорт, алоқа, савдо, моддий техника таъминоти, сув билан таъминлаш, фан, маориф, соғлиқни сақлаш, атроф-муҳитни ҳимоя қилиш ва бошқаларни ўз ичига олади. Ушбу тушунча иқтисодиёт назарияси фани тушунчалари мажмуида дастлаб XX асрнинг 40-йилларида пайдо бўлди.  Уни иқтисодий тизимдаги мустақил элемент сифатида қарашга ундовчи сабаблар  бир томондан ижтимоий меҳнат тақсимотининг чуқурлашув жараёнлари; бошқа бир томондан эса – инфратузилмани фақат бозор механизми орқали тўлақонли ривожлантириш мумкин эмаслиги билан баҳоланади. Бу инфратузилма корхоналарини ривожлантиришда икки асосий йўналиш мавжудлигини кўрсатади. Биринчи йўналиш инфратузилма корхоналарини ижтимоий меҳнат тақсимотининг чуқурлашуви натижасида ривожланишини кўзда тутса, иккинчи йўналиш эса- инфратузилма корхоналарини ривожланишини тартибга солишда давлатнинг ролини ошириш заруриятини ифода этади.

Иқтисодий тизимларни ташкил этиш масалаларини ўрганиш асосида    инфратузилма тушунчасининг турлича таърифларини ифода этувчи, кўплаб йўналишларнинг пайдо бўлишига шарт-шароит яратди. Мазкур ёндашувлардан бири инфратузилмани ишлаб чиқарувчига тўғридан-тўғри фойдани таъмин этмайдиган, сотишга тайёр бўлган товар кўринишидаги бевосита натижани ҳам бермайдиган жамиятнинг устама харажатлари сифатида қараб чиқишда ифодаланади. Бошқа бир нуқтаи назар ушбу категорияни корхонанинг устама харажатларини қисқартирувчи, шунинг билан биргаликда капитал айланишини осонлаштиргани ҳолда, нафақат бирламчи мақсад- ялпи талаб ва бандликни ошириш, балки бозор секторида фойда меъёрини оширишга кўмаклашувчи шарт-шароитлар мажмуи (йўл тармоғи, транспорт воситалари, ер тузилиши ва бошқалар) сифатида тасаввур этишда ўз аксини топади. 

Ғарб илмий ва ўқув адабиётларида яхлит иқтисодиёт тармоқлари инфратузилмаси дейилганда, масалан Америкалик олимлар Макконел К.Р., Брю С.Л. таъкидлашича: инфратузилмани миллий иқтисодиёт даражасида “фуқаролар ва фирмалар томонидан улардан фойдаланиш одатда давлат томонидан таъминланадиган капитал қурилмалардир (йўллар, шаҳар транспорт тизимлари, сув тозалаш қурилмалари, муниципал сув таъминоти тизимлари, аэропорт)”, шунингдек, “инфратузилма фирма учун – бу маҳсулотни ишлаб чиқариш учун зарур бўлган хизматлар ва қурилмалардир (сув таъминоти, электроэнергия, ишлаб чиқаришларини олиб кетиш, юкларни ташиш, илмий – тадқиқот ва лойиха – конструкторлик ишлари, молиявий ва банк хизмати )”
. Уларни ўз маблағлари билан ташкил этиш қимматга тушганлиги боис давлат ва бошқа фирмалар томонидан таъминланади деб таъкидлаганлар.

Бир қатор тадқиқодчилар “инфратузилма” тушунчасини иқтисодиётга П.Н.Розенштейн-Родан киритган деб ҳисоблайдилар. Унинг фикрича инфратузилмага “барча аҳолининг эҳтиёжларини қондирувчи ва иқтисодиётнинг асосий соҳаларида хусусий тадбиркорликни ривожланишини таъминловчи умумий шарт – шароитлар мажмуаси, ёки асосий соҳалар ...”, деб таъриф берган
. Р.Иохемсен ўзининг “Инфратузилма назарияси” номли асарида инфратузилмани ҳудудларда яхлит хўжаликни ташкил этишга кўмаклашувчи моддий, шахсий ва институционал фаолият турларини ва уларнинг ташкилотларининг йиғиндиси деб талқин этган.
 
Таниқли иқтисодчи олим П.Самуэльсоннинг инфратузилмани ривожлантириш иқтисодиётнинг асосий тармоқларида хусусий тадбиркорларнинг иқтисодий мавқейини мустаҳкамлаши учун қулай шароит яратиб беришига олиб келади деб берган таърифи бугунги глобализация шароитида хусусий тадбиркорликни шаклланиши ва улар мавқеининг мустаҳкамланиши учун муҳим назарий ва амалий асосдир
. 
Рус иқтисодий адабиётларда ҳам инфратузилма тушунчасига нисбатан яхлит фикрлар учрамайди. Россия иқтисодий адабиётида келтирилган қуйидаги таъриф бир мунча умумлашган таъриф ҳисобланади: “Инфратузилма-бу ишлаб чиқариш ва ноишлаб чиқариш (ижтимоий) соҳаларининг ёрдамчи тармоқлари (қуйи тармоқлари)нинг умумийлигидир.” Инфратузилманинг кўпчилик талқинларида муаллифларнинг фикрларидан келиб чиққан ҳолда, тармоқлар тўплами назарда тутилсада, аммо тармоқ тўпламларидаги рангбаранглик уни турлича тушунишга олиб келади. Хусусан Н.Ф.Чернявский саноат ва қишлоқ хўжалигига хизмат кўрсатувчи халқ хўжалиги тармоқлари мажмуини: юк сақлаш омборлари, аэродромлар, кўприклар, портлар, сув омборлари, каналлар, автомобил йўллари қуриш, энергетика хўжалиги, темир йўл транспорти, алоқа, сув таъминоти ва канализация, умумий ва касбий таълим, илм-фан, соғлиқни сақлаш ва шу каби соҳаларга харажатларни инфратузилма
, деб атайди. Кўплаб тармоқларни санаб ўтишга интилиш одатда тушунчанинг мавҳумлашишига олиб келади, бунинг натижасида эса категориянинг моҳияти ҳам йўқолиб боради. 

В.П. Федко ва Н.Г. Федколар “инфратузилмани маълум ҳудудда такрор ишлаб чиқариш объектлари бирлиги ва уларнинг самарали фаолиятини таъминловчи соҳалари йиғиндисидан иборат” деган фикрни илгари сурганлар
. Л.А.Меркушев инфратузилмага иккинчи соҳа сифатида таъриф бериб, “Умуман бу қўшимча фаолият тури бўлиб, асосий объектга хизмат кўрсатишга йўналтирилган” деб ёзади
. Шунингдек, иқтисодчи олимлар В.Жамин, С.А.Хейнман, С.С.Даросовлар ҳам юқоридаги инфратузилмага берилган таърифларга мазмун жиҳатидан ўхшаш фикрларни билдирадилар.
Инфратузилмага А.Селезнев томонидан келтирилган таъриф ўзининг кенг қамровлилиги билан ажралиб туради. Унинг фикрича, «қишлоқ инфратузилмаси минтақадаги субъектлар ўртасида моддий, молиявий ва бошқа маълум шаклланишни таъминловчи объектлар, институционал тузилмалар мажмуи бўлиб, ишлаб чиқариш, муомала ва истеъмол соҳаларини ягона занжирга бирлаштиради. Иқтисодиётда моддий, молиявий ва ахборотлар оқимини айлантиришни тезлаштириш ҳамда ижтимоий ривожланиш самарадорлигини оширишни таъминлайди
 
А.А.Говорин инфратузилманинг иқтисодий моҳиятини ёритиш бўйича юзага келган турли ёндашувларни таҳлил қилиш асосида умумлаштириб қуйидагича таъриф беради. Инфратузилма бу ҳудудий меҳнат тақсимоти асосида юзага келган ишлаб чиқариш ва унинг алоҳида тармоқлари ўртасида такрор ишлаб чиқаришнинг узлуксизлигини таъминловчи соҳалар ҳамда аҳолининг фаровон турмуш тарзини таъминлашга хизмат қилувчи ижтимоий-иқтисодий тизимлар мажмуасидир.

Юқорида келтириб ўтилган таърифлар маълум бир авфзалликларга эга бўлишига қарамасдан, улар ишлаб чиқариш ва ижтимоий соҳа элементларинигина қамраб олиш билан  чекланиб қолганлиги сабабли, яхлит тарзда инфратузилманинг иқтисодий функцияларини, жумладан    макроиқтисодий тизимнинг институционал, молиявий инфратузилма каби муҳим элементларини тўла қонли акс эттира олмаган. Бизнинг фикримизча, бозор иқтисодиётида инфратузилма мақсади, турли бозорларда иқтисодий субъектларнинг фаолият кўрсатиши учун тегишли шарт-шароитлар яратишдан иборат ўзаро боғлиқ бўлган институтларнинг ўзига хос қуйи тизимини  ифода этади, бу эса уни  экологик, ахборот, ижтимоий, тижорат, институционал, молия-кредит ва ишлаб чиқариш инфратузилмаларининг мажмуи сифатида қараб чиқиш имконини беради.

Ўзбек олимлари томонидан инфратузилма кенг тадқиқ этилган бўлиб унга турлича таърифлар берилган. Кўпчилик адабиётларда инфратузилманинг функционал вазифалари ва хизмат турига караб назариётчи олимлар методологик нуқтаи назардан уни иккита гуруҳга: ишлаб  чиқариш  ва  ноишлаб  чиқариш инфратузилмаларига бўлганлар. Масалан А.Ўлмасов ва Н.Тўхлиевларнинг ёзишларича: Ишлаб чиқариш инфратузилмаси ялпи ижтимоий маҳсулот, миллий даромад яратади; ижтимоий инфратузилмаси соҳалари (маориф, фан, соғлиқни сақлаш ва б.) ижтимоий-иқтисодий тараққиётни жадаллаштиришга, инсон омилларини фаоллаштиришга хизмат қилади
.

Баъзи адабиётларда “инфратузилма – такрор ишлаб чиқариш шарт – шароитларини таъминлайдиган ишлаб чиқариш ва ноишлаб чиқариш мажмуидир. Асосий ишлаб чиқариш инфратузилмаси  - бу энергияни таъминловчи, транспорт ва алоқа занжиридир”
. Шунингдек, “инфратузилма – бу халқ хўжалигини юргизиб туриш учун умумий шароит яратиб берувчи соҳалардир. Уларнинг фаолият натижаси – натура шаклдаги маҳсулотлар эмас, балки хизматлардир”

Турсунов А. Ғ. ўз тадқиқотларида “инфратузилма мажмуаси – бевосита моддий неъмат ишлаб чиқаришда қатнашмайдиган (ишлаб чиқариш инфратузилмасидан ташқари), аммо ишлаб чиқаришнинг умумий шарт-шароитини ва кишилар ҳаёт фаолиятини таъминлашга хизмат қилувчи хўжалик тармоқлари мажмуидан иборат”
, деб таърифлаган.

Шу билан бирга инфратузилманинг ҳосил бўлиш сабабини ишлаб чиқариш ривожланишининг натижаси ўлароқ, такрор ишлаб чиқариш тизимида маълум вазифага эга бўлган тармоқларнинг иқтисодий бирлиги шаклида тасвирлайди. Умуман олганда инфратузилма соҳасига таъриф берганда унинг бир нечта жиҳатларига эътибор бериш лозим:

· хизмат кўрсатиш тизимида иқтисодий муносабатлар тизимини ташкил этади;

· инфратузилманинг ривожланиши ва тараққий этиши кўпгина ҳолларда у хизмат қилаётган соҳанинг ривожланиш даражасига боғлиқ бўлади ва аксинча;

· инфратузилма тармоғининг турлари қайси соҳага хизмат қилишига боғлиқ;

· жамият ривожланиши, тараққий этиши билан инфратузилма тармоғининг хизмат кўрсатиш турлари кенгайиб боради.

Умуман олганда, инфратузилма, бу – ишлаб чиқариш ва хизмат кўрсатиш тармоқларининг мутаносиб фаолият юритиши ва аҳоли турмуш даражасини оширишга кўмаклашувчи хизматлар мажмуаси ва уларнинг бино – иншоотларидир. Шу пайтга қадар инфратузилмани ишлаб чиқариш ва ижтимоий инфратузилмалардан иборатдир, деб қараб келинган. Бозор иқтисодиётига асосланган иқтисодий тизимнинг кириб келиши билан инфратузилманинг кўлами кенгайиб, бозор инфратузилмаси, институционал инфратузилма, банк инфратузилмаси, биржа инфратузилмаси, инвестицион инфратузилма каби  атамалар муомалага кириб келмокда.

Ч.Муродовнинг фикрича, бозор иқтисодиёти шароитида жамият миқёсида инфратузилма олтита йўналишда, яъни ишлаб чиқариш, ижтимоий – маиший, институционал, шахсий, экологик ва бозор муносабатларига мос равишда ажралиб чиқади ва шаклланади. Бу инфратузилмаларни бир – биридан ажратиш, фарқлаш ҳамда уларнинг асосий моҳиятларини ифодаловчи илмий таърифлаш нафақат назарий, балки инфратузилма мажмуасининг иқтисодий муносабатлар тизимида тутган ўрнини асослашда муҳим амалий аҳамиятга эгадир.
 Бугунги иқтисодий адабиётларда инфратузилманинг асосан тўртта турига таъриф бериб келинмоқда.

1. Ишлаб чиқариш инфратузилмаси бевосита ишлаб чиқариш  жараёнига хизмат кўрсатувчи тармоқларни ўз ичига олади.


2. Бозор инфратузилмаси бевосита ишлаб чиқариш  жараёнига хизмат кўрсатмасада, хўжаликнинг умумий фаолиятини таъминлашга хизмат кўрсатади. Масалан, маркетинг ва реклама, ахборот-маслаҳат, аудиторлик, инвестицион ва шу каби бошқа хизмат турлари хўжалик фаолиятининг турли томонлари самарадорлигини оширишга хизмат кўрсатади.

3. Ижтимоий инфратузилма таркибига аграр соҳада ишчи кучини такрор ишлаб чиқариш билан бевосита боғлиқ бўлган хизматлар: маориф ва маданий муассасалар, спорт, турар жой ва коммунал хўжалиги, соғлиқни сақлаш ва аҳолини ижтимоий ҳимоя қилиш муассасалари, мактабгача бўлган болалар муассасалари, умумовқатланиш корхоналари, савдо, аҳолига хизмат кўрсатувчи транспорт, меҳнатни муҳофаза қилиш хизматлари, техника хавфсизлиги, ўқув-ишлаб чиқариш комбинатлари, соғломлаштириш муассасалари киради. Ижтимоий инфратузилма – инсоннинг ҳар томонлама камол топиши ва унга эришиш соҳасида кўрсатиладиган хизматлар йиғиндисидир.

4. Институционал инфратузилма иқтисодиёт ривожланишининг оптимал макроиқтисодий нисбатларини қўллаб – қувватловчи ва тартибга солувчи соҳалар фаолият турларини ўз ичига олади. Унга иқтисодиётни тартибга солиб турувчи давлат ва нодавлат  бошқарув органлари, молия-кредит муассасалари ва бошқалар киради.

1– расм. Инфратузилма соҳаларнинг вазифасига қараб туркумланиши
Бундан ташқари инфратузилма тармоқларини ҳудудий белгилари, соҳа ва тармоқлар белгилари ҳамда фойдаланиш жиҳатларига қараб қуйидагича туркумлаш мумкин.Худудий белгиларига қараб инфратузилма – макроиқтисодий, минтақавий ва маҳаллий гуруҳларга бўлинади. Макроиқтисодий инфратузилма мамлакат миқиёсидаги инфратузилмага мансуб бўлиб, улар макроиқтисодиёт таркибига кирувчи секторнинг иш фаолиятига хизмат кўрсатади. Бу инфратузилмага  моддий-техника таъминоти, электр энергия узатувчи линия, минерал ўғитлар ва уруғлар етказиб бериш, маъориф, соғлиқни сақлаш ва бошқаларни киритиш мумкин. Инфратузилма корхоналари давлат томонидан ташкил этилиб, деҳқон ва фермер хўжаликларига ўз хизматини кўрсатадилар. Ҳудудий инфратузилмалар, маълум бир минтақага ўз хизматини кўрсатадилар. Инфратузилманинг иқтисодий хусусиятларини қуйидагилар белгилаб беради:

а) корхона фаолиятининг бевосита натижаларини ифода этувчи фойда меъёрида эмас, балки истеъмолчи-корхоналар сарф-харажатларининг пасайиши ва фойданинг ўсишида ва айни пайтда эса, аҳоли турмуш фаровонлигининг яхшиланишида акс этувчи йирик кўламдаги ташқи ижобий самаралар;

б) ҳар бир истеъмолчи томонидан алоҳида тўланиши мумкин бўлмаган ижтимоий неъматлар: маҳсулот ва хизматларни ишлаб чиқаришга ихтисослашув;

в) қўшилган харажатларнинг пасайиши (бошқа тармоқларда бўлган ўсишга нисбатан) билан ишлаб чиқариш ҳажмининг ўсиши.

Аммо, инфратузилма фаолиятининг иқтисодий-ишлаб чиқариш хусусиятлари функционал жиҳатдан қўшилган харажатларнинг пасайиши билан боғлиқ эмас. Инфратузилманинг функционал хусусиятлари қуйидагилар билан белгиланади:

1)  Ишлаб чиқариш инфратузилмаси тармоқларида сарфланаётган меҳнатнинг ЯИМ қийматини оширувчи тавсифи.

2)  Инфратузилма тармоқларида ишлаб чиқариш жараёнининг муомала соҳасида давом этиши.

3)  Инфратузилма тармоқларининг сақлаш, ахборотларни узатиш, етказиб бериш каби жараёнларни амалга оширишлари сабабли, инфратузилма тармоқлари маҳсулотларини омборга жойлаш ва заҳира қилиш имкониятининг йўқлиги.

4)  Инфратузилмасини нафақат ёрдамчи балки иккинчи даражали соҳа деб ҳисоблашнинг мумкин эмаслиги ва шу кабилар. 

  Инфратузилманинг ўзига хос хусусиятлари ва сифат кўрсаткичларини тавсифловчи бир қатор белгилари мавжуд:

· такрор ишлаб чиқаришнинг умумий шарт-шароитларини таъмин этиш;

· фаолиятнинг сервис-хизмат кўрсатиш тавсифига эга эканлиги;

· ишлаб чиқаришнинг мавсумийлиги шароитида агросаноат мажмуи маҳсулотларини йил давомида истеъмол қилиш, ишлаб чиқарувчи ва истеъмолчининг вақт-макон тизимида ўзаро боғлиқлиги, шу билан бир қаторда муомала соҳасида ишлаб чиқариш жараёнининг узлуксизлигини таъминлаш;

· тармоқлараро интеграциялашган ишлаб чиқаришнинг барча бўғинларининг ўзаро уйғунликда бўлишини қўллаб-қувватлаш;

· агросаноат мажмуининг асосий ишлаб чиқариш соҳалари бўлган ресурсларни ишлаб чиқарувчи, аграр ва қайта ишловчи корхоналари ўртасида алоқаларни ва ўзаро хамкорликни амалга ошириш;

· барча ишлаб чиқариш-қиймат (маҳсулот-гуруҳли, тармоқ) занжирини яхлитлиги ва функционал жиҳатдан амал қилишини таъминлаш.

Шундай қилиб, юқоридаги таҳлилларимиз инфратузилмага таъриф беришда адабиётларда ягона услубий ёндашувнинг йўқлигидан далолат беради. Албатта, бу юқорида таъкидланганидек, инфратузилманинг алоҳида йўналишларини ўрганишга алоҳида эътибор қаратишни таълаб этади. Шунингдек, ҳудуд(вилоят)ни ягона мажмуа сифатида ўрганилган илмий изланишларнинг йўқлиги ҳам бу борада маълум қийинчиликларни туғдиради. Хозиргача инфратузилмани яхлит ҳудуд нуқтаи назаридан тўлиқ қамраб оладиган даражада таҳлил қилиб ўрганилмаган. Аксинча, бозор инфратузилмаси, ишлаб чиқариш инфратузилмаси шаклида ўрганилган. Шунингдек, иқтисодчи олимлардан А.Ўлмасов ва М.Шарифхўжаев, Ч. Муродовлар бозор инфратузилмасига атрофлича тариф берган ва Ўзбекистон миқёсида ўрганганлар. Юқорида келтирилган ва бошқа таърифларни танқидий, ижодий ўрганиш асосида инфратузилмага қуйидагича таъриф беришни мақсадга мувофиқ деб ҳисоблаймиз.

Инфратузилма барча хўжалик субъектлари ўртасидаги ижтимоий-иқтисодий муносабатларининг шаклланишида бевосита иштирок этувчи, уларнинг манфаатларини мувофиқлаштирувчи, тизимли йўналтирувчи, ишлаб чиқаришдан истеъмолчига бўлган жараёнларнинг узлуксизлигини таъминлашга ҳамда аҳолининг ижтимоий хизматларга бўлган талабини қондиришга йўналтирилган муассасаларни ўз ичига олувчи бир бутун тизимдир.

Шу билан бирга, қатор олимлар ишлаб чиқариш ва саноат инфратузилмасини таҳлил қилганда, унинг қандайдир маҳсулот ишлаб чиқармай, балки уни ишлаб чиқариш учун зарур, бўлган шароитларни яратишни таъминлайди деб таърифлайдилар. Инфратузилма элементлари иқтисодиётнинг мазкур тизимга юклаган вазифаларнинг ўзига хос натижасидир. Бу вазифалар вақт ўтгани сари ўзгариб, асосий ишлаб чиқариш функциялари янада кенгайиб боради. 

Инфратузилманинг асосий вазифаларидан бири ишлаб чиқариш самарадорлигини ошириш учун умумий шарт-шароитларни яратиш ҳисобланади. Қоида бўйича, инфратузилма мажмуасида маҳсулот ўз-ўзидан яратилмайди, унинг асосий маҳсулоти-хизматлардир. Ишлаб чиқариш жараёнидаги вазифасига боғлиқ ҳолда инфратузилма материал ишлаб чиқаришда умумий шароитларни таъминловчи ишлаб чиқариш ва инсон капиталини ишга тушириш, аҳолининг турли  эҳтиёжларини қондириш учун шароитлар яратувчи ижтимоий-иқтисодий кўринишларга эгадир.

Инфратузилма дейилганда бозор иқтисодиётига хизмат қилувчи қуйи тизим тушунилади. Бироқ, унинг тармоқларида бозор муносабатлари кўпгина етакчи жабҳаларни эгалловчи бозор шакли қаторида нобозор секторнинг мавжудлигини аввалдан белгиловчи ўз хусусиятларига ва ишлаш чегараларига эгадир. Масалан, минтақаларда инфратузилма объектларини  ривожлантириш бўйича танланган механизм унинг фаолиятини  чеклаши ёки аксинча, рағбатлантиришга сабаб бўлиши мумкин. Инфратузилманинг ўзига хос хусусияти аввало, ишлаб чиқариш самарадорлигини ва шу билан бирга миллий даромад қийматини оширади. 

Инфратузилма минтақанинг кўпгина молиявий, ижтимоий, ҳуқуқий, ахборот, экологик, бошқарув ва бошқа турдаги хизматлар кўрсатиш фаолиятини ўз ичига олади ва ишлаб чиқаришнинг самарали олиб борилишига бевосита таъсир кўрсатади. Инфратузилма муассасалари ўзининг хусусиятларидан келиб чиққан ҳолда кўп ҳолларда давлат томонидан ташкил этилади ёки мавжуд инфратузилма муассасалари давлат томонидан рағбатлантириб борилади. 
Шу билан бирга инфратузилма жамиятда инсонларнинг ишлаб чиқаришдаги самарали иштироки учун шарт-шароит яратувчи ишлаб чиқариш кучларининг бир қисмидир. У жамият ва унинг аъзолари ўртасидаги эҳтиёжлар борасидаги иқтисодий жараёнларни ифодалайди. Инфратузилманинг умумий тушунчаси шуки, у такрор ишлаб чиқариш жараёнида  ишлаб чиқариш, бозор ва истеъмолчининг самарали муносабатга киришини таъминловчи тизим бўлиш билан бирга, минтақада ижтимоий вазифани ҳам бажаради. Инфратузилманинг шаклланиши ва ривожланишини илмий-тадқиқ қилиш маълум услубий тамойилларга таянади. Жумладан:
· Тизимли ёндашув тамойилига асосан, тармоқларда такрор ишлаб чиқариш жараёни хўжалик юритувчи субъектларнинг ишлаб чиқариш, тақсимот, айирбошлаш ва истеъмол ўртасидаги ўзаро боғликлик асосида амалга оширилади;

· Ҳудудийлик тамойили минтақанинг ўзига хос алоҳида ҳудудий ва маҳаллий хусусиятларини ҳисобга олишни тақозо этади;
· Инфратузилманинг ривожланиши ва истиқболини таҳлил қилишда динамик ёндашув тамойили, унинг доимий ривожланишини ҳисобга олиб, таркибий жараёнларни, иқтисодиётдаги ўзгаришларни яхлитликда олиб қарайди;

· Инфратузилманинг мувофиқлаштириш тамойили такрор ишлаб чиқариш жараёнида иштирок этувчи барча тармоқлар фаолиятини бир-бири билан боғлиқ ҳолда ривожланишига хизмат кўрсатувчи инфратузилма ммуассасаларининг фаолиятини ўрганишда қулайлик туғдиради; 
· Инфратузилма иқтисодий муносабатлар тизимида бажарадиган вазифалари, мақсадлари ва фаолият йўналишлари нуқтаи назаридан бир қанча таркибий қисмларни ташкил этади.
Инфратузилмага кирувчи соҳалар иқтисодий жараёнларга турлича таъсир кўрсатади ва ишлаб чиқариш, қайта ишлаш ва сотиш жараёнида ўзига хос ўрин эгаллайди. Шунинг учун инфратузилмани ўзининг муҳим белгилари нуқтаи назардан таснифлаш унинг алоҳида йўналишларининг ишлаб чиқариш жараёнидаги ўрнини аниқлашга имконият яратиб беради. Инфратузилма ривожланган бозор иқтисодиётининг ажралмас қисми бўлиб, кўп жиҳатдан унинг ишлаб чиқариш ва рақобат имкониятларини белгилайди ва қуйидаги вазифаларни бажаради:

1. Инфратузилманинг иқтисодий вазифаси қишлоқ хўжалигини муваффақақиятли фаолият юритиш учун зарур бўлган бозор хизматларини етказишдан иборат. Бу вазифани бажариш билан инфратузилма қисман аввал халқ хўжалигини режалаштиришга хос бўлган тартиблаш ролини бажаради; 

2. Инфратузилманинг ижтимоий вазифаси аҳоли бандлиги имкониятларини кенгайтириш ва жамиятнинг ҳар бир аъзосининг ижтимоий маҳнат тақсимоти тизимида ўз ўрнини топишини таъминлашдан иборат. 

Бизнинг назаримизда, инфратузилма ўзида ижтимоий такрор ишлаб чиқаришнинг меъёрда фаолият кўрсатиши учун зарур бўлган шарт-шароитларни таъмин этишга йўналтирилган ишлаб чиқариш ва тармоқлар мажмуини ифода этади. У ҳар қандай табиий - ижтимоий хўжалик тизимлари, шу жумладан ишлаб чиқариш жараёнида вужудга келувчи технологик, иқтисодий ва ташкилий алоқаларни амалга ошириш орқали агросаноат мажмуининг ҳам   самарали фаолият кўрсатишига замин яратади ва айни пайтда инфратузилма ягона бозор хўжалиги механизмининг асаб, қон-томир тизими функциясини бажаради. 
Инфратузилма мамлакат ҳудудлари, иқтисодий районлар, иқтисодиётнинг барча тармоқларини  яхлит тизимга келтиргани ҳолда, ишлаб чиқаришни жадал ривожлантириш ва унинг самарадорлигини оширишнинг муҳим омилларидан бири сифатида майдонга чиқади. Тайёр маҳсулот, материаллар, хомашёни ўз вақтида етказиб бериш кўп жиҳатдан хўжалик муомаласида бўлган ресурслар ҳажмини олдиндан аниқлаш имконини беради. Мамлакат иқтисодий салоҳиятининг умумий ҳолатда ўсиши инфратузилма тармоқларининг тизимли қарор топишининг бош меъзони ҳисобланади. Қишлоқ ишлаб чиқариш инфратузилмасини имкон қадар тез ривожлантириш зарурияти унинг таркибига кирувчи соҳа ва тармоқларни ўстириш омилларининг ўзгариши билан изоҳланади.  
Бозор муносабатларининг ривожланиши шароитида инфратузилма тармоқлари ва хизматларининг функциялари сезиларли даражада ўзгариб бормоқда. Бугунги кунда агросаноат мажмуи корхоналарига моддий-техник ресурсларни сотиш ва етказиб бериш бўйича турли акционерлик жамиятлари ва ширкатлар ташкил этилмоқда. Моддий ишлаб чиқариш инфратузилмасининг асосий вазифаларидан бири бу фермер хўжаликларни ишлаб чиқаришга хизмат кўрсатиш вазифасидан озод этиш ва уларнинг бутун диққат – эътиборини асосий ишлаб чиқариш фаолиятига йўналтириш ҳисобланади.  Агросаноат мажмуи инфратузилмаси ишлаб чиқариш ҳажмини ошириш учун шарт-шароитлар яратиш ва асосий қишлоқ хўжалиги маҳсулотларининг сифатини яхшилашга хизмат қилади. Инфратузилма тармоқлари ва хизматлари ўзлари мустақил равишда пировард маҳсулот ишлаб чиқармасаларда, улар кўп жиҳатдан яхлит тарзда такрор ишлаб чиқариш жараёнининг самарали фаолият кўрсатишини белгилаб беради. 

Инфратузилманинг вазифалари фақат ишлаб чиқаришга хизмат кўрсатиш ва сервисдан иборат деб ҳисобловчи иқтисодчилар мазкур тушунчанинг қўлланиш чегараларини чеклаб қўядилар. Хизмат кўрсатиш функциялари билан бир қаторда ишлаб чиқариш инфратузилмасининг шундай бўғинлари ҳам борки, улар бевосита ишлаб чиқариш доирасида амалда бўлиб, асосий ишлаб чиқаришнинг бир маромда фаолият кўрсатиши учун асосий ишлаб чиқариш бўғинларига нисбатан ёрдамчи ва тўлдирувчи вазифаларни бажарадилар. Шу билан бир қаторда маҳаллий ва хорижий иқтисодчилар ўртасида “инфратузилма”, “ишлаб чиқариш инфратузилмаси”, “ижтимоий инфратузилма”, “атроф-муҳит муҳофазаси инфратузилмаси”, “бозор инфратузилмаси” тушунчаларини талқин этишда якдиллик мавжуд эмас. Уларни таърифлаш ва таснифлаш борасидаги кўп сонли усуллар иқтисодчиларнинг қайси белги ва йўналишларга устуворлик беришлари билан боғлиқдир. 
Ҳар қандай у ёки бу даражада ривожланган иқтисодий тизим ўз олдига тизимнинг яшовчанлигини таъминлаш билан боғлиқ бўлган бир қатор узоқ муддатли глобал мақсадларни қўяди. Барча фаолият турлари, шу жумладан моддий ишлаб чиқаришнинг асосий қисми ҳам утилитар тавсифга эга бўлиб, у ёки бу даражада тизимга хизмат кўрсатади, ёҳуд тизим якуний мақсадларининг амалга ошишини таъминлайди. 

Инфратузилма ёрдамчи тавсифдаги моддий ва номоддий ишлаб чиқариш хизматларини кўрсатиши билан тавсифланади. О.С. Белокрилова қатор бошқа ҳаммуаллифлар сингари хизмат дейилганда меҳнатнинг ўзига хос истеъмол қийматини тушуниш лозимлигини айтади, зеро, хизмат буюм сифатида эмас, балки фаолият сифатида кўрсатилади, яъни, у бу борада айтайлик бирор бир машина ёки ускунадан деярли фарқ қилмайди
. 

Юқорида тилга олиб ўтилган фикрлардан шундай хулоса қилиш мумкинки, корхона учун истеъмол қийматини нафақат, моддий тавсифга эга бўлган техник воситаларнинг хизмати, балки, реклама, маркетинг хизматлари, инжиниринг, инвестицион сиёсат ва  бошқарув масалалари бўйича маслаҳатлар бериш каби номоддий кўринишдаги хизматлар ҳам яратади. Улар моддий-техник таъминот ва ишлаб чиқаришга техник хизмат кўрсатиш хизматлари каби ёрдамчи тавсифга эга бўлгани ҳолда, бевосита ёки билвосита асосий ишлаб чиқаришнинг якуний маҳсулотига таъсир кўрсатадилар. Одатда ишлаб чиқариш ва истеъмолнинг бир вақтнинг ва бир жойнинг ўзида амалга ошиши кўплаб ишлаб чиқариш тавсифидаги хизматларнинг ўзига хос хусусияти ҳисобланади.

Ҳар қандай тизимнинг амал қилиши маълум бир қонуниятларга бўйсунади, агар инфратузилма тизимининг амал қилиши қонунлари зарурийлик ва етарлилик нуқтаи назаридан баён этиладиган бўлса, у ҳолда айтиш мумкинки, иқтисодий зарурият корхонанинг эҳтиёжи билан, етарлилик эса - трансакцион ёки ўзаро таъсир кўрсатиш харажатларини тежаш билан белгиланади. Амалдаги қонунлар типига кўра, инфратузилманинг ички ҳолатини кўп жиҳатдан ташқи муҳит таъсирига боғлиқ бўлган тизимлар сирасига киритишимиз мумкин. Бу иқтисодиётнинг институционал тузилмасининг ишлаб чиқариш инфратузилмасига таъсирида яққол кўзга ташланади. Масалан, транспорт корхоналарининг фаолиятига юк ва йўловчи ташиш тарифларини давлат томонидан тартибга солиш катта таъсир кўрсатади, бу эса кўплаб корхоналарнинг қарзга ботишига, нархли рақобатнинг йўқолишига ва соҳага давлат субсидияларининг ажратилиши зарурлигига олиб келади. Аммо мазкур вазиятда юзага келадиган салбий ҳолатлар билан бир қаторда, ижобий жиҳатлар ҳам  кўзга ташланишини унутмаслигимиз лозим. Транспорт тарифларини давлат томонидан тартибга солиш субъектларга юк ташиш нархларининг кескин ўсишидан қутилиш, транспорт корхоналарига эса давлат субсидиялари, субвенциялари ва дотацияларини олиш имконини беради.

Бозор иқтисодиёти инфратузилма хизматларини кўрсатишга алоҳида талаблар қўяди, чунки бунга барча корхона ва ташкилотларнинг иқтисодий фаолияти, билвосита эса минтақа аҳолисининг турмуш даражаси ҳам боғлиқдир. Нормал фаолият кўрсатувчи бозор иқтисодиёти учун барча турдаги ресурслар заҳираси бўлиши талаб этилади, инфратузилма қувватлари ҳам бундан мустасно эмас. Бир қатор мутахассисларнинг фикрига кўра, инфратузилма қувватларининг захираси истеъмол қилинаётган қувватларнинг 30-35 фоизи атрофида бўлиши талаб этилади, акс ҳолда эса, хўжалик шартномаларининг бажарилиши қийинлашади, контрактлар бўйича юк етказиб бериш муддатлари барбод бўлади, такрор ишлаб чиқариш жараёни субъектларининг ўзаро алоқалари, корхоналар таъминотининг бир маромийлиги бузилади.

Ишлаб чиқариш хизматлари қийматга эга бўлади, чунки уларни сотиш учун ресурслар талаб этилади ва айни пайтда улар асосий ишлаб чиқариш эҳтиёжларини қондиришга хизмат қилганликлари учун истеъмол қийматига ҳам эга бўладилар. Инфратузилма хизматларини кўрсатишда чекланган ресурслардан фойдаланилади, шунга мос тарзда хизматларнинг ўзи ҳам чекланган ҳисобланади, улар ҳар бир хўжалик юритувчи субъектнинг чексиз эҳтиёжларини қондириш учун етарли бўлмайди. Ишлаб чиқариш хизматларининг бу хил барча сифатлари унинг нафлилиги, чекланганлиги ва ресурс сиғимлилигида намоён бўлади. Инфратузилма асосий ишлаб чиқариш товарлари нафлилиги ва харажатларини шакллантиришда иштирок этгани ҳолда, бозор шароитида асосий товарнинг қиймати ва истеъмол қийматига, ёки унинг нафлилиги ва харажатлари даражасига таъсир кўрсатади.

Асосий ишлаб чиқаришнинг у ёки бу эҳтиёжларини қондира олишга бўлган инфратузилма корхоналарининг лаёқати моддий ишлаб чиқаришнинг даромадлари даражаси; қўлланилаётган ишлаб чиқариш хизматларининг ўрнини алмаштириш имкониятлари; моддий неъматлар ишлаб чиқариш билан шуғулланувчи корхоналар сони; янгиликларга интилиш даражасига боғлиқ тарзда ўзгариши мумкин бўлган ишлаб чиқариш хизматларига талабни шакллантиради.   

Инфратузилма корхоналарининг ижтимоий зарурий меҳнат сарфлари айни вақтда амалда бўлган нархлар (тарифлар) бўйича бозорга олиб чиқилиши мумкин бўлган ишлаб чиқариш тавсифидаги хизматлар таклифини шакллантиради. Худди истеъмол неъматлари бозорларида бўлгани каби, ишлаб чиқариш хизматлари бозорида ҳам талаб таклифни вужудга келтиради. Ҳар бир ишлаб чиқариш хизмати таклифи турлича эгилувчанликка эга бўлади. Бошқа омиллар таъсири ҳам бўлсада, ресурсларнинг чекланганлиги ва камёблиги бунинг асосий сабабларидан бири бўлиб ҳисобланади. Мисол тариқасида, электр энергияси, табиий газ ва сув таъминотининг муқобиллари йўқлиги ва уларнинг таъминотчилари доимо табиий монополиялар бўлиб келганлиги сабабли ҳам, мазкур хизматлар ноэластик тавсифга эгадирлар. Ишлаб чиқариш хизматлари таклифи иқтисодий ресурслар нархи, ишлаб чиқариш инфратузилмаси корхоналарининг технологик ривожланиш даражаси, мазкур соҳадаги корхоналар сони, тадбиркорлик фаолиятини рағбатлантирувчи омилларнинг мавжудлиги, янгиликларни кутишга боғлиқ тарзда ўзгариши мумкин. Ижтимоий зарурий инфратузилма фаолиятининг ўзига хос жиҳатлари қуйидагилардан иборат:

· моддий ишлаб чиқаришнинг моддий-ашёвий белгиларига жавоб бермаслиги;

· усиз мумкин бўлмаган, ёки етарлича самарасиз бўлган, бирор бир бошқа асосий фаолиятни меъёрида амалга оширишнинг зарурий шарти сифатида майдонга чиқиши;

· сервис хизмати ва кўрсатилаётган хизматнинг истеъмоли жараёнларининг вақт ва мазмун бўйича бир-бирига мос тушиши;

· хизмат кўрсатиш объектининг мавжудлиги;

· инфратузилма хизматларининг хизмат кўрсатилаётган объектга ижобий таъсири даражаси ва тавсифи;

бошқа хизматларда бўлгани каби инфратузилма хизматларини жисмоний кўринишда тўплашнинг мумкин эмаслиги. 

Инфратузилма ижтимоий ишлаб чиқариш ва ижтимоий соҳаларини ишлаб чиқариш-техник  аҳамиятидаги маҳсулотлар ёки меҳнат воситалари (меҳнат қуроллари, меҳнат предметлари ва объектлари) кўринишидаги барча зарурий моддий ресурслар билан таъминлайди. Натижада, барча хизматларни уларнинг тавсифидан қатъий назар ресурс сиғимли ва ресурс сиғимсиз хизматларга ажратишимиз мумкин. Моддий, материал сиғимли, энергия сиғимли деб аталувчи хизматларнинг энг муҳим хусусияти – бу умумий ҳисобда ишлаб чиқарилган моддий (хомашё, материаллар, ёқилғи, электроэнергия, амортизация ва шартли-доимий харажатлар) ва меҳнат ресурсларининг қийматига боғлиқ ҳолда, уларнинг ҳажми, сифати ва самарадорлиги ўртасидаги етарлича аниқ ва узвий боғлиқликдир. Ресурс сиғимсиз хизматлар (кичик энергияли хизматлар) таркибига сифати, самарадорлиги, якуний қиймати (нархи) ресурс харажатлари ва маҳсулот ҳажми билан суст корреляцион боғланишда бўлган хизматлар киритилади.

 Кўпчилик ҳолларда ресурс сиғимли хизматлар моддий-ишлаб чиқариш инфратузилмаси томонидан амалга оширилади. У моддий ишлаб чиқаришга (сервис, яъни ишлаб чиқариш хизматлари кўринишида) хизмат кўрсатсада, моддий ишлаб чиқаришда унинг улуши етарлича катта бўлмайди. Бироқ, инфратузилманинг функционал-тузилмаси ва унинг таъминот-тузилмалари ўртасидаги фарқлар билан изоҳланувчи мазкур соҳа хизматларидаги тафовутларни илғаб олиш қийин эмас. Инфратузилманинг функционал-тузилмаси дейилганда моддий ишлаб чиқариш учун хизмат кўрсатувчи савдо-воситачилик тузилмалари, бирламчи хўжалик-ишлаб чиқариш тузилмалари (етказиб берувчи контрагентлар) ва моддий-техник таъминот бўлинмалари тушунилади. Айнан ишлаб чиқариш кучлари элементлари ва жамият харид қобилиятининг ўзаро таъсирлашуви натижаси бўлган бутун хўжалик алоқалари  тизими ва товарлар ҳаракати таркиби ва йўналиши  материал оқимларининг тартибини белгилаб беради.

Мазкур оқимлар таҳлили шуни кўрсатадики, материаллар ва товарлар ҳаракати юқорида санаб ўтилган тузилмаларнинг соф кўринишдаги бошқарув воситачилик, информацион ва маслаҳат хизматларидан тортиб, то юклаш, тушириш, ташиш, саралаш, сақлаш, бутлаш, идишларга солиш, қадоқлаш, маркировкалашгача бўлган ресурс сиғимли мажмуавий ёки натижани таъмин этувчи тўпламни ифода этади.

Қоидага кўра, бундай корхоналарнинг фаолияти бутунича етказиб берувчи контрагентлар ва воситачилар ўртасидаги хўжалик алоқаларига мос равишда таъминотнинг кенг қамровли дастурларига йўналтирилган бўлади. Масалан, темир йўл, ҳаво, сув, автомобил транспорти ва шу каби корхоналарда юк ташиш режа ва дастурлари фақатгина, таъминотчи контрагентларнинг ўзаро манфаатли шартнома ва контрактларига асосланган буюртмалари асосидагина шакллантирилиши мумкин. Айнан шу сабабли мазкур хўжалик тизимлари буюртмачилар фаолиятининг кенг қамровли тавсифига нисбатан етарлича индеферент бўлган инфратузилманинг таъминот функцияларини бажаришга ва буюртмаларнинг ўз вақтида, аниқ ва тўла-тўкис бажарилишига йўналтирилган бўлади.

Умумий тарзда айтишимиз мумкинки, қишлоқ хўжалиги товар ишлаб чиқарувчиларининг инфратузилмавий таъминоти ва асосий ишлаб чиқаришнинг ҳар бир қуйи тизими алоҳида ҳолатда ҳам катта ўрин эгалласада, бироқ уларнинг биргаликда қўлланишдаги самарадорлиги сезиларли даражада ортади, чунки қишлоқ хўжалиги товар ишлаб чиқарувчиларини хом-ашё ресурслари билан таъминлашда асосий ишлаб чиқаришнинг ҳар бир қуйи тизимининг самарадорлиги уларнинг маълум бир тўпламларидан биргаликда фойдаланиш ва ўзаро уйғунлигини таъминлаш ҳолатида етарлича даражада ўсади.

2.2. Қишлоқ ишлаб чиқариш инфратузилмасининг иқтисодий мазмуни 

Инфратузилмавий фаолият турларини уларнинг ишлаб чиқариш жараёнига таъсири нуқтаи назаридан қараб чиқиш мақсадга мувофиқ ҳисобланади. Агросаноат мажмуаси инфратузилмаси таркибига ишлаб чиқариш, ижтимоий ва бозор инфратузилма тизимлари киради. Ўз таркибига ишлаб чиқариш воситаларининг меъёрида, давр давомида фаолият кўрсатишини таъминловчи ва уларнинг иш қобилиятини сақлаб қолинишига замин яратувчи тармоқларни қамраб турувчи ишлаб чиқариш инфратузилмаси институтлари тизимини шакллантиришга алоҳида эътбор қаратиш лозим.

Қишлоқ хўжалиги ишлаб чиқариши ва инфратузилмавий таъминот тизимларининг функционал вазифалари шундан иборатки, қишлоқ хўжалиги ишлаб чиқариши фаолиятининг натижаси моддий объект-маҳсулот ишлаб чиқариш бўлиб ҳисобланса, инфратузилмавий таъминот эса такрор ишлаб чиқариш учун, асосий ишлаб чиқаришни хеч қандай муаммоларсиз ва узлуксиз амалда бўлиши учун шарт-шароитларни таъминлаб беради. Агросаноат мажмуаси инфратузилмасининг асосий белгиси бўлган аграр соҳада такрор ишлаб чиқаришнинг умумий шарт-шароитларини таъмин этишдан келиб чиққан ҳолда, моддий бойликлар, инсон ресурслари, табиий ресурсларни такрор ишлаб чиқариш учун умумий шарт-шароитларни яратиб берувчи такрор ишлаб чиқариш жараёнлари объектларига боғлиқ равишда ишлаб чиқариш, ижтимоий ва экологик инфратузилмаларнинг сифат белгиларини аниқлаш мумкин. 

Ўзбекистон Рспубликасида бозор инфратузилмаси тизимининг иқтисодий-хуқуқий асослари шаклланиб такомиллашиб бораётган бир вақтда қишлоқ ишлаб чиқариш инфратузилмасининг ривожланиши аграр секторда миқдор ва сифат ўзгаришларига олиб келмоқда. Чунки, қишлоқ хўжалигида ҳозирги замон ишлаб чиқариш инфратузилмаси корхоналари хизматлари тизимининг шаклланиши ишлаб чиқаришнинг самарадорлигини ошириш билан бирга қишлоқ аҳолисининг турмуш даражасини яхшилаш ва бандлик муаммосини ҳал этишда муҳим ўрин тутади. Қишлоқ ишлаб чиқариш инфратузилмасининг ҳар томонлама мукаммал ривожланишини таъминлашнинг мазмун, моҳияти, таркиби ва ўзига хос хусусиятларини белгилаш иқтисодиётни модернизациялаш шароитида долзарб ахамиятга эга.

Мазкур масалаларнинг ёритилиши бўйича турли ёндашувлар қатор
олимлар ва соҳа мутахассисларининг илмий ишларида ўз аксини топган.
Уларнинг кўпчилиги қишлоқ хўжалиги инфратузилмасини ўрганишда АСМ
таркибий тузилишига таянганлар. Албатта, бу бежиз эмас, чунки
инфратузилма АСМнинг ажралмас таркибий қисмидир.

Бозор иқтисодиёти шароитида товар ва хизматларнинг олди-сотди муносабатларининг талаб ва таклиф қонуни асосида амалга оширилиши, АСМ таркибида мустақил ишлаб чиқариш инфратузилма хизматлари тизимининг шаклланиб фаолият кўрсатишини тақозо қилади.  Таъкидлаш жоизки, қишлоқ ишлаб чиқариш инфратузилмаси хизматлари АСМнинг асосий фондлари, ялпи товар маҳсулоти ҳамда умумий банд бўлган кишилари таркибида нисбатан камроқ улушга эгалигига қарамасдан у АСМнинг ривожланишида катта аҳамиятга эга. Бундай ғояни илгари суришимизнинг яна бир омили – ишлаб чиқариш инфратузил​масининг ўзига хос бўлган такрор ишлаб чиқариш учун умумий шароитлар яратиш хусусиятига эгалигидир. Яъни, инфратузилма АСМ тизимидаги I, II ва III бўғинларини воситачи сифатида кўрсатадиган хизматлари орқали бир-бирини ҳамда истеъмолчилар билан боғлаб туради.

Қишлоқ ишлаб чиқариш инфратузилмаси меҳнат тақсимоти (баъзи ҳолларда авлодлар меҳнати) натижасида вужудга келиб доимий равишда такомиллашиб борувчи қишлоқ хўжалигида ишлаб чиқариш ва кишлоқ аҳолисини такрор ишлаб чиқариш талабларига мос умумий шарт-шароитларни яратиб берувчи ҳамда соҳа маҳсулотларининг рақобатбардошлигини ва ишчи кучининг сифат кўрсаткичларини оширишни таъминлаш учун хизмат қиладиган тармоқлар ва корхоналар  мажмуидир.

Қишлоқ хўжалигида меҳнат тақсимотининг чуқурлашуви натижасида юзага келган ихтисослашув, табиийки, унинг ишлаб чиқариш инфратузилмасининг ривожланишига туртки беради. Шундай экан, ихтисослашувнинг такомиллашуви АСМда ишлаб чиқариш инфратузилмаси янада янги ихтисослашган функционал гуруҳларга бўлиниб ривожланишида муҳим омил бўлиб хизмат қилади. Қишлоқ ишлаб чиқариш инфратузилмасининг моҳияти унинг бажарадиган кўп қиррали функционал вазифаларида яққол намоён бўлади. Ишлаб чиқариш инфратузилмаси яхлит меҳнат жараёни учун шундай иқтисодий-ишлаб чиқариш шароитларини яратадики, унда ишлаб чиқариш воситалари нормал амал қилиб ўзларининг ишчанлик кобилиятларини узоқ муддатга сақлаб қоладилар. Ишлаб чиқариш инфратузилмасининг бош вазифаси миллий иқтисодиётнинг самарали амал қилиши учун корхоналараро алоқаларни таъминлаш ва уларни яхлит хўжалик субъектига айланишлари учун моддий шароит яратишдир.

Шунга кўра қишлоқ ишлаб чиқариш инфратузилмасига  берилган таърифларга асосланиб унинг асосий вазифаси қишлоқ хўжалигида ишлаб чиқариш жараёнини бозор талабларига мос равишда янгилаш ҳамда соҳанинг рақобатбардошлигини ошириш учун тегишли шароитларни яратишдан иборат деб таъкидлаш мумкин. Қишлоқ ишлаб чиқариш инфратузилмаси ўзининг мослашувчанлик, тезкорлик, боғланувчанлик ва оптималлик тамойиллари орқали АСМ тизимидаги корхоналарнинг бир-бири билан иқтисодий алоқалари узлуксизлигини таъминлаш ҳамда хизматларини хўжалик субъектларининг талабига мувофиқ замон, макон ва зарурий меъёрда, бозор шароитига мос равишда етказиш орқали корхоналарнинг самарадорлигини оширади.

2-Расм. Ишлаб чиқариш инфратузилмасининг таркиби

Қишлоқ ишлаб чиқариш инфратузилмаси ер таркибини, қишлоқ хўжалик маҳсулотларини ишлаб чиқаришнинг миқдор ва сифат кўрсаткичларини яхшилаш, соҳа маҳсулотларининг нест-нобуд бўлишининг олдини олиш ва сифатини ошириш ва ишлаб чиқаришни модернизациялаш, орқали истеъмолчиларнинг талабини кондиради.  АСМ тизимидаги корхоналар билан турли алоқалар узлуксизлигини таъминлаш ҳамда инфратузилма хизматларини хўжалик субъектларининг талабига мувофиқ етказиб бериш орқали фермер хўжаликларининг самарадорлигини оширишга хизмат қилади.

Қишлоқ ишлаб чиқариш инфратузилмаси қишлоқ хўжалигига асосан техник-технологик, моддий-техник таъминот, уруғчилик ва селекция, илмий-тадқиқот, ахборот-коммуникация, меллиорация-ирригация, агромаркетинг ва агросервис каби хизматларни кўрсатади. Қишлоқ ишлаб чиқариш инфратузилмасининг  мақсади ва бажарадиган функционал вазифаларига биноан уни турлича таснифлаш мумкин. Бундан ташқари, бу инфратузилмага ўсимликларни ҳимоя қилиш, агротехник, ветеренария, сунъий уруғлантириш, техник - таъмирлаш, ҳуқуқий, илмий ва ахборот каби махсус хизмат кўрсатиш бўлинмалари ҳам  киради
.

2.-расмда Б.Салимов томонидан тавсия этилган ишлаб чиқариш, ижтимоий ва атроф муҳитни муҳофаза қилиш институтционал-тармоқ таркибига эга бўлган халқ хўжалиги  комплексининг  уч  соҳасини        ташкил  этадиган  қишлоқ   ишлаб   чиқариш инфратузилмаси категориялари ва институтлари ажратиб кўрсатилган.

Афсуски, хозирги вақтгача иқтисодий адабиётларда инфратузилмани   ривожлантириш   масалалари   етарлича ўрганилмаган.  Айнан  ишлаб чиқариш инфратузилмасининг  етарлича  тараққий этмаганлиги иқтисодий ўсишни таъминлаш борасидаги энг катта тўсиқлардан бири бўлиб  қолмокда. Рус олими А.Р. Белоусовнинг фикрича: "Россия иқтисодиёти шундай ҳолатга келдики, унинг барқарор ривожланишини таъминлаш ва инвестицион жозибадорлигини ошириш учун ишлаб  чиқариш инфратузилмасига: энергетика, газ тармоғи, транспорт ва алоқа учун ялпи тарздаги капитал қўйилмалари зарурдир"
. Бундай ялпи тарзда капитал қўйилмаларни жалб этишга фақатгина, инфратузилманинг ишлаб чиқариш-иқтисодий ва ижтимоий функциялари хусусиятини ҳисобга олгандагина эришиш мумкин.

Ишлаб чиқариш инфратузилмасининг шаклланишига кўплаб омиллар таъсир кўрсатади. Ишлаб чиқариш инфратузилмасининг ривожланишига таъсир кўрсатувчи омилларни қуйидаги гуруҳларга ажратиш мумкин: табиий-географик, иқтисодий, техника-технологик, сиёсий-ҳуқуқий ва ижтимоий-маданий. Ишлаб чиқариш инфратузилмасининг шаклланиши ва ривожланишига таъсир кўрсатувчи омилларни таъсир этиш йўналишларига кўра, икки: рағбатлантирувчи ва чекловчи жиҳатдан кўриб чиқиш мақсадга мувофиқдир.

Табиий-географик омиллар блоки ўзига ишлаб чиқариш инфратузилмаси тизимига бевосита ёки билвосита таъсир кўрсатувчи табиий-иқлим, ресурс, географик ва экологик омилларнинг кичик гуруҳларини қамраб олади. Қоидага кўра, уларнинг таъсирини ташқи муҳитга боғлашади. Табиий-иқлим шароитлари ва хом-ашё салоҳияти саноат ва қишлоқ хўжалиги ишлаб чиқариши тузилмаси, қурилиш ишлари қийматини ва мазкур соҳаларга хизмат кўрсатувчи соҳа ва тармоқларнинг хусусиятларини белгилаб беради. Экологик омиллар тозалаш иншоотларини қуриш ва атроф муҳитни муҳофаза қилиш инфратузилмасини ривожлантиришни таълаб этади.

Техник-технологик омиллар гуруҳи  корхоналар ишлаб чиқариш инфратузилмасининг техник-технологик базаси ҳолатини акс эттиради. Иқтисодиётни модернизациялаш шароитида Республикамизнинг кўплаб    минтақалари   саноат   корхоналарига    янги   замонавий    технологиялар    жорий қилинмоқда. 

Ишлаб чиқариш инфратузилмасига таъсир кўрсатувчи ташқи ва ички омиллар муҳим омиллар блокини ташкил этади. Ташқи омиллар блокига қуйидагилар киради: иқтисодиётдаги турли мулк шакллари; иқтисодий тизим ва хўжалик алоқаларининг ривожланганлик даражаси; бозор конъюнктураси; инвестицион сиёсат; иқтисодиётни монополиядан чиқиш даражаси; солиқ сиёсати; кичик бизнесни давлат томонидан қўллаб-қувватлаш; институционал инфратузилманинг ҳолати; моддий ишлаб чиқариш корхоналарининг ҳолати; давлатнинг фискал сиёсати ва  бошқалар.

Ички иқтисодий омиллар блоки умумий ва ўртача харажатлар даражаси; бозор конъюнктурасининг ўзгариши; барча ишлаб чиқариш омилларидан фойдаланиш самарадорлиги; хусусий инвестицион маблағларнинг мавжудлиги; сотиш бозорлари кўлами ва бошқаларни қамраб олади.

Ишлаб чиқариш инфратузилмаси ички ҳолатининг кўп жиҳатдан ташқи муҳит таъсирига боғлиқлигини ҳисобга олган ҳолда, кейинги босқичларда ташқи омилларга кўпроқ эътибор қаратамиз. Мазкур омиллар таркибида ишлаб чиқариш инфратузилма корхоналарининг турли мулкчилик шаклларига эга эканлиги алоҳида ахамиятга эга. Жамоа, давлат ёки хусусий мулкка асосланган ишлаб чиқариш инфратузилма корхоналари бозор иқтисодиётида тенг ҳуқуқлар асосида фаолият кўрсатадилар. Мулк шаклларининг меҳнатнинг ижтимоийлашув даражасига ва хўжалик юритувчи субъектларнинг иқтисодий манфаатларига мостлиги меҳнат унумдорлигининг ошиши, ишлаб чиқариш хажмининг ўсиши, бозорнинг тўйиниши, корхоналар рентабеллиги ва инвестицион жозибадорлигининг ортишига замин яратади, бу эса, шубҳасиз ишлаб чиқариш инфратузилмаси ривожланишини рағбатлантирувчи омил сифатида майдонга чиқади.

Иқтисодий тизимнинг барқарорлиги капитал қўйилмаларнинг таваккалчилик даражасини пасайтиради ва ишлаб чиқариш инфратузилмаси корхоналари қийматини оширади, бу эса минтақанинг инвестицион муҳитига ижобий таъсир кўрсатади. Бундан ташқари, мазкур ҳолат товар ва хизматлар бозоридаги вазиятни башоратлаш ва хусусий капитални жойлаштириш учун энг манфаъатли бозор сегментини аниқлаш имконини беради. Бозорнинг ҳажми ва ялпи ички маҳсулот (ЯИМ)нинг динамикаси   иқтисодий тизим  ҳолатининг  муҳим  кўрсаткичи  бўлиб  ҳисобланади.   Жадал   суръатлар   билан ривожланаётган иқтисодиёт шароитида маҳаллий ва импорт товарлари ички бозорлари кўламининг ўсиш суръатлари ялпи ички маҳсулотнинг ўсиш суръатларидан сезиларли даражада юқори бўлиши талаб этилади. 
АСМ    инфратузилмасини    ривожлантириш    омиллари    ўртасида    сиёсий-ҳуқуқий, ижтимоий-маданий,   табиий-географик   (тупроқ-иқлим   шароитлари,    минтақаларнинғ рельефи,  ернинг  тузилиши  ва  сув  билан  таъминланганлиги),  йўлларнинг  ҳолати  ва  улардаги қопламаларнинг    тури,    корхоналарнинг    жойлашуви,    ишлаб    чиқариш    объектларининг жойлашуви, фойдаланилаётган технологиялар, ишлаб чиқаришнинг концентрациялашуви ва ихтисослашув даражаси каби омиллар алоҳида ўрин тутади. Мазкур омиллардан кўп жиҳатдан нафақат ишлаб чиқариш инфратузилмасининг таркиби, балки ички хўжалик бўлинмаларининг кўлами ва корхоналар функционал фаолиятининг ўзига хос хусусиятлари ҳам боғлиқдир”
.

Инфратузилманинг ижтимоий ишлаб чиқаришнинг
нисбатан мустақил соҳаси сифатида шаклланиши жараёни ижтимоий меҳнат тақсимотининг йирик тармоқланиши билан тавсифланувчи қатор босқичларни босиб ўтди. Хусусан, ҳунармандчиликнинг деҳқончиликдан ажралиб чиқиши, ёки иккинчи йирик ижтимоий меҳнат тақсимоти натижасида шаҳарларнинг вужудга келиши, объектив тарзда шаҳар ва қишлоқлар ўртасида маҳсулот айрибошланишининг кучайишига, ҳамда инфратузилма объектларининг ривожланишига туртки бўлди. Аграр соҳада инфратузилмани шакллантириш ва ривожлантириш - ишлаб чиқариш субъектларининг ўзаро самарали хамкорлигининг зарурий шарти бўлиб, агросаноат ишлаб чиқаришининг ривожланиши ва тараққий топиши, унда талаб ва таклифни ўзаро боғловчи ва барча ресурсларни ишлаб чиқариш омилларига айлантирувчи, такрор ишлаб чиқариш жараёни умумий асосларини барпо этишга кўмаклашувчи, агросаноат мажмуасининг ўсиши ва ривожланиши аграр соҳанинг иқтисодий табиатини ифода этувчи муҳим белги сифатида майдонга чиқди
.

Ишлаб чиқариш инфратузилмасининг иқтисодиётнинг мустақил соҳаси сифатида ажралиб чиқишининг умумий сабаби бўлиб ижтимоий меҳнат тақсимоти ҳисобланади. Ишлаб чиқариш инфратузилмаси асосий ва ёрдамчи фаолият турларига бўлинади. Кооперация муносабатларининг ривожланиши ва турли шаклдаги корхоналарнинг пайдо бўлиши натижасида кейинчалик ёрдамчи функцияларнинг ажралиб чиқиши юз беради ва улар ихтисослашди. Ушбу вазиятда ҳатти-ҳаракатларнинг ўзини эмас, балки фаолиятнинг маҳсулотга бўлган алоқасини қараб чиқиш мақсадга мувофиқдир. Бозорларнинг янада ривожланиши, товар-пул муносабатлари чегараларининг кенгайиши, ёрдамчи хизматларни кўрсатишни истеъмолчи компаниялардан, махсус ихтисослашган фирмаларга ўтишига олиб келди. Шу тариқа ички ва ташқи ишлаб чиқариш инфратузилмаси таркиб топди. Ташқи ишлаб чиқариш инфратузилмаси ихтисослашган корхоналардан ташкил топган бўлса, ички инфратузилма асосий ишлаб чиқариш доирасида ёрдамчи хизматларни ишлаб чиқарувчилардан таркиб топди.

Шундай қилиб, биринчи навбатда функцияларнинг фаолият даражасига кўра асосий ва ёрдамчи функцияларга бўлиниши, сўнгра корхона ичида, ёрдамчи хизматлар кўрсатувчи субъектларнинг алоҳида корхоналарга ва аста-секинлик билан тармоққа айланиб бориши содир бўлади. Юқорида келтирилгандан шундай хулоса қилиш мумкинки, ижтимоий меҳнат тақсимоти натижасида бир-бири билан узвий алоқада бўлган асосий ва ёрдамчи ишлаб чиқаришларнинг ажралиб чиқиши жараёнида айрим функцияларнинг алоҳидалашуви содир бўлди. Ёрдамчи ишлаб чиқариш фаолияти субъектлари асосий ишлаб чиқаришдан алоҳида бўлганликлари сабабли, асосий ишлаб чиқариш фаолияти субъектлари ҳам алоҳида агентлари сифатида майдонга чиқадилар. Товар ишлаб чиқарувчиларнинг мақсади-асосий ишлаб чиқариш натижаси сифатида маҳсулот яратишдан иборатдир. Товар ишлаб чиқарувчилар ишлаб чиқариш жараёнларини самарали ташкил эта бориб, мақсадга эришиш борасида бевосита иштирок этмайдиган ёрдамчи фаолият субъектларига ўз вазифаларининг бир қисмини юклайдилар.

Агросаноат мажмуи ишлаб чиқариш инфратузилмасининг ривожланиши ва унинг самарали фаолият кўрсатиши кўп жиҳатдан иқтисодиётнинг аграр секторидаги инвестицион жараёнларнинг ҳолатига боғлиқ.

3-расм. АСМнинг такрор ишлаб чиқариш жараёнига таъсир этувчи ишлаб чиқариш инфратузилмасининг турлари ва функциялари

Ўзбекистон Республикаси ва унинг худудлари фонд маблағларидан (ижтимоий-иқтисодий жиҳатдан ривожлантириш лойиҳалари ва режали, атроф-муҳит муҳофазаси тадбирлари учун мўлжалланган молиялаштиришнинг бошқа манбаларини алмаштирмаган ҳолда) қуйидаги чора-тадбирларни молиялаштириш ва кредитлашнинг қўшимча манбалари сифатида фойдаланилади:

1)  атроф-муҳит муҳофазаси аҳамиятига эга бўлган объектларни қуриш, техник қайта қуроллантириш, капитал таъмирлаш ва реконструкция қилиш, шу жумладан шаҳар канализация тозалаш иншоотлари ва худудий аҳамиятга эга бўлган бошқа атроф-муҳит муҳофазаси тадбирларини молиялаштириш;

2)  назоратни амалга ошириш учун асбоб-ускуналар, жиҳозларни харид қилиш, ижарага олиш ва яратиш, техник воситалар ва автоматлашган мониторинг тизимларини барпо этиш ва такомиллаштириш;

3)  маҳаллий табиатдан фойдаланиш ва экология қўмиталарининг моддий-техник базасини ривожлантириш, машиналар, жиҳозлар, асбоб-ускуналар, ҳисоблаш техникаси, реагентлар ва материлларни харид қилиш;

4)  ахборотларни тўплаш тизимини вужудга келтириш, қайта ишлаш ва сақлаш борасида экологик вазият бўйича ахборот информацион тизимини шакллантириш;

5) қўриқхоналар,    миллий боғларни барпо этиш ва ривожлантириш, табиат ёдгорликларини сақлаш;

6) атроф-муҳитни  муҳофаза қилиш ва ресурсларни тежаш бўйича янги техника ва технологияларни яратиш борасидаги тажриба-конструкторлик, лойиҳа-қидирув, илмий-тадқиқот ишларини олиб бориш, хамда экологик хизматлар бозорини ривожлантириш;

7) атроф-муҳитга таъсир этиш даражасини баҳолаш бўйича тадбирларни амалга ошириш, объектларнинг давлат экологик экспертизасини ўтказиш;

8) экологик муаммоларни ҳал этиш учун корхоналар барпо этиш;

9) издан чиққан алоҳида табиий экотизимларнинг хўжалик фаолиятини тиклаш ва муҳофаза қилиш, аҳолининг экологик хавфсизлигини таъминлаш бўйича чора-тадбирларни амалга ошириш;

10) экология ва табиатдан фойдаланиш бўйича ноширлик ишлари, экологик таълим ва тарбияни ташкил этиш, экологик билимларни тарғиб қилиш.

Ишлаб чиқариш кучларини ҳудудий-ташкилий жойлаштириш тизимида АСМ ишлаб чиқариш инфратузилмасини шакллантириш шартларини ўрганиш, уни икки асосий ташкил этувчи - ташқи (шакллантириш омиллари) ва ички (ривожлантириш омиллари) муҳитнинг ўзаро боғлиқ ва бир-бирини тақозо этувчи микдор-сифат тавсифларини ажратиб олиш имконини беради. Ташқи муҳит бир томондан макроиқтисодий (экзоген) омиллар таъсири остида бўлса, бошқа бир томондан эса, инфратузилма элементларини ривожлантиришга таъсир этувчи ички омиллар (эндоген)нинг фаоллик даражасига боғлиқ бўлади.

Республиканинг шарт-шароитлар таъсири остида бўлган ишлаб чиқариш инфратузилмаси элементларини ривожлантириш ва шакллантириш жараёнида бошқарув ташкилий тузилмасининг таркиби мувофиқлаштирилиб борилади. Ишлаб чиқариш инфратузилмасининг иқтисодий жиҳатдан самарадорлиги маҳсулот бирлигига меҳнат, пул ва моддий харажатлар сарфининг қисқаришида, пировард маҳсулотлар сифатининг яхшиланиши ва йўқотишларнинг камайишида намоён бўлади.

Ишлаб чиқариш инфратузилмаси самарадорлигининг асосий кўрсаткичи бўлиб, инфратузилма хизматлари, бўлинмалари ва объектларини барпо этишга сарфланган харажатларнинг қопланиш кўрсаткичи ҳисобланади. У қуйидаги формула асосида ҳисоблаб топилади:

Их = К(м)/Мх(сўм) (1)

Бу ерда: Их -ишлаб чиқариш инфратузилмасига қилинган харажатларнинг қопланиши, К(м) - қишлоқ хўжалигини пировард маҳсулотининг қиймати, Мх–ишлаб чиқариш инфратузилмасини яратишга сарфланган моддий харажатлар
.

Ҳисоб-китоблар шуни кўрсатмокдаки, қишлоқ хўжалигида ишлаб чиқариш инфратузилмаси объектларини яратишга сарфланган сарф-харажатлар 6-8 йил давомида ўзини қоплайди
. Қишлоқ хўжалиги билан қайта ишлаш ўртасидаги фаол интеграциялашувни таъминлаш агросаноат мажмуини самарали ривожлантиришнинг муҳим омилларидан бири саналиб, унинг таркибига нафақат ихтиёрий тарзда кирган, балки юридик жиҳатдан мустақил корхоналарнинг келишилган ҳолдаги иқтисодий ва илмий-техник сиёсатини амалга ошириш учун қулай шарт-шароитларни яратиб беради. Йирик агросаноат бирлашмаси корхоналарининг устунлиги барқарор юқори сифатли маҳсулот ва хомашё йўқотилишининг паст даражаси, маҳсулотларни чуқур қайта ишлаш, юқори экологик хавфсизлик, маҳсулот таннархининг етарлича пастлигида ифодаланади. Ягона технологик жараённинг тарқоқ бўғинларини бирлаштириш, ишлаб чиқариш кўламларини кенгайтириш ҳисобига эришиладиган иқтисодий самара иқтисодиётдаги бирикиш жараёнлари учун рағбатлантирувчи омил ҳисобланади. Бунинг натижасида ҳамкорликдаги жараёнларда иштирок этувчи хўжалик юритувчи субъектлар ишлаб чиқаришларининг барча босқичларини ягона тарзда бошқаришни ташкил этишга иштиёқ пайдо бўлади. Оқилона кооперация ва интеграция меҳнат унумдорлиги ва сотиш ҳажмини оширишнинг қўшимча манбаларини очиб беради ва турли хил тайёр маҳсулотларни яратиш бўйича ҳамкорлиқда самарали ишлаб чиқариш жараёнларини амалга оширишга кўмаклашади.

Фермер хўжаликларининг паст харид қобилияти агросаноат мажмуида муҳандислик соҳасини ислоҳ қилишни талаб этади. Фермер хўжаликларининг техника билан таъминланишидаги танқисликларни қоплаш мавжуд МТПларни ривожлантириш ва янгиларини ташкил этиш ва улар тасарруфидаги машина ва техникалардан юқори самара билан фойдаланилиш, ҳамда қишлоқ хўжалиги экинларини етиштиришнинг илғор технологияларни жорий этиш бўйича ишларни давом эттиришни таълаб этади.

Фермер хўжаликларининг иқтисодий аҳволи ва уларнинг амалда ердан унумли фойдаланишлари борасида таркиб топган вазиятидан келиб чиққан ҳолда, яқин йиллар ичида қуйидагиларни амалга ошириш мақсадга мувофикдир:

1)  ердан фойдаланувчиларга иқтисодий ва маъмурий таъсир кўрсатишни кучайтириш мақсадида ердан фойдаланиш борасидаги қонунчиликка риоя этилишини тўлиқ назорат қилиш;

2) ердан фойдаланиш тизими тавсиянома ва кўрсатмаларига монанд равишда агротехника ва алмашлаб экиш технологияларига амал қилиш;

3)  ер унумдорлигининг пасайиши ва унинг муоамаладан чиқиб кетишига йўл қўйган, қонунчиликка риоя этмаган ердан фойдаланувчиларни ердан фойдаланиш борасидаги ҳуқуқларидан маҳрум этиш.

Турли фаолият турларининг ихтисослашуви нафақат, хўжалик тузилмасининг у ёки бу бўғини, худудларнинг турли тузилмалари доирасида ҳам амалга ошади. Маҳсулот ва хизматларни ишлаб чиқариш борасида ихтисослашувга турли йўналиш ва тавсифга эга бўлган қуйидаги  омиллар таъсир кўрсатади:

· қишлоқ хўжалиги учун айниқса хос бўлган маҳсулот турлари ишлаб чиқариш йўналишларини белгилаб берувчи табиий-иқлим шароитлари;

· ёқилғи-хом-ашё ва энергетика ресурсларининг худудий жойлашуви;

· ишчи    кучи    қийматига,    ишлаб    чиқаришнинг    трансакцион    харажатлари    ва таваккалчиликка   боғлиқ  тарзда   унинг   барқарор   фаолиятини   амалга   оширишда шаффофлик ва бошқарилишга мойиллик даражаси (норасмий тузилмалар улуши) га таъсир кўрсатувчи сиёсий ва ижтимоий-иқтисодий омиллар;

· транспорт -экспедиция ва божхона хизматлари соҳасида ихтисослашув ва савдода воситачилик тавсифини белгилаб берувчи, минтақанинг геосиёсий майдондаги ўрни каби омиллар таъсир кўрсатади.

Ижтимоий ишлаб чиқариш жараёнларининг алоҳидалашуви бевосита истеъмолчидан оралиқ ёки пировард маҳсулот, хом-ашёнинг узоқлашувида намоён бўлади ва йил сайин юк ташишларнинг ўртача узоқлигининг ортиб боришида акс этади. Истеъмолчиларга оралиқ ёки пировард маҳсулотларни ўз вақтида етказиб бериш улар учун ишлаб чиқаришни йўлга қўйиш талаб этилади.

Бундан ташқари, маҳсулот ишлаб чиқариш, етказиб бериш ва истеъмол қилишнинг мавсумийлик омили ҳам катта аҳамият касб этади. Масалан, фермер хўжаликлари буғдой ва донни фақатгина баҳор-ёз ойларида етиштиришса, улар қайта ишлаш саноати томонидан бутун йил давомида амалга оширилади. Ушбу соҳада маҳсулот сотиш ва ишлаб чиқаришнинг тартиби ва маромийлиги, қувватларнинг мос тушмаслиги ишлаб чиқариш ва истеъмолнинг моддий оқимларини жой, вақт ва етказиб бериш ҳажмлари бўйича мувофиқлаштириш зарурлигидан далолат беради. Бу вазифа инфратузилма институтлари  зиммасига юкланади.


Ҳар қандай у ёки бу даражада ривожланган иқтисодий тизим ўз олдига тизимнинг яшовчанлигини таъминлаш билан боғлиқ бўлган бир қатор узоқ муддатли глобал мақсадларни қўяди. Барча фаолият турлари, шу жумладан моддий ишлаб чиқаришнинг асосий қисми, у ёки бу даражада тизимга хизмат кўрсатади, ёҳуд тизимнинг якуний мақсадларини амалга оширишни таъминлайди. Ишлаб чиқариш инфратузилмаси ёрдамчи тавсифдаги моддий ва ижтимоий ишлаб чиқариш хизматларини кўрсатиши билан тавсифланади. О.С. Белокрылова ва бошқа қатор олимлар хизмат дейилганда меҳнатнинг ўзига хос истеъмол қийматини тушуниш лозимлигини таъкидлайдилар, зеро, хизмат буюм сифатида эмас, балки фаолият сифатида кўрсатилади, яъни, у бу борада айтайлик бирор бир машина ёки ускунадан деярли фарқ қилмайди
. 
Юқорида келтирилгандан шундай хулоса қилиш мумкинки, корхона учун истеъмол қийматини нафақат моддий тавсифга эга бўлган техник воситаларнинг хизмати, балки, реклама, маркетинг хизматлари, инжиниринг, инвестицион сиёсат ва бошқарув масалалари бўйича маслаҳатлар бериш каби номоддий кўринишдаги хизматлар ҳам яратади. Улар моддий-техник таъминот ва ишлаб чиқаришга техник хизмат кўрсатиш хизматлари каби ёрдамчи тавсифга эга бўлгани ҳолда, бевосита ёки билвосита асосий ишлаб чиқаришнинг пировард маҳсулотига таъсир кўрсатадилар. Одатда ишлаб чиқариш ва истеъмолнинг бир вақтнинг ва бир жойнинг ўзида амалга ошиши кўплаб ишлаб чиқариш тавсифидаги хизматларнинг ўзига хос хусусияти ҳисобланади. Ҳар қандай тизимнинг амал қилиши маълум бир қонуниятларга бўйсунади, агар ишлаб чиқариш инфратузилмаси тизимининг амал қилиши қонунлари зарурийлик ва етарлилик нуқтаи назаридан баён этиладиган бўлса, у ҳолда айтиш мумкинки, иқтисодий зарурият корхонанинг эҳтиёжи билан, етарлилик эса трансакцион ёки ўзаро таъсир кўрсатиш харажатларини тежаш билан белгиланади.

Амалдаги қонунларга кўра, ишлаб чиқариш инфратузилмасининг ички ҳолатини кўп жиҳатдан ташқи муҳит таъсирига боғлиқ бўлган тизимлар сирасига киритишимиз мумкин. Бу иқтисодиёт институционал тузилмасининг ишлаб чиқариш инфратузилмасига таъсирида яққол кўзга ташланади. Масалан, транспорт корхоналарининг фаолиятига юк ва йўловчи ташиш тарифларини давлат томонидан тартибга солиш катта таъсир кўрсатади, бу эса кўплаб корхоналарнинг қарзга ботишига, нархли рақобатнинг йўқолишига ва соҳага давлат субсидияларининг ажратилиши зарурлигига олиб келади. Аммо мазкур вазиятда юзага келадиган салбий ҳолатлар билан бир каторда, ижобий жиҳатлар ҳам кўзатилишини унутмаслигимиз лозим. Транспорт тарифларини давлат томонидан тартибга солиш субъектларига юк ташиш нархларининг кескин ўсишидан қутилиш, транспорт корхоналарига эса давлат субсидиялари, субвенциялари  ва дотацияларини олиш имконини беради.

Бозор иқтисодиёти  ишлаб  чиқариш  инфратузилмаси  хизматларида   алоҳида талабларни қўяди, чунки бунга барча корхона ва ташкилотларнинг иқтисодии фаолияти, билвосита аҳолининг турмуш даражаси ҳам боғлиқдир. Нормал фаолият кўрсатувчи бозор иқтисодиёти учун барча турдаги ресурслар заҳираси бўлиши талаб этилади, инфратузилма қувватлари ҳам бундан мустасно эмас. Баъзи мутахассисларнинг фикрига кўра, ишлаб чиқариш инфратузилмаси қувватларининг заҳираси истеъмол қилинаётган қувватларнинг 30-35 фоизи атрофида бўлиши керак, акс ҳолда, хўжалик шартномаларининг бажарилиши қийинлашади, контрактлар бўйича юк етказиб бериш муддатлари барбод бўлади, такрор ишлаб чиқариш жараёни субъектларининг ўзаро алоқалари, корхоналар таъминотининг маромийлиги бузилади.

Ишлаб чиқариш хизматлари қийматга эга бўлади, чунки уларни сотиш учун ресурслар талаб этилади ва айни пайтда улар асосий ишлаб чиқариш эҳтиёжларини қондиришга хизмат қилганликлари учун истеъмол қийматига ҳам эга бўладилар. Инфратузилма хизматларини кўрсатишда чекланган ресурслардан фойдаланилади, шунга мос тарзда хизматларнинг ўзи ҳам чекланган ҳисобланади, улар ҳар бир хўжалик юритувчи субъектнинг чексиз эҳтиёжларини қондириш учун етарли бўлмайди. Ишлаб чиқариш хизматларининг бу хил барча сифатлари уларнинг навфлилиги, чекланганлиги ва ресурс сиғимкорлилигида намоён бўлади.

4-Расм. Ишлаб чиқариш инфратузилмаси хизматларига тарифларнинг шаклланиш схемаси

Ишлаб чиқариш инфратузилмаси асосий ишлаб чиқариш товарларининг нафлилиги ва харажатларини шакллантиришда иштирок этгани ҳолда, бозор шароитида асосий товарнинг қиймати ва истеъмол қийматига, ёки унинг нафлилиги ва харажатлари даражасига таъсир кўрсатади. Асосий ишлаб чиқаришнинг у ёки бу эҳтиёжларини қондира олишга бўлган ишлаб чиқариш инфратузилмаси корхоналарининг лаёқати моддий ишлаб чиқаришнинг даромадлари даражаси; қўлланилаётган ишлаб чиқариш хизматларининг ўрнини алмаштириш имкониятлари; моддий неъматлар ишлаб чиқариш билан шуғулланувчи корхоналарнинг сони; янгиликларга интилиш даражасига боғлиқ тарзда ўзгариши мумкин бўлган ишлаб чиқариш хизматларига талабни шакллантиради.

Ишлаб чиқариш инфратузилмаси корхоналарининг ижтимоий зарурий меҳнат сарфлари айни вақтда амалда бўлган нархлар (тарифлар) бўйича бозорга олиб чиқилиши мумкин бўлган ишлаб чиқариш тавсифидаги хизматлар таклифини шакллантиради. Худди истеъмол неъматлари бозорларида бўлгани каби, ишлаб чиқариш хизматлари бозорида ҳам талаб таклифни вужудга келтиради. Ҳар бир ишлаб чиқариш хизмати таклифи турлича эгилувчанликка эга бўлади. Бошқа омиллар таъсири ҳам бўлсада, ресурсларнинг чекланганлиги ва танқислиги бунинг асосий омиларидан бири бўлиб ҳисобланади.  Мисол тариқасида, электр энергияси, табиий газ ва сув таъминотининг муқобиллари йўқлиги ва уларнинг таъминотчилари доимо табиий монополиялар бўлиб келганликлари сабабли ҳам, мазкур хизматлар ноэгилувчан тавсифга эгадирлар. Ишлаб чиқариш хизматлари таклифи иқтисодий ресурслар нархи; ишлаб чиқариш инфратузилмаси корхонатарининг технологик ривожланиш даражаси; мазкур соҳадаги корхоналар сони; тадбиркорлик фаолиятини рағбатлантирувчи омилларнинг мавжудлиги янгиликларни кутишга боғлиқ тарзда ўзгариши  мумкин.

Ижтимоий зарурий инфратузилма фаолияти барча кўринишларининг, ўзига хос жиҳатлари:

· моддий ишлаб чиқаришнинг моддий-ашёвий белгиларига жавоб бермаслиги;

· усиз мумкин бўлмаган, ёки етарлича самарасиз бўлган, бирор бир бошқа асосий фаолиятни меъёрида амалга оширишнинг зарурий шарти сифатида майдонга чиқиши;

· сервис хизмати ва кўрсатилаётган хизматнинг истеъмоли жараёнларининг вақт ва мазмун бўйича бир-бирига мос тушиши;

· хизмат кўрсатиш объектининг мавжудлиги;

· инфратузилма  хизматларининг  хизмат  кўрсатилаётган   объектга   ижобий   таъсири даражаси ва тавсифи;

· бошқа хизматларда бўлгани каби инфратузилма хизматларини жисмоний кўринишда тўплашнинг мумкин  эмаслиги. 

Ишлаб чиқариш инфратузилмаси ишлаб чиқариш ва ижтимоий соҳаларни техник-ишлаб чиқариш аҳамиятидаги маҳсулотлар ёки меҳнат воситалари (меҳнат қуроллари, меҳнат предмети ва объектлари) кўринишидаги барча зарурий моддий ресурслар билан таъминлайди. Маълумки, барча хизматларни уларнинг тавсифидан қатъий назар ресурс сиғимли ва ресурс сиғимсиз хизматларга ажратишимиз мумкин. Моддий, материал сиғимли, энергия сиғимли деб аталувчи хизматларнинг энг муҳим хусусияти - бу умумий ҳисобда ишлаб чиқарилган моддий (хомашё, материаллар, ёқилғи, электроэнергия, амортизация ва шартли-доимий харажатлар) ва меҳнат ресурсларининг қийматига боғлиқ ҳолда, уларнинг ҳажми, сифати ва самарадорлиги ўртасидаги етарлича аниқ ва узвий боғлиқликдир. Ресурс сиғимсиз хизматлар (кичик энергияли хизматлар) таркибига сифати, самарадорлиги, якуний қиймати (нархи) ресурс харажатлари ва маҳсулот ҳажми билан суст корреляцион боғланишда бўлган хизматлар киритилади.

Кўпчилик ҳолларда юқори ресурс сиғимли хизматлар моддий-ишлаб чиқариш инфратузилмаси томонидан амалга оширилади. У моддий ишлаб чиқаришга (сервис, яъни ишлаб чиқариш хизматлари кўринишида) хизмат кўрсатсада, моддий ишлаб чиқаришда унинг улуши етарли даражада катта эмас. Бироқ, инфратузилманинг тузилмавий-функционал ва таъминот қисмлари ўртасидаги фарқлар билан изоҳланувчи мазкур соҳа хизматларидаги тафовутларни илғаб олиш қийин эмас. Ишлаб чиқариш инфратузилмасининг тузилмавий-функционал қисми дейилганда моддий ишлаб чиқариш учун хизмат кўрсатувчи савдо-воситачилик тузилмалари, бирламчи хўжалик-ишлаб чиқариш тузилмалари (етказиб берувчи контрагентлар) ва моддий-техник таъминот бўлинмалари тушунилади. Айнан у ишлаб чиқариш кучлари элементлари ва жамият харид қобилиятининг ўзаро таъсирлашуви натижаси бўлган бутун хўжалик алоқалари тизими ва товарлар ҳаракати: таркиби, йўналиши ва материал оқимларининг тартибини белгилаб беради.

Мазкур оқимларни таҳлил қилиш шуни кўрсатадики, материаллар ва товарлар ҳаракати юқорида санаб ўтилган тузилмаларнинг соф кўринишдаги бошқарув воситачилик, информацион ва маслаҳат хизматларидан тортиб,  юклаш, тушириш, ташиш, саралаш, сақлаш, бутлаш, идишларга солиш, қадоқлаш, маркировкалашгача бўлган ресурс сиғимли мажмуавий натижани таъмин этувчи тўпламни ифода этади.

Қоидага кўра, бундай корхоналарнинг фаолияти бутунлай етказиб берувчи контрагентлар ва воситачилар ўртасидаги хўжалик алоқаларига мос равишда таъминлашни кенг қамровли дастурларини шакллантиришга йўналтирилган бўлади. Масалан, темир йўл, ҳаво, сув ва автомобил транспорти ва шу каби корхоналарда юк ташиш режа ва дастурлари фақатгина, таъминотчи контрагентларнинг ўзаро манфаатли шартнома ва контрактларига асосланган буюртмалари асосидагина шаклланиши мумкин. Айнан шу сабабли мазкур хўжалик тизимлари инфратузилманинг таъминот функцияларини бажаради, буюртмачилар фаолиятининг кенг қамровли тавсифига нисбатан етарлича индифферентга эга бўлган ҳолда, улар буюртмаларнинг ўз вақтида, аниқ ва тўла-тўкис бажарилишига йўналтирилган бўлади. Умумий тарзда айтишимиз мумкинки, қишлоқ хўжалиги товар ишлаб чиқарувчиларининг инфратузилмавий таъминоти ва асосий ишлаб чиқаришнинг ҳар бир қуйи тизими алоҳида ҳолатда ҳам катта ўрин эгалласада, бироқ уларнинг мажмуали ҳолдаги фаолияти самарадорлиги сезиларли даражада ортади, чунки қишлоқ хўжалиги товар ишлаб чиқарувчиларини хом-ашё ресурслари билан таъминлашда асосий ишлаб чиқариш ҳар бир қуйи тизимининг самарадорлиги уларнинг маълум бир тўпламларидан биргаликда фойдаланиш ва ўзаро уйғунлигини таъминлаш ҳолатида етарлича даражада ўсади.

Қишлоқ ишлаб чиқариш инфратузилмаси глобализация шароитида рақобат афзалликларига эришиш учун транспорт, энергия таъминотида, алоқа ва бошқа соҳаларда узлуксиз инновацион ривожланиш жараёнини амалга оширишни, бу ўз навбатида хўжалик субъектларининг фаолияти самарадорлигини ошириш мақсадида, уларнинг ички хамкорлигини оширишни таълаб этади. Қишлоқ ишлаб чиқариш инфратузилмасини ривожлантиришда шундай сиёсат олиб бориш керакки, унда алоҳида олинган корхона, тармоқнинг локал муаммоларни ҳал этишга қаратилган бўлмасин, балки, бутун иқтисодиётни ягона иқтисодий мажмуа сифатида қараб, ишлаб чиқариш инфратузилмани ривожланишининг умумий масалаларни ҳал этишда, ўзаро таъминот масалаларини ташкил этишда, унинг объектларидан фойдаланишда, ягона фан-техника баъзасини шакллантиришда, илмий асосланган ёндашувларга асосланиши лозим. Бу иқтисодий сиёсат хусусан, хизмат кўрсатишда, қишлоқ ишлаб чиқариш инфратузилмасини самарали ривожлантиришга қаратилган бўлиши керак.

3.3. АСМда инфратузилма институтларининг тизимли ўзаро алоқадорлигининг функционал дифференциацияси.
Инфратузилма элементларининг кўп режали тавсифини ҳисобга олган ҳолда, уларни ягона белгилари бўйича таснифлаш имконияти йўқ. Унинг таркибига кирган тармоқлар  ишлаб чиқариш жараёнига турлича таъсир этади ва ижтимоий такрор ишлаб чиқариш жараенида ўзига хос  ўрин тутади. Шунга кўра инфратузилма тармоқларини асосий белгилари бўйича таснифлаш муҳим илмий-амалий аҳамиятга эга. Бу бизга инфратузилманинг ижтимоий такрор ишлаб чиқаришнинг алоҳида бир элементи сифатида ва бутун тармоқлари бўйича тутган ўрнини аниқлаш имконини беради. Бундан ташқари унинг тармоқлар-аро алоқаларини ўрганиш моддий ишлаб чиқариш билан хизмат кўрсатиш соҳаси тармоқлари ўртасидаги оптимал нисбатни белгилашга асос бўлади.

Аграсаноат мажмуаси инфратузилмасининг барча элементларини қуйидаги белгилар бўйича таснифлаш мумкин: ишлаб чиқариш жараёнига таъсир даражаси бўйича; минтақавий тамойили бўйича; тармоқ тамойили бўйича; фукционал йўналиши бўйича.

Тизимли ёндашувда асосий тамойил   бу мажмуали таҳлилдан, яъни аниқ ижтимоий-иқтисодий тизим доирасида ишлаб чиқариш инфратузилмасининг турли тузилмаларини ўзаро боғлиқ ва ўзаро бир-бирини белгилаган ҳолда ривожланувчи жараён сифатида тадқиқ этилади. Бу белгилар тизимида биринчи ўринга, моддий ишлаб чиқариш корхоналарининг амал қилиши учун ички ва ташқи шарт-шароитларни яратувчи ишлаб чиқариш инфратузилмасининг қуйи тизими сифатида мақсадли функция туради. АСМ инфратузилмасини аниқлашга тизимли ёндашувга Шадманов Ш.Ш. ва бошқалар
 томонидан қатор блоклар кўринишидаги ёндашув мисол бўла олади. Уларга; маҳсулотни сотиш, моддий-техник таъминот, ишлаб-чиқариш ва техник хизмат кўрсатиш, молия- кредит таъминоти тизимининг товар ишлаб чиқарувчилар билан ўзаро муносабатлари. Бу ерда товар ишлаб чиқарувчи қуйи, иккинчи даражали инфратузилмавий хизмат кўрсатишнинг марказида, ядросида туради. Саноат ва қишлоқ хўжалиги бу ерда анъанавий равишда ишлаб чиқариш инфратузилмасининг истеъмолчиси сифатида майдонга чиқади. Қурилиш жараёнида бинолар кўринишида моддий маҳсулот яратилади, шунга кўра бу турдаги фаолият моддий-ашёвий ишлаб чиқаришнинг таркибий қисми сифатида намоён бўлади. Шунга кўра биз моддий ишлаб чиқариш сифатида биз фақатгина моддий предметлар, ашёвий қийматлар билан боғлиқ ишлаб чиқаришни яъни саноат, қишлоқ хўжалиги ва қурулишни тушунамиз.

Таъкидлаш лозимки, инфратузилманинг миллий иқтисодиётда тутган ўрнининг муҳимлиги унинг бажарадиган функционал вазифалари ва хизмат турларида янада яққолроқ кўзга ташланади. Кўпгина адабиётларда инфратузилманинг функционал вазифалари ва хизмат турига караб назариётчи олимлар уни методологик нуқтаи назардан иккита гуруҳга: ишлаб  чиқариш  ва  ижтимоийга.    Шу  жумладан А.Ўлмасов ва Н.Тўхлиевларнинг ёзишларича: Ишлаб чиқариш инфратузилмаси (бевосита моддий ишлаб чиқаришга хизмат қилади) ва ноишлаб чиқариш инфратузилмаси мавжуд. Ишлаб чиқариш инфратузилмаси ялпи ижтимоий маҳсулот, миллий даромад яратади; ижтимоий инфратузилма соҳалари (маориф, фан, соғлиқни сақлаш ва б.) ижтимоий-иқтисодий тараққиётни жадаллаштиришга, инсон омилларини фаоллаштиришга хизмат қилади
.

А.Турсунов инфратузилманинг моҳиятини ёритишда айнан шундай ёндашувга суянган: «Инфратузилма иқтисодий категория (тоифа) сифатида биринчидан, моддий ишлаб чиқариш характерига эга бўлмаган (соғлиқни сақлаш, савдо, аҳоли ташувчи транспорт, меҳмонхона, ошхона, шаҳар комуникация иншоотлари, ходимларни тайёрлаш масалалари ва ҳк.) ҳамда шунингдек, иккинчидан: моддий ишлаб чиқариш характеридаги, (умумий транспорт хўжаликлари, электр қувватини узатиш линиялари, табиий ресурслардан фойдаланиш тармоқлари, ахборотни узатиш ва ишлаб беришдаги воситалар ва ҳк.) объектларининг мазмунини ўзида ифода этади»
.

Албатта, инфратузилманинг ана шундай иккита катта гуруҳга бўлиниши унинг бажарадиган асосий вазифалари ҳамда миллий иқтисодиётнинг моддий ишлаб чиқариш ва ижтимоий соҳаларга бўлинишига асосланади. Бироқ, инфратузилма элементларининг ўзаро жуда жипс боғланганлиги уларнинг у ёки бу гуруҳга мансублигини белгилашни мушкуллаштиради. Масалан, аҳолига хизмат кўрсатувчи транспорт ёки аҳолининг транспорт воситаларини таъмирлаш каби хизматлар ўз хусусиятларига кўра бирга аҳолига хизмат кўрсатувчи инфратузилманинг соҳасидир, бироқ уларда умумий техник-ишлаб чиқариш хусусиятлари ҳам мавжуд. Шу билан бирга бу соҳаларнинг иқтисодий-функционал хизмат вазифаси аҳолининг турмуш даражасини яхшилашга қаратилганлиги боис ижтимоий чиқариш инфратузилмага мансуб деб топилиши ҳам табиийдир.

Инфратузилма соҳа мутахассислари томонидан турлича таснифланган. Айниқса, ислоҳотлардан олдинги даврда ишлаб чиқариш, ноишлаб чиқариш (ижтимоий), халқ хўжалиги (ёки магистрал), институционал;  минтақавий, корхона ва соҳалар номи билан юритиладиган инфратузилма турлари илмий адабиётларда кўп ёритилган. Лекин ҳозиргача инфратузилманинг гуруҳларга бўлинишига қарамай унинг таркибий тузилиши, моҳияти ва бажарадиган вазифалари юзасидан ягона фикр шаклланмаган. Масалан, А.Турсунов, инфратузилма қуйидаги тўрт шаклда намоён бўлади деб таъкидлаб, уларнинг таркибини ўз нуқтаи назаридан белгилайди:
.

· Ижтимоий инфратузилма;

· Бозор инфратузилмаси;

· Институтционал инфратузилма;

· Ишлаб чиқариш инфратузилмаси.

У. Нигмаджанов эса инфратузилмани ишлаб чиқариш, ижтимоий ва бозор шаклларига бўлишни тавсия этиб, агросаноат маҳсулотлари ва ресурслари сотилишини АСМ таркибида алоҳида бўғин сифатида ажратиш кераклигини таклиф қилган
.

Фикримизча, агросаноат маҳсулотлари ҳамда ресурсларининг сотилиши АСМ тизимида ишлаб чиқаришнинг узлуксизлигини таъминлаш учун хизмат қилади. Чунки, тайёр маҳсулот сотилгандан кейин, товар-пул шаклига эга бўлади ва ишлаб чиқаришнинг янгиланиши учун имконият юзага келади. Бундан ташқари, қишлоқ хўжалиги маҳсулотларининг сотилиши ўзига хос
шароитларни талаб қилади. Масалан, бир қатор қишлоқ хўжалиги маҳсулотларини истеъмолчиларга етказиб бериш махсус транспорт ва махсус сақлаш шароитлари ҳамда қадоқлаш воситаларини талаб қилади, яъни, бундай маҳсулотларнинг савдоси ҳам махсус инфратузилма хизматларини яратишни тақазо этади. Шу боис АСМ маҳсулотларини ҳамда моддий-техник ресурсларининг сотилиши алоҳида бўғин сифатида АСМ инфратузилмасига хослигича қолади. Шунинг учун АСМ маҳсулотлари ва ресурсларининг сотилиши инфратузилманинг элементи сифатида талқин қилиниши методологик нуқтаи назаридан маъқулроқдир.

Дарҳақиқат, инфратузилманинг мазкур тўрт шакли кўп адабиётларда талқин этилган ва ёритилган. А.Турсунов инфратузилма шаклларининг элеменларини белгилашда камчилик ва қарама-қаршиликларга йўл қўйган. Масалан, у савдони ижтимоий инфратузилма турига киритади. Чунки, инфратузилма хизматларини кўрсатувчиларнинг аксарияти (бепул хизматлар кўрсатиш ҳолларидан ташқари) товар ва хизматлар савдоси билан шуғулланадилар. Ёки, тадқиқотчи йўл қурилишини ишлаб чиқариш инфратузилмасига мансуб деб таъкидлаши ҳам унчалик аниқ эмас. Чунки, йўл қурилиши бу иқтисодиётнинг алоҳида соҳаси, қурилиш индустриясига мансубдир. Лекин йўл ва ундан фойдаланиш инфратузилманинг таркибий кисмидир. Мазкур тадқиқотчининг аҳоли ташувчи транспортни ижтимоий инфратузилмага мансублигини таъкидлаб, кейин транспорт хўжалигининг барча турлари ишлаб чиқариш инфратузилмасига киради дейиши бир-бирига қарама-қарши фикрлардир.

Инфратузилмани гуруҳлашда Ч.Муродовнинг нуқтаи назари ўзининг чуқурлиги ва кўп қирралилиги билан алоҳида диққатни жалб этади. Ч.Муродов докторлик диссертациясида инфратузилма: «... ишлаб чиқариш, шахсий, экологик ва бозор инфратузилмаси йўналишларида шаклланиб ривожланади»,-деб таъкидлайди ва уларни алоҳида-алоҳида тавсифлаб, таркибини аниқлайди ва бозор инфратузилмасининг тадқиқига алоҳида эътибор қаратади
.  

Шундай қилиб, юқорида кўрсатиб ўтилган номлар билан юритилаётган инфратузилма хизматлари турларининг мавжудлигини эътироф этган ҳолда, инфратузилмани умуммиллий (магистрал ёки халқ хўжалиги), институционал, ижтимоий, бозор ва ишлаб чиқариш шаклларига бўлиш мумкин. Таъкидлаш жоизки, инфратузилманинг таснифи жуда мураккаб иқтисодий муаммодир. Унинг ўрганилиши махсус тадқиқот мавзуси бўлиши мумкин. Тавсия этилаётган инфратузилма мажмуининг таснифи шартли равишда мазкур соҳада қилинган илмий ишлар асосида ҳамда инфратузилманинг бозор иқтисодиёти шароитида фаолият кўрсатаётганлигини инобатга олган ҳолда бизнинг томонимиздан амалга оширилган. Инфратузилма мажмуининг таркибий тузилиши соҳа мутахассисларининг турли методологик ёндашувларининг синтезлаштирилган кўриниши бўлиб, биз уларни ўз илмий тадқиқотларимиз натижасида ишлаб чикдик.

Тавсия этилаётган инфратузилма мажмуи таснифининг фарқи шундаки,
унда инфратузилма учта катта гуруҳга: ишлаб чиқариш, мезоинфратузилма
ва ижтимоий инфратузилмаларга бўлинган. Бунинг асосий сабаби, баъзи инфратузилма хизматлари турлари икки ёқлама характерга эгалигидир. Масалан, лизинг хизмати ўзининг эвалюцияси ва мазмуни жиҳатидан бозор инфратузилмасига хосдир. Бироқ лизинг кўп ҳолларда узоқ муҳлат хизмат қиладиган ишлаб чиқариш воситаларидан фойдаланишга қўлланилади. Биринчидан, лизингга олинган воситалар ишлаб чиқариш жараёнида бевосита иштирок этадилар. Иккинчидан, лизинг шартномаларига кўра лизинг объектини лизингга олган «шахс» сотиб олиши ёки шартнома муддати тугагач лизинг объекти лизинг олувчининг ихтиёрига қолдирилиши мумкин. Бу ҳолда лизинг моддий-техник таъминот, яъни ишлаб чиқариш инфратузилмаси сифатида намоён бўлади.

Яна бир мисол, умумий темир йўл тармоғидан йўловчи ташувчи ва юк ташувчи корхоналар бирдек фойдаланадилар. Шунингдек, ҳуқуқ тартибот институтлари ҳам ишлаб чиқариш корхоналарига ва аҳолига тенг равишда хизмат кўрсатиши мумкин. Бундай мисолларни кўплаб келтириш мумкин. Мисоллардан кўриниб турибдики, умуммиллий, бозор ва институционал инфратузилма шаклларининг баъзи объектлари кўрсатадиган хизматлари, ҳам ишлаб чиқариш ҳам ижтимоий тавсифга эга экан. Шу туфайли уларни мезоинфратузилмага мансуб деб топдик. 

Миллий иқтисодиётнинг барча тадбиркорлик субъектларини ривожлантириш ва мамлакат ишлаб чиқариш кучлари тараққиёти учун умумий шароит яратиш эса умуммиллий инфратузилманинг асосий вазифасидир. Мазкур инфратузилма миллий темир, автомобил, ҳаво ва сув йўллари ҳамда транспортлари, сув, газ ва нефт кувурлари, суғориш иншоотлари, электр тармоқлари, миллий ва халқаро алоқа ва комуникация тизими ва бошқа миллий мақомга эга бўлган иншоотлари ҳамда инфратузилма объектлари кабилардан ташкил топган.

Институционал инфратузилма эса жамият бошқарувининг узлуксиз фаолиятини, иқтисодий-ижтимоий адолат, мамлакат хавфсизлигини, демократик ва сиёсий жараёнларнинг барқарорлигини таъминлаш орқали ижтимоий ишлаб чиқаришнинг узлуксиз такрорланиши ва ривожланиши учун тегишли шароитлар яратишга хизмат қилади. Бу инфратузилма: давлатнинг бошқарув органлари ва ташкилотлари, суд, прократура, мудофаа, миллий хавфсизлик тизими, демократик, сиёсий, диний, гуманитар ташкилотлар, ҳукуматнинг турли даражадаги миллий ва халқаро институтларидан иборат.

Ижтимоий инфратузилма аҳоли соғлигини сақлаш ва тиклаш, таълим-тарбия, маданият, маориф, маиший-ҳордиқ, умумий овқатланиш тизимлари, аҳолини ижтимоий ҳимоялаш, газ ва ичимлик суви билан таъминлаш, коммунал ҳамда экологик хизматлар ва бошқаларни қамраб олади. Таъкидлаш лозимки, мазкур инфратузилма хизматларининг кўп қисми аҳолининг ижтимоий эҳтиёжларини қондиришга бевосита қаратилган бўлиб, ишлаб чиқариш соҳаларига (икки ёқлама характердаги хизматлар туридан ташқари) билвосита ўз таъсирини кўрсатади.

Ишлаб чиқариш инфратузилмасига қуйидагилар киради: моддий-техник таъминоти, турли таъмир сервис хизматлари, ишлаб чиқариш соҳаларига хос (юқоридаги инфратузилмаларга кирмайдиган) товар ҳаракати тизими, йўл транспорти, сув иншоотлари, алоқа электр тармоқлари, маҳсулот тайёрлаш, уни сақлаш, қадоқлаш, сотиш, атроф муҳитни мухофаза қилиш ва бошқалар киради. Ижтимоий ишлаб чиқариш соҳаларида ишлаб чиқариш инфратузилмаси хизматларининг роли жуда каттадир. Айниқса, тўйинмаган ва рақобатсиз бозорда аҳолининг товарларга бўлган талабини қондириши учун товар ишлаб чиқариш ҳажмини оширишга зарурат туғилади. Бундай ҳолларда ишлаб чиқариш тавсифидаги хизматларга нисбатан бошқа турдаги хизматларга талабнинг ошиши табиийдир. Чунки, бундай бозорларда маҳсулот ҳажмини кўпайтириш учун ишлаб чиқарувчилар ўз фаолиятларини кенгайтирадилар. Натижада ишлаб чиқариш омиллари ишлаб чиқариш жараёнига кўпроқ микдорда жалб этила бошланади. Бу ўз навбатида ишлаб чиқариш тавсифига эга бўлган хизматлар учун талабнинг ўсишига асос бўлади.

АСМда ишлаб  чиқариш  инфратузилмаси  корхоналари билан   фермер   хўжаликлари   ўртасидаги   ўзаро   хамкорлик   алоқаларини ўрганиш мазкур ҳамкорлик алоқаларининг иқтисодий ўсиш ва иқтисодий пасайишларга таъсири моҳиятини тушуниб етишда муҳим омил бўлиб ҳисобланади. Бу нисбатан барқарор фаолият учун институтционал майдонни шакллантирувчи, давлат томонидан бевосита ёки билвосита қўллаб -қувватланувчи ва уларнинг риоя этилишини давлат томонидан тартибга солинувчи умумий ижтимоий меъёрлардир. Институт тушунчаси ижтимоий меъёр сифатида инсонларнинг ижтимоий муносабатлари ва уларнинг намоён бўлиш шакллари билан бевосита узвий боғлиқдир
.

Ишлаб чиқариш инфратузилмаси барча корхоналарини функционал белгиси бўйича ҳам таснифлаш мумкин. Уларнинг маълум бир қисми ишлаб чиқариш инфратузилмаси ва фермер хўжаликларининг асосий ва ёрдамчи қуйи тизимлари фаолиятини ташкиллаштириш, барпо этиш, ривожлантириш ва айни пайтда уларнинг фаолиятини назорат қилишга бевосита жавоб беради.

АСМда ишлаб чиқариш инфратузилмасини шакллантирувчи, ривожлантирувчи ва амал қилишини таъминловчи иқтисодий, атрибутив ва бошқа белгиларини, шунингдек мазкур жараёнга бевосита таъсир этувчи бир қатор ташқи омилларни ҳисобга олган ҳолда ривожлантириш ва мазкур инфратузилма корхоналарининг ўзаро уйғунлигини таъмин этиш агросаноат ишлаб чиқаришининг барқарор фаолият кўрсатишига ва истиқболда ривож топишига имкон беради.

Агросаноат мажмуи ва ишлаб чиқариш инфратузилмаси корхоналарининг фаолияти бир бири билан узвий боғлиқ. Ҳар бир корхонанинг ўрни ва вазифалари алоҳида ҳолатда, унинг ишлаб чиқариш фаолияти ва таъсир кўрсатиш доиралари билан чекланган бўлади. Бир неча корхоналарнинг салоҳиятини, назорат функцияларини ва мажбуриятларини ягона тузилмага бирлаштириш уларнинг ишлаб чиқариш унумдорлиги ва самарадорлигини оширади.

Инфратузилманинг амал қилиши бу бир томондан,  моддий ишлаб чиқаришга хизмат кўрсатиш бўлса, иккинчи томондан, ишлаб чиқариш жараёнида иштирок этувчи инсон, инсон капитали,  учинчи томондан инсонлар ҳаёт фаолияти табиий муҳитини қайта тиклашдир. Бунда ишлаб чиқариш (бутловчи қисмларни бир корхонадан иккинчисига етказиб бериш), ижтимоий (оёқ кийим, кийим-кечак таъмири) ва атроф-муҳит муҳофазаси (сув, ҳаво, тупроқ ва шу кабиларни тозалаш) инфратузилмалари соҳаларида хизматлар кўрсатиш йўли билан иқтисодий неъмат сифатида товар қийматининг ўзгариши амалга ошади. Мазкур инфратузилмаларни шакллантириш ва ривожлантириш кўп жиҳатдан қишлоқ аҳолисининг тўлов қобилиятига, қишлоқ ҳудудларида инвестицион фаоллик даражасига ва айни пайтда агросаноат ишлаб чиқаришини ташкил этиш хусусиятлари, омиллари ва шарт-шароитларига боғлиқдир
. 

Ишлаб чиқариш ва ижтимоий инфратузилмаларнинг ўзаро хамкорлик цикли, хамкорлик алоқалари жараёнига тобора кўпроқ хўжалик юритувчи субъектларни қамраб олувчи занжирни вужудга келтирувчи доиравий айланишни ифода этади. Ишлаб чиқариш ва ижтимоий инфратузилмаларнинг ўзаро уйғунлигини таъминлашнинг республика ва маҳаллий институтлар кўринишидаги тизими мавжуд. Бозор учун муҳим бўлган иқтисодий ахборотларни тарқатувчи ахборот агентликлари, оммавий ахборот воситалари, Интернет- агентликлари - бу республика институтлари ҳисобланади. Минтақа бошқарув органлари томонидан ташкил этилувчи тадқиқот марказлари, маҳаллий ахборот агентликлари, маркетинг марказлари, уяли ва бошқа алоқа тизимлари; инфратузилма субъектларини ахборот билан таъминлашга хизмат қилувчи муассасалар; у ёки бу туманда мавжуд бўлган маҳаллий меъёр ва қоидалар, урф-одатлар ва бошқалар маҳаллий институтлар сифатида эътироф этилади.

Инфратузилма корхоналарининг ҳатти-ҳаракатларини бир корхонанинг фаолияти қисман бўлсада иккинчи бир корхонанинг фаолиятига боғлиқликда бўлган ишлаб чиқариш инфратузилмаси объектларининг ҳалқасимон фаолияти сифатида кўриб чиқиш мумкин. Яъни бир инфратузилма объектининг тайёр маҳсулоти ёки хизмати бошқа бир инфратузилма объекти учун хом-ашё бўлиб ҳисобланади унинг асосида мутлақо янги кўриниш ва сифатдаги маҳсулот ёки хизмат ишлаб чиқарилади. Мазкур ҳолатда ишлаб чиқариш ва инфратузилма соҳалари корхоналарининг ўзаро ҳатти-ҳаракатларини тўғри йўлга қўя олиш муҳим кўрсаткич бўлиб ҳисобланади. Масалан, қайта ишловчи корхоналар қишлоқ хўжалиги корхоналари томонидан ишлаб чиқарилган маҳсулотларсиз, асбоб-ускуналарни таъмирлаш хизматларисиз, таъминотчи ва юк ташувчи фирмаларсиз, сотиш бозорларисиз, фаолиятни тартибга солувчи давлат органларисиз тўла қонли фаолият кўрсата олмайдилар.

Санитария-ветеренария станцияларининг иш фаолияти маълум даражада ўсимлик ва ҳайвонларни ҳимояловчи вакцина ва воситаларни ишлаб чиқарувчилар ҳамда таъминотчилар, бу хил хизматларнинг асосий истеъмолчилари бўлган атроф-муҳит муҳофазаси   субъектлари   ва   қишлоқ   хўжалиги   товар   ишлаб   чиқарувчилари;   сув тармоқлари ва тозалаш иншоотлари уларнинг устидан назорат қилувчи станциялар фаолияти билан бевосита боғлиқдир.

АСМнинг самарали ва барқарор ривожланишининг муҳим шарти мажмуа соҳалари ўртасидаги алоқаларни мустаҳкамлаш, унинг барча ташкил этувчилари ўртасидаги ўзаро нисбат ва мувофиқликни таъминлашдан иборатдир. Мос ишлаб чиқариш инфратузилмаси мавжуд бўлмаган кўпчилик вазиятларда қайта ишловчи корхоналар ўзларининг харид нархларини пасайтириш ва сотиш нархларини ошириш мақсадида ўзларининг монопол мавқеиларидан фойдаланадилар
.

Бу қишлоқ туманларида оммавий тарзда гўшт, сут, мойли экинлар уруғи (жувоз), дон (ун тегирмонлари) ва бошқа маҳсулотларни қайта ишлаш бўйича кичик цехларнинг шаклланишига олиб келди. Унчалик катта бўлмаган қайта ишловчи корхоналарни қуриш фермер хўжаликларидан етарлича катта ҳажмдаги капитал қўйилмаларни талаб этди, лекин комплекс қайта ишлаш имкониятларининг етарли бўлмаган ҳолларда хом-ашёларни асоссиз равишда нобуд бўлишига олиб келмоқда. Қайта ишловчи корхоналар ўзларининг хомашё хамкорларини йўқота бориб, ишлаб чиқариш қувватларидан тўла фойдаланмаяптилар, қувватлардан фойдаланиш коэффициентининг 20 фоиздан 30 фоизгача оралиқда тебраниб туриши хом-ашёни қайта ишлаш нархининг қимматлашувига, ишлаб чиқарилаётган озик-овқат товарлари рақобатбардошлигининг пасайишига олиб келмоқда.

Ишлаб чиқаришни ташкил этишнинг самарали модели рақобатбардошлик муҳитида ва кооперацион алоқаларни ривожлантиришга йўналтирилган ҳолда мавжуд бўлади. Йирик корхоналар уларнинг атрофида майда ва ўрта  ишлаб чиқариш, инновацион, ҳуқуқий ва маслаҳат хизматларини таклиф этувчи сервис корхоналарининг самарали тизими шаклланган ҳолдагина рақобатбардош бўлиб борадилар. Шу тариқа, яхлит тармоқ кластери шаклланади. Фақатгина шундай шароитдагина бош корхонанинг эгилувчанлиги ўсиб боради. У тобора якуний маҳсулотга нисбатан бозор талабларининг ўзгаришига мослашиб боради. Бундай ёндашув инновацияларни тезкор жорий этиш, маҳсулот сифатини яхшилаш ва шу каби бир қатор авфзалликларга эга бўлиш имконини беради.

Инфратузилма институтлари тизимининг барқарор фаолият кўрсатишини таъминлаш борасидаги муҳим вазифа кўп сонли тармоқларнинг ўзаро келишилган хамкорликдаги фаолиятини таъмин этишдан иборатдир. Агросаноат мажмуи тармоқлари барча бўғинларини мувозанатлашган ҳолда ривожлантириш - мамлакатни озиқ-овқат ва қишлоқ хўжалиги хом-ашёси билан таъминлаш муаммосини ҳал этишнинг муҳим шартидир. Иқсодиёт тармоқларининг ўзаро мувофиқлашган ҳамкорликдаги фаолиятида инфратузилманинг катта ўрин тутиши шундай муҳим бир ҳолат билан белгиланадики, у ижтимоий такрор ишлаб чиқариш жараёнларининг барча босқичларида: (ишлаб чиқариш, тақсимлаш, айрибошлаш ва истеъмол) иштирок этади.

Унда АСМнинг ҳар бир институти ўзига хос функционал вазифага эга: бири қишлоқ хўжалиги маҳсулотларини ишлаб чиқарса, бошқалари уларни қайта ишлаш билан машғул бўлади, учинчиси уни истеъмолчиларга етказиб беради, тўртинчиси сервис функцияларини бажаради, бешинчиси эса бутун тизимни меҳнат воситалари ва предметлари билан таъминлайди. Ҳар бир тармоқнинг корхона ва ташкилотлари фаолиятлари давомида ўзларининг хўжалик манфаатларидан келиб чиқиб иш кўрадилар ва товар ишлаб чиқарувчи сифатида алоҳидалашган бўладилар. Улар бир асосий ҳолатда ўзаро боғлангандирлар, яъни уларнинг ҳар бири такрор ишлаб чиқариш циклининг аввалги босқичида ишлаб чиқарилган ресурсларнинг истеъмолчиси бўлганлари ҳолда, бир вақтнинг ўзида янги маҳсулотни ишлаб чиқаришнинг навбатдаги босқичида истеъмол қилиш учун мўлжалланган ресурсларни ишлаб чиқарувчиси ҳам ҳисобланадилар.

АСМ ишлаб чиқариш инфратузилмаси институтлари тизими мураккаб кўринишдаги функционал, хўжалик ва ижтимоий тузилмага эга. У кўплаб агросервис, фан соҳаси, таълим муассасалари ташкилотлари ва бирлашмалари каби кўп сонли корхоналардан иборат бўлади. Қишлоқ хўжалигига ишлаб чиқариш хизматлари кўрсатиш соҳасидаги корхона ва ташкилотларнинг фаолияти кўплаб истеъмолчилар, қишлоқ хўжалиги товар ишлаб чиқарувчиларига қаратилган бўлса, агросаноат мажмуининг якуний маҳсулотлари савдо ташкилотлари орқали индивидуал (чакана) истеъмолчиларга етиб келади. Бу пировард маҳсулот ишлаб чиқариш тузилмасини ижтимоий эҳтиёжлар кўлами ва тузилмасига яқинлаштириш мақсадидан келиб чиққан ҳолда шакллантиришда алоҳида эластиклик ва мослашувчанлик бўлишини талаб этади.

АСМ тузилмасида қуйидаги энг муҳим соҳаларни ажратиб кўрсатиш мумкин:

· қишлоқ хўжалиги, енгил, озиқ-овқат ва гўшт-сут саноати ва таиёрлов тизими корхоналарини ишлаб чиқариш воситалари билан таъминловчи саноат тармоқлари;

· бевосита қишлоқ хўжалиги ишлаб чиқариши: чорвачилик ва ўсимчилик;

· қишлоқ хўжалик маҳсулотларини қайта ишловчи саноат;

· инфратузилма хизматлари: қишлоқ хўжалигига хизмат кўрсатувчи ишлаб чиқариш-техник, агрокимёвий, мелиоратив, атроф-муҳит муҳофазаси, ветеринар хизматлар;

· қишлоқ хўжалиги хом-ашёсини сақлаш, ташиш, тайёрлаш билан шуғулланувчи ишлаб чиқаришлар, ҳамда агросаноат мажмуи маҳсулотларининг улгуржи ва чакана савдо бозорлари .

АСМ таркибига информацион, илмий -тадқиқот, молиявий, жорий этиш марказлари, консалтинг хизматлари каби бозор тузилмаларини ҳам киритиш лозимлиги тўғрисидаги олимларнинг қарашлари асосли бўлиб ҳисобланади. 

Иқтисодиётни модернизациялаш шароитида товар ва хизматларни мустақил ишлаб чиқарувчилар, ҳамда ишлаб чиқариш - қайта ишлаш- сотиш - истеъмол циклининг узлуксизлигини таъминлашга хизмат қилаётган барча субъектлар эндиликда, тўлиқ, ҳаққоний ва ўз вақтида зарур бўлган ахборотларга эга бўлмасдан туриб, бозорда муваффақиятли фаолият кўрсата олмасликлари ҳеч кимга сир эмас. Бошқарувчилар, ишлаб чиқарувчилар, ва кутилаётган истеъмолчиларга бутловчи қисмлар ва технологиялар, хом-ашё таъминотчилари, товар ва капитал бозорларидаги вазият ва нарх-наво, бизнес оламидаги ҳолат, умумий иқтисодий ва сиёсий жараёнлар, иқтисодиёт ривожланишининг узоқ муддатли тенденциялари, хўжалик юритишнинг ҳуқуқий шарт-шароитлари ва шу кабилар тўғрисидаги маълумотлар жуда ҳам зарур. Тўлақонли ахборот молиявий хавф-хатарни пасайтириш эвазига аниқ устунликка эга бўлиш, истеъмолчиларнинг хоҳиш-истакларини ўз вақтида илғаб олиш, ташқи муҳитни кузатиб бориш, стратегияни мувофиқлаштириб бориш, фаолиятни ҳаққоний бахолай олиш, рекламага ишончни ошириш, самарадорликни ошириш каби имкониятларни беради. Бошқариш ахборотни олиш ва қабул қилишдан бошланиб тегишли ахборотлар асосида   бошқарув   қарорлари   бажарилиши   назоратини   амалга   ошириш   билан тугалланади
.

У ёки бу сервис хизматининг мавжудлиги ва унинг индивидуал, ҳудудий ёки ижтимоий ишлаб чиқариш жараёнларини таъминлашдаги ўрнини яққол тасаввур этиш амалиётда "фактор-минимум"нинг чекловчи таъсирини бартараф этиш ва агросаноат мажмуида ижобий таркибий силжишларни таъминлашга қаратилган инвестицион сиёсат чора-тадбирларини қўллаш борасида АСМ ишлаб чиқариши тизимидаги чекловчи бўғинларни тезда аниқлаб олиш имконини беради.

Бозорнинг ривожланиши, талаб ва таклиф ўртасидаги ўзгаришлар натижасида АСМ ишлаб чиқариш инфратузилмаси қуйи тизимлари функцияларини ажратишга зарурат туғилди. Шундай қилиб, пировард маҳсулотнинг сифати ишлаб чиқариш бутун технологик занжирининг ишончли фаолият кўрсатишига боғликдир. Аммо инсоннинг иштирокисиз юқори сифатли маҳсулот олиш амалда мумкин эмас. Шунинг учун АСМга тегишли юқори малакали кадрлар салоҳиятининг мавжуд бўлиши такрор ишлаб чиқариш жараёнининг барча босқичларида машина ва ускуналардан самарали фойдаланиш ва техник таъмирлашни оптимал хизматларини ташкил этиш орқали ишлаб чиқаришда минимал йўқотишларни таъминлаш мумкин.

Хулоса қилиб шуни таъкидлаш мумкинки, ташкилий-тузилмавий йўсиндаги ишлаб чиқариш инфратузилмаси тармоқларнинг ишлаб чиқаришга ёки муомала соҳасига мансублиги, функционал белгилари эса  АСМ такрор ишлаб чиқариш тизимидаги ўрни билан тавсифланади. Ишлаб чиқариш инфратузилмаси тармоқлари фаолиятини моддий-техник таъминот ва техник-таъмирлаш хизматларига бўлишимиз мумкин. Бундай ёндашув ишлаб чиқариш ва муомала соҳасига мансуб бўлган инфратузилма турли қуйи ва юқори тизимларининг АСМ такрор ишлаб чиқариш жараёнида ўзаро боғлиқ тарзда амал қилишини кузатиб бориш имконини беради. АСМ ишлаб чиқариш инфратузилмаси корхоналарининг мустақил ҳолда бошқа корхоналар билан чекланган фаолиятининг самарадорлиги даражаси паст бўлади. Барча корхоналарнинг ягона вазифани бажаришлари    ва  уларни  назорат қилишини    ягона    тузилмага    бирлаштириш    ишлаб    чиқариш инфратузилмасининг имкониятларини ва самарадорлигини оширади.

Назорат ва муҳокама учун саволлар

1.  Инфратузилманинг нечта тури мавжуд?

2. АСМда инфратузилма туркумланадими?
3. Қишлоқ ишлаб чиқариш инфратузилмасининг ўзига хос  хусусиятлари нимада ифодаланади?
4. Қишлоқ ишлаб чиқариш инфратузилмаси мажмуи нимани ифодалайди?
5. Инфратузилма қандай шаклларда намоён бўлади?

6. Инфратузилма тизимида ижтимоий инфратузилманинг ролини айтиб беринг?

3-Боб. ҚИШЛОҚ ИШЛАБ ЧИҚАРИШ ИНФРАТУЗИЛМАСИНИ РИВОЖЛАНИШИ
3.1. Фермер хўжаликлари билан инфратузилма корхоналарининг ўзаро алоқаларини тартибга солишнинг институционал ва бозор механизмлари

Қишлоқ хўжалиги рақобатли бозор тузилмаси ва ўзига ҳос бозор муносабатлари тизимига эга бўлган, миллий иқтисодиётнинг муҳим соҳаларидан бири ҳисобланади. Иқтисодиётни модернизациялаш шароитида қишлоқ хўжалиги тармоқ маҳсулоти билан бошқа тармоқлар маҳсулотлари ўртасидаги нархлар номутаносиблигининг ўсиши билан тавсифланувчи вазият юзага келди.  Бозор муносабатларининг ривожланиши бир бутун бозор организмини бир меъёрда фаолият кўрсатишини таъмин этувчи ва унга ёрдамчи тавсифга эга бўлган бозор инфратузилмасига маълум даражада боғлиқдир. Бозор инфратузилмаси бозор хўжалигига хизмат қилувчи муассасалар, ташкилотлар, давлат ва тижорат корхоналаридан ташкил топади. Бозорнинг қарор топиши бир қатор иқтисодий асосларга таянади. Барча бозорлар турли мезонлардан келиб чиққан ҳолда, ўз тавсифига кўра қуйидагича тарзда таснифланиши мумкин:

Ишлаб чиқарувчи ва истеъмолчи ўртасида икки хил: товар ишлаб чиқариш ва муомала қонунларига мувофиқ тарзда амалга ошувчи алоқалар мавжуд. Абдуғаниев А.А фикрига кўра бозор бир қатор муҳим иқтисодий фунцияларни бажаради
. Фаолият кўрсатаётган бозорларнинг турли туманлиги уларни қишлоқ хўжалиги маҳсулотлари бозори; қишлоқ хўжалиги учун моддий-техник ресурслар бозори; хизмат кўрсатиш соҳалари бозорларига ажратиш имконини беради. Қуйидаги расмда қишлоқ  хўжалик махсулотлари бозорининг тартибга солувчи, рағбатлантирувчи ва қатор бошқа  функциялари келтирилган.

Мустақил товар ишлаб чиқарувчилар сонининг кўплиги, алоҳида ишлаб чиқарувчининг нархга таъсир эта олмаслиги, бозорга кириш тўсиқларининг мавжуд эмаслиги, маҳсулотларнинг бир турлилиги ва стандартлашганлиги, тармоққа кириш тўсиқларининг йўқлиги, эркин рақобатли бозорнинг асосий белгилари бўлиб ҳисобланади.

5- Расм. Қишлоқ хўжалигида бозор функциялари

Қишлоқ хўжалиги моддий-техник ресурслари бозорига уч йирик тармоқ: қишлоқ хўжалиги машинасозлиги, кимёвий воситалар ва минерал ўғитлар ишлаб чиқариш, озуқа ишлаб чиқариш корхоналарининг маҳсулотлари келиб тушади. Дилерлик, таъмирлаш-техник, агрокимёвий, мелиоратив ва бошқа ташкилот ва фирмалар фермерларга ва деҳқон хўжаликларига тақдим этилувчи хизматлар соҳаси бозорининг субъектлари бўлиб ҳисобланади
.

Бозор механизми давлатнинг аралашувисиз қишлоқ хўжалиги техникалари бозорини мустақил тарзда тартибга солиш имкониятига эга эмас, чунки улар тартибга солишнинг ягона тизимининг бир-бирини тўлдирувчи компонентлари бўлиб ҳисобланади. Қишлоқ хўжалиги техникалари бозорига давлат аралашувининг пасайиши:

1)  машинасозлик ва қишлоқ хўжалиги маҳсулотлари нархлари ўртасидаги нарх номутаносиблигининг кучайишига;

2)  фермер хўжаликларининг тўлов лаёқатининг пасайишига;

3) ишлаб чиқариш қувватларидан тўла фойдаланмаслик ва энергия қийматининг юқорилиги оқибатида қишлоқ хўжалиги машинасозлиги тармоғини инқирозга юз тутишига;

4)  амортизация фонди маблағларидан мақсадсиз фойдаланишга;

5) қишлоқ хўжалиги техникасига ҚҚСнинг жорий этилишига;

6)  фермер хўжаликларига техникани лизинг асосида етказиб беришда монополияни вужудга келиши;

7)  фермер хўжаликларини техникаларни лизинг бўйича харид қилишларида бюджетдан етарлича молиялаштирилмаганлиги;

8)  фермер хўжаликларига етказиб берилган техникаларга таъминотчи корхоналар томонидан кафолатли хизматлар кўрсатишнинг мавжуд эмаслиги каби бир қатор салбий ҳолатларнинг намоён бўлишига олиб келди.

Фермер хўжаликлари самарали   фаолият   олиб боришлари учун доимий равишда қишлоқ хўжалиги бозорларидаги вазият, яъни ички ва ташқи муҳит тўғрисидаги маълумотларга эга бўлиб боришлари талаб этилади. Фермер хўжаликлари маҳсулотини сотиш фаолияти бўйича таҳлил натижаларидан маркетинг фаолиятининг тактика ва стратегиясини танлаб олиш хамда уни амалга оширишда фойдаланиш мумкин. Маркетинг ва сотиш фаолиятининг ўзаро уйғунлигини таъминлаш корхоналарнинг   муваффақиятли       фаолият   юритиши       ва   маҳсулотни   ишлаб чиқарувчидан   якуний   истеъмолчига  етказиб   беришда  самарали  тизимни   жорий этишнинг гарови бўлиб хизмат қилади. Республикамизда маҳсулотни сотиш бўйича маркетинг концепциясини шакллантириш, қишлоқ хўжалиги маҳсулотлари истеъмолчилари ва фермер хўжаликлари ўртасида иқтисодий манфаатлар мувозанатининг вужудга келтириб, айни вақтда бозорларни барқарор кенгайтириб, АСМда такрор ишлаб чиқариш жараёнининг иқтисодий шарт-шароитларини оптималлаштиришга замин яратади
.

Бозор механизмининг асосий элементлари бўлган: талаб, таклиф, рақобат ва нарх тизимининг мавжудлиги, уларни ўзаро уйғунлиги эвазига қишлоқ хўжалик маҳсулотлари бозори фаолият юритади. Мазкур элементларнинг ўзаро хамкорлигини мантиғи шундаки юқори даражада фойда олишга интилиш, фермер хўжаликлари ва жамият томонидан катта эҳтиёж сезилаётган, жамият аъзолари эса унинг учун пул тўлашга тайёр бўлган товар ва хизматларни ишлаб чиқаришга ўз ресурсларини сафарбар этишларини талаб этади. Талаб ва таклиф сотилаётган ва харид қилинаётган товарлар микдори ва уларга бўлган нарх тизимини шакллантиради. Нарх истеъмолчилар учун ҳам, айни пайтда фермер хўжаликлари учун ҳам бозордаги вазият тўғрисида ахборот берувчи сигнал вазифасини бажаради. Бошқача қилиб айтганда, нархлар, ишлаб чиқарилган товарлар хажми ва массаси тўғрисида, уларнинг харажатлари ва унда қўлланилган технологиялар даражаси тўғрисида билвосита равишда тасаввур қилиш имконини беради.

Шунга кўра озиқ-овқат маҳсулотлари бозорида (ООМБ), фермер хўжаликлари ва озиқ-овқат маҳсулотларини якуний истеъмолчисига етказиб бериш борасидаги иқтисодий муносабатларга ва институтлар тизимига алоҳида эътибор   қаратиш   лозим.   ООМБнинг   таркибий   тузилмасининг   асосий субъектларига, товарлар бозори институтлари тизимини қамраб олган, фермер хўжаликлари, молиявий воситачилар ва якуний истеъмолчилар киради. Бозор субъектлари мавжуд инфратузилмадан фойдаланган ҳолда, бозор муносабатлари тизимида функционал жиҳатдан мустақил иқтисодий фаолият турларини олиб боради. ООМБнинг асосий субъектларига қайта ишловчи корхоналар, аҳоли ва давлат киради.

6-Расм. АСМда озиқ- овқат бозорининг таркибий тузилмаси ва муҳити.

Функционал   жиҳатидан   тадқиқ этилаётган ООМБнинг тузилмасига   биржалар, улгуржи савдо ташкилотлари, чакана савдо тизими, сотувчи ва харидорлар ўртасидаги молиявий ҳисоб-китоблар, ахборот, маркетинг ва шу каби бошқа хизматларни ўз ичига олган маҳсулотларни сотиш, сақлаш, ташиш, харид қилишнинг моддий-техник ва ташкилий тизимини ифода этади.

Республикамизда фаолият кўрсатаётган қайта ишлаш корхоналарини ривожлантиришнинг асосий йўналишлари бўлиб фермер хўжаликлари билан иқтисодий муносабатларни такомиллаштириш, қишлоқ хўжалик хомашёсини ўз вақтида етказиб берилишини таъминлаш фермер хўжаликлар билан иқтисодий алоқаларни ривожлантириш; хомашёни қайта ишлашни чуқурлаштириш, маҳсулот йўқотишларини пасайтириш ҳисобланади.

М. Қутбиддинова фикрига кўра, қишлоқ хўжалиги озиқ-овқат маҳсулотлари ишлаб чиқаришни кўпайтиришнинг рағбатлантирувчи омилларига қуйидагилар киради
:

1) экологик тоза, табиий маҳсулотларни ишлаб чиқариш имкониятлари билан боғлиқ ҳолда, хорижий ишлаб чиқарувчиларга нисбатан рақобат курашидаги авфзалликлар;

2) етарлича экин майдонларининг катталиги ва қишлоқда яшовчи аҳоли сонининг кўплиги;

3) овқатланиш мувозанатига бўлган эхтиёж - бугунги кунда Ўзбекистонда оила харажатлари таркибида озиқ-овқат маҳсулотлари харажатлари 55-60 фоизни ташкил этгани ҳолда, ривожланган мамлакатларда бу кўрсаткич атиги 15-20 фоизни ташкил этади, аммо улардан фарқли ўлароқ, республикамиз аҳолисининг овқатланиши мувозанатлашмаганлиги билан тавсифланади ва бир қатор ўринларда эса тавсия этилган овқатланиш меъёрларига етмайди.

7- Расм. Қишлоқ хўжалик маҳсулотлари ва озиқ овқатлари оқимининг таркибий тузилмаси

Мазкур омилларни амалга ошириш  ООМБ барқарор ривожланишига замин яратади ва ўз навбатида ички ресурсларнинг асосий истеъмолчиси сифатида майдонга чиқувчи иқтисодиётнинг бошқа тармоқларини ҳам барқарор ривожланишига туртки беради. Озиқ-овқат бозорининг (алкогол маҳсулотларидан ташқари) бир мунча катта сезиларли сегменти бўлиб картошка, сут ва сут маҳсулотлари, нон ва нон маҳсулотлари ҳисобланади.

Истеъмол бозорларининг тўйиниши кўпчилик ҳолларда импорт маҳсулотлари ҳисобига таъмин этилади. ООМБларининг айрим сегментларининг импортга боғлиқлиги унинг нобарқарорлигини ва бозор конъюнктурасининг сезиларли даражадаги тебранишларига олиб келади. Республикамизда ООМБ ривожланишининг ижобий жиҳатларидан бири сифатида аҳолига етказиб берилаётган озиқ-овқат маҳсулотлари сифатининг импорт қилинувчи шу турдаги маҳсулотлар сифатига нисбатан яхшиланиб боарётганлигини таъкидлаб ўтишимиз мумкин.

ООМБ ривожлантириш борасидаги чекловчи омиллар таркибига қуйидагиларни киритишимиз мумкин:

1) кейинги йилларда кузатилаётган  аҳоли пул даромадларининг барқарор ўсиш суръатларига қарамасдан, аҳолининг харид қобилиятининг пастлигича қолиб кетаётганлиги;

2) қишлоқ ишлаб чиқариш инфратузилмасини етарли даражада ривожламаганлиги.  Фермер хўжаликлари турли бозор сегментларида, унга мос инфратузилма тармоқларининг мавжуд эмаслиги сабабли, ишлаб чиқарилган маҳсулотларини сотиш борасида муаммоларга дуч келмоқдалар. Маҳсулотни сотиш, сақлаш ва ташиш борасидаги мавжуд муаммолар маҳсулот етказиб бериш географиясини, шу жумладан экспортға маҳсулот чиқаришни ҳам чеклаб қўяди. Шунингдек, бунга қишлоқ хўжалик маҳсулотлари экспорти салоҳиятидан етарлича фойдаланилмаслигига, рефрежератор вагонлар паркининг етишмаслиги каби асосий чекловлар сабаб бўлмокда.

3) Маҳсулот сотишнинг муқобил каналларининг ривожланмаганлиги ва монопол корхоналар фаолиятининг кучайиши. Йирик тармоқли компанияларнинг бозорда иш олиб бориш тажрибаси, етказиб бериш муддатлари ва нархлари борасида фермер хўжаликларига катта талаблар қўйилмокда. Кўплаб савдо тармоқлари фермер хўжаликларига маҳсулот етказиб беришда тўловларни кечиктириш шартлари асосида маҳсулотларни харид қиладилар, бу эса фермер хўжаликларининг айланма маблағлари ҳажмини қисқаришига олиб келади;

4) Бозорни давлат томонидан тартибга солишнинг ҳуқуқий-меъёрий базасининг етарлича ривожланмаганлиги. Айни вақтда бозорни тартибга солиш масалалари турли қонун ва қонун ости ҳужжатлари, ҳамда амалдаги стандартлар, нормативлар ва бошқа техник ҳужжатлар билан мувофиқлаштириб борилмокда. Бироқ, республика қонунчилигида яхлит, барқарор тизим мавжуд эмас, ривожлантиришнинг устиворликлари ва уларни амалга оширишнинг аниқ йўналишлари белгилаб олинмаган;

5) Давлат    томонидан    қўллаб-қувватлашнинг    паст    даражадалиги.    Бу    барча бозорлардаги рақобат муҳитини бўғиб қўювчи муҳим омилдир. Қишлоқ хўжалигида ҳануз ўз ечимини топа олмаётган нархлар номутаносиблигида ифодаланувчи шунингдек, бошқа тармоқлар билан   маҳсулот айрибошлашнинг ноэквивалентлиги муаммосини ҳал этиш учун соҳага катта молиявий маблағлар талаб этилади;

6) Республикамиз фермер хўжаликлари учун импорт маҳсулотлар билан рақобатлашиш борасида алоҳида товарлар гуруҳи бўйича бир хил шарт-шароитлар таъмин этишда тўсқинлик қилувчи ички бозорнинг етарлича ҳимояланмаганлиги.

Қишлоқ хўжалиги маҳсулотлари гаровида давлатнинг иштирок этиши, ўрнатилган тартибда давлат томонидан харид қилинувчи қишлоқ хўжалиги маҳсулотларини сақлаш ва қайта ишлаш бўйича харажатларни қоплаш, кредитлар бериш, бюджет маблағларини ажратиш шаклида амалга ошиши мумкин. А.А. Абдуғаниев фикрига кўра, давлат томонидан тартибга солишнинг асосий дастаклари бўлиб нарх, кредит сиёсати, бюджет ажратмалари, давлат томонидан қўллаб-қувватлаш, солиқ тизими ва фермер хўжаликларини ҳимоялаш ҳисобланади
.

Қишлоқ хўжалигини барқарор   ривожланишини   таъминлаш   учун,   давлат томонидан   тартибга   солишга   асосланган,   мувозанатлашган   нарх   ва   молия-кредит сиёсатини амалга оширишнинг  иқтисодий механизми талаб этилади. Аграр секторни давлат томонидан тартибга солиш вазифаларига, агросаноат ишлаб чиқаришини барқарорлаштириш ва ривожлантириш, қишлоқ хўжалиги ва бошқа тармоқлар ўртасида иқтисодий мутанасобликни таъминлаш, фермер хўжаликларни айланма маблағлар билан таъминлаш, қишлоқ хўжалиги ва саноат тармоқлари ходимлари даромадларини тенглаштириш, маҳаллий товар ишлаб чиқарувчиларни қўллаб-қувватлашлар киради. Кейинги йиллар давомида нархлар борасида таркиб топган номутаносибликларни бартараф этиш муаммоси қишлоқ хўжалиги учун ўта долзраб аҳамият касб этмоқда. Қишлоқ хўжалигининг бошқа тармоқлар билан ўзаро муносабатларидаги номутаносиблик нафақат бозор механизми, балки бюджетдан молиялаштириш йўли билан ҳам таъмин этилиши лозим.

Шу нарса аёнки, қишлоқ хўжалигининг ўзига хослиги, жаҳон молиявий-иқтисодий инқирози шароитида ва жаҳонда озиқ-овқат танқислиги бўлган мураккаб иқтисодий вазиятда бюджет дотациялари ва компенсациялари сақлаб қолиш мақсадга мувофиқдир. Шубҳасиз, дотациялаш тизимини такомиллаштириш талаб этилади, чунки дотациялар тўлашнинг амалдаги тизими учун бир қатор камчиликлар хос, хусусан дотациялар ўзининг манзиллигини йўқотган, даромадлиликка деярли таъсир кўрсатмайди; фермер хўжаликлари ҳар доим ҳам ушбу пул маблағларидан мустақил ва самарали тарзда тасарруф эта олмайди, бу эса бозор муносабатларининг ривожланишига имкон бермайди, ушбу пул маблағлари айрим ҳолларда бозордаги бошқа шериклар фойдасига қишлоқ хўжалигидан олиб қўйилиши ҳам мумкин
.

Ўзбекистонда фермер хўжаликларини давлат томонидан қўллаб-қувватлаш қуйидаги устувор йўналишлар бўйича амалга оширилади:

1) давлат капитал қўйилмалари;

2) чорвачиликни ривожлантириш ва қўллаб-қувватлаш бўйича давлат дастурлари;

3) ўсимчиликни ривожлантириш ва қўллаб-қувватлаш бўйича давлат дастурлари;

4) ер тузиш ва ердан фойдаланишни яхшилаш бўйича чора-тадбирлар;

5) жалб этилган кредитлар бўйича фоиз ставкаларини қоплаш;

6) қайтариб бериш шарти асосида фермерларни давлат томонидан кўллаб-қувватлаш;

7) балиқчилик соҳасини давлат томонидан қўллаб-қувватлаш;

8) фермер хўжаликларини илмий-техник тараққиётнинг устувор йўналишлари ва истиқболли технологияларни ишлаб чиқиш;

9) фермер хўжаликлари учун кадларини қайта тайёрлаш ва малакасини ошириш;

10) истеъмол қилинадиган озиқ-овқат маҳсулотларининг минтақавий фондини шакллантириш;

11) минтақада қишлоқ хўжалигининг бошқа харажатларини қоплаш.

Қишлоқ хўжалигининг айрим тармоқларини давлат томонидан қўллаб-қувватлаш учун давлат бюджетидан дотациялар ажратиш ва бошқарув органлари орқали давлат бюджетини ижро этишнинг белгиланган тартиби ва ҳамда улар ўртасида тузилган келишувлар асосида амалга оширилади. 

Таркиб топган ижтимоий-иқтисодий вазиятда кадрларни тайёрлаш ва малакасини ошириш, илмий техник тараққиётни рағбатлантириш, мулк ҳуқуқини тартибга солиш, меҳнаткашларнинг даромадларини ошириш, меҳнат жамоаларининг маъмурият фаолияти устидан назоратини йўлга қўйиш ва ўзини-ўзи бошқарувчи корхоналарни барпо этиш, ишлаб чиқариш ривожланишини давлат томонидан рағбатлантириш, молиявий тизимни соғломлаштириш борасида туб ва кечиктириб бўлмайдиган чора-тадбирларни амалга ошириш талаб этилади
.

Пахтани харид қилишнинг ички паст нархлари шароитида уни экспорт қилишнинг сезиларли даражада ўсиши, сотиш бозорлари моддий-техник базасининг етарли даражада ривожланмаганлиги ва пахтани харид қилиш интервенциясининг кечиктириб амалга оширилиши Республикамизда "Пахтасаноатсавдо" компанияларининг катта даромадларга эга бўлишини таъмин этгани ҳолда, бевосита пахта ишлаб чиқарувчи фермер хўжаликларида етарли даражада даромадларини шаклланишига имкон  бермаяпди. Фермер хўжалиги керакли ҳажмда ва қатъий белгиланган сифатдаги маҳсулотларни етказиб бераётган бир пайтда, саноат эса унга кўпчилик ҳолларда паст сифатли техника, ва бошқа турли хил ресурсларни етказиб бериши парадоксал тескари вазиятни вужудга келтиради. Айрибошлашнинг номутаносиблиги нафақат саноат ва қишлоқ хўжалиги маҳсулотлари нархлари ўртасидаги кескин тафовутларда, шу билан бир қаторда маҳсулотларни ишлаб чиқарувчилардан, маҳсулотларни четга чиқаришни таъминлаш механизмида ҳам акс этмоқда.

Бозор шароитида нархлар эркин ва шартномавий бўлиши керак, лекин айни вақтда улар унча юқори даражада ошмаслиги керак, чунки тайёрлов ташкилотларига харид қилиш учун ажратилган маблағлар хажми миқёсидагина тасарруф этиш имкониятларига эга ҳолос.

Қишлоқ хўжалигини тартибга солишнинг иқтисодий тизимини  барпо  этиш,  унинг салбий оқибатларни олдиндан кўра билиш ва юмшатиш-каби масалалар бозор иқтисодиётида биринчи ўринга қўйилади
. 
Хулоса ўрнида шуни айтиш лозимки, бозор иқтисодиётига ўтиш ва бозорларнинг мустақил фаолиятини ривожлантириш фермер хўжаликлари ва қишлоқ ишлаб чиқариш инфратузилмаси корхоналари фаолиятига турлича (ҳам ижобий, ҳам салбий) таъсир кўрсатади. Тегишли давлат органларининг назорати бозор иқтисодий муносабатлари ривожланишини тартибга солишда асосий  бўғин бўлиб қолмоқда.

3.2. Қишлоқ ишлаб чиқариш инфратузилмасининг самарадорлигини баҳолаш услубиёти 
Иқтисодиётни модернизациялаш шароитида фермер хўжаликлари рақобатбардошлигини ошира боришга тўсиқ бўлаётган муаммоларни ҳал қилишга  тизимли тарзда ёндашиш, барча йўналишдаги тадбирларни ўзаро мутоносиб ҳолда олиб бориш, бу жараёнларни давлат томонидан ҳар томонлама қўллаб-қувватлашни  йўлга қўйиш, яқин истиқболда ички ва ташқи бозордаги ҳолатдан келиб чиққан ҳолда фермер хўжаликлари фаолияти самарадорлигини кескин ошириш қуйидагиларда ўз ифодасини топади:

· меҳнат ресурслари миқдори ўзгармас ҳолда кўпроқ хажмда  қишлоқ хўжалик маҳсулот ишлаб чиқариш;

· Ишлаб чиқарилган маҳсулот бирлигига тўғри келадиган харажатларни камайиши;

· Меҳнат унумдорлигини ошириш ҳисобига қишлоқ хўжалик корхоналари ишчиларининг ойлик иш хақи миқдорини ўсиши;

· Ишлаб чиқариш самарадорлигини ўсиши қишлоқ ишчиларининг меҳнат сарфларини камайтириш ва уларнинг бўш вақтларини кўпайтиришнинг асосий шартидир.

Ишлаб чиқариш самарадорлиги олинган натижа билан ишлаб чиқариш харажатларининг нисбатидир. Қанча ресурс сарфлаб қанча ва қандай сифатга эга маҳсулот (ва хизмат)лар яратилганлиги самарадорликни ифодалайди. Унинг бош мезони-пировард натижа ҳисобланади. Маълумки, ишлаб чиқаришнинг пировард натижаси-бу ялпи миллий маҳсулот ва унинг таркибий қисми бўлган миллий даромад. Самарадорлик синтетик ва умумлашган кўрсаткич бўлиб, интеграл характерга эга, яъни ўзида бир неча кўрсаткичлар натижасини жамлайди. У маҳсулотнинг меҳнат сиғими, материал сиғими ва инвестиция сиғимидан келиб чиқадиган ҳосиладир.

Бунинг учун, биринчи навбатда, самарадорлик тушунчаси ва унинг таърифига эътибор бериш мақсадга мувофиқ. Самарадорлик тушунчаси мураккаб тушунча эканлигини эътироф этиб, илмий адабиётларда (efficieny – инглизча) бир нечта таржимавий талқинга эга, бирмунча кенг тарқалган «efficieny» иборасини самарадорлик натижалилик, ҳаракатчанлик, маҳсулдорлик, ҳаракатчанлик қобилияти, оперативлик
 каби тушунчалар билан изоҳлаш мумкин. Ҳозирги вақтда самарадорликнинг кўплаб таърифлари нафақат иқтисодиёт фанларида, балки бошқа фанларда ҳам келтирилган. Иқтисодиёт фанларида «самарадорлик» тушунчаси кенг ва тор маънода талқин қилинади. Кенг маънода «Самарадорлик» тушунчаси – атроф- муҳитга самарали ва адекват ёндашув қобилияти
, нисбий самара, операциялар ва лойиҳалар
 сифатида талқин қилинади. 

Самарадорлик моҳиятини аниқлашнинг юқоридаги таърифини қарайдиган бўлсак, унинг бир қанча ресурслари мавжудлигини кўришимиз мумкин. Чунки бу тушунча бир қанча мезонлар, хусусиятлар орқали ифодаланиши мумкин. Шунингдек, самарадорлик категорияси истеъмолни қондириш сифатида ҳам, ишлаб чиқаришнинг мақсадга мувофиқлиги сифатида ҳам, корхоналарнинг самарали шаклланиши сифатида ва ҳоказо кўринишларда намоён бўлади. 

Самарадорлик тушунчаси конкрет тор маънода потенциал ва реал фаолиятлар натижасининг комплекс таснифи бўлиб, бунда асосий эътибор фаолият бўйича олинган натижаларга қаратилади. 

Фикримизча, юқорида келтирилган таърифлар «Самарадорлик» моҳиятининг қуйидаги асосий жиҳатларини ифодалайди: биринчидан, самарадорлик мураккаб ижтимоий-иқтисодий категория бўлиб, у бир ёки бир неча мезонлар асосида аниқланади; иккинчидан, самарадорлик нисбий тушунча бўлиб, у ҳар доим муайян мақсадлар фаолиятига бўйсунади. Яъни, самарадорликни баҳолаш бош мақсадлар асосида фаолиятларни тавсифлайди. Шундай қилиб, самарадорлик нисбий тушунчадир. Мазкур тушунча ҳақида фикр юритилганида бир неча ҳолатлар таққосланади. Масалан, иқтисодий назарияда – иқтисодиётдаги бирор-бир манфаат билан боғлиқ бўлган фаровонлик даражаси таққосланади. Гап шундаки, жамият фаровонлиги барча жамият аъзоларининг манфаатларини тўғридан-тўғри умумлаштириш натижасидир. Сўнгги йилларда республикамизда кичик бизнес, тадбиркорликни қўллаб-қувватлаш ва рағбатлантириш борасида ҳукумат томонидан амалга оширилаётган изчил тадбирлар, хизмат соҳасидаги алоҳида олинган тармоқларни ривожлантириш бўйича қабул қилинаётган қарорлар, дастурий йўналишлар хизмат кўрсатиш ва сервис соҳасининг юқори суръатлар билан ривожланишига олиб келмоқда»
.

Ўзбекистон Республикаси Президентининг 2006 йил 7 майдаги «Хизмат кўрсатиш ва сервис соҳасини 2006-2010 йилларда ривожлантириш тўғрисида»ги ПҚ-325 сонли, 2007 йил 21 майдаги «Ўзбекистон Республикасида 2010 йилга қадар хизмат кўрсатиш ва сервис соҳасини ривожлантиришни жадаллаштириш бўйича қўшимча чора-тадбирлар тўғрисида»ги ПҚ-640 сонли қарорлари республикамизда хизмат кўрсатиш ва сервис соҳаси тармоқларини ҳар томонлама жадал ривожлантириш, уларнинг самарадорлигини таъминлаш, хизмат турларини кўпайтириш учун ҳуқуқий асосни мустаҳкамлади. Маълумки, ҳар қандай жамиятда ижтимоий ишлаб чиқариш самарадорлигини ошириш иқтисодий тараққиётнинг асосини яратади. Шу сабабли ҳам иқтисодиётни эркинлаштириш, модернизациялаш шароитида ижтимоий ишлаб чиқариш самарадорлигини ошириш жиддий масалалардан бири ҳисобланади.

Самарадорликнинг умумий ҳолати, жумладан, ижтимоий-иқтисодий самарадорликни аниқлаш муҳим аҳамиятга эга. Ижтимоий-иқтисодий самарадорлик – чегараланган ресурслардан оқилона фойдаланган ҳолда эришилган аҳолининг ижтимоий-иқтисодий даражасини юксалтиришдир. Ижтимоий-иқтисодий самарадорлик – инсон камолотини юксалиш, моддий ва ижтимоий фаровонлиги ўсишида, маданий ва маънавий жиҳатдан ривожланишида кўринади. Инсон фаровонлиги ҳамда камолоти нақадар юксалса, шу қадар юқори ижтимоий-иқтисодий самарадорликка эришган бўлади
.

Ижтимоий ишлаб чиқаришнинг иқтисодиёт тармоқларидаги самарадорлигини ўрганишда унинг мезонлари ва кўрсаткичларини тўғри тушуниш ва ҳисоблаб чиқиш катта аҳамиятга эга. Фикримизча, муҳим масалалардан бири бўлган ижтимоий-иқтисодий самарадорликни ҳар томонлама чуқур ўрганиш ва тушуниш учун алоҳида ижтимоий ва иқтисодий самарадорлик мезонлари ва кўрсаткичларини ишлаб чиқиш керак. Лекин бунда ижтимоий ва иқтисодий самарадорлик мезонлари ва кўрсаткичлари ўзаро боғлиқ эмас, деган фикр келиб чиқмайди. Аксинча, улар узвий боғланган,  бир-бирини тақозо этади ва тўлдиради. 

Иқтисодий самарадорлик сифат жиҳатдан ҳисоблаб чиқилмаса ва ўлчанмаса, уни мунтазам ошиб бориши бўйича белгиланган ишларни бажариб бўлмайди. Иқтисодий самарадорликнинг ўсиши - ишлаб чиқариш ва хизмат кўрсатишнинг ҳар қандай шакли ривожланишида объектив қонуниятдир, чунки жамиятнинг ривожланиши ишлаб чиқариладиган маҳсулот ёки кўрсатиладиган хизматлар ҳажми ва сифати ортиши, ишлаб чиқариш ва муомала, кенгайтирилган такрор ишлаб чиқаришни амалга ошириш учун жамғаришни кўпайтиришни талаб этади. Хизмат кўрсатиш корхоналари фаолиятининг иқтисодий самарадорлигини комплекс таҳлил қилиш фақат самарадорлик мезонини ўз ичига олиш билан чегараланиб қолмаслиги керак, чунки мезон асосан самарадорликни оширишнинг моҳияти ва асосий вазифаларини ифодалайди, лекин ўлчов ҳамда баҳолаш воситаси бўлиб хизмат қила олмайди. Бу вазифани иқтисодий самарадорлик кўрсаткичлари ҳал қилади. 

Қишлоқ ишлаб чиқариш инфратузилма соҳасини ривожлантириш комплекс дастури мезонининг мураккаблиги унинг мақсадлари ва ресурсларини тавсифловчи кўрсаткичлар зарурлигини тақозо этади. Фикримизча, Ўзбекистонда қишлоқ ишлаб чиқариш инфратузилма корхоналари томонидан хизмат кўрсатиш соҳаси иқтисодиётнинг замонавий тармоқлари сингари ривожланиб бораётган соҳадир. Шунга кўра, мазкур соҳада фаолият юритувчи хўжалик субъектлари иқтисодий самарадорлигини барча ижтимоий, иқтисодий ва бошқа жиҳатлари қуйидаги мезонларда ўз аксини топади: 

· истеъмолчиларнинг турли қатламларига мос хизматларга бўлган эҳтиёжларини тўлароқ қондириш;

· хўжалик юритувчи субъектлар томонидан таклиф этилаётган хизматлар оммабоплигини таъминлаш;

· хўжалик субъектлари фаолиятининг натижавийлигини ошириш;

· сарфларнинг нисбий даражасини пасайтириш;

· соҳада юқори унумдорликни таъминлашга эришиш.

Мазкур мезонлар қишлоқ ишлаб чиқариш инфратузилма корхоналари фаолияти самарадорлигини ифодаловчи кўрсаткичлар ёрдамида аниқланади. Иқтисодий адабиётларда самарадорлик кўрсаткичлари турлича: баҳолаш миқёси бўйича, ресурслардан фойдаланиш даражаси бўйича, кўрсаткичларнинг аҳамияти бўйича, уларнинг қарорлар қабул қилишдаги роли бўйича, умумлаштириш даражаси ва ҳоказолар бўйича таснифлари учрайди. 

Фикримизча, иқтисодий самарадорлик кўрсаткичлари икки гуруҳга: хусусий ва умумлашган кўрсаткичларга бўлинади. Қишлоқ ишлаб чиқариш инфратузилма корхоналари фаолиятининг иқтисодий самарадорлигини тавсифловчи хусусий кўрсаткичларга меҳнат ресурсларидан фойдаланиш кўрсаткичлари, моддий ва молиявий ресурслардан самарали фойдаланиш кўрсаткичлари киради. Қишлоқ ишлаб чиқариш инфратузилма корхоналарининг иқтисодий самарадорлиги кўрсаткичлари тизимида меҳнат ресурсларидан фойдаланиш самарадорлиги кўрсаткичлари алоҳида ўрин эгаллайди. Фикримизча, қишлоқ ишлаб чиқариш инфратузилма корхоналарида меҳнат унумдорлиги даражаси ва динамикаси (натурал ва қиймат кўрсаткичлари); ўртача меҳнат ҳақи; бир ходим ҳисобига тўғри келадиган хизматлар ҳажмининг ўсиш суръати ва меҳнатга ҳақ тўлаш суръатининг нисбати; меҳнат ҳақининг бир сўмига олинган натижа кўрсаткичлари тизимидан фойдаланиб, меҳнат ресурсларидан фойдаланиш самарадорлигини кенг тавсифига эга бўлиш мумкин.

Меҳнат унумдорлиги даражаси натурал ва қиймат шаклида ҳисобланиши мумкин. Натурал шаклда ҳисобланса, товарлар ҳажмининг ходимлар ўртача сонига нисбати олинади. 

Бу ерда: Тм – товар маҳсулот ҳажми;

               Хс – ходимлар (бевосита) сони. 


Хизмат кўрсатиш ташкилотларида меҳнат ресурсларидан фойдаланиш самарадорлиги меҳнат унумдорлиги, меҳнат қайтими ва меҳнат сиғими каби кўрсаткичларда аниқланади. 

Меҳнат унумдорлиги бир ишчи томонидан қанча хизматлар кўрсатилганлигини билдиради. 

Бу ерда: Туш х – хизматлар ҳажми;

               Сир – ишловчиларнинг ўртача йиллик сони.

Меҳнат қайтими бир сўмлик иш ҳақига тўғри келадиган кўрсатилган хизматлар хажмини тавсифлайди.

Бу ерда: МК – меҳнат қайтими;

               МхФ – иш ҳақи фонди;

Меҳнат сиғими меҳнат унумдорлигига тескари кўрсаткич бўлиб, бир сўмлик тушумга тўғри келадиган меҳнат сарфини ифодалайди.

Бу ерда: М сиғ – меҳнат сиғими;

               М сарф – меҳнат сарфи;

Меҳнат унумдорлиги ўсиш суръати ва маҳсулот меҳнат сиғимининг пасайиши ўртасидаги ўзаро боғлиқлиги қуйидаги формула билан ифодаланади:

Бу ерда: МУ ўс – меҳнат унумдорлигининг базис даврига нисбатан даражаси (%);

                   МСh – меҳнат сиғимининг базис даврига пасайиши (%);

Хизмат кўрсатиш корхоналарида меҳнат унумдорлигининг умумий ўсиши (Δ МУ умумий) хизматлар кўрсатиш ҳажми ошиши ва ишловчилар сонининг камайиши ҳисобига бўлади ва у қуйидаги формула билан аниқланади.

Бу ерда: ΔВ – корхонада жорий даврда маҳсулот ишлаб чиқаришни ўсиш ҳажми фоизда. 

                    ΔУп – корхоналарда ишловчилар сонининг камайиш фоизи. Агар ишловчилар сони камаймай аксинча кўпайиб борса, ишловчилар сони фоизи тескари белги билан ифодаланади. 

Қишлоқ ишлаб чиқариш инфратузилма корхоналарида маҳсулот ишлаб чиқариш миқдори ёки кўрсатилган хизматлар ҳажми(сони) ўсишининг қанча қисми меҳнат унумдорлигининг ошиши, қанча қисми қўшимча ресурслар (меҳнат ресурслари)ни жалб қилиш эвазига бажарилишини ифодаловчи кўрсаткич билан аниқланади. Бу кўрсаткич интенсив омил ҳиссаси формуласи деб юритилади. 

Бу ерда: Иок = интенсив омил ҳиссаси;

                Уис = ишчилар сонининг қўшимча ўсиши;
 


                Утм = товар маҳсулот ҳажмининг қўшимча ўсиши;

Ўртача меҳнат ҳақи иш ҳақи жамғармасининг ходимлар ўртача сонига нисбати билан аниқланади. 

Қишлоқ ишлаб чиқариш инфратузилма корхоналари фаолияти самарадорлигини чуқур ва ҳар томонлама таҳлил қилиш учун самарадорликнинг хусусий кўрсаткичлари билан бир қаторда умумлаштирилган кўрсаткичлари ҳам қўлланилади. Адабиётларда умумлаштирувчи кўрсаткичларга: рентабеллик, харажатлар нисбий даражаси, фонд самарадорлиги, сарфланган барча ресурслар фонд самарадорлиги ва бошқа кўрсаткичлар киради. 

Рентабеллик хизмат кўрсатиш корхоналари хўжалик фаолиятининг иқтисодий кўрсаткичларидан бири ҳисобланади. Рентабеллик хизмат кўрсатиш соҳасида – баланс фойданинг корхона асосий фондлари ва айланма маблағлари йиғиндисига нисбатининг фоиздаги улуши билан аниқланади. 

Бу ерда: [image: image8.wmf]å

Аиф – асосий ишлаб чиқариш фондлари; 

               [image: image9.wmf]å

 НОМ – айланма маблағлар суммаси. 

Ишлаб чиқариш инфратузилмаси самарадорлигининг асосий кўрсаткичи - инфратузилма объектлари, хизмат ва бўлинмаларининг харажатларининг қопланишидир. У куйидаги формула асосида ҳисобланади:

Ои = Св * Ми
  (2.11)

Бунда

Ои - ишлаб чиқариш инфратузилмасидаги харажатларнинг қопланиши, сўм,

Св - қишлоқ хўжалигининг пировард маҳсулоти, сўм,

Ми - ишлаб чиқариш инфратузилмасининг яратилиш харажатлари, сўм.

Инфратузилма самарадорлигини баҳолашнинг қуйидаги усуллари шаклланган.

1. Инфратузилма харажатлари ва натижаларининг нисбатини
таққослаш;

2. Ишлаб чиқарувчи (асосий) соҳаларнинг пировард натижасида
инфратузилма хизматларининг улуши, яъни асосий соҳаларнинг
ривожланиши учун шароит яратилганлиги даражасининг ифодаси;

3. Ишлаб чиқарилган маҳсулот ҳаракатини яхшилаш орқали унинг нес-нобуд бўлиши ва яроқсиз ҳолга келишини олдини олиш даражаси;

4. Инфратузилма ҳамда асосий соҳаларнинг ривожланиш кўрсаткичлари ўзаро нисбатининг таҳлили;

5.Минтақалар, ҳудудлар ҳамда соҳалараро инфратузилманинг
омилларини моделлар асосида самарадорлигини белгилаш ва бошқалар.

Албатта, бу усулларнинг қўлланилиши орқали инфратузилманинг самарадорлигини   белгилаш   жуда   муҳим   аҳамиятга   эгадир.   Бироқ инфратузилмада харажатлар ва натижаларни таққослаш унинг унсурлари самарадорлигини чеклаб қўйиши ҳамда тўла баҳолаш имконини бермайди. Чунки қайд этганимиздек, инфратузилманинг бир қатор объектлари: йўллар, омборлар, сув иншоотлари ва бошқалар кўп йиллар давомида хизмат кўрсатадилар. Шу боис уларнинг харажатлари жуда катта бўлиб, уларни коплаш даражаси жуда секинлик билан кечади ва кўрсатадиган хизматлари турли соҳаларни қамраб олади. Мазкур хизматларнинг самараси соҳалараро тарқалиб кетиб, улар асосий соҳанинг пировад натижасида намоён бўлади ва кўринмас бўлиб қолишлари ҳам мумкин. Фикримизча, қишлоқ ишлаб чиқариш инфратузилма корхоналарида ижтимоий самарадорлик деганда ходимларнинг ишлаб чиқариш ёки хизмат кўрсатиш жараёнида уларнинг ижтимоий жиҳатдан ривожланишини таъминлаш турмуш фаровонлиги билан боғлиқ бўлган чора-тадбирлар мажмуаси тушунилади.

Инсон ҳар томонлама ва уйғун ривожланиш учун замин яратишни мақсад қилиб қўйган жамиятнинг пировард ижтимоий мақсадга эришувида ижтимоий самарадорликнинг бош мезони ҳисобланади. Ижтимоий самарадорликнинг иқтисодиёт тармоқлари ва соҳаларидаги иккинчи мезони ижтимоий ишлаб чиқариш самарадорлигининг ўсишига билвосита таъсир қилувчи истеъмол харажатларини камайтиришдир.

Қишлоқ ишлаб чиқариш инфратузилма тизимида ижтимоий самарадорликни ягона мезон билан ўлчаб бўлмайди, чунки соҳа ижтимоий самарадорлигининг мезони ва кўрсаткичлари бир хил эмас. Агар ижтимоий самарадорликнинг мезони унинг мазмуни ва вазифасини ифодаласа, кўрсаткичлари эса самарадорликни ўлчаш ва баҳолаш қуроли бўлиб хизмат қилади. Меҳнат шароити ва меҳнат характерини тавсифловчи кўрсаткичларга:

· меҳнат жараёнларини автоматлаштириш (янги техника ва технологияларни қўллаш даражаси);

· хизмат кўрсатиш корхоналари бино ва иншоотларини замон талаблари даражасига жавоб бериши;

· хизмат кўрсатишда илғор меҳнатни ташкил қилиш усулларидан фойдаланиш даражаси;

· корхонада фойдаланиладиган технология, асбоб-ускуна ва механизмларни илғорлилик даражаси;

· хизмат кўрсатиш хизматида банд бўлган ишчиларнинг малакаси, маълумоти, мутахассислигининг юқорилиги даражаси;

· соҳа учун зарур бўлган ходимларни тайёрлаш, қайта тайёрлаш, уларнинг малакасини оширишни ташкил қилиш даражаси киради.

Юқорида таъкидланган кўрсаткичлардан алоҳида биттаси қўлланилса, умумий натижавийликни ифодаламайди. Чунки ҳар бир кўрсаткич, ижтимоий самаранинг кичик бир йўналишинигина тавсифлайди. Бу кўрсаткичлар биргаликда қўлланилса, хизмат кўрсатиш корхоналарининг ижтимоий самарадорлигига тўлиқ баҳо бериш мумкин. 

Юқорида қайд этилган мезонлар ва уларнинг кўрсаткичларидан хизмат кўрсатиш корхоналари фаолиятини баҳолаш, комплекс таҳлил қилиш ва стратегик режалаштиришнинг методологик асосларини яратиш ва уларни татбиқ этишда фойдаланиш мумкин.

Қишлоқ ишлаб чиқариш инфратузилмаси корхоналарининг хизмат кўрсатиш фаолияти – турли шакл ва йўналишларда хизмат кўрсатиш асосида фермер хўжаликларнинг қишлоқ хўжалик маҳсулотларини самарали етиштиришга қаратилган фаолиятидир. 

Қишлоқ ишлаб чиқариш инфратузилмаси корхоналарининг иқтисодий самарадорлиги кўрсаткичлари тизимида меҳнат ресурсларидан фойдаланиш самарадорлиги кўрсаткичлари алоҳида ўрин эгаллайди. Қишлоқ ишлаб чиқариш инфратузилмаси корхоналарида меҳнат унумдорлиги даражаси ва динамикаси (натурал ва қиймат кўрсаткичлари); ўртача меҳнат ҳақи; бир ходим ҳисобига тўғри келадиган хизматлар ҳажмининг ўсиш суръати ва меҳнатга ҳақ тўлаш суръатининг нисбати; меҳнат ҳақининг бир сўмига олинган натижа кўрсаткичлари тизимидан фойдаланиб, меҳнат ресурсларидан фойдаланишнинг кенг тавсифига эга бўлиш мумкин.

Ишлаб чиқаришнинг технологик жараёнларини оптимал муддатларда бажарилишини таъминлаш ва етиштирилган ҳосилни нес-нобуд бўлишини олдини олиш ҳам қишлоқ ишлаб чиқариш инфратузилма хизматларининг самарадорлигини белгилайди. Инфратузилма самарадорлиги ва ривожланиш даражасини юқорида қайд этилган усуллар асосида алоҳида баҳолаш, соҳани истиқболли ва устувор йўналишларини белгилаш асосида уларни самарали молиялаштириш имконияти вужудга келади. Шунингдек, мамлакат, минтақа, соҳа, корхона миқёсида инфратузилманинг оптимал ривожлантиришга ҳам бевосита хизмат қилиши мумкин.

3.3.Қишлоқ ишлаб чиқариш инфратузилмасининг ривожланиш босқичлари ва йўналишлари
Мамлакатимизда кейинги йилларда қишлоқ хўжалигини барқарор ривожланиши билан бир қаторда қишлоқ ишлаб чиқариш инфратузилма тизими ҳам юксак суръатлар билан ривожланиб бормокда. Буни бир қатор омиллар билан изоҳлаш мумкин. Хусусан, ишлаб чиқаришнинг ўсиш суръатлари инфратузилмалар ривожидан олдин бормоқда ва бу иқтисодиётнинг ривожланишига ҳам ўз таъсирини ўтказмокда. Ғарб иқтисодий адабиётларида  бу жараённи “иқтисодиётнинг сервислашуви”  (инглизча  “servise” – хизмат )  деган  атама билан номланмокда. Ишлаб чиқаришнинг сервислашувига қуйидаги омиллар ҳам ўз таъсирини ўтказади: ижтимоий меҳнат тақсимотининг чуқурлашуви, аҳоли даромадларининг ўсиши, кредит ресурсларига бўлган талабнинг кенгайиши, илмий – техник тараққиёти суръатларининг ошиши, ишлаб чиқаришнинг  алоҳидалашуви ва диверсификацияси, ресурсларни тежашга асосланган ишлаб чиқаришнинг  ривожланиши ва бошқалар. 

Қишлоқ хўжалигида ишлаб чиқаришнинг  якуний натижалари нафакат бевосита хўжаликнинг ўз имкониятларига боғлиқ  бўлади, балки унга хизмат кўрсатувчи қишлоқ ишлаб чиқариш инфратузилма тармоқларининг ривожланиш даражаси ҳам ўз таъсирини кўрсатади. Бозор инфратузилмасининг таркибий қисми сифатида Ўзбекистон иқтисодиётида қишлоқ ишлаб чиқариш инфратузилмаси шаклланмоқда ва ривожланмоқда. Қишлоқ ишлаб чиқариш инфратузилмаси – ижтимоий иқтисодий ишлаб чиқариш учун нормал шарт-шароитларни таъминловчи тармоқ ва саноат мажмуидир. У ишлаб чиқариш, технологик, иқтисодий ва ташкилий алоқалар жараёнида вужудга келадиган маҳсулотларни сотиш орқали АСМ нинг самарали ишлашини таъминлайди. Қишлоқ ишлаб чиқариш инфратузилмаси жамият ишлаб чиқариш кучларининг бўлинмас қисми хисобланади ва фермер хўжаликларининг самарали фаолиятини таъминлаб, АСМнинг пировард маҳсулотини миқдоран кўп ва сифатан юқори бўлишига йўналтирилган.

Қишлоқ ишлаб чиқариш инфратузилмаси бўлинмаларининг ривожланиб боришидан деҳқон ва фермер хўжаликлари катта манфаат кўради, негаки бу хўжалик аъзоларини ишлаб чиқаришга хизмат кўрсатиш билан боғлиқ  бўлган ишлардан озод этиб, уларнинг куч-ғайратини асосий фаолиятига  қаратишга имкон яратади. Ўзбекистон Республикасида Қишлоқ ишлаб чиқариш инфратузилмасини ривожланишини шартли равишда тўрт босқичга бўлиш мумкин ва улар учун хос бўлган қуйидаги хусусиятлар аниқланди.

I – босқич 1995 – 2001 йилларни қамраб олган бўлиб, қишлоқ ишлаб чиқариш инфратузилмасининг шаклланиш даври ҳисобланади. Ушбу йилларда инфратузилма хизматларига эҳтиёжи бўлган хўжалик юритувчи субъектлар, яъни деҳқон ва фермер хўжаликларининг ривожланиши билан характерланади. Бу босқичда паст рентабелли зарар билан ишлайдиган ширкат хўжаликлари негизида фермер хўжаликлари вужудга келди ва фермер хўжаликлари таъсисчилари ҳисобланган муқобил МТП, СФУ
лар ташкил этила бошлади. Шуни таъкидлаб ўтиш лозимки, бу даврда инфратузилма объектларини шаклантириш учун етарли даражада ҳуқуқий – меъёрий ҳужжатлар етарли эмас, ҳамда уларни ривожлантириш механизмлари шаклланмаган эди. 

II – босқич (2002 – 2006 йиллар)да – қишлоқ ишлаб чиқариш инфратузилмаси ривожлантиришга оид ҳуқуқий-меъёрий ҳужжатларнинг қабул қилиниши ва фермерларга хизмат кўрсатувчи инфратузилма объектларининг давлат дастурлари асосида шакллантирилиши кузатилди. Истиқболли хўжалик юритувчи шакл ҳисобланган фермер хўжаликларининг ривожи бевосита унга хизмат кўрсатувчи инфратузилма объектларига боғлиқ. Ўзбекистон Республикаси Президентининг 2003 йил 27 октябрдаги “2004-2006 йилларда фермер хўжаликларини ривожлантириш концепцияси тўғрисида”ги Фармонига мувофиқ фермер хўжаликларининг барқарор ривожланишини таъминлашда асосий йўналишлардан бири сифатида қишлоқда фермер хўжаликларининг эҳтиёжларига қараб барча зарур хизматларни кўрсата оладиган замонавий ишлаб чиқариш ва бозор инфратузилмасини жадал ривожлантириш белгиланди.

III–босқич 2007–2012 йилларни ўз ичига олиб, у Ўзбекистон Республикасида хизмат кўрсатиш ва сервис соҳасини ривожлантиришни жадаллаштириш дастури асосида амалга оширилиб, хизмат турларини кенгайтириш уларнинг сифатини яхшилаш ва истиқболли фермер хўжаликларининг рақобатбардошлигини оширишга кўмаклашадиган хизмат турларини жадал ривожлантиришга қаратилганди. Ўзбекистон Республикаси Президентининг 2006 йил 11 январдаги 255 – сонли ва 2006 йил 514 сонли қарорлари асосида мамлакатимизда фермерчилик ҳаракатини жадал ривожлантиприш учун шарт – шароитларни таъминлаш бўйича чора – тадбирлар ишлаб чиқилди. Шунингдек, хизмат кўрсатиш тармоқларида кадрлар тайёрлаш, малакасини ошириш ва қайта тайёрлашга ҳар томонлама эътибор берилди. 

IV–босқич 2012 ва ундан кейинги йилларни ўз ичига олади. Бу давр эса мамлакатимизда ишлаб чиқарилган, жаҳон талаблари ва стандартларига жавоб берадиган замонавий юқори унумли қишлоқ хўжалиги техникаси ва технологик асбоб-ускуналар билан жиҳозлаш даражасини тубдан яхшилаш даври бўлиб ҳисобланади. Унда қишлоқ хўжалиги машинасозлиги корхоналарини модернизация қилиш, техник ва технологик жиҳатдан янгилаш учун хорижий инвестицияларни кенг жалб этиш мақсадида  Ўзбекистон Республикаси Президентининг “2012-2016 йилларда қишлоқ хўжалиги ишлаб чиқаришини янада модернизация қилиш, техник ва технологик жиҳатдан қайта жиҳозлаш дастури тўғрисида” қарори қабул қилинди. Ушбу қарор асосида 2012-2016 йилларда “Қишлоқ хўжалиги ишлаб чиқаришини янада модернизация қилиш, техник ва технологик жиҳатдан қайта жиҳозлаш дастури” қабул қилинди. 2012-2016 йилларда мамлакатимизда қишлоқ хўжалиги техникасини ишлаб чиқариш ва унинг асосий турларини янгилашнинг прогноз параметрлари аниқланди. 2012-2016 йилларда қишлоқ хўжалиги ва мелиорация техникаси, транспорт воситалари ва қишлоқ хўжалиги маҳсулотларини етиштириш, уларни қайта ишлаш бўйича технологик асбоб-ускуналарнинг янги турларини ишлаб чиқаришни ташкил этиш бўйича инвестиция лойиҳалари рўйхати тасдиқланди.
Ушбу қарорда белгиланган устувор вазифаларнинг ижросини таъминлаш учун Ўзбекистон Республикаси Вазирлар Маҳкамасининг 2012 йил 14 июлдаги “2012-2016 йилларда қишлоқ хўжалиги ишлаб чиқаришини янада модернизация қилиш, техник ва технологик жиҳатдан қайта жиҳозлаш дастури амалга оширилишини таъминлаш чора-тадбирлари тўғрисида”ги қарори қабул қилинди ва унинг  чора-тадбирлар белгиланди. Унга мувофиқ қишлоқ хўжалигида 4та йўналишда амалий ишлар белгиланган: 
1) қишлоқ хўжалиги техникаси паркини янгилаш ва кенгайтириш, қишлоқ хўжалигини‎ янги, замонавий юқори унумли ва ресурсларни тежовчи техника билан таъминлаш; 
2) қишлоқ хўжалиги машинасозлиги корхоналарини модернизация қилиш ва техник жиҳатдан қайта жиҳозлаш, ‎қишлоқ хўжалиги техникасининг янги турларини ишлаб чиқишга тайёрлаш; 
3) қишлоқ хўжалиги техникасини ишлаб чиқариш, етказиб бериш ва уларга сервис хизмати кўрсатишни молиялаштириш тизимини янада такомиллаштириш; 
4) фермер хўжаликлари, машина-трактор парклари ва қишлоқ хўжалиги машинасозлиги корхоналарига кадрлар тайёрлаш ва мутахассислар малакасини ошириш бўйича амалий ишлар белгиланган хамда улар изчиллик билан амалга оширилмоқда. 

Шу боис қишлоқ жойларда хизмат кўрсатиш ва сервис соҳасини жадал ва мувозанатлашган тарзда ривожлантириш, қишлоқ аҳолисининг замонавий юқори технологик ва бозор хизмат турларидан фойдаланиш имкониятларини кенгайтириш, бунинг асосида янги иш жойларини яратиш ва аҳоли даромадлари оширилишини таъминлаш мақсадида “2013-2016 йилларда қишлоқ жойларда хизмат кўрсатиш ва сервис соҳасини жадал ривожлантириш юзасидан қўшимча чора-тадбирлар тўғрисида”ги  ПҚ-1957-сонли ҳукумат қарори қабул қилинди. Ушбу қарор асосида 2013-2016 йилларда Ўзбекистон Республикасининг қишлоқ жойларда хизмат кўрсатиш ва сервис соҳасини янада жадал ривожлантириш Дастури тасдиқланди. Ушбу Дастурнинг ижросини таъминлаш учун чора-тадбирлар мажмуаси ишлаб чиқилди. 

Белгиланган мақсадли параметрларига мувофиқ 2013-2016 йиллар мобайнида ушбу тармоқнинг сервис хизмат кўрсатишни 1,8 мартага, жумладан қишлоқ хўжалиги соҳасидаги хизматларни 1,2 мартага, қишлоқ хўжалиги техникаларини таъмирлаш ва техник хизмат кўрсатиш, таълим бериш хизматларини 1,6 мартага, қурилиш хизматларини 1,7 мартага, алоқа ва ахборотлаштириш, молиявий, соғлиқни сақлаш хизматларини 1,8 мартага, транспорт, технологик ускуналарини таъмирлаш ва унга техник хизмат кўрсатиш, маиший хизматларни 1,9 мартага, компьютер дастурлаш, туристик, савдо ва оммавий овқатланиш хизматларни 2,0 мартага ошириш режалаштирилган. Кўриниб турибдики, қишлоқда техникани таъмирлаш, замонавий технологияларни қўллаш, тадбиркорлик фаолиятига кўмаклашиш ва шу каби соҳаларга катта эътибор берилмоқда. 

Бу даврда қишлоқда инфратузилма объектлари томонидан фермер хўжаликларига хизмат кўрсатиш аҳволи ва натижадорлиги юзасидан ўрнатилган мониторинг натижаларига кўра 2013 йилда 1641 та муқобил МТПлар 19607 та, 1504 та сув истеъмолчилари уюшмаси 51909 та, 1357 та ЁММ сотиш шохобчалари 44302 та, 915 та минерал ўғит сотиш шохобчалари 45006 та, 1293 та минибанклар 32075 та, 341 та консалтинг ва маркетинг хизматлари кўрсатиш тармоқлари 3280 та, 346 та қишлоқ хўжалик маҳсулотларини сотиш шохобчалари 13724 та, 115 та транспорт шохобчалари 4298 та, 143 та тара идишлар тайёрлаш ва қадоқлаш шохобчалари 1550 та, 2591 та зооветеринария хизмати кўрсатиш шохобчалари 5765 та, фермер ва деҳқон хўжаликларига хизмат кўрсатиш бўйича шартномалар тузган. Шуни алоҳида таъкидлаб ўтиш керакки, қишлоқда хизмат кўрсатиш ҳажмининг ўсиш суръати кейинги беш йилда жами 161,6 фоизга кўпаяди. Бу албатта юқори кўрсаткич, ва уни изчиллик билан таъминлаш учун салмоқли миқдордаги маблағ талаб қилинади. Шу боис мазкур йўналишларда ишларни амалга ошириш учун республикамизда фаолият кўрсатаётган тижорат банклари кредитларидан фойдаланилади. 

Шунингдек, юқорида номи келтирилган Дастурда қишлоқ жойларда яқин истиқболда хизмат кўрсатиш ва бозор ифратузилмаларини барпо этиш бўйича тадбирлар ишлаб чиқилган. Хусусан, 2013-2016 йилларда фермер хўжаликларига хизмат кўрсатувчи инфратузилмаларга қўшимча равишда 111 та мини-банк, 70 та зооветеринария хизмати, 157 та минерал  ўғитлар, 

1-жадвал.
Қишлоқ хўжалигида фаолият кўрсатаётган инфратузилма объектларининг сони

	Инфратузилма объектлари
	1999-2004 йй.
	2005 й.
	2007 й.
	2009 й.
	2011 й.
	2013 й.

	Мини-банклар
	442
	628
	1207
	1478
	1462
	1293

	Ёқилғи-мойлаш материаллар (ЁММ)ни сотиш шохобчалари
	514
	972
	1779
	1757
	1681
	1357

	Минерал ўғитлар ва ўсимликларни ҳимоя қилиш воситаларини сотиш шохобчалари
	471
	821
	891
	935
	917
	945

	Сув истеъмолчилари уюшмалар (СИУ)
	516
	867
	1676
	1712
	1487
	1504

	Муқобил машина-трактор парклари (ММТП)
	579
	796
	1340
	1389
	1366
	1641

	Қишлоқ хўжалик маҳсулотларини тайёрлаш ва сотиш  шохобчалари
	-
	300
	443
	424
	420
	346

	Зотдор молларни сотиш ва зооветеринария хизматлари шохобчалари
	-
	252
	2180
	2411
	2596
	2591

	Ахборот таъминоти ва консалтинг хизматлари шохобчалари
	-
	202
	295
	300
	318
	341

	Транспорт хизмат кўрсатиш шохобчалари
	-
	-
	82
	82
	85
	115

	Идишлар тайёрлаш ва қадоқлаш шохобчалари
	-
	-
	78
	78
	78
	143

	Жами
	2522
	4838
	9971
	10566
	10410
	10276


кимёвий препаратлар ва ўсимликларни ҳимоя қилиш воситалари шохобчалари, 157 та қишлоқ хўжалиги маҳсулотларини сотиш шохобчаларини барпо этиш кўзда тутилган. 2013 йилда 25 та (ушбу объектнинг ташкил этилаётган умумий сонига нисбатан 22,5%) мини-банк, 25 та (35,7 %) зооветеринария хизмати, 80та (51,0 %) минерал  ўғитлар, кимёвий препаратлар ва ўсимликларни ҳимоя қилиш воситалари шохобчалари, 70та (44,6 %) қишлоқ хўжалиги маҳсулотларини сотиш шохобчалари барпо этилди. 

Давлат дастурларида белгиланган прогноз кўрсаткичлари ва чора-тадбирлар қишлоқда хизмат кўрсатиш соҳасини ривожлантириш, хусусан фермер хўжаликларига замонавий янги техника ва технологиялар билан жиҳозланган инфратузилмаларни барпо этиш ҳамда бозор талабларига мос юқори савияда хизматлар кўрсатиш, ишларни бажариш, ва пировардида хизмат бозорини юксалтиришга замин яратиб беради.  

Таҳлиллар идишларни тайёрлаш ва қадоқлаш, транспорт хизматларидан фойдаланган фермер хўжаликлари сони кўпроқ эканлигини кўрсатмоқда. Ушбу турдаги хизматларга талаб юқори, хизмат кўрсатиш эса бошқа инфратузилмаларга нисбатан яхши. Ахборот таъминоти ва консалтинг хизмати, қишлоқ хўжалик маҳсулотларини тайёрлаш ва минерал ўғитларни сотиш шохобчалари хизматидан фойдаланган фермерлар сони ҳам нисбатан юқори бўлиб, тегишлича 470; 368; 132 ташкил этади. Чорвачилик ва деҳқончилик маҳсулотларини етиштираётган фермер хўжаликларининг ихтисослашуви ва йириклашуви натижасида ушбу хизмат турларига талаб ўсиб бормоқда. Унга мос равишда иқтисодий муносабатлар ҳам такомиллашиб бораётганлиги кузатилмоқда. Мини-банклар, СИУ, ЁММ сотиш, зотдор молларни сотиш ва зооветеринария шохобчалари хизматларидан фойдаланган фермер хўжаликлари бошқа инфратузилмаларга нисбатан сон жиҳатдан анча кам. 

Бу даврда қишлоқ ишлаб чиқариш инфратузилмаси корхоналари фаолиятидаги асосий мавжуд муаммолар ва аниқланган камчиликлар қуйидагилардан иборат:.

· Инфратузилма объектларининг ташкил қилиниши ва фаолият кўрсатишининг ҳуқуқий асослари, шунингдек уларни фермер хўжаликлари билан шартнома муносабатлари такомиллаштирилиб борилмаётганлиги сабабли хўжалик субъектларида мажбурият ва жавобгарлик масъулияти талабларга тўлиқ жавоб бермайди. Мазкур ҳолат инфратузилма объектларининг фаолияти билан боғлиқ меъёрий-ҳуқуқий хужжатлари ва шартномавий муносабатларини янада такомиллаштирилишини талаб қилади.

· Жойларда ҳисоб-китоб тўғри ташкил этилмаганлиги ва бу соҳада малакали кадрларнинг етарли эмаслиги сабабли хизмат кўрсатувчи тармоқларда айрим фермер хўжаликлари билан солиштирма далолатномалар йўқлиги, тижорат банкларига инкасса қўйилмаганлиги натижасида фермер хўжаликларининг инфратузилма шохобчалари олдидаги қарзлар ўз вақтида тўланмаслиги туфайли устама ва жарималар миқдори кўпайиб кетмоқда.

· Мониторинг натижаларига кўра, пахта ва ғалла етиштиришда фаолият юритаётган фермер хўжаликларнинг 4 та асосий тармоқ олдидаги кредиторлик қарзлари 2013 йил 1 март ҳолатига 871,9 млрд. сўмни, жумладан “Ўзнефтмахсулот” 299,6 млрд. сум, “Ўзкимёсаноат” 459 млрд. сум, “Ўзбекэнерго” 80 млрд. сум, “Ўзагромашсервис” уюшмаси корхоналаридан 32,6 млрд. сўмни ташкил этган.

· Шунингдек фермер хужаликларининг ушбу тармоклар олдидаги жами дебиторлик қарздорликлари эса 168,2 млрд. сўмни, жумладан, “Ўзнефтмахсулот” 52,1 млрд. сўм “Ўзкимёсаноат” 99.7 млрд сўм, “Ўзагромашсервис” 14,1 млрд. сўм ва “Ўзбекенерго” компанияси корхоналаридан 2,3 млрд. сўмни ташкил этган.

· Тизимли хизматлар кўрсатиш учун бозор ва ишлаб чиқариш инфратузилма объектларининг ўзларида эркин молиявий маблағларининг етишмаслиги ва улар томондан банкдан кредит олишдаги қийинчиликлар инфратузилма объектларининг барқарор фаолият юритишига салбий таъсир қилмоқда.

· Ташкил қилинган мини банклардан 519 таси ҳанузгача иш бошламаган. Жумладан, Тошкент вилоятида 145 та, Наманган вилоятида 74 та, Бухоро вилоятида 62 та ва Жиззах вилоятида 22 та минибанкларга бугунги кунгача модем алоқаси ўрнатилмаган. 

Юқоридаги фикр-мулоҳазалардан келиб чиққан ҳолда истиқболда фермер хўжаликлари ва уларга хизмат кўрсатадиган инфратузилма объектлари ўртасидаги муносабатларни такомиллаштириш лозим. Бу борада Президентимиз таъкидлаб ўтганларидек: “Қишлоқ жойлардаги мавжуд инфратузилмани яна бир бор танқидий баҳолаб, уни кенгайтириш бўйича қўшимча маблағ ва имкониятлар топиш зарур.”
Шуни инобатга олиб, қишлоқда хизмат кўрсатиш ва сервис соҳасини жадал ривожлантириш давлат дастури параметрларига таянган ҳолда фермер хўжаликларига хизмат кўрсатувчи инфратузилмаларни ташкил этишнинг оптимал ўлчовини топиш мақсадга мувофиқдир. 
Таҳлиллар шуни кўрсатадики, машина-трактор парки (МТП) фермер хўжаликларига хизмат кўрсатувчи асосий инфратузилма муассасаси ҳисобланади. Паркнинг таркиби ер ҳайдаш, экиш, экинлар қатор ораларига ишлов бериш, ҳосилни йиғиштириб олиш каби агротехник тадбирларни бажаришга қодир бўлган техник воситалардан иборат бўлади. Мазкур ташкилот билан фермер хўжаликлари ўртасидаги иқтисодий муносабатлар шартнома тузиш орқали олиб борилади. Фермер хўжаликларига техник хизмат кўрсатиш бўйича рақобат муҳитини яратиш, ушбу тизим фаолиятини янада жонлантириш, сифатли хизмат кўрсатишга йўл очиб беради. Аммо ташкил этилган МТПлари жойлашиши талаб даражасида эмас. Бу уларнинг фаолияти самарадорлиги пастлиги, яъни шартномада кўрсатилган хизматни вақтида ва тўлиқ ҳажмда (амалда 95,4 %) бажаришини таъминлай олмасликда намоён бўлмоқда. Бунинг асосий сабабларидан бири туман миқёсида МТПлар ўртасида рақобат муҳитини юзага келтирувчи асосий шарт, яъни МТПлар сони ва улардаги техника таркиби агротехнологик ишлар ҳажмига мос келмаслиги ҳисобланади.

Назорат ва муҳокама учун саволлар
1. АСМда самарадорликни ошириш муаммолари ўз ечимини қандай топади?

2. Қишлоқ хўжалигидаги инфратузилманинг моҳияти ва аҳамияти нималардан иборат?

3. Қишлоқ ишлаб чиқариш инфратузилмасининг иқтисодий моҳиятини тушунтиринг.

4. Ижтимоий инфратузилманинг қишлоқ хўжалиги ривожланишидаги аҳамиятига нималардан иборат?

5. Қишлоқ хўжалиги тармоқлари ривожланишининг қандай табиий шароитлари мавжуд?

6. Қишлоқ хўжалиги тармоқлари ривожланишининг қандай иқтисодий шароитлари мавжуд?
7. Фермер хўжаликларида меҳнатни ташкил этиш ва бошқариш қандай йўлга қўйилган?
8. Иқтисодиётни модернизациялаш шароитида қишлоқ ишлаб чиқариш инфратузилма корхоналарнинг ҳуқуқий-иқтисодий  имкониятлари нималардан ташкил топади?

9. Бозор инфратузилманинг қишлоқ хўжалиги ривожланишидаги аҳамиятига нималардан иборат?

4-БОБ.  ФЕРМЕР ХЎЖАЛИКЛАРНИНГ КРЕДИТ МАБЛАҒЛАРИНИ ШАКЛЛАНИШИДА МИНИБАНКЛАРНИНГ ТУТГАН ЎРНИ
4.1. Минибанклар фаолиятининг хуқуқий ва иқтисодий асослари
Ҳар қандай жамиятда иқтисодиётни, шу жумладан, унинг аграр тармоғини ислоҳ қилиш иқтисодий дастаклар оқали амалга оширилади. Бу жараёнда молия-кредит тизими муҳим ўрин тутади. Шу нуқтаи назардан мамлакатимиз қишлоқ хўжалигини кредитлаш тизимини бозор муносабатлари талабларига мос ҳолда такомиллаштириб боришга алоҳида эътибор беришни тақозо қилади. Қишлоқ хўжалигида асосий маҳсулот ишлаб чиқарувчи субъектлар ҳисобланган фермер ва деҳқон хўжаликлари фаолиятини кредитлаш тизимини такомиллаштиришда бевосита қишлоқ хўжалиги соҳасини ўзига хос ҳусусиятларини ҳамда ушбу хўжалик юритиш шакллари фаолиятида юз берадиган жараёнларни алоҳида эътиборга олиш лозим.

Қишлоқ хўжалигида иқтисодий ислоҳотларни амалга ошириш жараёнида қишлоқ хўжалиги товар ишлаб чиқарувчиларни иқтисодий ва молиявий жиҳатдан қўллаб-қувватлаш, соҳани молиялаштириш ва кредитлаш тизимини янада бозор муносабатларига мослаштириш бўйича республика ҳукумати томонидан бир қатор чора-тадбирлар амалга оширилди. Бозор иқтисодиёти талабларига жавоб берувчи молия-кредит тизими яратилмоқда. Ислоҳотлар натижасида молия-кредит тизимига бир қанча  ўзгартиришлар киритилди.

Фермер ва деҳқон хўжаликларини ривожланиши билан боғлиқ ҳолда жойларда минибанклар ҳам ташкил этилди. Мини банкларнинг асосий фаолияти фермерларни ва бошқа қишлоқ ҳусусий тадбиркорларини самарали молиялаштириш тизимини жорий этишга қаратилгандир. Шунинг билан бир қаторда қишлоқ хўжалигига кредит ажратишда банклар ўртасида  рақобат муҳитини шакллантириш ва уни кучайтириш масаласи муаммо бўлиб  турибди.

Қишлоқ ишлаб чиқариш инфратузилмасида муҳим ўринга эга бўлган минибанклар фаолиятининг хуқуқий асосларини Ўзбекистон Республикасининг “Банклар ва банк фаолияти тўғрисида” ва “Банк сири тўғрисида”ги Қонунлари, амалдаги бошқа қонунлари, Ўзбекистон Республикаси Президентининг 1998 йил 2 октябрдаги “Акциядорлик тижорат банклари фаолиятини такомиллаштиришга доир чора-тадбирлар тўғрисида”ги ҳамда 2000 йил 21 мартдаги “Банк тизимини ислоҳ қилишнинг қўшимча чора-тадбирлари тўғрисида”ги Фармонлари, Ўзбекистон Республикаси Президентининг 2005 йил 15 апрелдаги “Банк тизимини янада ислоҳ қилиш ва эркинлаштириш чора-тадбирлари тўғрисида”ги ПҚ. 56-сонли Қарори, 2009 йил 30 мартдаги “Агробанк” акциядорлик тижорат банкини ташкил этиш тўғрисида”ги ПҚ-1084-сонли қарори, Ўзбекистон Республикаси Вазирлар Маҳкамасининг 2009 йил 31мартдаги “Агробанк” акциядорлик тижорат банки фаолиятини ташкил этиш чора-тадбирлари тўғрисида”ги 89-сонли қарори, Агробанк Устави, Марказий банк ва Агробанкнинг меъёрий ҳужжатлари ташкил этади. 

Минибанклар Агробанк очиқ акциядорлик тижорат банкининг шохобчаси бўлиб “Минибанк” деб юритилади. Минибанк ўз фаолиятини банк ҳамда ўзи бўйсунувчи орган берган ваколатлар доирасида, банкка берилган лицензиялар асосида амалга оширади. Минибанк – банк филиали биносидан ташқарида, лекин ўзи жойлашган вилоят, шаҳар, туман ҳудудида Ўзбекистон Республикаси Марказий Банкининг тегишли меъёрий-ҳуқуқий ҳужжатлари ҳамда банкнинг ички меъёрий ҳужжатларига мувофиқ фаолият юритувчи банк филиалининг таркибий тузилмасидир. Унинг юридик номи : “Агробанк” очиқ акциядорлик тижорат банкининг филиали (бўлими) таркибидаги банк шохобчаси (минибанки) ҳисобланади. Минибанк хизматидан фойдаланишга ўтиш тўғрисидаги қарорни юридик ва жисмоний шахслар мустақил равишда қабул қиладилар.

Минибанкда ҳисобрақами очиш истагини билдирган ёки кредит сўраб мурожаат қилган мижозларнинг аризалари минибанк орқали ёхуд тўғридан-тўғри банк филиалига тақдим этилиши мумкин. Юқоридаги мурожатлар белгиланган тартибда фақат минибанк бўйсунувчи банк филиали томонидан ҳал этилади. Минибанк юридик шахс ҳисобланмайди. Унинг мажбуриятлари юзасидан банк (филиал) жавоб беради. Минибанкнинг хўжалик фаолияти ўзи бўйсунувчи филиал томонидан амалга оширилади. 

Минибанк ўз номи туширилган думалоқ муҳр, тўртбурчак тамға, бухгалтерия ва касса операцияларини амалга оширишда зарур бўлган штамплар ҳамда пломбираторларга, шунингдек Минибанк ўз номига эга. Минибанк фаолиятини таъминлаш учун банк (филиал) унга зарур бўлган маблағлар ва бошқа мулкни хўжалик юритиш ҳуқуқисиз бириктириб қўяди. Минибанк ўзига ажратилган маблағларни ўрнатилган тартибда, банк (филиал) томонидан берилган ваколатлар доирасида тасарруф этади. Минибанкнинг моддий-техника базаси ўзи бўйсунувчи филиал томонидан ташкил қилинади ва уларнинг ҳисоби баланснинг тегишли субҳисобварақларида юритилади.

Минибанк маблағларини сақлаш ва унинг томонидан операциялар бажарилиши учун ўзи бўйсунувчи филиалда ҳисобварақлар ҳамда субҳисобварақлар очилади. Акциядорлар, мижозлар ва омонатчиларнинг Минибанкдаги пул маблағлари ҳамда бошқа мулки, жумладан омонатлари амалдаги қонунчилик ва унда кўзда тутилган тартиб асосида хатланиши ҳамда олиб қўйилиши мумкин.  Минибанк ходимлари минибанкнинг ўзи, ўзи бўйсунувчи филиал, банк, мижозлари, омонатчиларига  қарашли ҳисобварақлар ва улар бўйича операциялар, банклардаги мулклари тўғрисидаги маълумотларни сир сақлашлари шарт. Барча маълумот ва ахборотлар амалдаги қонунчиликда кўзда тутилган тартибда берилиши мумкин.   

Минибанкнинг ресурслари  қуйидагилар ҳисобидан ташкил топади:

а) Минибанк фойдаси; 

б) Мижозларнинг маблағлари жалб этилган депозитлар ва сафарбар этилган ресурслар ҳисобидан; 

в) Банк (филиал) томонидан ажратилган ресурслар;

г)Ҳукуматнинг қарорига биноан Марказий банк ва унинг муассасалари, Молия вазирлиги ҳамда унинг таркибида ташкил этилган жамғармалар, бюджетдан ташқари жамғармалар, молия институтлари томонидан бериладиган кредит ресурсларидан.

Минибанк ўзи бўйсунувчи филиалнинг ўрнатилган иқтисодий меъёрларга риоя этишидан келиб чиққан ҳолда банк Бошқаруви томонидан минибанк бўйсунувчи филиалга белгиланган кредит лимитлари доирасида мавжуд ресурслар ҳисобидан банкнинг кредит сиёсатига мувофиқ равишда ўзи бўйсунувчи филиалнинг рухсати асосида кредит беради. Минибанк омонатчилар ва кредиторлар манфаатини ҳимоя қилиш мақсадида қуйидаги мажбуриятларга эга:

а) Минибанк фуқаролардан қабул қилган омонатларни шартнома шартларига мувофиқ ўз вақтида фоизлари билан биргаликда кайтарилишини кафолатлайди; 

б) Минибанк ўз фаолиятига оид ҳисобот ва бошқа ахборотларни ўзи бўйсунувчи филиалга белгиланган вақтда тақдим этади.   

Минибанк маблағларининг сақланиши ва омонатчилар олдидаги мажбуриятларини бажарилиши, шу жумладан тўловларнинг бир банкдан бошқа банкка ўз вақтида ўтиши ҳамда маблағларни корхоналар ҳамда ташкилотлар ҳисобварақларига киритилиши учун ўз мижозлари ва омонатчилари олдида жавобгар. Минибанк қонунда белгиланган ҳолатларда ва ўрнатилган тартибда бошқа мажбуриятлар ҳамда жавобгарликларга эга бўлиши мумкин. Минибанк банк Низомида кўзда тутилган қуйидаги операцияларни амалга оширади:

а) жисмоний ва юридик шахсларнинг ҳисоб варақларини очиш ҳамда юритиш, ҳисоб варақлар бўйича ҳисоб-китоб қилиш;

б) омонатларни жалб этиш;

в) кредитларнинг қайтарилиши, фоизлилиги ва муддатлилиги шарти билан ўзи бўйсунувчи филиалнинг рухсати асосида ўз маблағлари ҳамда жалб этилган маблағлар ҳисобидан филиал номидан кредитлар бериш;

г) пул маблағлари, тўлов ва ҳисоб-китоб ҳужжатларини инкассо қилиш;

д) банк фаолияти  юзасидан маслаҳат ва ахборот хизматини кўрсатиш;

е) мижозларга касса ва ҳисоб-китоб хизматларини кўрсатиш;

ё) бюджет маблағлари ҳисобига амалга ошириладиган тадбирларни молиялаш бўйича операцияларни белгиланган тартибда бажариш;

ж) минибанк ўз фаолиятини амалга ошириши учун зарур бўлган, қонунчиликка зид келмайдиган бошқа операцияларни банк (филиал)нинг рухсати ёки фармойишига асосан амалга оширади. 

Фоиз ставкалари ва банк операцияларини бажарганлик учун воситачилик ҳақи миқдорини Минибанк ўзи бўйсунувчи филиал номидан мижоз билан тузилган шартномалар асосида ҳамда банкнинг сиёсатларига қатъий риоя қилган ҳолда банк Бошқаруви органлари томонидан белгиланган тартиблар ва тасдиқланган хизмат ҳақлари тарифига мувофиқ ўзи бўйсунувчи филиал билан келишилган ҳолда белгилайди. Минибанк банк операцияларини амалга оширишда ўз ваколати доирасида мустақил қарорлар қабул қилади ва қуйидаги ҳуқуқларга эга: 

а)қарз олувчилар билан келишилган ҳолда бериладиган кредитлар бўйича фоиз ставкаларини банк фойдалилигини таъминлаган ҳолда ўз ваколати доирасида ўзи бўйсунувчи филиал билан келишилган ҳолда белгилаш;

б)мижозлар билан тузилган шартнома асосида ўтказилаётган операцияларнинг фоиз ставкаларини ва кўрсатилган хизматлар учун тўланадиган ҳақ миқдорини тизимдаги мавжуд меъёрий ҳужжатларга зид бўлмаган ҳолда юритиш;

в)кредит шартномасида кўзда тутилган мажбуриятлар бузилганда бундан кейин кредит беришни тўхтатиш, берилган кредит суммаларини муддатидан аввал ундириб олиш;

г)Банк номидан минибанк фаолияти билан боғлиқ бўлган шартномаларни ўзи бўйсунувчи филиал томонидан тузилишида қатнашиш.

Минибанк томонидан олинган йиллик фойда ўзи бўйсунувчи филиал фойдасига қўшилади ва банк Кенгаши (акциядорлар Умумий йиғилиши)нинг қарорига мувофиқ белгиланган тартибда тақсимланади. Минибанкнинг даромад ва харажатлари ҳисобини юритиш мақсадида ҳар бир даромад ҳамда харажат тури бўйича ўзи бўйсунувчи филиалда субҳисобварақлар очилади. Минибанк ўз молиявий хўжалик фаолиятини ўрнатилган тартибда ўзи бўйсунувчи филиал томонидан тасдиқланган молия йили Бизнес режаси ва Бюджетида белгиланган прогноз параметрлари асосида юритади. Минибанк Бизнес режаси ва Бюджетига қўшимча ўзгартиришлар ўзи бўйсунувчи филиалнинг фармойиши (буйруғи) асосида киритилади. Минибанк Бюджетида белгиланган харажатлардан ташқари бошқа тўловлар ўрнатилган тартиб асосида амалга оширилади.   Минибанк фойдаси ўз фаолиятининг ҳамма турларидан олинган даромадлардан барча операцион харажатлар, хусусан меҳнатга ҳақ тўлаш (мукофотлашни ҳисобга олганда), моддий ва бошқа харажатлар ўтказилгандан сўнг ташкил топади.  


Минибанк фаолиятига минибанк мудири бевосита раҳбарлик қилади, у минибанкнинг банк операцияларини амалдаги қонунчилик талабларига мувофиқ ўрнатилган тартибда бажарилиши учун жавобгар ҳисобланади. Минибанк мудири ўз фаолиятини ўзи бўйсунувчи филиал томонидан ўрнатилган тартибда (буйруқ асосида) берилган ваколатлар асосида юритади. Минибанк мудири ўзи бўйсунувчи филиал билан келишилган ҳолда вилоят бошқармаси бошлиғининг буйруғи асосида тайинланади.


  Минибанкда бухгалтерия ҳисоби ва ҳисоб-китобларни юритиш Ўзбекистон Республикасининг “Бухгалтерия ҳисоби тўғрисида”ги Қонуни, Бухгалтерия ҳисобининг  миллий стандартлари, Ўзбекистон Республикаси Адлия вазирлигида 2008 йил 11 июлда 1834-сон билан давлат рўйхатидан ўтган “Ўзбекистон Республикаси банкларида бухгалтерия ҳисобини юритиш ва бухгалтерия ишларини ташкил қилиш тартиби тўғрисидаги йўриқнома”да белгиланган тартиб, Марказий банкнинг бошқа меъёрий ҳужжатлари, Банкнинг Бухгалтерия сиёсати ҳамда банк томонидан бухгалтерия ишини ташкил этишга доир қабул қилинган бошқа меъёрий ҳужжатлар ва қоидаларга мувофиқ ташкил этилади. Банк филиали ўз таркибида бўлган минибанкларда бухгалтерия ишларининг тўғри ташкил қилиниши ва банк операцияларининг аниқ ҳамда ўз вақтида бажарилиши устидан доимий назорат ўрнатиши лозим. Минибанк мижозларга банк филиали номидан хизмат кўрсатади, бироқ фаолияти юзасидан бухгалтерия ҳисоби ва ҳисоботи ўзи бўйсунувчи банк филиали бўйича ягона тарзда юритилади. Минибанкнинг якуний фаолияти ойлик, чорак ва йиллик ҳисоботларида, унинг даромадлари ҳамда харажатлари банк томонидан белгиланган ҳажмда ва муддатда ўзи бўйсунувчи филиалга топшириладиган ҳисоботларда акс этади.

Банкнинг ички аудит хизмати ходимлари минибанк фаолиятини аудитдан ўтказади. Бундай тафтишни, шунингдек минибанкни бевосита тафтиш қилиш ёки текширишни банк Бошқаруви, банкнинг вилоят бошқармаси ёхуд ўзи бўйсунувчи филиал томонидан тузиладиган комиссия ҳам ўтказиши мумкин. Минибанкни тафтиш қилиш ва текширувлар ўтказиш тартиби амалдаги меъёрий ҳужжатлар билан белгиланади. Минибанк фаолияти Ўзбекистон Республикаси Марказий банки ва бошқа ваколатли идоралар томонидан амалдаги қонунчиликка мувофиқ текширилиши мумкин. 

Минибанк фаолиятининг тугатилиши банкнинг тегишли филиали ва вилоят бошқармасининг таклифлари ҳамда хулосаларига мувофиқ банк бошқарувининг қарори билан амалга оширилади. Минибанкни тугатиш ишларини банкнинг тегишли вилоят бошқармаси томонидан тайинланган махсус комиссия бажаради.

4.2.Тижорат банклари томонидан фермер хўжаликларига
бўлғуси ҳосилни гаровга олган ҳолда кредит бериш тартиби
Ўзбекистон Республикасининг Фуқаролик кодекси, "Ўзбекистон Республикаси Марказий банки тўғрисида", "Банклар ва банк фаолияти тўғрисида", "Фермер хўжаликлари тўғрисида"ги қонунлари ҳамда Ўзбекистон Республикаси Президентининг 2003 йил 27 октябрдаги ПФ-3342-сонли "2004-2006 йилларда фермер хўжаликларини ривожлантириш концепцияси тўғрисида"ги Фармони ва Ўзбекистон Республикаси Вазирлар Маҳкамасининг 2003 йил 30 октябрдаги 476-сонли "2004-2006 йилларда фермер хўжаликларини ривожлантириш концепциясини амалга ошириш чора-тадбирлари тўғрисида"ги қарорига мувофиқ фермер хўжаликларни минибанклар томонидан кредитлашнинг икки тури имтиёзли ва тижорат усули қўлланилиб келмоқда.

Фермер хўжаликларни минибанклар томонидан кредитлашнинг имтиёзли усулига Марказий банки бошқарувининг 2004 йил 1 мартдаги 563-сонли қарори билан ишлаб чиқилган бўлиб, тижорат банклари томонидан фермер хўжаликларига бўлғуси ҳосилни гаровга олган ҳолда кредит (кейинги ўринларда - кредит) бериш тартиби ва шу билан бирга Марказий банк Бошқарувининг 2004 йил 1 мартдаги 564-сон қарори билан тижорат банклари томонидан фермер хўжаликларининг ер участкасини ижарага олиш шартномасини гаровга олган ҳолда кредитлаш тартиби ишлаб чиқилган. Бунда ер участкасини ижарага бериш муддати кредит шартномасида белгиланган, таъминланиши учун у гаровга қўйилаётган кредитни қайтариш муддатидан камида беш йилга кўп бўлиши керак. Бироқ амалиётда бугунги кунда фермер хўжаликларни тижорат банклари томонидан фермер хўжаликларига имтиёзли бўлғуси ҳосилни гаровга олган ҳолда кредит (кейинги ўринларда - кредит) бериш тартиби қўлланилиб келинмоқда. 

Фермер хўжаликларни минибанклар томонидан кредитлашнинг тижорат  усули Вазирлар Маҳкамасининг 2002 йил 5 январдаги 8-сон қарорига асосан янгидан ташкил этилган фермер хўжаликларига тижорат банклари томонидан кредит бериш қоидалари ишлаб чиқилган.
Кредитлар давлат эҳтиёжлари учун қишлоқ хўжалиги маҳсулотлари етиштирувчи фермер хўжаликларига қайтаришлик, тўловлилик, таъминланганлик, муддатлилик ва мақсадли фойдаланиш шартлари асосида берилади. Давлат эҳтиёжи учун қишлоқ хўжалиги маҳсулотлари етиштириб бермайдиган фермер хўжаликларини кредитлаш Марказий банкнинг "Тижорат банклари томонидан фермер хўжаликлари, шунингдек кичик бизнес субъектларини миллий валютада кредитлаш Тартиби" (2000 йил 7 март, рўйхат рақами 907-сон - Меъёрий ҳужжатлар ахборотномаси, 2000 й., 5-сон) асосида амалга оширилади.

 Ўзбекистон Республикаси Молия вазирлиги ҳузуридаги Давлат эҳтиёжлари учун харид қилинадиган қишлоқ хўжалиги маҳсулотларининг ҳисоб-китоб жамғармаси (кейинги ўринларда - Жамғарма) кредит линиялари ҳисобидан имтиёзли кредит олган фермер хўжаликларига ғалла етиштириш учун "Ўздонмаҳсулот" тайёрлов корхоналари билан тузилган контрактация шартномаси суммасининг 30 фоизигача миқдорида, ушбу кредит линиялари ҳисобидан имтиёзли кредит олмаган фермер хўжаликларига контрактация шартномаси суммасининг 80 фоизигача миқдорида кредит берилиши мумкин. 

Жамғарма кредит линиялари ҳисобидан имтиёзли кредит олган пахта хом ашёси етиштирадиган фермер хўжаликларига ушбу кредит контрактация шартномаси суммасининг 20 фоизгача миқдорида, ушбу кредит линиялари ҳисобидан имтиёзли кредит олмаган фермер хўжаликларига бериладиган кредит миқдори контрактация шартномаси суммасининг 70 фоизигача миқдорда берилади. Ўзбекистон Республикаси Молия вазирлиги ва Марказий банк бошқарувининг 2011 йил 7 апрелдаги “Қишлоқ хўжалиги корхоналарининг давлат эхтиёжлари учун харид қилинадиган пахта ва ғалла етиштириш харажатларини кредитлаш тартиби тўғрисидаги низомга ўзгартириш ва қўшимчалар киритиш ҳақидаги” 1675-1- сон қарорига асосан  “Пахта хом ашёси етиштириш харажатларини молиялаштириш учун ҳосил етиштирилаётган йилнинг 1 апрелига қадар пахта хом ашёси қийматининг 25%гача, 1 июлга қадар 50% гача ва 1 сентябрга қадар 60%гача; Ғалла етиштириш харажатларини молиялаштириш учун ҳосил етиштирилаётган йилнинг 1 январига қадар ғалла хом ашёси қийматининг 30%гача, 1 апрелга қадар 50% гача ва 1 июнга қадар 60%гача кредитлаш тартиби ишлаб чиқилди

 Кредитлар белгиланган шартлар асосида кредитни қайтаришга қодир бўлган қарз олувчиларга шартнома асосида 1,5 йилгача (18 ой) бўлган муддатга, қайтариш муддатини узайтириш ҳуқуқисиз мижознинг асосий талаб қилиб олингунча депозит ҳисобварағи жойлашган манзил бўйича берилади.

Кредитлардан фойдаланганлик учун фоиз ставкалари миқдори қарз олувчи ва банк ўртасидаги ўзаро келишувга кўра кредит шартномаси асосида белгиланади. Тижорат банклари ушбу кредитлар бўйича имтиёзли фоиз ставкалари белгилаш борасида қарор қабул қилиш ҳуқуқига эгалар. (ЎзР АВ 30.04.2005 й. 1337-1-сон билан рўйхатга олинган ЎзР МББ Қарори тахриридаги хат боши). Кредитлар қарз олувчиларга қуйидаги мақсадлар учун берилади:

· қишлоқ хўжалиги техникаси, эҳтиёт қисмлар ва ускуналарни харид қилиш;

· ёнилғи-мойлаш материалларини харид қилиш;

· минерал ўғит, ўсимликларни ҳимоя қилишнинг кимёвий ва биологик воситалари, ветеринария дори-дармонлари сотиб олиш;

· МТП, муқобил МТП, СИУ (Сув истеъмолчилари уюшмаси), бошқа хўжалик субъектлари хизматларидан фойдаланганлик учун тўловлар;

· ғалла ҳосилини ўриш ва пахта хом ашёси йиғим-терими харажатлари учун тўловлар; бевосита ғалла ва пахта хом ашёси ишлаб чиқариш фаолияти билан боғлиқ бўлган бошқа харажатлар учун.

· Кредит олиш учун фермер хўжалиги унинг асосий депозит ҳисобварағига хизмат кўрсатаётган банкка қуйидаги ҳужжатларни тақдим этишлари лозим:

· кредит олиш учун ариза;

· тайёрлов ташкилотлари билан тузилган контрактация шартномалари нусхалари;

· пул оқими таҳлили мажбурий тарзда кўрсатилган бизнес-режа; 

· охирги ҳисобот санасига Давлат солиқ хизматининг маҳаллий (туман) идораси томонидан тасдиқланган бухгалтерлик баланси (1-шакл), дебиторлик ва кредиторлик қарзи ҳақидаги маълумотнома (2а-шакл), шунингдек, 90 кундан ортиқ муддатдаги қарздорликни солиштириш далолатномалари, молиявий натижалари ҳақида ҳисобот (2-шакл).

· кредитни қайтариш таъминоти.

Олинадиган кредитнинг қайтариш таъминоти сифатида қарз олувчи банкка ўзига узоқ муддатга ижарага берилган ердан жорий йилда олинадиган бўлғуси ҳосилни таъминот сифатида тақдим этади. Бунда банк ва фермер хўжалиги ўртасида бўлажак ҳосилни гарови шартномаси имзоланади. Шартномада гаровга қўйилган ҳосилни "Ўздонмаҳсулот" ва "Пахтасаноат" тайёрлов корхоналарига ва бошқа хўжалик субъектларига сотишдан тушган барча пул маблағлари, биринчи навбатда, ушбу кредитлар ва улар бўйича ҳисобланган фоизларни тўлашга йўналтирилиши тўғрисидаги шартлар белгилаб қўйилади. Шунингдек, гаров шартномасига фермер хўжалиги томонидан бўлғуси ҳосилни кредит берган банк-бенефициар фойдасига ихтиёрий суғурта қилинганлиги тўғрисидаги суғурта полисини илова этиши шарт.

Кредит сўраб, барча зарур ҳужжатларни илова қилган ҳолда, берилган аризанинг банкка келиб тушган кундан бошлаб, ушбу ариза бўйича банк томонидан кредит бериш ёки рад қилиш ҳақида хулоса бериш муддати 10 иш кунидан ошмаслиги лозим. Кредит шартномаси тузилганидан сўнг кредит бўлими бошлиғи (ходими), бериладиган кредитнинг миқдори, муддати ва фоиз ставкасини кўрсатган ҳолда, ссуда ҳисобварағини очиш тўғрисида бухгалтерияга фармойиш беради.

Фермер хўжаликларига бошланғич (дастлабки) капитални шакллантириш учун тижорат кредитлар якка тартибдаги тадбиркорларга, кичик бизнес субъектларига тижорат банклари томонидан бюджетдан ташқари фондларнинг кредит линиялари ҳисобидан кредитлар бериш тартиби тўғрисидаги Низомда (Адлия вазирлиги томонидан 2001 йил 3 октябрда 1074-рақам билан рўйхатдан ўтказилган) белгиланган тартибда берилади. 

Фермер хўжаликлари бошланғич капитални шакллантириш учун кредитлар олгандан кейин ўзининг бизнес-режасини маблағ билан таъминлашга кредит олиш юзасидан ўзларига хизмат кўрсатувчи банкка мурожаат қилишга ҳақлидир. Тижорат банклари тижорат кредитларни фермерларга шартнома асосида 3 йилгача муддатга беради. Кредитлар мижознинг талаб қилиб олинадиган депозит ҳисоб рақами жойлашган жойда берилади. Тижорат кредитлар фермерларга қуйидаги мақсадлар учун берилади:

· қишлоқ хўжалиги ишлаб чиқаришини ривожлантириш ва кенгайтириш, шу жумладан уруғлик, мол, ёш чорва моллари, парранда, ем-хашак, омихта ем, кўчатлар, ветеринария препаратлари, ўсимликларни ҳимоя қилишнинг кимёвий воситалари, минерал ўғитлар, ёнилғи-мойлаш материаллари сотиб олиш;

· хом ашё ва материалларга дастлабки ишлов бериш;

· меҳнат қуроллари, хом ашё сотиб олиш;

· кичик асбоб-анжомлар сотиб олиш;

· кичик ҳажмли ишлаб чиқаришларни ташкил қилиш;

Ўзбекистон Республикасининг амалдаги қонун ҳужжатлари билан тақиқланмаган халқ истеъмол товарлари ишлаб чиқариш билан боғлиқ тадбиркорлик фаолиятининг бошқа турларини амалга ошириш.  Тижорат кредитлари:

· илгари олинган кредитларни ёки бошқа ҳар қандай қарзларни узиш;

· тамакичилик ва алкоголли ичимликлар ишлаб чиқариш;

· савдо-воситачилик фаолиятини амалга ошириш;

· ишлаб чиқариш мақсадларида фойдаланилмайдиган шахсий мол-мулк сотиб олиш мақсадлари учун берилмайди.

Кредитлардан фойдаланганлик учун фоиз ставкаси миқдори қарз олувчи ва банк ўртасидаги ўзаро келишув бўйича кредит шартномаси асосида белгиланади. Қарз олувчи фермерлар тижорат кредит олиш учун банкка қуйидаги ҳужжатларни тақдим этадилар:

· кредит олиш учун кредит буюртманомаси;

· пул оқими таҳлили кўрсатилган ҳолдаги бизнес-режа;

· ўз фаолиятини уч ойдан ортиқ амалга ошираётган фермер хўжаликлари, шунингдек охирги ҳисобот даври учун давлат солиқ хизмати маҳаллий (туман) органи тасдиқлаган бухгалтерия баланси (1-шакл)ни ҳамда дебиторлик ва кредиторлик қарзлар тўғрисидаги маълумотнома (2а-шакл)ни ҳам тақдим этадилар.

Қарз олувчи тўламаслик хавфини бартараф этиш мақсадида кредитни қайтаришни таъминлашга эга бўлиши керак, таъминлай олиш унга қўйиладиган асосий талаб ҳисобланади. Қуйидагилар кредитнинг қайтарилишини таъминловчи бўлиб хизмат қилиши мумкин:

· суғурта ташкилотининг кафолатномаси;

· банк кредитлари фермер хўжаликлари томонидан қайтарилмаслиги хавфини олинадиган кредит суммасининг 50 фоизи миқдорида мажбурий суғурта қилиш ҳамда ҳосил ва мол-мулкнинг 50 фоизи ихтиёрий суғурта қилинганлиги тўғрисида суғурта компаниясининг суғурта полиси.

“Ўзагросуғурта” компаниясига ва бошқа суғурта ташкилотларига қишлоқ хўжалиги экинлари ҳосилининг нобуд бўлиши хавфини ёки фермер хўжаликларининг бошқа фаолиятини суғурта қилиш асосида тижорат кредит қайтарилиши ҳақида кафолатномани тижорат банкларига тақдим этиш тавсия қилинади. Ушбу кредит буюртманомаси (аризаси) бўйича банк хулосасини бериш муддати кредит олиш учун буюртманома ушбу Қоидаларнинг 9-бандида кўрсатилган зарур ҳужжатлар илова қилинган ҳолда банкка тушган кундан бошлаб 10 иш кунидан ошмаслиги керак.

4.3. Минибанкларда фермер хўжаликларга кредитларни бериш, ҳисобини юритиш ва кредитни қайтариш тартиби

Банк ва фермер хўжалиги ўртасида кредит шартномаси имзоланиб, у амалга киритилганидан кейин, банк фермер хўжалиги учун алоҳида ссуда ҳисобварағини очади ва ундан қарз олувчининг тўлов топшириқномалари асосида фақат нақд пулсиз шаклда тўловларни амалга ошириш йўли билан берилади.  Бунда, қишлоқ хўжалик экинларини етиштириш харажатларининг ҳар бир турини молиялаштириш учун бериладиган кредитларнинг энг кўп миқдорини Ўзбекистон Республикаси Молия вазирлиги ҳамда Қишлоқ ва сув хўжалиги вазирлиги томонидан ҳар йилги ҳосил учун тасдиқланган агротехкарталардан келиб чиққан ҳолда белгилаш тавсия этилади. (ЎзР АВ 30.04.2005 й. 1337-1-сон билан рўйхатга олинган ЎзР МББ Қарори тахриридаги хат боши).  Берилган кредитлар 14301 - "Хусусий корхоналарга, ширкатлар ва корпорацияларга берилган ўрта муддатли ссудалар" баланс ҳисобварағида ҳисобга олинади.  Алоҳида ссуда ҳисобварақлари бўйича берилган кредитлар бўйича муддатли мажбуриятномалар расмийлаштирилади ва улар кредит бўлими ходимининг фармойишига кўра кредит тўла қайтарилгунига қадар 91903 - "Қарз олувчиларнинг ўрта муддатли ссудалар бўйича мажбуриятлари" номли, кўзда тутилмаган шароитлар ҳисобварағида ҳисобга олинади.

Тижорат банклари томонидан кредитдан фойдаланишнинг бутун муддати давомида доимий мониторинг амалга оширилади ва у қарз олувчи томонидан унинг лойиҳаси ва кредит шартномаси шартларининг амалга оширилишига ҳар томонлама кўмаклашишга қаратилган бўлиши лозим. Банклар томонидан мониторинг амалга оширилиш тартиби, берилган кредитлар бошқа мақсадларда ишлатилган қарздорга нисбатан қўлланиладиган жавобгарлик чоралари кредит шартномасида белгилаб қўйилган бўлиши керак.

Мониторинг жараёнида фермер хўжалиги томонидан етиштирилаётган экинлар ҳолати ва уларни парваришлаш бўйича зарур агротехника ишларининг ўтказилиши ва кредитдан самарали ҳамда мақсадли фойдаланиш бўйича жойларга бориб ўрганишлар ўтказиб турилади. Экинлар (тўлиқ ёки қисман) мавжуд бўлмаган ёки улар аҳволининг қониқарсизлиги, жумладан, агротехника тадбирларининг муддатида амалга оширилмаслиги, экин майдонини бегона ўтлар босиб кетгани, суғорилмаганлик натижасида экинларни нобуд бўлиш хавфи вужудга келгани ва шунга ўхшаш ҳолатлар сабабли етарли ҳосил тўпланмаслиги хавфи вужудга келса, банк кредитлашни тўхтатади ҳамда берилган кредит ва унга ҳисобланган фоизларни муддатидан олдин ундириб олади. Ушбу ҳолатлар кредит шартномасида келишиб олинган бўлиши лозим.

Кредитдан фойдаланганлик учун фоизларни ҳисоблаш қонунчиликда белгиланган тартибда амалга оширилади, уларни ундириш ойда бир марта, кредит шартномасида келишилган санада амалга оширилади. Олинган кредит бўйича ҳисобланган фоизларнинг қолдиғи ва асосий қарз тўлови қарз олувчининг махсус 23210, 23220-сонли ҳисобварақларига қишлоқ хўжалик маҳсулотларини тайёрлов корхоналарига сотишдан тушган маблағлар ҳисобидан биринчи навбатда амалга оширилади. Бунда ҳисобланган фоизлар кредит бўйича қарздан олдин ундириб олинади. Фермер хўжаликлари кредит бўйича асосий қарз ва ҳисобланган фоизларни кредит шартномасида белгиланган муддатдан олдин қайтариш ҳуқуқига эгалар.

 Қарздорнинг 23210, 23220-сонли махсус ҳисобварағидаги маблағлар олинган кредит ва унга ҳисобланган фоизларни тўлаш учун етарли бўлмаган тақдирда, фоизлар ва кредит қолдиғини ундириш қарздорнинг асосий талаб қилиб олингунча депозит ҳисобварағида мавжуд маблағлар ҳисобидан қонунчиликда белгиланган навбат тартибида амалга оширилади. Бунда ҳисобланган фоизлар ва кредит қолдиғи муддати ўтган ссудалар ҳисобварағи орқали ундириб олишга тақдим этилади, у бўйича муддатли мажбуриятномалар эса 2-картотекага жойлаштирилади

Қарздорнинг асосий талаб қилиб олингунча депозит ҳисобварағида ҳисобланган фоизлар ва кредит қолдиғини ундириш учун маблағлар етарли бўлмаган тақдирда, банк қарздорнинг муддатли мажбуриятномаси асосида унинг барча иккиламчи депозит ҳисобварақлари очилган банкларга ушбу ҳисобварақларда мавжуд пул маблағларини асосий талаб қилиб олингунча депозит ҳисобварағига ўтказиб беришни сўраб ёзма талаб йўллайди. Қарздорнинг иккиламчи талаб қилиб олингунча депозит ҳисобварағи очилган банклар кредитор банкнинг ушбу талабини Фуқаролик кодексининг 784-моддаси талабларидан келиб чиққан ҳолда, мемориал ордер билан иккиламчи талаб қилиб олингунча депозит ҳисобварағи эгасининг асосий талаб қилиб олингунча депозит ҳисобварағига ўтказиб бериши шарт. Бунда қарздорнинг асосий талаб қилиб олингунча депозит ҳисобварағига келиб тушган маблағлар ҳисобидан фоизлар ва кредит қолдиғи "Хўжалик юритувчи субъектларнинг банк ҳисобварақларидан пул маблағларини ҳисобдан ўчириш тартиби тўғрисида"ги Йўриқномада (1999 йил 30 январь, рўйхат рақами 615-сон) белгиланган календарь навбати тартибида ундирилади. Бунда фоизлар кредитдан олдин қайтарилади.

Агар қарздор томонидан етиштирилган ҳосилни сотишдан тушган маблағлар ва унинг талаб қилиб олингунча депозит ҳисобварағларидаги маблағлари банк кредитини ва ҳисобланган фоизлар бўйича тўловларни амалга оширишга етарли бўлмаган тақдирда, банк бўлғуси ҳосилни суғуртаси тўловидан олинган маблағларни кредитни ва ҳисобланган фоизлар тўловини амалга оширишга йўналтиради.

Ҳосилни сотишдан ҳамда суғурта тўловларидан тушган маблағлар ҳисобланган фоизлар ва кредитни қайтаришга етмаган тақдирда банк томонидан кредит ва ҳисобланган фоиз қолдиғи Ўзбекистон Республикаси Вазирлар Маҳкамасининг 2002 йил 4 декабридаги 422-сонли қарори билан тасдиқланган "Банкларнинг кредитлари бўйича қарздорлик ўз вақтида қайтарилмаган тақдирда ундирувни қарздорларнинг ликвидли мол-мулкига қаратиш тартиби"да белгиланган тартибда ундириб олинади.

Фермер хўжаликларга тижорат кредитлар мижознинг талаб қилиб олинадиган депозит ҳисоб рақами жойлашган жойда берилади. Тижорат кредитлар алоҳида ссуда ҳисоб рақами очиш ва фермер хўжалигининг асосий фаолияти билан боғлиқ товар-моддий бойликлар, асбоб-ускуналар ва бошқа хизматлар учун қарз олувчининг тўлов топшириқномаларини тўлаш йўли билан нақд пулсиз берилади. Тижорат кредитни қайтариш муддатлари жадвал тарзида тақдим этилиши мумкин, жадвалда кредитни пул оқимлари тушиши истиқболига кўра бир нечта босқичда қайтариш назарда тутилади.

Тижорат кредит учун фоизларни тўлаш етиштирилган ҳосилни сотишдан пул маблағлари тушишига қараб, бироқ кредит берилган кундан бошлаб камида 6 ойдан кейин амалга оширилиши мумкин. Тижорат кредитни қайтариш муддати бошланганда ва қарз олувчида пул маблағлари мавжуд бўлмаганда кредит кафолат берувчи (суғурталовчи)нинг талаб қилиб олинадиган депозит ҳисоб рақамидан ундириб олишга тақдим этилади. Суғурта ҳолати бошланганда “Ўзагросуғурта” компаниясининг ҳудудий бўлимлари ва бошқа суғурта ташкилотлари тижорат банки талабига кўра суғурта суммасини мазкур кредит бўйича фоизларни ва асосий қарзни тўлашга ўтказишга мажбур.

Тижорат банклари тижорат кредитдан фойдаланишнинг бутун муддати давомида доимий мониторингни амалга оширади ва у қарз олувчининг буюртманомасини ҳамда кредит шартномаси шартларини амалга оширишга ҳар томонлама кўмаклашишга йўналтирилиши керак. Мониторинг жараёнида банк жойларда кредитдан самарали ва мақсадли фойдаланилишини текширади. Тижорат банклари тижорат кредит шартномаси бўйича ўз мажбуриятларини бажармаётган қарз олувчиларга нисбатан:

· кредит беришни вақтинчалик тўхтатиб туришга ёки тўлиқ тўхтатиб қўйишга;

· берилган кредит бўйича қарзнинг бутун суммасини муддатидан олдин ундириб олишга ҳақлидир.

Берилган тижорат кредитлардан мақсадли фойдаланмаслик ҳоллари аниқланган тақдирда банк кредитнинг белгиланмаган мақсадда фойдаланилган қисмини қарз олувчининг талаб қилиб олинадиган депозит ҳисоб рақамидан муддатидан олдин, кредит шартномасида белгиланган тартибда ундириб олиш ҳуқуқига эгадир.

Назорат ва муҳокама учун саволлар

1. Ўзбекистон Республикаси Марказий банки функцияларини айтиб беринг?

2. Ўзбекистон Республикаси тижорат банклари кандай кредитлар беради?

3. Банкларнинг кредит муносабатларида воситачилик килиш функцияси тушунтиринг?

4. Минибанклар фаолиятининг ташкилий ва иқтисодий асоси нима?

5. Фермер хўжаликларига молиявий кредитнинг зарурлиги асослаб беринг?
6. Фермер хўжаликларига бериладиган тижорат кредити нима?

7. Минибанклар томонидан фермер хўжаликларига кредит бериш меҳанизмини тушунтириб беринг.

8. Минибанклар билан фермер хўжаликлар ўртасида кредит шартномаси қандай тузилади.
9. Фермер хўжаликлар томонидан олинган кредитни минибанкларга қайтишини қандай кафолатлаш тизимига эга.

10. Қишлоқ хўжалигида лизинг муносабатлари қандай тартибда шаклланади?


5-БОБ . ФЕРМЕР ХЎЖАЛИКЛАРИДА МИНЕРАЛ ЎҒИТЛАР  ТАЪМИНОТИ  ВА ЎСИМЛИКЛАРНИ ҲИМОЯ ҚИЛИШ

5.1. Кимё корхоналаридан фермер хўжаликларига минерал ўғитларни етказиб беришни тизимли ташкил этиш

Қишлоқ хўжалигининг интенсив ривожлантиришнинг етакчи омилларидан бири бу қишлоқ хўжалигини  кимёлаштиришдир. Агро-кимёвий интенсив омиллари таркибида минерал ўғитларнинг қўлланилиши ўсимликларнинг ҳосилдорлигини оширишда алоҳида аҳамиятга эгадир. Минерал ўғитларнинг меъёрида ва технологик жараёнда ўз вақтида қўлланиши ҳосилга ҳосил қўшиш имкониятини оширади.

Республикамизда "Ўзкимёсаноат" компанияси тизимидаги кимё корхоналарида ишлаб чиқилган  минерал ўғитларни жойлардаги  "Қишлоқхўжаликкимё" корхоналари филиаллари томонидан фермерларнинг даласига тўлиқ ташиб бориб ва уларни сепиб беришгача бўлган тадбирларни Ўзбекистон Республикаси Вазирлар Маҳкамасининг 2004 йилнинг 23 январидаги "Кимё саноати корхоналарини бошқариш тузилмасини такомиллаштириш ва қишлоқ хўжалигига агрокимё хизмати кўрсатишини яхшилаш чора-тадбирлари тўғрисида"ги №33 сонли қарори асосида ташкил этади.

Ушбу қарорда ғалла ва пахта майдонларини хокимликлар томонидан тасдиқланган экинларни жойлаштириш режасига асосан, белгиланган меъёр бўйича агротехник муддатларда ўғитлаш учун фермер хўжаликларининг талабномаларига мувофиқ амалдаги меъёрий хужжатлар асосида расмийлаштирилган минерал ўғитларни "фермер хўжаликлари қўлига бермасдан" техника воситалари ишини отряд усулида ташкил этиб, бевосита экин майдонларига қадар ташиб бо​риб, шу куннинг ўзидаёқ сепиб беришни тизимли ташкиллаштириб ва иш якунида тегишли хужжатларни жойида расмийлаштириш асосий устивор йўналиш деб қабул қилинган.

Компания тизимидаги кимё корхоналарда 3 турдаги ми​нерал ўғитлар, жумладан азотли ўғитлар "Навоийазот", "Максам-Чирчиқ" ва "Фарғонаазот" очиқ акциядорлик жамиятларида, фосфорли угитлар "Аммофос-Максам", "Самарқандкимё" ва "Қўқон СФЗ" очиқ акциядорлик жамиятларида ва калийли ўғитлар эса Деҳқонобод калийли ўғитлар заводида ишлаб чиқарилмокда. Қишлоқ хўжалигига минерал ўғитлар Қорақалпоғистон Республикаси ва вилоятлардаги "Қишлоқхўжаликкимё" жамиятлари томонидан етказиб берилиши йўлга қўйилган.

"Қишлоқхўжаликкимё" жамиятлари таркибида давлат буюртмасидаги экинлар таъминоти бўйича 139 та филиаллар, уларнинг 936 та минерал ўғитлар тарқатиш шахобчалари, давлат буюртмасидан ташқари экинлар ва шахсий томорқа хўжаликлари таъминоти бўйича 13 та махсус базалар хамда уларнинг 466 та чакана савдо дўконлари мавжуд. Маълумки, кимё корхоналаридан қишлоқ хўжалигига минерал ўғитларни етказиб бериш жараёни амалдаги қонун хужжатлари ва бошқа қуйидаги асосий меъёрий хужжатларга мувофиқ тартибга солинади, жумладан :

-Вазирлар Махкамасининг 2004 йилнинг 23 январидаги "Кимё саноати корхоналарини бошқариш тузилмасини такомиллаштириш ва қишлоқ хўжалигига агрокимё хизмати кўрсатишини яхшилаш чора- тадбирлари тўғрисида" ги 33- сонли қарори;

-Ўзбекистон Республикаси Президенти томонидан ҳар йили қабул қилинадиган "Қишлоқ хўжалигини минерал ўғитлар билан таъминлаш чора- тадбирлари тўғрисида" ги қарори;

-
Вазирлар Махкамасининг 2004 йилнинг 30 апрелидаги "Аммиакли селитрани ишлаб чиқариш, ташиш ва сотишни назорат қилишга доир чора- тадбирлар тўғрисида" ги 204 сонли қарори;

- Ўзбекистон Республикаси ИИВ, «Ўзкимёсаноат» ДАК ва «Ўзбекистон темир йўллари» ДАТК томонидан 2004 йилнинг 4 июнида тасдикланган «Аммиакли селитрани ишлаб чиқарадиган Киме корхоналаридан «Қишлоқхўжаликкимё» ХАЖ омборларигача, ҳамда ишлаб чиқаришда ишлатадиган корхоналаргача ва экспоргга ташиб бориш бўйича махсус тартиб»и ва тартибга 2007 йилда киритилган 1- сонли қўшимча қарори;

· Ўзбекистон Республикаси ИИВ ва «Ўзкимёсаноат» ДАК томонидан 2004 йилнинг 27 июнида тасдикланган «Аммиакли селитра сақланадиган омборларни ташкил этиш ва жихозлаш бўйича талаблар»;

· юқоридаги қарорларга мувофиқ ишлаб чиқилган хамда Вазирлар Махкамаси томонидан 2006 йилнинг 13 февралида тасдикланган 03-26-53 сонли "Чегара туманларида минерал ўғитларни етказиб бериш даврида уларнинг ноқонуний республикадан олиб чиқиб кетилишини олдини олиш, ташиш, сақлаш ва ишлатишда назоратни кучайтиришга қаратилган қўшимча чора- тадбирлар Дастур"и;
· Адлия вазирлигида 2005 йилнинг 14 февралида 1451 сонли руйхатга олинган "Қишлоқ хўжалик товар ишлаб чиқарувчиларига аммиакли селитрани етказиб бериш шартномаларини тузиш, сақлаш ва бериш тартиби тўғрисида"ги Низоми;

-
Вазирлар Махкамасининг 2011 йилнинг 26 июнидаги 185 сонли "Махсулотларнинг монопол турларини товар -хом ашё биржаси орқали сотиш руйхатини янада кенгайтириш ва хажмларини кўпайтириш чора - тадбирлари тўғрисида"ги қарори.
Мазкур тизимда кимё корхоналари "Қишлоқхўжаликкимё" ҳудудий акциядорлик жамиятларининг туман (туманлараро) филиаллари базаларини компания Бошқарувининг 2009 йил 2 ноябридаги 253 сонли буйруғига мувофиқ ўрнатилган тартибда шартномалар асосида ижарага олади ва ушбу ижара базаларида минерал ўғитлар заҳирасини яратиши белгилаб қўйилади. Унда ходимларнинг чекланган умумий сони -13-15 киши ва шу жумладан: бошқарув ходимлари – 10, 12 кишини ташкил этади. Ижара база кимё корхонасининг омбори хисобланади, кимё корхонаси томонидан ушбу базага мухр ва бурчак штампи берилади.

8-Расм. “Қишлоқхўжаликкимё” худудий акциядорлик жамиятининг туманлараро филиал корхонасининг намунавий тузилмаси

Ижара базада амалдаги қонунлар талабларига мувофиқ база бошлиғи, товаршунос, хисобчи - иқтисодчи ва омбор мудири лавозимлари ташкил этилади. Ушбу лавозимларга кимё корхонаси томонидан малакали мутахассислар ишга қабул қилинади ва улар билан моддий жавобгар шахс тўғрисида шартнома имзоланади. Ижара база кимё корхонасининг омбори хисобланади, кимё корхонаси томонидан ушбу базага мухр ва бурчак штампи берилади. База бошлиғи - умумий назорат, моддий жавобгар шахс хисобланади. Товаршунос - кирим-чиқим бўйича омборчи томонидан расмийлаштирилган ҳужжатларга имзо қўяди, моддий жа​вобгар шахс хисобланади.

Омборчи минерал ўғитларни чиқим қилгандан сўнг такдим этган хужжатларни тўғрилигини таҳлил қилиб, (барча хужжатларни солиштириб) миқдор ва суммани кўрсатган ҳолда ҳисобот юритади. У моддий жавобгар шахс хисобланади.

Омбор мудири - темир йўлдан вагонларни қабул қилиш - топшириш, вагон пломбасини текшириш, юкнинг тўлиқлигига амин бўлиш, юкни вагондан тушириб олиш ва омборга киритишни ташкиллаштириш, кирим дафтарига қайд этиш, тах урувчи билан ўғитларни тезкор қолдиғини аниклайдиган ва КМК 2.0911-97 меъёрларига мос ҳолда жойлаштириш - тахлашни ташкил этади, омбордан минерал ўғитларни (юк хатида кўрсатилган микдорда) транспорт воситасига юклаб, тарозидан ўтказиб, чиқим хужжатларини қайд этиш китобига ҳақиқий микдорини қайд этиб чиқаради.

Tax урувчи - ижара база омборига минерал ўғитларни жойлаштириш, тах уриш ва омбордан чиқариш даврида транспорт воситасига санаш имкониятини ҳисобга олган холда юклашни ташкил этиш, ишчиларни самарали ва тех​ника хавфсизлигига риоя қилган ҳолда фаолият кўрсатишига рахбарлик қилади. 

Доимий ва мавсумий ишчилар - тах урувчи топшириғига мувофиқ минерал ўғитларни вагондан тушириб олиш, омборларга жойлаштириш ва омбордан транспорт воситасига юклаб бериш ишларини амалга оширади.

Туманлараро «Қишлоқхўжаликкимё» корхонаси Ўзбекистон Республикаси қонунларига асосан тўла хўжалик ҳисобида ўзини ўзи молиявий таъминлаш ва ўзини ўзи қоплаш тамойили асосида ўзини ўзи бошқаради ва фаолият юргизади. Ўзбекистон Республикасининг амалдаги қонунлари хамда  низомга асосланиб фаолият юритади. Корхона хуқуқий шахс ҳисобланади ва ўз номидан шартномалар тузиш, мулк сотиб олиш, мулки асосида мажбурият қабул қилиш, барча судларда давогар ва жавобгар бўлиб иштирок этади. У ўз ҳисоб рақами Ўзбекистон Республикаси гербли мухри ва бурчак тамғасига эга бўлиб, ўз фаолиятини Ўзбекистон Республикаси худудида ва хорижий мамлакатларда ташкил килиш хуқуқига эгадир. Туманлараро «Қишлоқхўжаликкимё» корхонасининг асосий вазифалари этиб қуйидагилар белгиланади:

· Қишлоқ хўжалиги товар ишлаб чиқарувчилари, шу жумладан фермер ва деҳқон хўжаликларни шартнома асосида минерал ўғитлар, ўсимликларни ҳимоя килишнинг кимёвий биологик воситалари хамда кишлок хўжалик эхтиёжлари учун бошка кимёвий воситалар билан ўз вақтида таъминлаш;

· Минерал ўғитлар ва ўсимликларни ҳимоя килишнинг кимё​вий ва биологик воситаларидан мақсадли ва самарали фойдаланишни, шунингдек уларнинг сақланишини таъминлаш чора тадбирларини амалга ошириш;

· Минерал ўғитлар хамда ўсимликларни ҳимоя қилишнинг кимёвий воситаларини етказиб берувчилар ва уларни қишлоқ хўжалигидаги истеъмолчилари ўртасидагй иқтисодий муносабатлар ва ҳисоб-китоблар механизмини такомиллаштириш; 

· Кишлок хўжалиги учун келтирилган минерал ўғитлар, ўсимликларни ҳимоя килишнинг кимёвий воситалари сифати устидан назоратни ташкил килиш;

· Белгиланган тартибда деҳқон, фермер хўжаликлари ва бошқа давлат буюртмаси бўйича маҳсулот ишлаб чиқарувчиларни минерал ўғитлар, ўсимликларни ҳимоя қилиш, кимёвий ва биологик восита​лари билан  таъминлайди.

Туманлараро «Қишлоқхўжаликкимё» корхонасининг мақсади шахобчалар фаолиятини шакллантиришда иштирок этиш, хўжалик фаолияти ҳисобида мулк шаклидан қаътий назар давлат буюртмаси бўйича кишлок хўжалик маҳсулотларини етиштириш билан шуғулланаётган барча тоифадаги корхоналар, ташкилотларга минерал ўғитлар, кимёвий маҳсулотларни шартномалар асосида етказиб бериш ва хизмат кўрсатишдан иборат.

«Қишлоқхўжаликкимё» корхонасининг махсус база филиаллари давлат буюртмасидан ташқари экинлар  экувчи аҳоли ва томорқа  эгаларини минерал ўғитлар ва кимёвий воситаларга бўлган эҳтиёжини қондириш мақсадида ахолига пуллик хизмат кўрсатиши, шахобчалар хамда  ўз дуконларини ташкил этиш хуқуқига эга. Ўз техникалари билан аҳолига пуллик хизмат кўрсатади,  улгуржи ва чакана савдо шаҳобчаларини ташкил этади. 

Туманлараро «Қишлоқхўжаликкимё» корхонаси ўз шаҳобчаларини ривожлантириш учун Ўзбекистон Республикасидаги қонунларда тақиқланмаган барча турдаги фаолиятидан келадиган фойдадан миллий валюта жамғармаларни ташкил этади. Маркетинга оид ишлар ўтказади, кредит олиб ўз мақсад йўлида харакат килади. Барча молиявий операцияларидан тушган фойдадан кредит бериш хуқуқига эга. Ўзига тегишли барча мулк қиймати мажбуриятига кўра, Ўзбекистон Республикаси қонунчилигида белгилаш мумкин бўлган жазога мустакил жавоб беради.

«Қишлоқхўжаликкимё»  давлат акциядорлик жамиятининг тавсиясига асосан Туманлараро «Қишлоқхўжаликкимё» корхонаси бошлиғи тавсияси билан тайинланади. Рахбар ўз ваколати доирасига мувофиқ харакат килади ва хар ойда ўз фаолияти тўғрисида мунтазам равишда «Қишлоқхўжаликкимё» давлат акциядорлик бирлашмасига ҳисобот топширади, тегишли сўровларга тўлиқ ва тўғри маълумотларни тақдим этади.
 
Туманлараро «Қишлоқхўжаликкимё» корхонасининг бошлиғи корхонанинг кундалик иш фаолиятига  рахбарлик килишга доир барча масалаларни ўзи ҳал қилади.  Шу жумладан, унинг манфаатларини ифода этади, шартномалар тузади, штат жадвалини вилоят бирлашмасига такдим этади, Корхонанинг барча ходимлари учун эса бажарилиши мажбурий бўлган буйруқлар чиқаради ва кўрсатмалар беради. Умумий йиғилиш ва мажлисларни ўтказиш корхона бошлиғи томонидан ташкил этилади. 

Корхона ходимларини ишга кабул килиш ва ишдан бўшатиш мехнатга хақ тўлаш миқдори, ходимларни моддий рағбатлантириш, мукофотларни бериш масаласини филиал бошлиғи  жамоа шартномаси ҳамда якка тартибдаги мехнат шартномаси орқали тартибга солади. Туманлараро «Қишлоқхўжаликкимё» корхонасининг умумий йиғилиш карори билан устав фондининг миқдорини ўзгартириши (кўпайтириши, камайтириши) мумкин. Филиалнинг устав фонди тадбиркорлик ва бошқа олинадиган фойда ҳисобидан кўпайтирилади. Корхона қуйидаги ҳолатларда қайта ташкил этилади ёки тугатилади:

· «Қишлоқхўжаликкимё» давлат акциядорлик жамияти ва туманлараро «Қишлоқхўжаликкимё» филиалининг келишувига кўра;
Ўзбекистон Республикасининг амалдаги қонунларига биноан таъкиклаб куйилган фаолиятни амалга оширган такдирда, суднинг карорига мувофик.

· Корхонани тугатиш буйича хўжалик судида банкрот деб эълон килганда, тугатиш комиссияси тайинланади, тугатиш тартиби ва муддатини белгиланади.

· Тугатиш комиссияси тайинланган вактдан бошлаб корхона фаолиятини бошқариш  ваколати унга ўтади. Тугатиш комис​сияси филиал жойлашган жойидаги матбуот органида унинг тугатилганлиги хамда кредиторларнинг даъволарини киритиш тартиби ва муддатлари тўғрисида эълон беради. Эълон икки ой олдин берилган бўлиши керак.

· Тугатиш комиссияси филиалнинг мавжуд мулкини баҳолайди, унинг кредиторлар ва дебиторларини аниқлайди, улар билан ҳисоб китоб килади, филиалнинг учинчи шахслар олдидаги карзларини тўлаш чораларини кўради, шунингдек оралиқ тугатиш балансини тузади ва уни «Қишлоқхўжаликкимё» акциядорлик жамиятига тақдим этади.

· Кредитор ва бюджет олдидаги мажбурий тўловлар бўйича ҳисоб китоб қилингандан сўнг тугатиш комиссияси тугатиш балансини тузади ва уни «Қишлоқхўжаликкимё» акциядорлик  жамиятига тақдим этади.

Тугатиш тўғрисидаги давлат рўйхатига олиш реестирига тегишли ёзув киритилган вақтдан бошлаб тугатиш якунланган ва корхона эса тугатилган ҳисобланади.

Туманлараро «Қишлоқхўжаликкимё» филиали база омборларида моддий товар бойликларни, барча турдаги минерал ўғитларни қўриқлаш учун вилоятлар ИИБ  хузуридаги "Қўриқлаш"  бўлимлари  билан шартномалар тузади ва маблағлар тўловини амалга оширади.

Мазкур база омборларига минерал ўғитларни вагонлардан тушириб олиш, ўғитларни омборларга жойлаштириш ва сифатли сақлаш, хавфсизлик техникаси ва ёнгин хавфидан мухофаза қилиш, умуман олганда минерал ўғитларнинг база худудидаги харакати билан боғлиқ барча жараёнларни ташкил этилишига, ҳаражатларни қоплаш филиал томонидан амалга оширилади.

Мазкур тизимда юқоридаги қарорлар, низомлар ва чора-тадбирларда белгиланган тартибларни бажарилишини таъминлаш, минерал ўғитларни базалардан фермер хўжаликларининг  экин майдонларига қадар ташиб бориб, шу куннинг ўзидаёқ сепиб бериш ишларини ташкил этиш ва тегишли хужжатларни расмийлаштириш туманлараро «Қишлоқхўжаликкимё» корхоналари зиммасига юклатилган.

5.2. Минерал ўғитларни етказиб бериш бўйича шартномалар тузиш ва  заҳирага жамғаришни ташкил этиш

Республикамизда фаолият кўрсатаётган "Қишлоқхўжаликкимё" ОАЖ худудий туманлараро филиаллари  минерал ўғитларнинг ташиш учун ўз транспортлари,  қадоқлаш корхоналари ҳамда тўла-тўкис ишлайдиган чакана савдо магазинлари ҳам шаклланиб бормоқда. Худудий туманлараро филиал корхоналари  минерал ўғитларни фермер хўжаликларининг бевосита экин майдонларига қадар ташиб бориб, шу куннинг ўзидаёқ сепиб бериш ишларини ташкил этади. 
"Қишлоқхўжаликкимё" ОАЖ худудий туманлараро филиаллари  базаларидан фермер хўжаликларининг бевосита экин майдонларига қадар ташиб бориб, шу куннинг ўзидаёқ сепиб бериш ишларини ташкил этиш ва бажариш бўйича шартномаларнинг тузилиши ва жойларда ўғит захирасининг яратилиши Ўзбекистон Республикаси Вазирлар Махкамасининг 2003 йилнинг 4 сентябридаги 383 сонли "Қишлоқ хўжалиги ишлаб чиқаришида шартномавий муносабатларни такомиллаштириш ва мажбуриятлар бажарилиш учун томонларнинг жавобгарлигини ошириш чора - тадбирлари тўгрисида" ги, 2004 йилнинг 5 февралидаги 57 сонли "Маҳсулотлар, хом ашё ва материалларнинг юқори ликвидли турларини сотишнинг бозор механизмларини жорий этишни давом эттириш тўғрисида" ги қарори билан тасдиқланган "Моддий - техника ресурслари стратегик турларини сотишнинг махсус тартиби тўғрисидаги Низом" ва 2011 йилнинг 26 июнидаги 185 сонли "Маҳсулотларнинг монопол турларини товар - хом ашё биржаси орқали сотиш руйхатини янада кенгайтириш ва хажмларини кўпайтириш чора - тадбирлари тўғрисида" қарорлари талабларидан келиб чиққан ҳолда ташкил этилади.

Ўзбекистан Республикаси Президентининг қарорига асосан ҳар йили тасдиқланадиган "Минерал ўғитларни ишлаб чиқариш ва тақсимлаш баланси"га мувофиқ, Қишлоқ ва сув хўжалиги вазирлиги томонидан "Ўзкимёсаноат" ДАК билан келишилган ҳолда қишлоқ хўжалигига етказиб бериладиган минерал ўғитларнинг экин турлари бўйича тақсимоти вилоятлар кесимида ишлаб чиқилиб, тасдиқланади. Тасдиқланган баланс ва тақсимотга мувофиқ, "Ўзкимёсаноат" ДАК томонидан:

а)
кимё корхоналарида минерал ўғитларни ишлаб чиқариш ва вилоятлар кесимида таъминотни йўлга қўйиш бўйича;

б) "Қишлоқхўжаликкимё" жамиятларига кимё корхоналари кесимида минерал ўғитларни етказиб бериш бўйича тегишли тақсимот режа такдим қилинади.

- "Қишлоқхўжаликкимё" жамиятлари томонидан:

а)
кимё корхоналарига туманлараро филиаллар  кесимида таъминотни йўлга қўйиш бўйича;

б) ўзининг туманлараро филиалларига кимё корхоналари кесимида етказиб бериладиган минерал ўғитлар миқдори ва турлари бўйича тегишли тақсимот такдим қилинади.

Тасдиқланган баланс ва юқоридаги тақсимотлар асосида кимё корхоналари билан "Қишлоқхўжаликкимё" жамиятларининг туманлараро филиаллари (жамият томонидан берилган ваколат асосида) ўртасида минерал ўғитларни етка​зиб бериш бўйича шартномалар имзоланади, ушбу шартнома ва кимё корхонаси билан тузилган ижара шартномаларининг шартларига мувофиқ кимё корхоналари минерал ўғитларнинг ижара базаларда захираси жамғарилади. Тасдикланган баланс ва тақсимотлар асосида «Қишлоқхўжаликкимё» туманлараро филиаллари ва фермер хўжаликлари ўртасида минерал ўғитлар етказиб бе​риш бўйича шартномалар имзоланади.

Кимё корхонаси минерал ўғитларни «Қишлоқхўжаликкимё» туманлараро филиали омборларига  темир йўл вагонларида темир йўл юк хати ва товарни сифат сертификати қўшиб юборилади. Темир йўл станциясида Ўзбекистон Республикаси ИИВ ТИИБ АМБ ходими кузатуви остида олиб келинган вагонлар база худудига киритилади ва филиал ишончномаси билан қабул қилинади.   Минерал ўғитларни қабул қилган кун темир йўл юк хатига темир йўл станцияси томонидан штемпель қўйган куни хисобланади ва  вилоят ИИБ хузуридаги "Қўриклаш" бўлимининг навбатчиси, филиал омбор мудири билан бирга пломбаларнинг бузилмаганлиги текширилиб, қабул қилиниб олинади, шу жойнинг ўзида Ўзбекистон Республикаси ИИВ Транспортдаги ИИБга қарашли АМБ ходимининг "Йўлномаси"га "Қўриклаш" бўлимининг навбатчиси имзо қўяди.

Вагондаги аммиакли селитра минерал ўғитини тушириб олишда тах урувчи (кладовшик) "Қўриқлаш" бўлимининг навбатчиси кузатувида, ўғитларни қолдиқни тезкор аниклайдиган ҳолатда ва КМК 2.0911-97 меъёрларига мос ҳолда тахлайди ва минерал ўғитларнинг қоп сони бўйича ки​мё корхонасидан келган миқдорини темир йўл юк хатида кўрсатилган қоп сони микдорига тўғри келиши тўғрисида омбор мудирига маълумот беради. Шундан кейин юк хатларини, база омбор мудири ўзининг махсус шнурланган кирим китобига қайд қилади ва сўнг "Қўриқлаш"  бўлимининг катта навбатчи ходими ҳам ўзининг махсус рўйхатдан ўтказилган кирим китобида қайд қилади.

Шу куннинг якуни билан омбор мудири ўз ҳужжатларини темир йўл юк хати ва товарни сифат сертификатини базанинг моддий товар бойликлар ҳисобчисига умумлаштирган  ҳолда топширади.  Омбор мудири вагонларни қабул қилиш даврида вагон пломбасини текшириши, юкнинг тўлиқлигига амин бўлиши, юкни вагондан тушириб олиш ва омборга киритишда огоҳ бўлиши шарт. Вагондаги минерал ўғитлар тўлиқ тушириб бўлингандан сўнг, омбор мудири зудлик билан вагонларни  бўшатилганлиги тўғрисида темир йўл станциясига билдирги билан хабар бе​ради.  Темир йўл станциясида билдирги хабарномасига мувофиқ (памятка приемосдатчика на подачу вагонов, форма (У-45)  вагонни юки билан олганини эслатиб турувчи ҳужжатни ёпади, бўшатилган ва​гонлар омбор мудири кузатуви асосида темир йўл тепловози ёрдамида база ҳудудидан олиб чиқиб кетилади.

Темир йўл хизматлари суммалари темир йўл станцияси томонидан базага такдим этилади, база бухгалтерияси  хи​соб-китобларни умумлаштирииб филиал томонидан тўловини амалга ошириш чорасини кўради. Омборчи такдим этган темир йўл станциясидан олган юк хати ва  кимё корхонаси томонидан такдим этилган счет – фактура, вагон рақамлари ва мине​рал ўғитлар микдори кўрсатилган реестрлар жамланиб база моддий товар бойликлар ҳисобчисига топширилади ва хар ой якуни билан кимё корхонасига  база мудири имзоси ва базанинг мухри билан ҳисобот такдим этади. 

5.3. Минерал ўғитларни фермер хўжаликларининг экин майдонларига ташиб боришни ташкил этиш

Туманлараро  «Қишлоқхўжаликкимё»  филиаллари  томонидан минерал ўғитларни фермер хўжаликларига уларга хизмат кўрсатувчи тижорат банклари  томонидан ажратилган имтиёзли кредит маблағларини олдиндан тўлови асосида белгиланган агротехник муддатларида етказиб беради. Туманлараро «Қишлоқхўжаликкимё» филиалари томонидан такдим қилинган талабнома асосида тижорат банклари белгиланган агротехник муддатлар бошланишидан бир ой олдин Молия вазирлиги ҳузуридаги "Жамгарма"дан имтиёзли кредитларнинг ажратилиши бўйича тегишли чораларни кўради. "Жамғарма" томонидан фермер хўжаликларига минерал ўғитлар учун олдиндан 100% лик тўловларнинг амалга оширишга етарли миқдорда маблағ ажратилмаган такдирда, банк ўз маблағи ҳисобидан кредит маблағлари ажратиб, та​лаб қилинган 100% олдиндан тўловнинг амалга оширилишни таъминлайди. "Жамғарма" томонидан ажратилган мақсадли маблағлар хисобидан давлат буюртмасидан ташқари эҳтиёжлар учун олинадиган минерал ўғитларга тўловларни амалга ошириш тақиқланади.

Туманлараро «Қишлоқхўжаликкимё» филиалари  ҳисоб рақамига келиб тушган маблағларни кимё корхоналарига йўналтирадилар. Бунда туманлараро филиаллари қўлланилаётган давлат антимонополия қўмитаси  томонидан тасдиқланган устама 22 фоиз даражасидаги маблағларни ўз эҳтиёжлари учун ишлатиш мақсадида олиб қолади. Мақсадли маблағлар ҳаракати Молия вазирлиги ва Марказий банк томонидан тасдиқланган йўриқнома ва тартиб асосида амалга оширилади.  Шуларни инобатга олиб:

- туманлараро «Қишлоқхўжаликкимё» филиаллари ташиш воситалари билан минерал ўғитларни фермер хўжа​ликлари даласигача ташиб бориши, ташиш техникалари етишмаган такдирда лицензияси мавжуд бўлган транспорт корхоналари билан ташиш техникаларини ижарага олиш бўйича шартнома тузиши ва шартнома асосида жалб этилган транспорт воситалари билан ҳам минерал ўғитларни фермер хўжалиги даласигача ташиб бориши;

-фермер хўжалиги даласига ташиб борилган минерал ўғитларни туманлараро «Қишлоқхўжаликкимё» корхоналари (ўз тасар​руфидаги техникалар етишмаган холларда худудлардаги ўғит сепиш агрегатларини туманлараро «Қишлоқхўжаликкимё» корхонаси ижарага олади) НРУ-0.5, РУ -0.75, РМУ ва бошқа турдаги агрегатлар билан сепиб бериши;

-"Нефтмаҳсулот" унитар корхоналари экин майдонларини график бўйича озиқлантириши белгиланган фермер хўжаликлари даласига борган отряддаги НРУ-0,5, РМУ ва бошқа ўғит сепиш агрегатларини ишлатиш учун ёқилғи-мойлаш матариалларининг фермер хўжаликлари ҳисобидан таъминланиши белгилаб қўйилди.

Туманлараро «Қишлоқхўжаликкимё» филиал корхонаси то​монидан бажарадиган тадбирлар:

· Туманда, туман хокими бошчилигидаги штаб тузилади ва мазкур штаб ўғит сепиш графигини ишлаб чиқади ҳамда қишлоқ хўжалик экинларини озивқлантириш тадбирини ташкил этади;
· Туман штаби СИУ раҳбарларидан 5 кун олдин ўғит учун тўловни амалга оширган ва минерал ўғит сепишга тайёр фермер хўжаликларини номма - ном рўйхатини олади, шу асосда зарур бўладиган минерал ўғит талабини ва фермерлар рўйхатини туманлараро «Қишлоқхўжаликкимё» филиалларига тақдим этилади;

· Буюртманомада  ўғитни  базадан олиб чиқиш бўйича фермер хужаликлари номи ва уларга ажратилаётган минерал ўғитлар микдори, омбордан минерал ўғитларни юклаб олиб чиқиш учун техника воситалари рўйхати ва уларга ўғит ташиш учун берилган юк хати раками кўрсатилади. Филиал базасидан минерал ўғит олиши учун бириктирилган шахобча мудири (моддий жавобгар шахс) буюртманомага ўзига берилган юк хатини қўшиб топширади.

· Шахобча мудирига  базадан  ўғитни олиб чиқишга рухсат бергандан сўнг шахобча мудири  ( моддий жавоб​гар шахс) ҳудудга бириктирилган транспорт воситасига ўғит юклаш ва базага кириши учун рухсатнома олади, транспорт воситасини тарозига киритиб тарасини торттиради, рухсатномада кўрсатилган микдордаги минерал ўғитни   омбор мудири  ва ишчилар томонидан юклаб берилади;

· Минерал ўғит юкланган техникалар тарозига кириб, юк билан тортилади ва ортилган минерал ўғит  омбор мудири томонидан 3 нусхада юк хати ёзиб берилади ва чиқим китобига қайд қилинади. Юк хатида минерал ўғит микдори, партия рақами, қоп сони, автотранспорт русуми ва давлат рақами ҳамда ҳайдовчининг ва шахобча мудири (моддий жавобгар шахс)нинг исми шарифи кўрсатилади, аммиакли селитра минерал ўғитини чиқаришда кузатувчи туман ИИБ ходими фамилияси исми, гувохнома рақами тўлиқ ёзилиб имзо қўйдирилади. Юк хатида кўрсатилган минерал ўғит микдори учун ҳисоб-фактура база ҳисобчи - иқтисодчиси томонидан ёзиб берилади.

Ҳужжатлар омбор мудири томонидан расмийлаштирилиб, чиқим китобларига қайд қилиб борилади. Базани "Қўриқлаш" бўлими ходимлари томонидан маҳсус чиқим китобларига минерал ўғит тури, микдори, юк хати раками, ав​тотранспорт русуми, давлат рақами, ҳайдовчи ва шахобча мудири  (моддий жавобгар шахс) исми шарифи, кузатувчи ИИБ ходими фамилияси исми, гувоҳнома рақами тўлиқ ёзилиб қолдирилади ва имзо қўйдирилади. 
Минерал ўғитларни фермер хўжалиги экин майдонига қадар куйидаги тартибда ташиб борилади ва сепиб берила​ди.  Фермер хўжалигига СИУ (сув истеъмолчилари уюшмаси) томонидан берилган буюртманомага мувофиқ туман хокимликлари томонидан тасдиқланган графиклар асосида бир йўналишда жойлашган фермер хўжаликларига етказиб бериладиган минерал ўғитлар транспорт воситасига юкланади ва торозидан ўтказилади. Минерал ўғит  база омборидан ИИБ ходими кузатувида минерал ўғит юкланган транспорт воситаси шахобча мудири бошчилигида етказиб берилади. 

Минерал ўғит юкланган транспорт воситалари талабномада кўрсатилган фермер хўжаликларнинг дала майдонларига борганда, далада кутиб турган фермер хўжалиги рахбари ишончномани  шохобча мудирига беради. Сўнг беш юз бошчи (Минг бошчи), МФЙ вакили, махалла поспони ва ИИБ хо​дими иштирокида ушбу фермерга ажратилган минерал ўғитларни транспорт воситасидан туширилади ва фермер хўжалигига минерал ўғитларни етказиб бериш билан боғлиқ 3 нусхада тайёрланган хужжатларни, жумладан юк хати, ҳисоб-фактура ва солиштирма далолатнома фермер хўжалиги рахбари билан бирга шохобча мудири имзолайди. Хужжатларнинг бир нусхаси фермер хўжалигига берилади. Маълумотларни шохобча мудири ўзининг ёнидаги филиал томонидан берилган махсус китобига қайд қилади, сўнг отряд бошлиғи олдиндан белгиланган маршрут бўйича навбатдаги фермер хўжалигига минерал ўғит етказиб бериш учун минерал ўғит юкланган транспорт воситасида туман ИИБ ходими кузатувида жўнаб кетади. Фермер хўжалигининг дала майдонларига етказиб берилган минерал ўғитлар беш юз бошчи (Минг бошчи), фермер хўжалиги раҳбари, МФЙ ходимлари ва маҳалла поспони кузатуви остида туманлараро «Қишлоқхўжаликкимё» корхонасига қарашли НРУ-0.5 ва бошқа агрегатлар билан сепилади.

Экин майдонларига ўғит тўлиқ сепиб бўлинганидан сўнг минерал ўғитларни ҳисобдан чиқариш далолатномаси ўрнатилган тартибда 4та нусхада тузилади. Унга МФЙ вакили, махалла поспони, фермер хўжалиги раҳбари имзо ва мухр қўяди. Хақиқатда ўғитларни мақсадли ишлатилганлиги тасдикловчи  далолатномани иккинчи нусхаси​ни фермер хўжалиги раҳбари олиб қолади ва йўналиш  Маршрут бўйича орқага кайтиб келинаётганда далолатноманинг 1 - нусхасини фермер томонидан шохобча мудирига  такдим этилади, қолган бир нусхасини ИИБ вакилига, ИИБ вакили эса шу куннинг ўзида уни туман ИИБ га такдим этади.

Талабномада кўрсатилган фермер хўжалиги раҳбари даласида йўқлиги туфайли ёки техника воситалари бузилиб қолган ҳолларда сепиш имконияти бўлмаганлиги учун минерал ўғитлар  базага қайтарилади ва ўрнатилган тартибда далолатнома тузилади. Кун якуни билан шохобча мудири  фермер хўжаликларига тарқатилган минерал ўғитлар ҳужжатларини (ишончнома, хисоб-фактура, юк хати ва аммиакли селитрани хисобдан чиқариш далолатномаси) умумлаштиради. Шу билан бирга реестр тузиб, туманлараро «Қишлоқхўжаликкимё» филиалига хисобот топширади. 

Экин майдонларининг озиқлантирилиши бўйича фермер хўжаликлари кесимида туманлараро «Қишлоқхўжаликкимё» филиал корхонаси томонидан мониторинг гурухи ташкил этилади ва кундалик мониторинг юритилади. Мониторинг маълумотлари ту​ман хокимилиги штаби, туман прокуратураси, туман Ички ишлар бўлими ва "Қишлоқхўжаликкимё" ОАЖга, ва «Ўзкимёсаноат» ДАК га тақдим этади.

Вилоятга бириктирилган кимё корхонаси масъул ходими ҳар куни   базадан олинган маълумотларини таҳлил қилган ҳолда умумлаштириб, вилоят штабига, вилоят «Қишлоқхўжаликкимё» ОАЖ га ва «Ўзкимёсаноат» ДАКга, «Ўзкимёсаноат» ДАК эса вилоятлардан олинган маълумотларни ўрнатилган тартибда Вазирлар Маҳкамасига ва тегишли ташкилотларга такдим этади. Вилоят штаби  яъни «Қишлоқхўжаликкимё» ОАЖ туманлар кесимида олинган маълумотларини таҳлил қилган ҳолда умумлаштириб,  вилоят хокимлигига ва ўрнатилган тартибда  тегишли ташкилотларга такдим этади.

Мониторинг гуруҳида тижорат банкларига маблағ ажратиш бўйича такдим қилинган талабномага асосланган ҳолда, ажратилган меъёр ва етказиб берилган минерал ўғит қиймати билан солиштирма тахлилни ўзида акс этиши талаб қилинади. Туман прокурорига ҳар куни тўлов масаласидаги муаммолар тўғрисида бир кун олдинги мониторинг натижалари бўйича ёзма ахборот бериб борилади. Шунингдек, ҳар ҳафта якуни бўйича тўловни амалга оширмаётган фермер хўжаликларига огоҳлантириш хатлари юборилади.

Мустақиллик йилларида Ўзбекистон Республикасида ғуза, ғалла ва қишлоқ хўжалик экинларини зараркунандалар, турли касалликлар ҳамда бегона ўтлардан ҳимоя қилишга катта эътибор берилиб келинмокда. 2000 йилнинг 31 августида Ўзбекистон Республикаси Олий Мажлисида «Қишлоқ хўжалик ўсимликларни зараркунандалар, касалликлар ва бегона ўтлардан ҳимоя қилиш» тўғрисидаги 117-П сонли махсус қонунни қабул қилди. Қабул қилинган қонундан мақсад: «Қишлоқ хўжалик ўсимликларини зараркунандалар, турли касалликлар ва бегона ўтлардан ҳимоя қилишни таъминлаш, ўсимликларни ҳимоя қилиш воситаларининг инсон соғлигига, атроф табиий муҳитга зарарли таъсирини олдини олиш билан боғлик бўлган муносабатларини тартибга солишдан иборат» бўлиб, асосан қишлоқ хўжалик экинларини зараркунандалар, турли касалликлар ва бегона ўтлардан ҳимоя қилишда биологик ҳимоя асоси бўлган, уйғунлаштирилган  курашни кенг жорий этилишига қаратилган.

Шу мақсаддан келиб чиқиб республикамиз худудларида хусусий тадбиркорлик субекти сифатида фермер хўжаликларига хизмат кўрсатувчи биолабораториялар ташкил этилган.  Биолабораторияларнинг асосий вазифаси белгиланган худудларда қишлоқ хўжалик экинларини фитосанитария ҳолатини, барча  ердан  фойдаланувчи ташкилотлар, фермер хўжаликлар,  деҳқон хўжаликлари экинларни  зараркунандалар, турли касалликлар ва бегона ўтларга қарши кураш чораларини ўтказишда услубий ва амалий ёрдам кўрсатади.

Атроф муҳитни ифлослантирмайдиган  инсон саломатлиги учун  безарар бўлган ўсимликларни  ҳимоя  қилиш усулини тадқиқ этишни ривожлантириш ва ўсимликларни ҳимоя қилиш ишларида  уйғунлашган кураш тизимини ишлаб чикади. Биолабараториялар фермер хўжаликларга хизмат кўрсатишда истиқболли ва самарали биологик ва кимёвий усулларда ҳимоя қилиш воситаларини уларни кузатув башоратномалари асосида тадбиқ этиб боради.

Тадқиқотларнинг кўрсатишича биолабараториялар фермер хўжаликларга хизмат кўрсатиш жараёнида кўрсатилган хизматлар учун фермер    хўжаликлар томонидан ўз вақтида тўловларини тўлалигича амалга ошира олмаяпди. Фермер хўжаликлар асосан МТП, минерал ўғитлар ва ЁММ учун тўловларни биринчи ўринда амалга оширади ва биолабараториялар учун тўловлар молиявий ресурс танқислиги сабабли амалга оширилмай қолмоқда. Хусусий тадбиркорлик субъекти бўлган биолабараториялар ўзларига бириктирилган худудларда фермер хўжаликларига ўсимликларни  ҳимоя  қилиш бўйича катта хизматларни амалга оширади бироқ кўрсатилган хизматлар учун молиявий тўловлар ўз вақтида амалга ошмай қелмоқда. Натижада хусусий тадбиркорлик субъекти бўлган қатор биолабараториялар кўрсатилган хизматлар учун даромад олмай келмоқда,  натижада қилинган  сарф харажатлар қопланмай, биолабараториялар  молиявий инқироз ҳолатига тушиб қолмоқда.  Бу Республикамизда қатор биолабараторияларни молиявий инқироз ҳолатида ёпилиб кетишига сабаб бўлмоқда. Чунки биолабараториялар, фермер хўжаликларга хизмат кўрсатишда фойдаланиладиган биомаҳсулотларни (брагон ва трихограмма, олтинкуз) ўзлари ишлаб чиқаради. Бунинг учун уларга биомаҳсулотларни ишлаб чиқариш учун катта хажмда маргарин,  сут  ачитқиси,  ун 2 навли,  макка уни,  шакар,  мева қоқи,  сут,    мум,  куя қурти,  бракон, арпа, асал, олтинкўз капалаги керак бўлади.

Чунки бу маҳсулотларни биолабараториялар ўз маблағлари ҳисобидан бозордан харид қилишади. Қатор биолабараториялар кўрсатилган хизматлар учун фермер хўжаликлардан тўловларни ўз вақтида  қабул қила олмаслиги  ва баъзи ҳолларда умуман хисоб китоблар амалга ошмай қолиши натижасида, ушбу маҳсулотларга қилинган сарф харажатлар ва иш хақи харажатлари қопланмай қолмоқда. Ваҳоланки хусусий тадбиркорлик субъекти бўлган хар қандай корхона фойда олиш мақсадида фаолият кўрсатади. 

Бу муаммо қишлоқ хўжалигини давлат томонидан қўллаб-қувватлаш заруратидан келиб чиқмоқда. Чунки қишлоқ хўжалиги, хусусан фермер хўжаликлари доимо  ўсимликларни биологик ва кимёвий усулларда ҳимоя қилишга эхтиёж сезади. Ўсимликларни биологик ва кимёвий усулларда ҳимоя қилиш хизматларисиз қишлоқ хўжалик маҳсулотларидан юқори ҳосил олишга эришиб бўлмайди ва шунга мос равишда фермер хўжаликлари самарали қишлоқ хўжалик фаолиятини олиб бора олмайди.

Бозор иқтисодиёти шароитида биолабараториялар фойда олмасдан самарали фаолият ва  фермер хўжаликларга самарали хизматлар кўрсата олмайди. Шунинг учун хусусий тадбиркорлик субъекти бўлган биолабараторияларни молиявий қўллаб-фувватлаш учун керекли бўлган хом-ашё ресерсларининг 50% харажатларини давлат томонидан субсидиялар ажратилиши мақсадга мувофиқ бўлар эди.  Бу бир томондан биолабараторияларни мунтазам самарали фаолият юритиши учун биомаҳсулотлар билан таъминлайди ва иккинчи томондан фермер хўжаликларида  ўсимликларни биологик ва кимёвий усулларда ҳимоя қилиш самарадорлигини оширган бўлар эди.

Назорат ва муҳокама учун саволлар

1. "Қишлоқхўжаликкимё" корхоналари филиаллари томонидан фермерларнинг даласига тўлиқ ташиб бориб ва уларни сепиб беришгача бўлган тадбирларни Ўзбекистон Республикаси Вазирлар Маҳкамасининг қайси қарори асосида ташкил этилади.
2. Кимё корхоналаридан фермер хўжаликларига минерал ўғитларни етказиб бериш жараёни амалдаги қандай қонун хужжатлари ва бошқа меъёрий хужжатларга мувофиқ тартибга солинади.

3. “Қишлоқхўжаликкимё” худудий акциядорлик жамиятининг туманлараро филиал корхонасининг намунавий тузилмаси тушунтириб беринг.
4. Туманлараро «Қишлоқхўжаликкимё» корхонасининг асосий вазифалари нималардан иборат.
5. Туманлараро «Қишлоқхўжаликкимё» корхонаси қандай ҳолатларда қайта ташкил этилади ёки тугатилади.
6. Туманлараро «Қишлоқхўжаликкимё» корхона рахбарлари нима учун база омборларида моддий товар бойликларни, барча турдаги минерал ўғитларни қўриқлаш учун вилоятлар ИИБ  хузуридаги "Қўриқлаш"  бўлимлари  билан шартномалар тузади ва маблағлар тўловини амалга оширади.
7. Тасдикланган баланс ва тақсимотлар асосида «Қишлоқхўжаликкимё» туманлараро филиаллари ва фермер хўжаликлари ўртасида минерал ўғитлар етказиб бе​риш бўйича шартномалар тузилишини тушунтириб беринг.

6-БОБ. ҚИШЛОҚ ХЎЖАЛИГИДА СУВ ИСТЕЪМОЛЧИЛАРИ УЮШМАЛАРИНИНГ РОЛИ

6.1. Қишлоқ хўжалигида сув истеъмолчилари уюшмаларини  шаклланиши ва унинг ташкилий асослари
Қадимдан мамлакатимиз ҳудудида сув ҳаёт манбаи сифатида кадрланган, тирикчиликнинг биринчи омили саналган, уни мукаддас билиб, асраб - авайлаб, тежаб - тергаб сарфланган. Бу қарашлар ўз моҳиятини бугун ҳам йўкотган эмас. Дарҳақиқат, мамлакатимиз қишлок хўжалиги ишлаб чиқаришини сувсиз тасаввур этиш мумкин эмас. Шунинг учун сувдан максадли, тежаб - тергаб фойдаланиш ҳозирги бозор иқтисодиёти шароитида яна ҳам долзарб бўлиб турибди. Чунки қишлоқ хўжалиги ишлаб чиқаришининг асосий қисми бўлган пахта, галла ва бошқа маҳсулотлар етиштириш бевосита сув таъминоти билан чамбарчас боғлиқ.

Республика бўйича суғориш учун йилига ўртача 55 млрд.м3 сув талаб этилади. Бу кўрсаткич Марказий Осиё республикаларида истеъмол қилинадиган сувнинг деярли ярмига тенгдир. Республикада фойдаланиладиган сувнинг кўп қисми қўшни давлатлар худудларидан оқиб келади. Республикада фойдаланиладиган сувнинг 85 фоизи кишлоқ хўжалигида ишлатилади. Деҳқончиликка мўлжалланган ерларнинг 98 фоизини суғориладиган майдонлар ташкил этади. Кўриниб турибдики, сувдан тежаб-тергаб, самарали фойдаланилмаса, келгусида сув таъминотида муаммолар келиб чиқиши мумкин.

Ўзбекистон Республикаси Президентининг 2003 йил 24 мартдаги "Қишлок хўжалигида иқтисодий ислоҳотларни чуқурлаштиришнинг энг муҳим йўналишлари тўғрисида"ги ПФ-3226-сонли Фармонига асосан республикада фермер хўжаликларини ривожлантириш устувор йўналиш деб белгиланди. Фармонга мувофиқ республика қишлоқ ва сув хўжалигида ўтказилаётган ислоҳотларни янада чукурлаштириш, соҳа бошқарувини такомиллаштириш мақсадида Вазирлар Махкамасининг 2003 йил 28 июндаги 290-сонли ва 21 июлдаги 320-сонли қарорлари қабул қилинди. Республика сув хўжалигида муҳим ўзгаришлар юз берди. Сув ресурсларини маъмурий-ҳудудий бошқариш тамойилларидан ҳавзавий бошқариш тамойилига ўтилди.

Қишлоқ хўжалиги корхоналарини қайта қуриш жараёни тамойилида сув ресурсларини бошқаришни такомиллаштириш ва соҳани бозор муносабатлари тамойилларига асосан қайта қуришни тақазо этмокда. Республикада сув хўжалиги комплексини қайта қуриш жараёни уч йўналиш бўйича амалга оширилмокда.

Биринчи йўналиш - қайта қурилаётган қишлок хўжалиги корхонаси негизида ташкил этилган фермер хўжаликларига сув хизмати тузилмасининг бозор муносабатлари шароитига мос шаклини барпо қилиш.

Иккинчи йўналиш - Республика сув хўжалиги комплексини бошкаришни такомиллаштириш.

Учинчи йўналиш - сув хўжалиги объектларини замонавийлаштириш. Ҳозирги кунда тугатилган қишлоқ хўжалиги корхоналари негизида ташкил этилган фермер хўжаликларига сув хизмати кўрсатувчи тузилманинг бозор муносабатлари шароитига мос шаклини барпо қилиш, хўжалик ички суғориш тармоқларида сувдан фойдаланувчилар сони кўпайиб, сувнинг хисоб-китобини олиб бориш ҳамда сувдан оқилона ва мақсадли фойдаланишни йўлга қўйиш муҳим вазифалардан бирига айланиб бормокда. Вазирлар Махкамасининг 2002 йил 5 январдаги 8-сонли қарорига асосан "Қайта ташкил этилаётган қишлоқ хўжалиги корхоналари худудида ўзаро сув хўжалиги муносабатларини тартибга солиш тўғрисида"ги тартиб тасдиқланди.

Мазкур тартибга асосан тугатилган хўжаликлар ҳудудида жойлашган барча иккиламчи сувдан фойдаланувчилар бирлаштирилиб, суғориш тармоғи бўйича уларнинг "Уюшмаси" ташкил этилиши белгилаб қўйилди. Сув истеъмолчилари уюшмаси (СИУ) зиммасига хўжалик ички суғориш тармоқларини бир маромда ишлатиш, иккиламчи сувдан фойдаланувчилар ўртасида адолатли сув тақсимотини ўрнатиш, суғоришнинг илғор технологияларини жорий қилиш ҳамда уларнинг хуқуқларини ҳимоя қилиш каби вазифалар юклатилди. СИУ - бу бир суғориш тармоғида жойлашган барча иккиламчи сувдан фойдаланувчиларнинг ихтиёрий равишда бирлашган ташкилотидир.

Президент Фармони билан кишлоқ хўжалиги ишлаб чиқаришида фермер хўжаликларига устувор йўналиш берилганлиги, қишлоқ хўжалиги ишлаб чиқаришида фермер хўжаликларининг улуши ортиб бораётган шароитда уларга белгиланган меъёрларда сув етказиб бериш масъулиятини ўз зиммасига олган СИУнинг ишончли ҳамкор сифатидаги ўрни ўсиб бориши табиий. Маълумки, илгари қишлоқ хўжалиги ерлари ширкат хўжаликлари ихтиёрида бўлиб, ҳудудни сув билан таъминлаш асосан улар зиммасига юкланган эди. Битта хўжалик ҳудудида фойдаланиб келинган хўжалик ички каналлари, ундаги гидротехника иншоотлари ва мелиоратив техникалари, мол -мулкларидан фойдаланадиган бир нечта субъектлар пайдо бўлганлиги сув истеъмолчилар уюшмасини (СИУ) ташкил этиш эҳтиёжини келтириб чиқарди. Эндиликда СИУлар фаолиятини йўлга қўйиш бўйича республикада муайян қонунчилик базаси яратилди. Жумладан, СИУлар Ўзбекистон Республикаси Фукаролик Кодексининг 77-моддасига асосан нотижорат шаклда ташкил этилиб, улар ўз аъзоларининг бадаллари ҳисобига фаолият кўрсатади.

Сув ресурслари танқислиги шароитида бу ресурсларини бошқариш ва етказиб бериш жараёнидаги институтционал қуйи бўғин бўлган Сув истеъмочилари уюшмалари (СИУ)нинг ўрни ниҳоятда юқори. Сув истеъмолчилари уюшмаси мустақил юридик шахс ҳисобланиб, ўз фаолиятини хўжалик ҳисоби тамойиллари асосида олиб боради. Ўз фаолиятини фермер ва деҳқон хўжаликлари ва бошқа хўжалик юритувчи субъектлар билан шартнома асосида сув етказиб бериш хизматлари учун тўланган маблағлари ҳисобидан амалга оширади.

Сув истеъмолчилари уюшмаларига катор имтиёзлар яратилган. Чунончи, СИУлар нотижорат шаклда фаолият кўрсатгани учун Ўзбекистон Республикасининг конунчилиги билан нотижорат ташкилотларга берилган барча имтиёзлардан фойдаланадилар. Республика Вазирлар Маҳкамасининг 2002 йил 5 январдаги 8-сонли қарорига асосан СИУлар хизматлари кўшилган қиймат солиғи, фойда ва мулк солиғи ҳисобланиши ва тўланишидан 2 йил муддатга, Ўзбекистон Республикаси Президентининг 2003 йил 27 октябрдаги ПФ-3342-Фармонига асосан СИУларининг хизматлари қўшилган қиймат солиғи, даромад ва мулк солигини қўшиш ва тўлашдан 3 йил муддатга озод қилинган.

Сув истеъмолчилари уюшмаси (СИУ) бир ёки ундан ортиқ канал атрофидаги сувдан истеъмолчиларининг ҳоҳиш иродаси билан тузиладиган ва улар томонидан бошқариладиган нотижорат ташкилотдир. СИУ муайян миқдорда сув олиш, ундан фойдаланиш ва оқавага чиқариш билан боғлиқ хўжалик фаолиятини ва бошқа фаолиятни амалга оширувчи яхши ташкил этилган фермер хўжаликлари ва бошка юридик жисмоний шахслар бирлашмасидир (уюшмаси) (Вазирлар Маҳкамасининг 2002 йил 5 январдаги 8-сонли қарорининг 7-иловасидан.

Сув истеъмолчилар  - фермер, деҳқон хўжаликлари, томорқа эгалари ва бошқалар бўлиб, адолатли сув тақсимоти хамда ирригация-мелиорация тармоқларидан самарали фойдала​нишни йўлга қўйиш орқали уюшма ҳудудида суғорма дсҳқончиликни ривожлантирадилар ва бунинг учун ўзларининг молиявий ва техник имкониятларини бирлаштирадилар.

Сув истеъмолчилар  - чекланган миқдордаги сувни олиш, ундан ва ички сув хўжалиги объектларидан фойдаланиш билан боғлиқ хўжалик ҳамда бошқа фаолиятларни амалга оширувчи фермер ва деҳқон хўжаликлари ҳамда бошқа юридик на жисмоний шахслардир. Уюшма худудидаги сув истеъмолчилари қуйидаги муаммоларга дуч келишлари мумкин:

· ягона тенг ҳуқуқли сув тақсимлаш тизими йўлга қўйилмаганлиги боис сув истеъмолчилари ўртасида сув учун узлуксиз зиддиятлар вужудга келади;

· ирригация-мелиорация тармоқларининг узлуксиз ишлашини таъминлашга давлат томонидан ажратилаётган маблағларнинг етишмаслиги туфайли уларнинг ҳолати ёмонлашиб боради;

· сув ресурсларидан оқилона ва мақсадли фойдаланмаслик уларнинг кескин камайиш ҳавфини келтириб чиқаради ва
Оролбўйи ҳудудида юз берган фавқулодда экологик вазият янада оғирлашди.

СИУ ўз аъзолари бўлган сув истеъмолчиларга суғориш тармоғидаги сувни тақсимлаш ва уюшмани демократик асосда бошқаришда фаол қатнашиш имкониятини беради. Сув истеъмолчилари СИУнинг молиявий бошқарувини ошкора ташкил этишлари уюшма фаолиятининг барқарор ривожланишини таъминлайди. Бу қишлоқ хўжалиги маҳсулотлари ишлаб чиқарувчиларини бирлаштирган ҳолда нафақат сув хўжалиги, балки қишлоқ хўжалиги билан боғлик умумий муаммоларни ҳал қилишда ҳам ёрдам беради. Бундан ташқари сувдан самарали фойдаланиш ҳисобига қишлоқ хўжалиги экинлари ҳосилдорлигининг ошиши фермерда эртанги кунга янада ишонч уйғотади.

СИУ тузиш учун, тартиб бўйича, уюшманинг бўлажак аъзоларидан иборат ташаббускор гуруҳ зарурий ҳужжатларни тайёрлайди. Ушбу гурух СИУнинг таъсис ҳужжати ва устав лойиҳасини аъзоларнинг таклифларини ҳисобга олган ҳолда тузади   ва   бунинг   учун   салоҳиятли   фермерлар   орасида тушунтириш ишларини олиб боради. Таъсис ҳужжатлари (СИУнинг таъсис шартномаси ва уставидан иборат).

Таъсис шартномаси СИУ таъсис этишга асос бўлувчи хужжат бўлиб, уюшманинг ҳуқуқий мақоми, расмий номи, тасисчилар рўйхати, мақсад ва вазифаларнинг қисқача баёнидан иборат. Таъсис шартномаси СИУ таъсисчиларининг барчаси томонидан имзоланади.

Устав СИУнинг ички фаолиятини мувофиқлаштиришнинг асосий хужжати ҳисобланади. Унда СИУ аъзоларининг хуқуқ ва мажбуриятлари,       бошқарув органларининг ташкилий тузилмаси ва уларнинг ўзаро муносабатларининг механизмлари баён этилади. Устав таъсис йиғилишининг раиси томонидан имзоланади.

СИУ тузиш учун керакли хужжатлар намунаси мавжуд бўлиб, у уюшма тузиш жараёнини соддалаштириш ва жадаллаштиришга ёрдам беради. Бироқ маҳаллий ирригация-мелиорация тармоқлари ва қишлоқ хўжалиги ишлаб чиқаришининг барча ўзига хос томонлари ҳамда ҳар бир сув истеъмолчиларининг талабини алоҳида ҳисобга ололмайди. Шуни алоҳида қайд этиш керакки, уюшма тузиш жараёнида ўз манфаатини ифодалаш учун ҳар бир аъзонинг иштироки зарур бўлиб, бу СИУнинг таъсис шартномаси ва уставида суғориш ҳамда зовур тармоқларини ишчи ҳолатда сақлаш, бошқаришнинг маҳаллий ўзига хос хусусиятлари ва шарт-шароитлари ҳисобга олинади.

Ташаббускор гуруҳ бўлажак СИУнинг таъсис шартномаси ва уставини салоҳиятли аъзолар иштирокида муҳокама қилиш ва тасдиқлаш учун умумий йиғилиш чақиради. Таъсис хужжатлари тасдиқлангандан сўнг уюшма аъзолари ёки сув истеъмолчилар гуруҳи вакиллари СИУ кенгаши ва тафтиш комиссиясига номзодлар рўйхатини тузадилар.

Уюшма аъзолари ёки сув истеъмолчилари гурухи вакиллари умумий йиғилишда кенгаш ва тафтиш комиссиясини сайлаганларидан сўнг кенгаш аъзолари барча уюшма аъзолари номидан СИУ бошқарувчисини тайинлайдилар. СИУ аъзоси уюшма фаолият кўрсатадиган ҳудудда қишлоқ хўжалигига мўлжалланган ерга эга бўлган юридик ёки жисмоний шахслардир.

СИУнинг сув истеъмолчилари гуруҳи вакили умумий
йиғилишларда маълум бир участкадаги (ҳудудий ёки гидрогра-
фик бўлинишга кўра)
сув истеъмолчилари номидан уларнинг манфаатларини ҳимоя      қилувчи шахсдир       (агар СИУ аъзолари сони 100 кишидан ошса, бу умумий йиғилиш ўтказишда ва умумий масалаларни ҳал қилишда    қийинчиликлар туғдиради, шунда сув истеъмолчилари  бир гуруҳга бирлашиб, уюшма фаолиятида иштирок этиши учун ўзларининг вакилларини сайлайдилар). СИУ уставида вакилларни сайлаш муддати, уларнинг мажбуриятлари, умумий йиғилишда қанча овоз қўлга киритиши лозимлиги белгилаб берилади. СИУ аъзоларининг ҳуқуқ ва мажбуриятлари уюшма устави ва унинг фаолиятини мувофиқлаштирувчи бошқа ички хужжатларда кўзда тутилган. СИУ аъзоларининг ҳуқуқлари: 

· СИУ бошқарув органига номзодлар тавсия қилиш ёки ўз ўз номзодларини қўйиш;

· сувдан фойдаланиш режасига мувофиқ суғориш сувидан адолатли ва тенг ҳуқуқли фойдаланиш ҳамда қўшимча сув ресурслари мавжуд бўлса, биринчи навбатда олиш;

· ўз манфаатлари билан боғлиқ масалалар муҳокамасида иштирок этиш;

· шартнома мажбуриятларини бажармаган ва уставга риоя қилмаган ҳолларда СИУдан даъво талаб қилиш;

· сув истеъмолчилари ўз қизиқиши ва умумий манфаатидан келиб чиқиб, СИУ фаолиятига оид маълумотлар билан танишиш.

СИУ аъзоларининг мажбуриятлари:

· устав коидаларига ва уюшма томонидан қабул килинган барча меъёрий ҳужжатларга риоя қилиш;

· белгиланган бадалларни ҳамда уюшма хизматлари ҳақини ўз вақтида тўлаш;

· суғориш режимига риоя қилиш ҳамда ҳар бир сув истеъмолчилари билан келишилган ҳолда белгиланган лимитдаги сувни олиш;

· уюшмани тасарруфидаги ер ва фойдаланилган сув билан боқлик маълумотлар билан таъминлаш;

· СИУга қарашли ирригация-мелиорация тармоқларини асраб-авайлаш.

Устав ва барча ички меъёрий хужжатларга амал қилмаган аъзоларга нисбатан жазо чораларини қўллаш СИУ уставида кўзда тутилади. СИУни уюшма аъзоларининг бевосита ўзлари ёки уларнинг вакиллари СИУ фаолиятини демократик тамойиллар асосида бошқарадилар. Бу қуйидаги тузилмада акс эттирилган:

9-Расм. СИУнинг ташкилий тузилмаси
Умумий йиғилиш СИУнинг олий бошқарув органидир. Унда барча  аъзолар  ёки  сув истеъмолчилари  гуруҳлари вакиллари қатнашади ва уларнинг ҳар бири бир овозга эга. 

Умумий йиғилишнинг асосий вазифаларига қуйидагилар киради:

· СИУ устави ва унинг фаолияти билан боғлиқ ички меъёрий ҳужжатларни тасдикдаш;

· СИУ кенгаши ва тафтиш комиссияси аъзоларини сайлаш ёки вазифасидан озод этиш;

· бошқарув тузилмаси, ёлланма ишчи-хизматчилар сони, улар​нинг иш ҳақи миқдори ва уни бериш тартибини тасдиқлаш;

· уюшма аъзолари ва аъзо бўлмаганларнинг бадал тўловлари миқдорини белгилаш;

· уюшмага аъзо бўлмаганлар билан тузиладиган шартнома қийматини белгилаш;

· уюшманинг истиқболли режалари ва бюджети, уларнинг ҳисоботларини тасдиқлаш;

· СИУнинг йиллик иш режаси ва суғориш жадвалини тасдикдаш;

· устав тартиблари ва ички меъёрий хужжатлар қоидалари бузилган холларда жарималар тури ва миқдорини тасдиқлаш;

· СИУ кенгаши ва тафтиш комиссияси ҳисоботлари билан танишиш ва тегишли қарорлар қабул қилиш;

· СИУ бошқа ташкилотларга бирлашган ҳолатда унинг мақомини белгилаш.

СИУ кенгаши аъзолари жамоатчилик асосида (иш ҳақисиз) фаолият юритади ва ҳар ойда камида бир марта йиғилади. Кенгаш ваколатига қуйидагилар киради:

· кенгаш таркибидан уюшма кенгаши раисини сайлаш;

· умумий йиғилиш кун тартибини тайёрлаш ва чақириқ муддатини белгилаш;

· йиллик ҳисоботни тайёрлаш ва уни умумий йиғилиш аъзолари ёки СИУ вакилларига тақдим этиш;

· СИУ уставига тузатиш ва ўзгартиришлар киритиш. Уларни умумий йиғилишга тасдиқлаш учун такдим этиш;

· умумий йиғилиш қабул қилган устав, қарор, шартномаларнинг бажарилиши, ҳамда сув ресурсларидан фойдаланиш ва уни муҳофаза қилишни қонун талаби доирасида назорат қилиш;

· бюджет, йиллик режа ва иш режасига мувофиқ келувчи шартно​маларнинг бажарилишини назорат қилиш;

· ижро органи фаолиятини назорат қилиш;

· уюшма аъзолари ўртасидаги низо ва келишмовчиликларни ҳал қилиш, уларнинг уюшмага нисбатан даъволарини кўриб чиқиш;

· устав ва шартномага амал қилмаганларга нисбатан тегишли чоралар кўриш;

· кечиктириб бўлмайдиган ҳолатларда умумий йиғилиш ваколатидаги қарорларни қабул қилиш ва навбатдаги умумий йиғилишда тасдиқлаш;

· уюшмага қабул қилиш ёки аъзоликдан четлатиш аризаларини ўрганиб, тегишли қарор қабул килиш.

СИУ кенгаши раиси кенгаш аъзолари томонидан маълум муддатга сайланади ва номзод умумий йиғилиш аъзолари билан келишилган ҳолда тасдиқланади. Унинг мажбуриятига қуйидагилар киради:

· СИУ аъзолари ёки вакилларнинг умумий йиғилишлари ҳамда кенгаш мажлисларини ўтказади;

· СИУ фаолияти билан боғлиқ барча масалаларда уюшма вакили сифатида қатнашади;

· СИУ уставида белгилаб берилган бошка мажбуриятларни бажаради.

Тафтиш комиссияси уюшманинг молиявий ва хўжалик фаолиятини назорат қилади ҳамда умумий йиғилишга ҳисобот беради. Уюшма фаолиятида жиддий молиявий камчиликлар аниқланса, комиссия кенгашдан навбатдан ташқари умумий йиғилиш чақиртиришни талаб этиш ҳуқуқига эга. Тафтиш комиссияси вазифаларига қуйидагилар киради:

· умумий йиғилиш томонидан тасдиқланган меъёрий хужжатларда белгилаб берилган вазифаларни бажариш;

· уюшманинг молиявий фаолиятини назорат килиш;

· ҳисоб рақамлари, активлар ва жиҳозларни камида бир йилда бир марта умумий йиғилиш ёки сув истеъмолчилари гуруҳи вакилларининг қарори асосида тахлил қилиш ва текшириш;

· аудит назорати бўйича олиб борилган текширувлар натижаси ҳисоботини умумий йиғилиш ва кенгашга такдим этиш.

Ижроия органи СИУнинг хўжалик фаолиятини амалга оширади. У бошқарувчи, хисобчи ва техник ходимлардан иборатдир. Бу меҳнатига ҳақ тўланадиган ягона орган бўлиб, уларнинг ваколат муддатлари меҳнат шартномасида белгилаб берилади. Ижроия органининг вазифаларига қуйида​гилар киради:

· СИУ   аъзолари   ҳамда аъзо бўлмаган шахслар билан сув хўжалиги хизмати кўрсатиш юзасидан шартномалар тузиш;

· ирригация-мелиорация тармоқларини ишчи ҳолатда сақлаш ва уларга техник хизмат кўрсатиш;

· сув етказиш ва уни СИУ аъзолари орасида тақсимлаш йиллик режасини тузиш ҳамда амалга ошириш, шунингдек сувнинг таъминотчилар томонидан етказилишини назорат килиш;

· бюджет лойиҳаси, суғориш ва зовур тармоқларини бошқариш ва ишчи ҳолатда сақлаш режаси ҳамда бошқа талаб қилинадиган меъёрий хужжатларни тузиш ва кенгашга тақдим этиш;

· умумий йиғилиш ва кенгаш қабул қилган қарорларни бажариш

СИУнинг молиявий манбаларини аъзоларнинг бадаллари, уюшма аъзоси бўлмаганларнинг шартнома асосида кўрсатилган хизматлар учун тўловлари, давлат ва бошқа манбаларнинг грантлари ташкил этади. СИУ аъзоларининг сув хизмати учун тўланадиган бадаллари микдори умумий йиғилиш томонидан белгиланиб, уюшманинг ирригация-мелиорация тармоқларини ишлатиш ва ишчи ҳолатда сақлаш харажатларини қоплаши керак.

СИУ ўзи сотиб олган, қурган ва унинг балансига ўтказиб берилган барча (сув хўжалиги объектлари ва бошқалар) мол-мулкнинг эгаси ҳисобланади. 

У хизмат кўрсатадиган ҳудуддаги ирригация-мелиорация тармоқлари ва унда жойлашган гидротехник иншоотлар шулар жумласидандир. Мелиоратив техника ва мол-мулк деганда экскаваторлар, бульдозерлар, скреперлар, дренаж ювиш агрегатлари, автотранс​порт, юк кўтариш кранлари, бино хамда қайта ташкил этилаётган қишлоқ хўжалиги корхоналари ҳудудидаги сув хўжалиги объектлари ва бошқа мол-мулк тушунилади. Ички сув хўжалиги объектларига қайта ташкил этилаётган қишлоқ хўжалиги корхоналари тасарруфидаги суғориш ва коллектор-дренаж тармоқлари, гидротехника иншоотлари, насос станциялари ва агрегатлари, суғориш ва дренаж қудуқлари, уларнинг электр узатиш тармоқлари, ёрдамчи трансформатор станциялари ҳамда ички хўжалик мақомига эга бўлган сув хўжалиги объектларидан фойдаланишга оид бошқа иншоотлар киради.

6.2. Сув истеъмолчилар уюшмаси фаолиятининг  ҳуқуқий асослари

Ҳуқуқий асос бу қонунчилик тизимининг асосий ва ажралмас тузилмаси бўлиб, парламент томонидан қабул қилинган конун ва қарорлар, Президент фармонлари, ҳукумат карорлари, вазирликлар, давлат қўмиталари ва идоралари ҳамда махаллий давлат ҳокимияти органларининг норматив-ҳуқуқий хужжатларидан иборат бўлган турли қонуний ҳужжатлар тўпламидир. Бу қонуний ҳужжатларнинг мақоми ва устунлиги хар бир мамлакатда турличадир. Шунингдек ҳукумат, вазир​ликлар ва маҳаллий ҳокимиятлар томонидан қабул қилинган қонуний ҳужжатларнинг жамиятда қандай кучга эгалиги ҳам бир-биридан фарқ қилади. Масалан, дунё тажрибасида СИУлар фаолиятини тартибга солиб турувчи ҳуқуқий асосни икки кисмга ажратиб ўрганиш мумкин:

СИУ тўгрисидаги Қонун (ҳозирги кунда Ўзбекистонда мавжуд эмас) одатда мамлакат ҳуқуқий норматив ҳужжатларининг таркибий қисми бўлиб, СИУларни ташкил этиш ва бошқаришни тўғридан тўғри тартибга солиб турувчи асосий ҳуқуқий ҳужжатдир. Жаҳон тажрибасидан маълумки, СИУ тўғрисида алоҳида қонун қабул қилиш мақсадга мувофикдир.

СИУ ташкил этиш ва фаолият кўрсатишига асос бўлувчи қонунлар (Ўзбекистон Республикасининг Фуқаролик Кодекси (77-моддаси) ҳамда "Нодавлат ва нотижорат ташкилотлар тўғрисида"ги Қонун асос бўлиши мумкин). Амалиётда бу хуқукий норматив ҳужжатлар назарий нуқтаи назардан мамлакатнинг бир неча қонуний ҳужжатларидан иборат бўлиши мумкин. Бу қонун ва ҳуқуқий-норматив ҳужжатларнинг барчаси СИУни фаолият кўрсатиши учун қонуний асос сифатида хизмат қилади.

Масалан, СИУ ёлланма ишчи кучидан фойдаланадиган бўлса, бу жараён мамлакатнинг Меҳнат Кодекси ва қандайдир бир ускуна сотиб оладиган бўлса, бу муносабатлар шартномалар билан боғлиқ ҳукуқий ҳужжатлар томонидан тартибга солинади. Шунингдек, СИУга қарашли ёки у томонидан фойдаланиладиган инфратузилмаларга зарар етказиладиган бўлса, маъмурий жавобгарлик тўғрисидаги Кодексда бунга нисбатан тегишли чоралар қўллаш белгиланган. СИУ тўлайдиган солиқдар эса солиқ кодекси томонидан тартибга солинади.

Авваломбор, қонун СИУнинг ҳуқукий мақомини белгилаб беради ва бу, ўз навбатида, уюшма аъзолари, шунингдек, бошқа ташкилотлар билан тенг ҳуқуқли муносабатларга киришишга имкон беради. СИУнинг аъзолари қанчалик кўп, айни вақтда мавжуд сув ресурларига талаб юқори бўлса, низоларнинг пайдо бўлиш эҳтимоли ҳам шунчалик кўп бўлиши аник. Агарда ҳуқуқий асос етарли бўлса, у юзага келиши мумкин бўлган низо ва мумммоларни олдини олиш ёки камайтиришга кўмак беради. СИУ тўғрисидаги махсус қонун унинг барқарор фаолият кўрсатиши учун зарур бўладиган ҳуқукий муҳитни яратиб беради. СИУнинг самарали фаолият кўрсатиши учун қонунда нималар акс эттирилиши зарур:

· СИУнинг ҳуқуқий мақоми;

· аъзолик хақидаги тартиб -қоидалар;

· ички бошқарувнингташкилий тузилмаси;

· СИУ фаолиятининг молиявий асоси;

· сув етказиб берувчи ташкилот, сув истеъмолчилар ва СИУнинг сув бўйича ҳуқуқлари ва мажбуриятлари;

· Суғириш ва зовур тизимларига эгалик ҳуқуклари.

Ўзбекистон Республикасининг Конституцияси мамлакатнинг бош қонуни ҳисобланади ҳамда фуқаролар, давлат бошқарув органларининг ҳуқуқ ва мажбуриятларини белгилаб беради. Барча қонун ва қонуности ҳужжатлари  Конституцияга мувофиқ  қабул
қилинади. Конституциянинг инсон ва фуқароларнинг асосий хукуқлари, эркинликлари ва бурчлари (II бўлим) ҳамда Жамият ва шахс (III бўлим) бўлимларидаги моддалар СИУни ташкил этишга ва фаолиятини амалга оширишга назарий томондан хизмат қилади.

Ўзбекистон Республикасининг Қонунлари Ўзбекистон Республикаси Конституциясининг 83-моддасига биноан қонунчилик ташаббуси ҳуқуқига Ўзбекистон Республикаси Президенти, Ўзбекистон давлат ҳокимиятининг олий вакиллик органи оркали Қорақалпоғистон Республикаси, Ўзбекистон Республикаси Олий Мажлисининг Қонунчилик палатаси депутатлари, Ўзбекистон Республикаси Вазирлар Маҳкамаси, Ўзбекистон Республикасининг Конституциявий суди, Олий суди, Олий хўжалик суди, Бош прокурори эгадирлар ва бу ҳуқуқ қонунчилик ташаббуси ҳукуқи субъектлари томонидан қонун лойиҳасини Ўзбекистон Республикаси Олий Мажлисининг қонунчилик палатасига киритиш орқали амалга оширилади. Асосий конуний ҳужжатларда СИУ тузиш ва фаолиятини амалга ошириш алоҳида кайд этилмаган бўлсада, лекин қуйидаги қонун ва конуности хужжатлар орқали тартибга солиниши мумкин:

· "Фуқаралик Кодекси"нинг 77-моддаси: 

· "Фермер ҳўжалиги тўгрисида"ги Қонуннинг (2004 йил августдаги янги таҳрири) 26-моддаси 

· "Деҳқон хужалиги тўгрисида"ги Қонуннинг (2004 йил август) 22-моддаси. 

· "Нодавлат ва нотижорат ташкилотлар тўгрисида"ги Қонун (1999 йил 14 апрел) 

· "Сув ва сувдан фойдаланиш тўгрисида"ги Қонун (1993 йил 6 май)

· "Маъмурий жавобгарлик тугрисида"ги Кодекс (1997 йил 25 апрел) 

· Ер Кодекси (1998 йил апрел

· Солиқ Кодекси (1997 йил 24 апрель) 

Қонуности хужжатлар қонунлар асосида қабул қилинади. Қонуности ҳужжатларни қонун чиқарувчи орган томонидан тасдиқланиши талаб қилинмайди ҳамда қонун ҳужжатларига нисбатан тез қабул килинади. Бу ҳужжатлар асосан бирор масалага қаратилган бўлиб, унинг барча кирраларини қамраб олади. Қуйидаги қонуности ҳужжатлар СИУ фаолияти билан боғлиқ:

•
Вазирлар Маҳкамасининг 2002 йил 5 январдаги 8-сонли қарорининг 7-иловаси сув истеъмолчилари кимлар ва кимлар СИУ аъзоси бўла олишига аниқлик киритади. Сув истеъмолчилари қайта ташкил этилаётган қишлоқ хўжалиги корхоналари худудида муайян микдорда сув олиш, ундан фойдаланиш ва оқовага чиқариш билан боғлик хўжалик фаолиятини ва бошқа фаолиятни амалга оширувчи юридик ва жисмоний шахслар. Улар жумласига фермер ва деҳқон хўжаликлари ҳамда бошқа юридик ва жисмоний шахслар киради. Сув истеъмолчилари уюшмаси муайян миқдорда сув олиш, ундан фойдаланиш ва оқавага чиқариш билан боғлиқ хўжалик ва бошқа фаолиятларни амалга оширувчи янги ташкил этилган фермер хўжаликлари ва бошқа юридик, жисмоний шахслар бирлашмаси (уюшмаси) хисобланади.

Вазирлар Махкамасининг 1993 йил 3 августдаги "Ўзбекистон Республикасида чекланган сув ресурсларидан фойдаланиш тўғрисида"ги карори сув тақчил бўлган мавсумда сув тақсимлаш тартиб қоидаларини белгилаб беради.

Вазирлар Махкамасининг 2003 йил 29 июлдаги "Қишлоқ ва сув хўжалиги вазирлиги ташкилий тузилмасини такомиллаштириш тўғрисида"ги қарори Қишлоқ ва сув хўжалиги вазирлиги фаолиятининг асосий тамойиллари ва ташкилий тузилмасини белгилаб беради. Шу қарорнинг 5-иловасига кўра, қишлоқ ва сув хўжалиги вазирлиги СИУларни қўллаб қувватлаши таъкидланади. Агарда СИУни ташкил этиш ва бошқариш учун қонуний асослар ноаниқ бўлса, СИУнинг барқарор ва тўғри фаолият кўрсатиши кийинлашади. Шуни таъкидлаш зарурки, СИУни ташкил этиш ва унинг фаолият кўрсатишига фақатгина конун хужжатлари етарли эмас. Бунинг ўзига ҳос муҳим хусусияти шундаки, СИУлар учун ҳуқуқий асос қонун ҳужжатларнинг барча даражасида ўз ифодасини топиши зарур.

 СИУ тўғрисида махсус қонун қабул қилиниши ёки бирор қонунга бу ҳакда махсус бўлим киритилишидан ташқари, шунингдек, давлат   рўйхатидан  ўтишидан олдин СИУ ўз аъзолари томонидан тасдиқланган ички тартиб қоидаларини   белгилаб   берувчи уставига эга бўлиши керак., 

Ҳар бир СИУ маҳаллий шарт-шароитдан келиб чиққан ҳолда сувга бўлган талабни аниқлаш, ирригация-мелиорация хизмати бадалини ҳисоблаш ва тўлаш тартиби, сувни етказиб бериш тартиби ҳамда бошқа жараёнларни ўз уставида акс эттиради. Шу нуқтаи назардан СИУларнинг устави бир-биридан фарқ қилиши мумкин. Устав СИУнинг мақсад ва вазифаларини белгилаб берувчи асосий ички ҳужжатдир ёки бошқача сўз билан айтганда СИУнинг "асосий қонуни" ҳисобланади.

Устав СИУ ташкил этиш, уюшма ва аъзоларнинг ҳуқуқ-
мажбуриятлари ҳамда унинг ташкилий тузилмасини белгилаб
берувчи ички тартиб-қоидалар тўпламидир. Амалиётда устав
тартиб қоидаларининг асосий таркиби СИУлар тузишга асос
бўлувчи
қонун ҳужжатларида кўрсатилган бўлади. Қонун ҳужжатлари ва устав ўртасидаги фарқ шундан иборатки, қонун ҳужжатлари СИУнинг
умумий тартиб-қоидаларини кўрсатиб берса, устав унинг ички
тартиб-қоидаларини батафсил белгилаб беради.


Қонун ҳужжатлари мамлакатдаги барча СИУларга тааллуқли бўлади, устав эса қонун ҳужжатлари доирасида ўзига ҳос бўлиши мумкин ва ҳар бир СИУнинг талабларига аниқ жавоб беради. Уставни тайёрлаш ва тасдиқлаш жараёнида барча СИУ аъзолари фаол иштирок этишлари мақсадга мувофиқ. Чунки у ҳар бир сув истеъмолчининг манфаатини ўзида акс эттириши керак. Ўзбекистон Республикаси Қишлоқ ва сув хўжалиги  вазирлиги томонидан намунавий устав тавсия этилган. Бироқ тавсия этилган устав асосида хар бир СИУ ўз уставини ишлаб чиқиши лозим.

Устав лойиҳаси ишлаб чиқилгач, СИУ аъзоларининг умумий йиғилишида кўриб чиқиш ва тасдиқлаш учун тақдим этилади. Ҳар бир аъзо уставнинг ҳар бир бўлими билан яқиндан танишиб чиқиши керак. Одатда уставда қуйидагилар батафсил баён қилинади:

· СИУ аъзолари қабул қилган қарорларга сўзсиз риоя қилиш;

· сувга талабнома бериш тартиби;

· низоларни ҳал қилиш тартиби;

· СИУ тартиб-қоидаларини бузганларга жарима солиш;

· Ирригация хизмати бадалини ҳисоблаш усуллари.

Уставни тасдиқдаш жараёнида СИУнинг барча аъзолари тўлиқ қатнашишлари мақсадга мувофиқ. Экин майдонининг катта кичиклигидан  қатъий назар СИУнинг ҳар бир аъзоси одатда бир овозга эга бўлади.

Устав қуйидагиларни ўз ичига олади:

· СИУнинг мақсади ва вазифалари ҳамда уюшма хақидаги умумий маълумотлар: расмий номи, манзили, хизмат кўрсатадиган ҳудуд майдони, аъзолар сони;

· СИУга аъзо бўлиш тартиби;

· СИУ таъсис этиш учун зарур бўладиган фермерлар сони. Масалан, муайян ҳудуддаги фермерларнинг 50%дан ортиги СИУ тузишни қўллаб-қувватласа, уларнинг овози ҳал қилувчи ҳисобланади;

· СИУнинг ҳуқуқий мақоми. нотижорат ёки жамоат ташкилоти;

· СИУнинг ташкилий тузилмаси ва бошқарув органлари. Умумий йиғилиш, кенгаш, тафтиш комиссия, ижроия органи тавсифи ва вазифалари;

· ирригация ва мелиорация тармоқларидан фойдаланиш хамда уларни ишчи ҳолатда сақлаш тартиби;

· сув хизматига ҳақ тўлаш-ирригация хизмати бадалини ҳисоблаш, белгилаш ва йиғишнинг усуллари ва жараёни;

· СИУ аъзоларининг хуқуқ ва мажбуриятлари;

· СИУни тугатиш ва қайта тузиш;

· СИУлар федерациясини ташкил қилиш. Федерация ва ундаги СИУларнинг хуқуқ ва мажбуриятлари ва бошка тартиб қоидалар.

СИУ аъзоларининг ҳуқуқлари, уставнинг бу бўлими ниҳоятда катта ахамиятга эга, чунки  СИУ аъзоларининг ҳуқуқларини аниқ белгилаб беради. Одатда аъзоларнинг ҳукуқлари қуйидагилардан иборат:

· уюшманиг бошқарув органларига сайлаш ва сайланиш;

· ўз манфаатларига тегишли бўлган масалалар муҳокамасида оғзаки ёки ёзма тарзда иштирок этиш;

· белгиланган ҳажмдаги сув лимитини олиш;

· қўшимча сув ресурслари мавжуд бўлса, уюшмага аъзо бўлмаганларга нисбатан биринчи навбатда олиш;

· ўзининг сув хўжалик объектларида уюшма ёки бошқа пудратлар билан ирригация-мелиорация хизматини кўрсатиш шаклларини мустақил белгилаш;

· уюшма бошкарув органи фаолияти тўғрисида ўз ижтимоий ва шахсий манфаатларини ифодаловчи маълумотларни олиш;

· ўз қизиқиш, манфаатлари ва эҳтиёжидан келиб чиққан ҳолда СИУга таклифлар киритиш;

· ўз буюртмалари бўйича бажарилган уюшманинг пуллик хизматлари хажми ва сифати устидан назорат олиб бориш;

· уюшма маъмуриятини олдиндан хабардор этган ҳолда белги​ланган лимитдаги сувнинг бир кисмидан хоҳлаган муҳлатда фойдаланмаслиги ёки уюшманинг бошка аъзосига бериш (бинобарин бу уларни пуллик ва моддий бадалларни тўлашдан озод этмайди).

СИУ аъзоларининг мажбуриятлари. СИУ аъзолари ўз хуқуқларини билишларидан ташқари қуйидаги мажбуриятларга ҳам риоя қилишлари лозим:

· ажратилган сув ресурсларидан мақсадли ва самарали фойдаланиш;

· белгиланган бадалларни ҳамда уюшма хизматлари ҳақини ўз вақтида тўлаш;

· устав қоидалари, шартнома мажбуриятлари, сув ресурсларини муҳофаза қилиш ва фойдаланишни тартибга солувчи қонун ҳужжатларида белгиланган талабларга риоя қилиш;

· сув хажми ва етказиб бериш муддати, ирригация-мелиорация хизматларининг амал​га оширилишини уюшма билан олдин​дан келишиб олиш;

· белгиланган лимитдан ортиқ
бўлмаган хажмдаги сувларни олиш ва сувлардан фойдаланиш қоидаларига риоя қилиш;

· ўз балансида бўлган сув хўжалик объектларини ишга яроқли ҳолатда сақлаш    ва бошқа сув иншоотларига    зарар    етказмаслик;

· сув ўлчаш воситаларининг сақланишига жавобгар бўлиб, улар айби билан яроқсиз ҳолатга келса, келтирилган зарар ўрнини тиклаш ва таъмирлаш ҳаражатларини қоплаш;

· фермерлараро ирригация-мелиорация тармоқларидан сув олиш учун қўшимча сув олиш нуқталар, кўтарма ва тўсиқлар қуришни уюшма билан келишган ҳолда амалга ошириш.

СИУнинг ўз аъзолари олдидаги ҳуқуқлари. Сув истеъмолчиларининг сув таъминотида тенглик ва адолатни таъминлаш учун СИУнинг ҳам ўзига яраша ҳуқуқлари мавжуд. Улар қуйидагилардан иборат:

· ўз ихтиёридаги мавжуд сув ресурсларининг аввал белгиланган лимити ўзгарганда уюшма аъзоларини олдиндан хабардор этган ҳолда уларнинг лимитини оператив равишда ўзгартириш;

· уюшма аъзолари томонидан маълум бир муддатга белгиланган лимитдан ортиқ сув олинса, у ҳолда кейинги муддатда бериладиган сув ҳажмини қисқартириш;

· устав ва шартнома мажбуриятларига риоя килмаган уюшма аъзоларига чоралар кўриш, жумладан, суғориш суви беришни вақтинча тўхтатиш.

СИУнинг ўз аъзолари олдидаги мажбуриятлари куйидагиларни ўз ичига олади:

· сувдан фойдаланишда белгиланган қоидаларга мувофиқ сув ресурсларининг муайян миқдорини уюшма аъзолари ўртасида режалаштириш ва адолатли тақсимлаш;

· уюшма аъзоларининг суғориладиган ерларидан дренаж ва оқава сувларнинг чиқиб кетишини таъминлаш;

· уюшма айби билан белгиланган маълум бир муддатда сув етказиб берилмаса, у ҳолда белгиланган лимит доирасида бошқа бир муддатда етказиб берилмаган сувни қоплаш учун имконият доирасидаги барча чораларни кўриш.

Ҳар бир СИУ уставдан ташкари, кундалик амалий иш фаолиятини тартибга солувчи ва белгилаб берувчи ўзининг ички тартиб қоидаларига эга бўлиши зарур, чунки уставда СИУнинг бутун фаолиятини батафсил равишда ёритиб бўлмайди. Масалан, уставда қоидабузар аъзоларга, жумладан, сув беришни вақтинча тўхтатиш чораси белгиланган бўлиши мумкин. Уму​мий йиғилиш ёки кенгаш қарорларида жарима солиш жараёни, сув бериш қандай муддатларга кечиктирилиши, бадалларни ҳисоблаш усуллари ва тўлаш муддатлари кабилар батафсил ўз ифодасини топади. СИУ қарорларининг барчаси уставга асосланган бўлиши зарур.

Ўзбекистон Республикасида фаолият кўрсатаётган барча СИУлар тегишли равишда давлат рўйхатидан ўтганларидан сўнг юридик шахс мақомига эга бўладилар. Фуқаролик Кодексида (39-модда. Юридик шахс тушунчаси) юридик шахсга қуйидагича таъриф берилади: "Ўз мулкида, хўжалик юритишида ёки оператив бошқарувида алоҳида мол-мулкка эга бўлган ҳамда ўз мажбуриятлари юзасидан ушбу мол-мулк билан жавоб берадиган, ўз номидан мулкий ёки шахсий номулкий ҳуқуқларга эга бўла оладиган ва уларни амалга ошира оладиган, мажбуриятларни бажара оладиган, судда даъвогар ва жавобгар бўла оладиган ташкилот юридик шахс ҳисобланади."

Шунингдек, шу Кодекснинг 40-моддасига биноан юридик шахслар ўз фаолиятларидан келиб чиққан ҳолда 2 та асосий гуруҳга, яъни фойда олишни ўз фаолиятининг асосий мақсади қилиб олган (тижоратчи ташкилот) ва фойда олишни мақсад қилиб олмаган (тижоратчи бўлмаган ташкилот) ташкилотларга бўлинадилар. Тижоратчи ташкилот бўлган юридик шахс хўжалик ширкати ва жамияти, ишлаб чиқариш кооперативи, унитар корхона ва қонунларда назарда тутилган бошқача шаклда бўлиши мумкин. Тижоратчи ташкилот бўлмаган юридик шахс жамоат бирлашмаси, ижтимоий фонд ва мулкдор томонидан молиявий таъминлаб туриладиган муассаса шаклида, шунингдек қонунларда назарда тутилган бошқача шаклда ташкил этилиши мумкин. Тижоратчи бўлмаган ташкилот ўзининг уставда белгиланган мақсадларига мос келадиган доираларда тадбиркорлик фаолияти билан шуғуллана олади. 

Қонунга мувофиқ юридик шахслар уюшмалар (иттифоқларга) ва бошқа бирлашмаларга бирлашишлари мумкин. 

6.3.СИУнинг бюджетини шаклланиши ва унда бухгалтерия ҳисобини юритиш

СИУ бюджети - жорий календар йили ёки ҳосил йили каби маълум давр учун бизнес-режасини амалга ошириш билан боғлиқ сарф-харажатлар ва даромадларни олдиндан баҳолашни англатади. Оддий қилиб айтганда, бюджет - муайян даврдаги режалаштирилган тадбирларнинг миқдорий молиявий қисми бўлиб, унда ҳар ойда сарф-харажатларни қоплаш учун зарур маблағ ва кутилаётган даромад миқдори кўрсатилади.

Сув истеъмолчилари ҳар ишлаб чиқариш йили якунида келгуси молия йили давомида қилинадиган харажатлар ва уларнинг молиялаштириш манбалари, яъни ирригация хизмати бадаллари СИУлари бюджетида қатъий белгилаб қўйилади. Бюджет ушбу ушмалар миқёсида иқтисодий сиёсатни ишлаб чиқиш, жами даромад қийматини аниқлаш ва тақсимлаш натижасида ўз тасарруфида қоладиган пул фондининг шаклланиши ва ундан окилона фойдаланишни билдиради. Айрим ҳолларни ҳисобга олмаганда бюджет "ички" ҳужжат ҳисобланади. яъни, таш​килот    бюджетдан    йил давомида молиявий режалаштириш ва пул маблағларини бошқариш мақсадларида фойдаланади. СИУ аъзолари томонидан тасдиқланган бюджет ташкилотнинг       бухгалтерлик ҳисоби тизими учун назо​рат ўрнатади ва бу тизимда СИУнинг даромад ва харажатлари  бухгалтерлик ҳисоби тизими ва тартиб-қоидаларида қайд этилади.

СИУнинг йиллик бюджетини тузиш учун биринчидан, штат жадвали бўйича ажратилган иш ҳақи умумий қийматини, иккинчидан, бажариладиган иш ҳажмлари учун сарфланадиган харажатлар умумий қийматини аниқлаш зарур. Мазкур уюшмаларнинг йиллик бюджети тўрт қисмдан иборат бўлади. Улар қуйидагилар: 

1. Йиллик иш ҳақи фонди. Йиллик иш ҳақи фондини аниқлаш учун штат жадвалига киритиладиган ходимлар сони, тариф бўйича уларнинг разрядларига ойлик маошлар белгиланади. Уюшма умумий йиғилиши қарори билан ёлланма ходимларнинг иш ҳақига қўшимча 40 фоиз миқдорида моддий рағбатлантириш фонди. Бундан ташқари ёлланма ходимларга ҳар йили бир ойлик маош миқдорида моддий ёрдам тариқасида фонд ташкил этилиши мумкин. 

2. Ижтимоий суғурта ажратмаси. Барча юридик шахсларга, мулк шаклидан қатъий назар, ижтимоий суғурта учун 25 фоиз миқдорида тўлов белгиланган. 

3. Ишлаб чиқариш харажатлари қиймати. Ишлаб чиқариш билан боғлиқ бўлган барча харажатлар: ариқ–зовурларни тозалаш, иншоотлар ва техникаларни таъмирлаш, электр энергияси, ёнилғи-мойлаш материаллари, алоқа хизмати, пудратчи ташкилотларнинг бажарган ишлари, эҳтиёт қисмлар сотиб олиш ва бажарилган бошқа ишлар учун сарфланган харажатлар мажмуи ривожланиш бадали қийматини белгилайди. Ривожланиш бадали учун йиғимлар ҳар бир аъзонинг суғориладиган экин майдонига қараб белгиланади. Йиллик ривожланиш бадали миқдори ушбу ажратма асосида белгиланиши лозим. 

4. Маъмурий-хўжалик харажатлари. Телефон, идора учун электр энергияси, газ, сув, канцелярия харажатлар ва бошқа харажатлар маъмурий-хўжалик сарф-харажатлари ҳисобига киритилади.

Молиявий режалаштириш ва пул маблағлари бошқаришнинг самарали қуроли бўлиши учун бюджет камида ҳар чоракда ёки ҳатто ҳар ойда қайта кўрилиши ва муҳокама қилиниши керак. Бюджетни мунтазам равишда қайта кўриб чиқиш амалдаги даромад ва харажатлардаги кўрсаткичлардан фарқ қилган қилмаганлиги ҳамда бунинг сабабларини аниқлашга ёрдам беради. Амалдаги ҳамда бюджетда режалаштирилган даромад ва харажатлар ўртасидаги фарқ бир неча сабаблар туфайли юзага келади. Жумладан, мавсумий харажатлар, кутилмаган харажатлар (канални сув уриб кетиши на хоказо), ирригация хизмати учун бадалларнинг кечиктириб тўланиши, инфляция, ҳақиқатдан йироқ бўлган бюджет кўрсаткичлари, форс-мажор вазиятлар ва бошқалар.

Харажат ва даромад бўйича турли фарқлар вужудга келган ҳолда одатда жорий вазиятни акс эттириш мақсадида бюджетни СИУ кенгаши аъзолари
қайта қўриб чиқиши, лозим бўлса ўзгартириши тавсия этилади. Агар
бюджетни қайта кўриш ва муҳокама қилиш чоғида бўлажак тақчиллик вазияти аниқланса, бу тадбир СИУда молиявий инқирознинг олдини олишга   ёрдам    беради. Масалан, бундай бюджетни қайта кўриш жараёни келажак харажатларни қисқартиришни ўз ичига олиши мумкин. Тузатиш чоралари барвақт кўрилса, СИУ ходимлар сонини қисқартириш ёки хизмат кўрсатиш фаолиятини тўхтатиш заруриятининг олдини олишга эришади. Бюджетни тегишли равишда мониторинг қилиш муаммолардан қутулишни таъминлайди. Бунинг учун СИУнинг кенгаш аъзолари ҳар ойда бир маротаба учрашиб, бошқарувчининг ҳисоботини тинглайдилар. Бошқарувчи кенгаш аъзоларига ўтган ойда СИУ ҳисоб рақамига фермерлардан келиб тушган бадал пуллари ҳамда уларнинг ишлатилиши бўйича тўлиқ ҳисобот беради. Бундан ташқари кенгаш аъзолари ва бошқарувчи келгуси ойда қилинадиган ишлар ҳамда СИУ ҳисоб рақамига тушиши кутилаётган бадал пулларини ҳам муҳокама киладилар. Шунингдек, йиғилишда бюджет режага асосан амалга оширилаётганлигини ҳам муҳокама қиладилар. Нима учун СИУда бюджет муҳим ахамиятга  эга:

· Бюджет орқали ирригация хизмати бадали қиймати аниқланади;

· бюджет тузиш жараёни молиявий манбалар қандай ишла​тилиши, қайси тадбирлар молиялаштирилиши ва сарфланадиган маблағларнинг манбалари тўғрисида батафсил маълумот беради;

· бюджет ходимлар учун уюшманинг молиявий фаолиятини бошқаришда ваколат ва кўрсатма воситаси бўлиб хизмат килади.

· бюджет СИУ ёки бошқа бир ташкилотнинг молиявий мақсадаларига эришиш учун қандай молиявий манбалар кераклигини аниклайди;

· бюджет тузиш мавжуд молиявий маблағлардан фойдаланиш самарадорлигини оширади;

· бюджет амалдаги натижаларни тақкослаш учун асос яратади.

Бюджетнинг таркибий қисмлари. Бўлажак харажатларни аниқлашда аввалги йиллардаги бюджет маълумотларидан фойдаланиш мақсадга мувофиқдир. Агар бюджетни ишлаб чиқиш учун етарли молиявий маълумотлар бўлмаса,
бошка СИУларнинг тажрибаларидан фойдаланиш мумкин. Масалан, канал ёки зовурни тозалаш харажатлари билан боғлиқ маълумотларни маҳаллий кўчма механизациялашган калоннадан ёки бошка қурилиш билан шуғулланадиган ташкилотлардан олиш мумкин. Агар бошқа манбадаги маълумотлардан фойдаланилса, уюшмага хос хусусиятларни акс эттириш мақсадида бундай бюджетга тегишли тузатишлар киритиш лозим.

Бюджетни ишлаб чиқишда СИУ фермерларга сув етказиб бериш эвазига юзага келадиган даромад ва харажатларни аниқлаши зарур. Даромад ирригация хизматлари учун фермерлар тўлайдиган бадал пуллари ҳамда СИУга аъзо бўлмаган бошқа сув истеъмолчилардан олинадиган бадалларни ўз ичига олади.

Харажатлар ўзгарувчан ва ўзгармас деб номланувчи икки гуруҳга бўлинади. Ўзгарувчан харажатлар ишлаб чиқариладиган маҳсулот ҳажмига бевосита боғлиқ бўлган моддалар бўйича харажатларни билдиради. (ўзгарувчан харажатлар бу СИУнинг ишлаб чиқариш фаолиятига бевосита боғлиқ бўлган харажатлардир). Ўзгарувчан харажатларга сув тақсимлаш ва сув олинадиган каналларга техник хизмат кўрсатиш, ирригация иншоотлари ва қувурларини таъмирлаш, асбоб-ускуналар учун ёнилги, ёки асбоб-ускуна ижараси билан боғлиқ харажатлар мисол бўла олади. Ўзгармас харажатлар СИУнинг муайян даврдаги фаолиятига боғлиқ бўлмаган ҳолда амалга ошириладиган харажатлардир. Уларга иш ҳақи, электр энергияси, идора бошқаруви учун харажатлар, машиналар, асбоб-ускуналар, биноларнинг амортизацияси ва суғурта қилиш харажатлари киради.

Ўзгармас харажатларни ўзгарувчан харажатларга нисбатан аниқлаш осонроқ. Лекин бунда ижара ва иш ҳақинининг ошиши каби йил давомида кутилаётган ўзгаришларни ҳисобга олиш керак. Ўзгарувчан харажатларни имкон борича аниқлаш лозим, лекин бунда мавсумий ҳамда ўртача ойлик харажатларни ҳисобга олишни унутмаслик зарур. Одатда бюджет икки қисмдан иборат бўлади:

1. даромадлар қисми;

2. харажатлар қисми.

Ушбу икки бўлим доирасида даромад ва харажатлар яна кичикроқ махсус бўлимларга бўлинади. Бу тоифаларнинг ҳар бири алоҳида каторга жойлаштирилиб, унинг ёнига пул кўринишидаги қийматлари кўрсатилади ва бу тоифалар «қатор моддалари» деб номланади.

Даромадга тааллуқли бюджет қатори моддалари одатда жадвалнинг чап томонида кўрсатилади, харажатларга тегишли моддалар эса жадвалнинг ўнг томонида келтирилади. Қуйида даромадлар ва харажатлар бюджети қатор моддаларининг намунаси келтирилган:

Схема- №1.СИУнинг даромадлар ва харажатлар бюджети намунаси
	Даромад
	Қиймати
	Чиқим
	Қиймати

	Ирригация хизмати бадали
	Сум
	Иш ҳақи
	Сўм

	Бошқа бадаллар (масалан, аъзо бўлмаган хўжаликлар ёки аҳолидан олинадиган бадаллар)
	Сум
	Идора жиҳозлари
	Сўм

	Тўловни амалга оширмаганлик учун жарималар
	Сум
	Қурилиш материаллари (цемент, пўлат)
	Сум

	Грантлар
	Сум
	Ижара тўловлари (трактор ижараси)
	Сум

	Ссудалар ёки айрим фаолият турларидан олинадиган даромад
	Сум
	Асбоб-ускуналарни харид қилиш
	Сум

	
	Сум
	Таъмирлаш ишлари
	Сум

	
	
	Ижтимоий жамғармалар ва ҳоказоларга тўловлар
	

	Жами сумма:
	Сум
	
	Сум


Бюджет тузишда, ишни аввал харажатлар қисмини аниқлаш билан бошлаш тавсия этилади. Бунинг асосий сабаби шундаки, ирригация хизматлари учун бадалнинг микдори кўпинча ирригация ва дренаж тизимларини бошқариш, уларни ишчи ҳолатда сақлаш харажатларини қоплаш учун етарли даражада ҳисобланиши керак. Лекин бюджет хамда ирригация хизматлари учун бадал миқдори келгуси йил учун эксплуатация ва техник хизмат кўрсатиш режасига боғлиқдир, шу сабабли СИУ бошқарувчиси ва бош гидротехник мазкур режани ишлаб чиқишлари ҳамда СИУ ҳисобчиси билан биргаликда бюджетнинг тахминий ҳисоб-китоб кўрсаткичларини ишлаб чиқишлари лозим.

СИУга керак бўладиган икки хил бюджет ҳисоботлари мавжуд: бири даромадлар, иккинчиси харажатлар учун. Бу хисоботлар алоҳида саҳифаларда ёки битта саҳифада кўрсатилиши мумкин. Шуниси муҳимки, бу ҳисоботлар мураккаб бухгалтерлик тизими билан ёки усиз жорий этиш учун нисбатан оддий бўлиб, уларни юритиш жуда ҳам содда. Мазкур ҳисоботлар учун керакли барча маълумотлар ташкилотнинг асосий молиявий маълумотларининг таркибий қисми бўлиши керак. Бюджет ҳисоботлари ҳар ойда тайёрланиши лозим.

Схема №2. СИУнинг бюджетини ишлаб чиқиш ва тасдиқлаш схемаси

СИУларда бухгалтерия ҳисоби барча молиявий операцияларни қайд этиб боришнинг асосий ҳисоб-китоб усули ҳисобланади. Бух​галтерия ҳисобида операциялар тўғрисидаги маълумотлар улар амалга оширилгандан сўнг мунтазам равишда қайд этиб борилиши муҳим аҳамиятга эга. Бухгалтерия ҳисоби маблағлар қаердан келаётгани ва қайси мақсадларда сарфланаётганини кузатишининг зарур воситасидир. Бухгалтерия маълумотлари СИУ учун бюджетдан четга чиқмаган ҳолда ишлаётганини аниқлаш учун муҳимдир. Кичик бизнес соҳасида, хусусан пахтачилик (ғаллачиликка) ихтисослашган хўжаликлар ва СИУларда молиявий операцияларни қайд этиб бориш учун профессионал ҳисобчини ёллаш шарт эмас. Фермернинг ўзи ёки СИУ ҳисобчиси бухгалтерия ҳисоби  қайдларини юритиши мумкин.

СИУларда бухгалтерия ҳисобининг асосий мақсади асосли молиявий қарорлар қабул қилиш учун зарур маълумотни систематик равишда ташкил этиш, қайд этиб бориш ва таъминлашдан иборат. СИУлар учун молиявий бухгалтерия ҳисобининг мақсади қишлоқ ва сув хўжалиги бошқармаси, солиқ органлари каби давлат органларига ўзининг молиявий аҳволи тўғрисида маълумот берувчи молиявий ҳисоботлар тайёрлашни ҳам назарда тутади. Ҳар қандай СИУлар ҳам иккита асо​сий мақсадни кўзлаб фао​лият кўрсатадилар:

· бадал пулларини ўз вақтида ва керакли микдорда тўплаб олиш;

· тўлов қобилиятига эга бўлиш (барча счет-фактуралар  бўйича тўлаш имкониятига эга  бўлиш).


Тўлов қобилияти - бу СИУнинг ирригация хизмати ҳақи ва бошқа манбалардан оладиган даромади ҳисобига ўз счет ​фактуралари бўйича тўлаш ва қарзини қайтариш қобилиятини англатади. Корхонанинг самарадорлиги, тўлов қобилияти ва молиявий аҳволи ҳақида бошка томонларни баҳолаши учун имконият яратувчи тўртта баланс ҳисоботи, даромад ҳисоботи, шахсий маблағлар тўғрисида ҳисобот, пул маблағлари ҳаракати тўғрисидаги ҳисоботлар бирламчи молиявий ҳисоботлар ҳисобланади. Бу тўрт молиявий ҳисоботлар корхона операцияларининг ҳисобчиси томонидан қилинган таҳлилининг натижавий маҳсулидир. Бу жараён бухгалтерия ҳисобини юритишдан бошланади ва у бухгалтерия ҳисоби жараёнинг илк қадамидир. 

Таҳлиллар шуни кўрсатмоқдаки, бугунги кунда СИУлар фаолиятида қатор муаммолар мавжуд. Бунинг оқибатида улар кўнгилдагидек самарага эриша олмаяпти, деб бўлмайди. Бундай ҳолатларнинг асосий сабаблари:

1. Маҳаллий ҳокимият томонидан СИУлар фаолиятига етарли эътибор берилмаётганлиги;

2. СИУни молиялаштириш механизми турли хил сабабларга кўра амалда яхши ишламаётганлиги;

3. СИУлар кўрсатилган хизматлари учун фермер хўжаликлари билан ўзаро далолатномаларни вақтида тузмасликлари ҳамда фермер хўжаликларнинг банклардаги ҳисоб рақамларига қўйилган инкассаларни банкларнинг масъул ходимлари томонидан тўлаб берилмаётганлиги;

4. кўп ҳолларда СИУ хисобига носоз ва ишга яроқсиз техникалар берилган бўлиб, СИУларда эса уларни соз ҳолатта келтириш учун маблағнинг мавжуд эмаслиги;

5. СИУларнинг хақ-ҳуқуқларини ва уларнинг манфаатларини химоя қилувчи аниқ бир ташкилот ёки идоранинг йўқлиги;

6. СИУ раҳбари, ҳисобчиси   ва ходимлари малакасининг пастлиги ҳамда уларда мутахассислар етишмаслиги натижасида СИУ фаолиятини тўғри йўлга қўйилмаганлигидадир. 

Булар эса СИУнинг тўлақонли фаолият юритишига тўсқинлик қилиб, СИУ ходимларининг ўз вақтида иш ҳақини ололмаслигига, бизнес режада белгиланган тадбирларни бажарилмаслигига олиб келиб, натижада СИУдан мутахассисларнинг кетиб қолишига, сув ҳисоб-китобини олиб бориш, ички суғориш тармоқларида сувни бошқариш иншоотлари билан жиҳозлаш, насос  станцияларини  ишлатиш ҳамда суғориш ва зовур тармоқларини тозалашда муаммоларнинг юзага келишига сабаб бўлмоқда. Шунингдек, СИУларда малакали гидротехникларнинг йўқлиги сабабли хўжалик ички суғориш тармоқларида айланма сув таъминотини ҳамда сув истеъмолчилар ўртасида навбатлаб суғориш йўлга қўйилмаган. Бу эса ўз навбатида суғориш тармоқларида катта миқдордаги сувнинг йўқолишига олиб келмоқда. Юқорида келтирилган камчилик ва муаммоларни бартараф этиш юзасидан қуйидаги ишларни амалга ошириш тавсия этилади:

1. СИУ ходимларининг малакасини ошириш бўйича ўқув машғулотларини ташкил этиш;

2. СИУларни молиялаштириш механизмини такомиллаштириш (пахта ва ғалла етиштириш учун фермер хўжаликларини кредитлаш  низомига тегишли ўзлартиришлар киритиш);

3. СИУ ва фермер хўжаликлари ҳисобидаги насослар сотиб олишда истеъмолчиларга имтиёзлар бериш;

4. кўрсатилган хизматлар учун фермер хўжаликлари билан ўзаро далолатномаларни ўз вақтида тузиб, фермер хўжаликларининг банклардаги ҳисоб рақамларига инкассалар қўйиб боришни ташкил этиш;

5. СИУ томонидан қўйилган инкассаларни ундириб беришда банк ходимларининг масъулиятини ошириш;

6. СИУларнинг хақ-ҳуқуқлари ва уларнинг манфаатларини ҳимоя қилувчи аниқ бир ташкилот ёки идора ташкил этиб, СИУларни ривожлантириш ва уларни қўллаб-қувватлаш бўйича давлат хамда  халқаро  инвестицияларни  жалб этиш;

7. СИУларнинг фаолиятини  схемалар орқали имтиёзли  кредитлаш тизимини йўлга қўйиш.

Назорат ва муҳокама учун саволлар

1. Мамлакатимизда сув ҳаёт манбаи сифатида аҳамиятини асослаб беринг.
2. СИУ фаолиятинг ташкилий-иқтисодий асосларини тушунтириб беринг.
3. СИУ қандай молиялаштириш манбаъларига эга.
4. Қишлоқ хўжалик ишлаб чиқаришда СИУларга қандай вазифа юклатилган.
5. СИУ ишлаб чиқариш фаолиятида унга қандай  имтиёзлар яратилган.
6. Қишлоқ хўжалик ишлаб чиқаришида сув истъмолчиларига кимлар киради.  
7. СИУ аъзоларининг хуқуқлари ва вазифаларини нималардан иборат.

7-БОБ.  ҚИШЛОҚ ХЎЖАЛИГИДА  АЖ  МУҚОБИЛ МАШИНА-ТРАКТОР ПАРКЛАРИ  ФАОЛИЯТИНИ САМАРАЛИ ТАШКИЛ ЭТИШ

7.1. Машина тарктор парклариинг хуқуқлари ва унинг устав жамғармасини шаклланиши

Қишлоқ хўжалигида иқтисодий ислоҳотларни амалга оширилиши мавжуд техникавий ҳамда технологик салоҳиятидан фойдаланишнинг ташкилий шаклларини ислоҳ қилишга олиб келди. Маълумки, фермер хўжаликларида янги техника ва илғор технологияларни жорий этиш маҳсулот етиштириш хажмини кўпайтириш, таннархини арзонлаштириш, қўл меҳнатини камайтириш, меҳнат унумдорлигини ва ишлаб чиқариш самарадорлигини оширишда муҳим ўрин тутади. Фермер хўжаликларига кенг кўламли қишлоқ ишлаб чиқариш инфратузилма хизматлари кўрсатишда  АЖ МТП корхоналари тизимини тутган ўрни беқиёсдир. 

Мустақиллик йилларида ушбу соҳани ривожлантиришга ҳукуматимиз томонидан жуда катта эътибор қаратилди. Қишлоқ хўжалигида мавжуд техника воситаларидан самарали фойдаланишни таъминлаш мақсадида Ўзбекистон Республикаси Вазирлар Маҳкамасининг 1995 йил 24 мартидаги 95-сонли қарорига асосан машина-трактор парклари (МТП) ташкил этилиб, бугунги кунга келиб уларнинг сони ўсиб бормоқда. Ушбу турдаги МТП акциядорлик жамиятлари шаклида тузилган бўлиб, булар акциялар пакети давлат ихтиёридадир, яъни ушбу тузилмалар давлат томонидан назорат қилинади. Ташкил этилган даврдан бошлаб ҳозирги кунга қадар ушбу ташкилотларни моддий-техника базасини мустаҳкамлаш борасида жуда кенг қамровли тадбирлар амалга оширилди. Айниқса, уларни лизинг асосида юқори унумли техникалар билан таъминланиши, хизмат кўрсатиш сифати ва ҳажмини ортишига сабаб бўлди. 

АЖ МТП корхоналари тизимини барқарор ривожлантириш ва соҳада соғлом рақобат муҳитини яратиш мақсадида Ўзбекистон Республикаси Президентининг ва  Вазирлар Маҳкамасининг қатор қарор ва фармонлари қабул қилинди. Уларга:

· Ўзбекистон Республикаси Вазирлар Маҳкамасининг 1998 йил 10 мартдаги 106-сонли «Машина - трактор  паркларининг   моддий - техника базасини янада мустаҳкамлаш уларнинг хизматларини кенгайтириш чора-тадбирлари тўғрисида» ги қарори;

· Ўзбекистон республикаси Президентининг 2008 йил 7 апреладиги “Қишлоқ ҳўжалик машинасозлигини моденизациялаш ва ривожлантириш чора тадбирлари тўғрисида”ги ПҚ-249-сонли қарори;

· Ўзбекистон Республикаси Вазирлар Маҳкамасининг 2008 йил 14 ноябрдаги “2009 йилда қишлоқ ҳўжалиги техникаларини ишлаб чиқариш ва сотишнинг асосий параметрлари тўғрисида”ги 247-сонли қарори. 

Машина тарктор парклари очиқ акциядорлик жамияти (АЖ  МТП) Ўзбекистон Республикаси қонунчилигига мувофиқ юридик корхона ҳисобланади ва ўз фаолиятини Ўзбекистон Республикаси қонунлари, ҳамда ўз устави асосида ташкил этади. Корхона, қонунда белгиланган тартибда Ўзбекистон Республикаси ҳудудида ва ундан ташқарида филиал ташкил этиши, ваколатхоналар очиши мумкин. 
АЖ  МТП ҳуқуқий шахс ҳуқуқларига эга шўъба корхоналар ва унга тобе жамиятларга эга бўлиши мумкин. Корхона мустақил баланс юритади, белгиланган тартибда Ўзбекистон Республикаси ҳудудида ва хорижий банк муассасаларида ҳисоб рақамларини ва бошқа рақамларни очади, АЖ  МТПнинг тўлиқ номи давлат тилида ёзилган ва жойлашган жойи кўрсатилган юмалоқ муҳрга, штампга, иш қоғозлари ва белгиланган тартибда рўйхатга олинган товар белгисига ва бошқа идентификация воситаларига эга. АЖ  МТП ўз фаолиятини ва олдида турган вазифаларни амалга ошириш учун қуйидаги ҳуқуқлардан фойдаланади:

-Минтақалараро ҳамкорликни ва ташқи иқтисодий фаолиятни амалга ошириш;
-МДҲ, давлатлари ва хорижий давлатлар корхона ва ташкилотлари билан ўзаро фойдали ҳамкорликни ривожлантириш;

-Ўзбекистан Республикаси ҳудудида ва ундан ташқарида филиал, ваколатхона қўшма корхона, ишлаб чиқариш цехлари, бўлинмалар ва бошқа янги корхоналарни ташкил этиш ва очиш;

-Ўқув муассасалари билан биргаликда шартнома асосида малакали мутахассисларни тайёрлаш;

-Биргаликда фаолият ҳақидаги шартномалар асосида Жамият ва унинг филиаллари фаолиятига хорижий сармояларни жалб этиш;

-Ўзбекистан Республикаси ҳудудида ва ундан ташқари ҳуқуқий ва жисмоний шахслар билан турли битимлар тузиш ва уларни амалга ошириш;
-Ўзбекистан Республикаси ҳудудида ва ундан ташқари кўчар ва кўчмас мулк, мулкий ва номулкий хуқуқдарни ҳамда интеллектуал мулкни эгаликка сотиб олиш, қабул қилиш ижарага бериш ва ижарага олиш;

-Турли уюшма, иттифоқ, консорциум, акциядорлик жамияти, бирлашмаларга аъзо бўлиш;

-Белгиланган тартибда банк муассасаларида турли ҳисоб рақамларни очиш, шу жумладан хорижий валютада, банк ссудалари ва кредитларидан фойдаланиш, қонунчиликка мувофиқ барча тўлов шаклларидан фойдаланиш ва акцептлаш, амалдаги конвертация тартибига асосан ўз маблағларини ваколатли банклар орқали конвертация қилиш;

-Турли тендер ва танловларда иштирок этиш;
-Ўз хўжалик фаолиятини мустақил режалаштириш;
-Ўзбекистан Республикаси амалдаги қонунчилигида белгиланган тартибда мулк, қарз, камомад, бошқа йўқотишларни мустақил тарзда балансдан чиқариш;
-Жамиятнинг Устав вазифаларини бажариш учун зарур бўлган ишлаб чиқариш техник мақсадли буюмлар, хом ашё, материаллар, транспорт воситаларини сотиб олиш;

-Хомийлик ва хайрия фаолиятини амалга ошириш;
-Амалдаги қонунчиликка мувофиқ ишчи ва хизматчиларига қўшимча таътил, қисқартирилган иш куни, иш жадвали ва бошқа ижтимоий имтиёзларни белгилаш ва тақдим этиш.

АЖ  МТП акциядорлари қуйидаги ҳуқуқдарга эга:
-жамият акциядорлари реестрига киритилиш;
-узи хакида депозитарийдаги депо ҳисоб варагидан ўзига нисбатан тегишли кўчирмани олиш;
-дивиденд кўринишида жамият фойдасининг бир қисмини олиш;
-жамият тугатилган тақдирда, ўзига тегишли улушга мувофик мол-мулкнинг бир қисмини олиш;

-жамият бошқарувида иштирок этиш;
-мазкур Устав ва амалдаги қонунчиликка мувофиқ, Жамият молиявий фаолияти натижалари ҳақида тўлиқ ва ҳаққоний маълумотни олиш;

-олинган дивидендни эркин тасарруф қилиш;
-ўз ҳуқуқларини қимматли қоғозлар бозорини тартибга солиш ваколатли давлат органида, ҳамда судда ҳимоялаш;

-қимматли қоғозлар бозорининг профессионал иштирокчилари ва эмитентларнинг уқувсиз ёки ғаразли хатти-харакатлари туфайли кўрган зарарнинг тўланишини талаб қилиш;

-ўз манфаатларини ифодалаш ва ҳимоя қилиш мақсадида турли уюшма ва бошқа жамоа ташкилотларига бирлашиш;

-вужудга келиши мумкин бўлган зиёнлар ва (ёки) қимматли қоғозларни сотиб олишда зарар кўриш ва (ёки) фойданинг бир қисмини йўқотиш эҳтимоли билан боғлиқ бўлган таваккалчиликни суғурталаш.
АЖ  МТП Акциядорлар амалдаги қонунчиликда назарда тутилган бошқа хуқукларга ҳам эга.
АЖ  МТПнинг ҳар бир оддий акцияси акциядор - акция эгасига бир хил ҳажмда ҳуқуқ беради. Оддий акция эгалари амалдаги қонунчиликка мувофиқ
акциядорлар умумий йиғилишида, унинг ваколатларига кирувчи барча масалалар бўйича  овоз бериш ҳуқуқи билан иштирок этишга хақли, шунингдек, дивиденд олишга ва жамият  тугатилган тақдирда мулк қисмини олишга хақли.  Имтиёзли акция эгалари, агар бошқаси қонунчиликда белгиланмаган бўлса, акциядорлар умумий йиғилишида овоз бериш хуқукига эга эмас.

АЖ МТПнинг устави билан белгиланган имтиёзли акциялар эгалари,
тўпланма (кумулятив) имтиёзли акциялар эгаларидан ташқари, имтиёзли акциялар бўйича  дивидендлар тўлаш тўғрисида қарор қабул қилинмаган ёки имтиёзли акциялар бўйича  дивидендларни қисман тўлаш ҳақида қарор қилинган йиллик акциядорлар умумий йиғилишидан кейинги акциядорлар умумий йиғилишидан бошлаб, унинг ваколатларига  кирувчи барча масалалар бўйича овоз бериш хуқуқи билан иштирок этишга ҳақли. Бундай
турдаги имтиёзли акциялар эгаларининг умумий йиғилишда иштирок этиш ва овоз бериш хуқуқи, имтиёзли акциялар бўйича тўлиқ дивиденд тўлашнинг биринчи тўлови амалга оширилганидан сўнг тўхтатилади.

АЖ  МТПнинг акциядорлари мажбуриятлари:
-Мазкур   Уставда  ва  амалдаги   қонунчиликда  белгиланган  тартиб,   муддат  ва миқдорда ўз акциялари учун тўловни амалга ошириш;

-Мазкур   Уставда   ва   амалдаги   қонунчиликда   белгиланган   тартибда   Жамият бошқарувида иштирок этиш;

-Мазкур Уставда белгиланган доирада, Жамият бошқарув органлари қарорларига бўйсуниш;

-Жамият фаолияти тўғрисида сир ҳисобланган маълумотни ошкор этмаслик;
АЖ  МТПнинг мулки акцияларга туланган бадал, жамият хўжалик фаолияти натижасида ишлаб чикилган махсулот, олинган фойда хамда Ўзбекистон Республикаси конунчилигида рухсат берилган асосларда топилган бошка мулклардан ташкил топган.  Давлат корхонаси негизида ташкил топган акциядорлик жамияти барча мулклар, пул маблаглари ва бошка молиявий ресурслар, хамда шакл узгартириш пайтидаги карзларининг тулик вориси хисобланади. Низом фондининг бошлангич киймати Давлат мулк кумитаси томонидан давлат корхонасининг барча мулкини бахолаши натижасида аникланган.


АЖ  МТПнинг устав жамгармасининг тақсимланиши:

- 2 % - жойлаштирилган мехнат жамоаси улуши;

- 35 % - “АЖ  МТПлар бирлашмаси” низом жамгармасини шакллантириш учун берилган давлат улуши; 

- 34 % - жойлаштирилган қишлоқ хўжалик корхоналар улуши;

- 25 % эркин савдо улуши;

Акция ўзининг номинал кийматига эга бўлади.

АЖ  МТПнинг устав жамғармаси акциядорлар томонидан сотиб олинган акциялар номинал қийматидан ташкил этилади. Жамият томонидан чиқарилаётган барча акцияларнинг номинал қиймати бир хил бўлиши шарт. Устав жамғармаси шакллантирилишининг охирги муддати қимматли қоғозлар чиқарилиши давлат рўйхатидан ўтган кундан бошлаб бир йилдан ошиши мумкин эмас. Белгиланган муддат тугагандан сўнг, таъсисчи томонидан тўланмаган акциялар бекор деб эълон қилиниши керак. Устав жамғармаси миқдори оширилганда, акциялар учун тўловни амалга ошириш муддати қимматли қоғозлар чиқарилиши белгиланган тартибда тегишли давлат рўйхатидан ўтган кундан бошлаб, бир йил деб белгиланади. Қўшимча жойлаштирилаётган акциялар учун тўловнинг аниқ муддати ушбу акцияларни жойлаштириш тўғрисида қарор қабул қилинганда белгиланади.
Оддий акциялар билан биргаликда АЖ  МТП бир ёки бир нечта турдаги имтиёзли акцияларни жойлаштиришга хақли, ушбу акцияларнинг номинал қиймати унинг устав жамғармасининг 20 фоизидан ошмаслиги керак. Битта тўланган оддий акция акциядорлар умумий йиғилишида битта овоз ҳуқуқини беради.

АЖ МТПнинг ҳар бир иштирокчиси акциядорлик жамияти акциясини сотиб
олгандан сўнг, амалдаги қонунчиликдан келиб чиқадиган ҳуқуқ ва
мажбуриятларга эга бўлади ва қуйида "Акциядор" деб аталади. Акция ва бошқа қимматли қоғозлар учун тўлов пул маблағлари ва бошқа тўлов воситалари, шу жумладан пул қийматига эга ҳуқуқлар (шу жумладан мулкий) ёрдамида амалга оширилиши мумкин.
Қўшимча акциялар учун тўлов шакли ушбу акцияларни жойлаштириш тўғрисида қарор қабул қилинганда белгиланади. Қўшимча акциялари учун тўловни пул маблағларидан ўзга воситалар билан амалга оширилганда, мулк қиймати Жамиятнинг Кузатув кенгаши томонидан аниқланади, амалдаги қонунчилик билан назарда тутилган ҳолатларда эса мустақил экспертларни (бахоловчи) жалб қилган ҳолда баҳоланади. АЖ  МТПнинг мулки акцияларини жойлаштиришдан олинган даромад, асосий ва айланма маблағлар, кўчар ва кўчмас мулк, қимматли қоғозлар, олинган фойда ва Ўзбекистан Республикаси қонунчилиги билан ман этилмаган бошқа усулларда олинган мулкдан ташкил топади. Янги чиқарилган қимматли қоғозларни сотиб олишда, АЖ  МТП акциядорлари, уларга тегишли қимматли қоғозлар миқдорига мутаносиб равишда имтиёзли ҳуқуқдан фойдаланишади. Агар янги чиқарилган қимматли қоғозлар акциядорлар орасида тарқатилмаса, қолган акциялар эркин савдо йўли билан тарқатилади. Имтиёзли ҳуқуқдан фойдаланмаслик тўғрисидаги қарорни Умумий йиғилишда иштирок этаётган ва овоз бериш ҳуқуқига эга акциялар эгаларининг кўпчилик овозлари билан қабул қилиниши мумкин.  Жамият хўжалик фаолияти билан боғлиқ зарарларни қоплаш мақсадида акциялар чиқаришга ҳақли эмас.
АЖ  МТПнинг устав жамғармаси акциялар номинал қийматини ошириш ёки қўшимча акциялар жойлаштириш йўли билан амалга оширилиши мумкин. Бу жамиятнинг кузатув кенгаши йиғилишида бир овозда қарор қабул қилиш ва акцияларни номинал қийматини ошириш йўли билан амалга ошади. Қўшимча акциялар жамият томонидан эълон қилинган акциялар доирасида, энг кўп миқдори 2 000 000  (икки миллон) дона оддий акцияни жойлаштирилиши мумкин. 
АЖ МТПнинг устав жамғармаси миқдорини қўшимча акциялар жойлаштириш йўли билан кўпайтириш жойлаштирилган қўшимча акцияларнинг номинал қиймати миқдорида рўйхатга олинади. Бунда маълум тур ва тоифали акцияларнинг эълон қилинган миқдори, ушбу тур ва тоифадаги жойлаштирилган қўшимча акциялар миқдоригача камайтирилиши шарт.
АЖ МТПнинг устав жамғармаси миқдорининг камайтирилиши акциялар номинал қийматини камайтириш ёки уларнинг умумий сонини камайтириш, шу жумладан корхона томонидан акциялар қисмини сотиб олиш ва кейинчалик бекор қилиш йўли билан амалга оширилиши мумкин. Агар устав жамғармаси миқдорининг камайтирилиши натижасида жамғарма миқдори қонунда белгиланган энг кам устав жамғармаси миқдоридан кам бўлиб қолса, жамият бундай камайтиришни амалга оширишга ҳақли эмас. Устав жамғармаси миқдори камайтирилиши хақидаги қарор қабул қилинган кундан бошлаб уттиз кун ичида, жамият унга маълум булган барча кредиторларни устав жамғармасининг янги миқдори хақида ёзма равишда хабардор қилиши шарт. 
АЖ МТП томонидан қимматли қогозларни чиқариш, руйхатдан утказиш,
жойлаштириш ва ҳисоб-китобларни амалга ошириш тартиби Ўзбекистон Республикаси
амалдаги қонунчилиги ва корхона устави билан белгиланади. Жамият қуйидаги турдаги акцияларни чиқаради: имтиёзли ва оддий.  Қўшимча (эълон қилинган) акцияларни корхона томонидан жойлаштириш тартиби ва шартлари унинг устави ва Ўзбекистон Республикаси амалдаги қонунчилиги билан белгиланади. Қўшимча акциялар жамият кузатув кенгаши қарори бўйича очиқ ёки ёпиқ обуна йўли билан жойлаштирилади. Жамият акциядорлари янги чиқарилган акцияларни бозор қийматидан тўқсон фоиздан кам бўлмаган нархда имтиёзли сотиб олиш хуқуқидан фойдаланишади. 

Қўшимча акцияларга тўлов, акциялар давлат рўйхатидан ўтган пайтдан
бошлаб бир йилдан ошмаган муддатда амалга оширилиши лозим. Акцияларга тўлов амалдаги қонунчиликда белгиланган тартибда, пул маблағлари, қимматли қоғозлар ва бошқа тўлов воситалари ёрдамида амалга оширилади. Агар қўшимча чиқарилган акциялар, давлат рўйхатидан ўтган кундан бошлаб, чикарилув карори билан белгиланган имтиёзли сотиб олиш муддатида жамият акциядорлари томонидан тўлиқ сотиб олинмаса, акцияларнинг қолган қисми инвестиция институлари орқали эркин савдога чиқариш йўли билан жойлаштирилади. Қўшимча чиқарилган, оддий ва имтиёзли акциялар берадиган хуқуқлар амалдаги қонунчиликка мувофиқ белгиланишади.  АЖ  МТП қонунчиликда   назарда  тутилган   бошқа   қимматли   қоғозларни   ҳам жойлаштиришга ҳақли.

7.2. Машина тарктор паркларининг ишлаб чиқариш фаолияти бошқариш механизми

АЖ  МТП фаолиятининг асосий мақсади фойда олиш бўлиб унинг фаолиятининг предмети куйидагилардан иборат:

- қишлоқ хужалигига ишлаб чикариш техника хизматини курсатиш;

- қишлоқ хужалиги корхоналари техникаларини таъмирлаш хизматларини курсатиш;

- жамоа шахсий ёрдамчи ва деҳқон хўжаликларига ширкатлар ва чорвачилик фермерлари билан шартномалар асосида қишлоқ хужалиги ишларини белгиланган муддатларда бажариш;

- хўжаликлар билан тузилган шартномаларга асосан тракторларни ва қишлоқ хўжалиги техникаларини тузатиш уларга техник транспорт хизматини курсатиш моддий техника ресурслари билан таъминлаш;

- таъмирлаш устахоналаридан, хўжаликлардан ижарага олинган уз балансдаги олинган техникалар автотранспорт ва бошка асосий воситалардан фойдаланиш;

- қишлоқ хўжалик техникаларини саклаш ва ушбу хизматларни курсатиш;

- хўжаликлар билан технологик хариталарга мувофик механизациялаштирилган қишлоқ хўжалик ишларини, хажмларини ва бажариш муддатларини белгилаш, килинадиган ишларни уз вактида агротехника муддатларида бажариш;

- тупрокка ишлов бериш, қишлоқ хужалиги экинларини парвариш килиш, хосилни йигиб олиш ва бошка хизматларда механизатциялашган ишларни бажариш;

- қишлоқ хужалиги корхоналарига техника ва сервис хизматини курсатиш, тракторлар қишлоқ хўжалик машиналари эхтиёт кисмлари ва бошка турдаги моддий техника русурслари билан таъминлаш;

- ишдан чиккан эхтиёт кисмлари таъмирлаш, янгиларини ишлаб чикариш ва сотиш;

- янги қишлоқ хўжалик техникаларини сотиб олиш;

- Ким ошди совдоларида ва ярмаркаларида катнашиш;

- Ўзбекистон Республикаси конунлари доирасида ташки иктисодий фаолиятини юритиш;

- харид килинган махсулот ва хомашёларни экспортга жунатиш, шунингдек импорт муоммоларини конкрет асосда, белигиланган тартиб, амалга ошириш;

- товар айрибошлаш жараёнини утказиш ва ривожлантириш;

- кичик ишлаб чикариш корхоналари, цехлари ташкил килиш;

- тайёр ва ярим тайёр махсулотларни ишлаб чикариш ва уларни сотиш совдосини ташкил килиш;

- жамият ишлаб чикариш базасини ривожлантириш ва мустахкамлаш;;

- бошкариш ва хўжалик юритишнинг самарали турлари ва услубларини жорий этиш асосида, хамда бозор муносабатлари шароитида иш хаккини оширишини таъминлаган холда мехнат унумдорлигини ошириш;

- бозор муносабатлари шароитида кадрларни тайёрлаш, кайта тайёрлаш ва уларнинг малакасини оширишни шакллантириш;

- асосий фондлар техника ва бошка хил мулкнинг дахлсизлигини таъминлаш;

- ташки иктисодий маркетинг, консалтинг ва аудиторлик фаолиятини амалга ошириш;

- Ўзбекистон Республикасининг амалдаги конунларига зид равишда булмаган бошка фаолият турларини амалга ошириш;

- лицензияланиши лозим булган фаолият турлари, тегишли лицензиялар олингандан сунг амалга оширилади.

Анъанавий бозор мухитини кайта тиклаш максадида, халкнинг турмуш тарзини хисобга олиб, белгиланган муддатларда савдо дуконлари, савдо шахобчалари, цехларини кайта куриш, уларни замонавий ускуна, асбоблар ва огир мехнат жараёнларини механизация воситалари билан жихозлашни яхшилашни таъминлайди. Жамият олдида турган вазифаларни хал этиш ва уз фаолиятини амалга ошириш учун куйидаги хукукларга эга:

- уз мулкида эгалик килиши ва ундан фойдаланиши амалдаги  конунчиликка таянган холда, уз балансидаги карзлар, камомадлар ва бошка зарарларни хисобдан чикариш;

- уз-узини маблаг билан таъминлашни, уз-узини коплашни ва вужудга келган бозор конъюктурасини хисобга олган холда, амалга оширилган ишлар, курсатилган хизматлар ва ишлаб чикарилган махсулотлар учун мустакил нарх белгилаш;

- мулкий ва номулкий хуқуқларга эга бўлиш;

-  ўз номидан шартномалар ва контрактлар тузиш, хуқуқий харакат килиш, хамда мулкни сотиб олиш ва ижарага олиш;

- республика ва ундан ташкарида филиаллар, қўшма корхоналар, ваколатхоналарни барпо қилиш ва таъсис этиш;

- хоҳлаган банкларда хисоб ва бошка ракамларни очиш ва улар оркали миллий ва хорижий валюталарда операцияларни амалга ошириш;

- Ўзбекистон Республикаси ва ундан ташкарида махаллий ва хорижий корхоналар, ташкилотлар ва бошка хуқуқий шахслар билан шартномалар ва хуқуқий актлар тузиш, белгиланган тартибда ташки иктисодий фаолиятни амалга ошириш;

- Ўзбекистон Республикаси худудида кучмас ва кучар мулкка эгалик килиш ва ижарага бериш;

- ассосация иттифоклар, консорциумлар, акциядорлик ва холдинг компаниялари ва бошка бирлашмалар таркибига кириш;

- уз ишлаб чикариш ва хўжалик фаолиятини, хамда ижтимоий ривожланиш жамгармаларини мустакил равишда режалаштириш;

- Ушбу низомга мувофик холда фойда (даромад)дан фойдаланиш; 

- шартнома асосида хохлаган мехнат жамоатларини, хатто хорижий мутахасислардан иборат мехнат жамоаларини мехнатга жалб килиш;

- лицензия ва патентларни олиш;

- техника, ускуналар, технологиялар, патетнлар, «ноу-хао», дастурлар сотиб олиш, якин ва олис хорижга мутахасисларни сафарбар этиш харажатларини коплаш ва хорижий реклама, ишлаб чикариш ва тижорат анжуманларида катнашиш харажатларини коплаш максадида сум ва хориж валютаси воситаларидан мустакил фойдаланиш;         

АЖ  МТПнинг бошқариш органлари деб қуйидагилар ҳисобланади:
-Акциядорлар умумий йиғилиши;
-Кузатув кенгаши;
-Ижроия органи.
 Акциядорлар умумий йиғилиши АЖ  МТПни бошқариш олий органи ҳисобланади. Жамият ҳар йилда акциядорлар умумий йиғилишини (акциядорлар ҳисобот умумий йиғилиши) ўтказади.  Акциядорлар ҳисобот умумий йиғилиши йилига бир маротаба, аммо молиявий йил тугаганидан сўнг олти ойдан кечиктирмасдан ўтказилади. Акциядорлар ҳисобот умумий йиғилишида мажбурий тарзда жамият йиллик ҳисоботи ва қонунчиликда назарда тутилган бошқа масалалар кўриб чиқилади. Йиллик умумий йиғилишдан ташқари ўтказиладиган умумий йиғилишлар навбатдан ташқари хисобланади.

Акциядорлар умумий йиғилишини утказиш санаси ва тартиби, уни утказиш хақида акциядорларга хабар бериш тартиби, акциядорлар умумий йиғилишини ўтказиш учун тайёргарлик куришда акциядорларга тақдим этиладиган материаллар (маълумотлар) руйхати жамият кузатув кенгаши томонидан белгиланади. Акциядорлар умумий йиғилишини ўтказиш санаси, ушбу йиғилишни ўтказиш хақида қарор қабул қилинган кундан бошлаб ўттиз кундан кам ва қирқ беш кундан кўп муддатда белгиланади. Акциядорлар умумий йиғилишнинг мутлоқ ваколатига қуйидагилар киради:
-Жамият Уставига ўзгартиришлар ва қўшимчалар киритиш, янги таҳрирда Уставни тасдиқлаш;

-Жамиятни қайта тузиш тўғрисида қарор қабул қилиш;
-Жамиятни тугатиш, тугатиш комиссиясини тайинлаш ва оралиқ ҳамда якуний тугатиш балансларини тасдиқлаш;

-Кузатув кенгаши аъзолари миқдор таркибини белгилаш, Кузатув кенгаши аъзоларини сайлаш ва муддатдан аввал ваколатларинй тугатиш;

-Эълон қилинган акцияларнинг энг кўп миқдорини белгилаш;
-Жамият устав жамғармасини кўпайтириш;
-Жамият Устав жамғармаси миқдорини камайтириш;
-Жойлаштирилган акцияларни қайтариб сотиб олиш;
-Жамият тафтиш комиссиясини тайинлаш ва муддатдан олдин ваколатларидан озод этиш;

-Аудитор текширувини ўтказиш тўғрисида қарорни қабул қилиш, аудитор ташкилотини танлаш ва аудиторлар хизмати учун тўланадиган ҳақ миқдорини белгилаш;

-Жамиятнинг йиллик бизнес-режаси, йиллик ҳисоботлари, бухгалтерия баланслари, Жамият фойда ва зиёнлар ҳисобини, ҳамда фойда ва зарараларни тақсимлаш ҳисоботини тасдиқлаш;

-Кузатув кенгаши ваколатларига кирадиган масалалар бўйича, унинг ҳисоботларини тинглаш;

-Акция ва қимматли қоғозларни сотиб олишда акциядорларнинг имтиёзли ҳуқуқини ишлатмаслик тўғрисида қарор қабул қилиш;

-Умумий йиғилиш регламентини тасдиқлаш;
-Акцияларни майдалаш ва йириклаштириш;
-Қонунчиликда ва жамиятнинг ички хужжатлари билан назарда тутилган ҳолатларда, битимлар тузиш;

-Қонунчиликда ва жамиятнинг. ички хужжатлари билан назарда тутилган холатларда, Жамият томонидан мулк сотиб олиш ёки уни сотиш билан боғлиқ йирик битимларни тузиш ҳақида қарор қабул қилиш;

-Устав, Жамиятнинг ички ҳужжатлари ва амалдаги қонунчиликда назарда тутилган бошқа масалаларни ҳал қилиш.

АЖ  МТП қуйидаги масалалар бўйича:
-Жамиятни қайта тузиш;
-Жамиятни тугатиш, тугатиш комиссиясини тайинлаш ва оралиқ хамда якуний тугатиш балансларини тасдиқлаш;

-Жамият кузатув кенгашининг микдор таркибини белгилаш, унинг аъзоларини сайлаш ва уларнинг ваколатларини муддатидан илгари тухтатиш;

-Жамиятнинг устав жамгармасини купайтириш;

-Жамият томонидан баланс нархи қарор қабул қилиш кунига Жамият активлари баланс қийматининг 50 фоиз миқдоридан кўп бўлган мулкни сотиб олиш ёки уни сотиш билан боғлиқ йирик битимларни тузиш; 

-қарорлар, акциядорлар умумий йиғилиши томонидан, агар амалдаги қонунчиликда бошқаси назарда тутилмаган бўлса, акциядорлар умумий йиғилишида иштирок этаётган овоз берувчи акциялар эгалари овозларининг тўртдан уч кўплиги билан қабул қилинади.
Кўрилган масалалар бўйича қарорлар, акциядорлар умумий йиғилиши томонидан умумий йиғилишида иштирок этаётган овоз берувчи акциялар эгалари овозларининг оддий кўпчилиги билан қабул қилинади. Умумий йиғилишда оддий ва имтиёзли акциялар эгалари иштирок этганда ва иккинчилари хам овоз беришга хақли булганда, овозлар қарор қабул қилиш пайтида биргаликда ҳисобланади. Акциядорлар умумий йиғилишининг мутлақ ваколатига кирувчи масалаларни хал қилишни жамиятнинг ижрочи органи зиммасига юклатиш ман этилади. Овозга қуйилган масалалар бўйича овоз бериш ҳуқуқидан қуйидагилар фойдаланишади:

-Жамиятнинг оддий акцияларига эгалик қилувчи акциядорлар;
-Амалдаги қонунчиликда ва мазкур Уставда белгиланган ҳолатларда, Жамиятнинг имтиёзли акцияларига эгалик қилувчи акциядорлар.

Акциядорлар умумий йиғилишида иштирок этиш ҳуқуқини акциядорлар шахсан, ёки ёзма вакил орқали амалга оширади. Овоз бериш ваколатини берувчи ишончнома қонунчиликда белгиланган тартибда тасдиқланишиши шарт. Акциядор исталган пайтда умумий йиғилишдаги вакилини алмаштириши мумкин, ёки ўзи шахсан умумий йиғилишда иштирок этишга ҳақли. Акциядорлар Умумий йиғилиш ўтказилиши хақидаги хабар оммавий ахборот воситасида тегишли эълон чоп этиш, ва акциядорлар умумий йиғилиши ўтказиладиган санадан 30 календар куни аввал тузилган акциядорлар реестрига асосан акциядорларга ёзма хабарнома юбориш орқали эълон қилинади. 
Умумий йиғилиш ўтказишга тайёргарлик кўриш даврида акциядорларга жамиятнинг йиллик хисоботлари, йиллик молиявий-хўжалик фаолиятини текшириш натижалари бўйича тафтиш комиссиясининг (тафтишчи) ва жамият аудитори хулосалари, яккабошлик асосида фаолият қилувчи ижроия орган билан шартномани ўзайтириш, қайта тузиш ёки бекор қилиш хақидаги кузатув кенгаши тақдимномаси, жамият кузатув кенгаши ва тафтиш комиссиясига янги аъзо сифатида сайланаётган номзодлар бўйича маълумот, уставга киритилаётган ўзгартириш ва қўшимчалар лойиҳалари ёки янги таҳрирда устав лойиҳаси берилади.
Агар жамият акциядорлари реестрида қайд этилган шахс акцияларнинг
номинал эгаси ҳисобланса, умумий йиғилиш ўтказилиши ҳақидаги хабарнома ушбу акцияларнинг номинал эгасига юборилади. Акциялар номинал эгаси ўз мижозларига умумий йиғилиш санаси ва ўтказиш тартиби ҳақида хабарни етказиши шарт. Жамиятнинг овоз берувчи акцияларининг камида бир фоизига эгалик қилувчи акциядор (акциядорлар) молиявий йил тугагандан сўнг 30 кундан кечиктирмай, умумий йиғилишда кўриладиган кун тартибига масалалар киритишга ва Жамият кузатув кенгаши ва тафтиш комиссиясига, ушбу органга аъзолик қилувчилар сонидан ошмаган ҳолда номзодларни киритишга ҳақли.
Жамият кузатув кенгаши ва тафтиш комиссиясига номзодларни киритганда, ёки акциядор ўзини-ўзи номзод қилиб кўрсатганда, номзод исми, унга тегишли акциялар сони ва тури (агар номзод Жамият акциядори бўлса), ва номзодни таклиф этаётган акциядорлар исмлари, ҳамда уларга тегишли акциялар сони ва тури кўрсатилади. Белгиланган муддат тугагандан сўнг, Кузатув кенгаши 15 кун ичида ушбу масалани акциядорлар умумий йиғилиши кун тартибига киритиш ёки кун тартибига киритишни рад этиш ҳақида қарор қабул қилиши шарт. Акциядор (акциядорлар) томонидан умумий йиғилиш кун тартибига таклиф этилган масала кун тартибига киритилиши, шу билан бирга таклиф этилган номзодлар кузатув кенгаши ва тафтиш комиссиясига сайланадиган номзодлар рўйхатига, овоз бериш учун киритилишлари шарт, қуйидаги ҳолатларда акциядор таклифи рад этилади:

-Акциядор (акциядорлар) томонидн 12.18.-бандда белгиланган муддатга риоя қилмаслик;

-Акциядор (акциядорлар) томонидн 12.18.-бандда белгиланган овоз берувчи акциялар микдорига эга бўлмаса;

-Уставнинг  12.19 - 12.20-бандларига мувофиқ тақдим этиладиган маълумот тўлиқ бўлмаса;

-Таклиф этилаётган масала қонунчилик талабларига жавоб бермаса.
Жамият акциядорлари умумий йиғилиши кун тартибига масала киритиш ёки кузатув кенгаши ва тафтиш комиссиясига номзодни овоз бериш учун киритиш рад этилса, кузатув кенгаши ушбу қарорни қабул қилган санадан уч кун ичида, масалани киритган ёки номзодни таклиф этган акциядорга (акциядорларга) қарорни юбориши шарт. Акциядорлар умумий йиғилишида қабул қилинган қарорлар ва овоз бериш натижалари акциядорлар эътиборига ушбу умумий йиғилишда етказилади, ёки, умумий йиғилиш ўз ишини якунлагандан сўнг, қарорлар қабул қилинган кундан бошлаб 45 кундан кечиктирмай, овоз бериш натижалари хақида хисоботни чоп этиш йўли билан эълон қилинади. Агар акциядор умумий йиғилиш томонидан қарор қабул қилинганда узрли сабаб бўйича умумий йиғилишда иштирок этмаган бўлса, ёки ушбу акциядор қарор қабул қилинганда қарши овоз берганда, акциядор қабул қилинган қарорни суд орқали бекор қилишни талаб қилишга ҳақли.
Навбатдан ташқари Акциядорлар умумий йиғилиши кузатув кенгаши томонидан унинг ташаббуси билан, тафтиш комиссияси талаби, ва талаб киритилган кунга Жамиятнинг овоз берувчи акцияларининг ўн фоизидан кам бўлмаган акцияларга эгалик қилувчи акциядорлар талабига биноан ўтказилади. Тафтиш комиссияси ёки Жамиятнинг овоз берувчи акцияларининг ўн фоизидан кам бўлмаган акцияларга эгалик қилувчи акциядорлар талаби бўйича навбатдан ташқари акциядорлар умумий йиғилиши Кузатув кенгаши томонидан, навбатдан ташқари умумий йиғилиш ўтказиш ҳақида талабнома олинган кундан бошлаб 45 кун ичида чақирилади. 
Кузатув кенгаши тафтиш комиссияси ёки жамиятнинг овоз берувчи акцияларининг ўн фоизидан кам бўлмаган акцияларга эгалик қилувчи акциядорлар талаби бўйича чақирилган навбатдан ташқари акциядорлар умумий йиғилиши кун тартибига ўзгартиришлар киритишга ҳақли эмас. Навбатдан ташқари умумий йиғилишни чақириш талаби акциядор (акциядорлар) номидан берилган бўлса, талабномада акциядор (акциядорлар) исми (номланиши), ва унга тегишли акциялар сони ва тури кўрсатилиши шарт.
Навбатдан ташқари акциядорлар умумий йиғилишини ўтказиш ёки ўтказмаслик хақидаги асослаб берилган қарор кузатув кенгаши томонидан қарор қабул қилинган санадан уч кун ичида навбатдан ташқари умумий йиғилиш ўтказишни талаб қилган шахсларга юборилади. Кузатув кенгаши томонидан навбатдан ташқари акциядорлар умумий йиғилиш ўтказишни рад этиш қарорига нисбатан суд органларига даъво билан мурожаат қилиш мумкин. 
Агар қонунчиликда белгиланган муддатда кузатув кенгаши навбатдан ташқари умумий йиғилишни утказиш тўғрисида қарор қабул қилмаса, навбатдан ташқари умумий йиғилишни уни талаб қилувчи шахслар томонидан бевосита чақирилиши мумкин. Бундай ҳолатда акциядорлар умумий йиғилишини ўтказиш билан боғлиқ харажатлар умумий йиғилиш қарорига кўра жамият маблағлари ҳисобидан қопланиши мумкин.

Агар умумий йиғилишда иштирок этиш учун руйхатдан ўтиш муддати тугаганда, жамиятнинг жойлаштирилган ва овоз берувчи акцияларининг олтмиш фоизидан кам бўлмаган акциялар эгалари (уларнинг вакиллари) руйхатдан ўтган бўлса, ушбу умумий йиғилиш қарорлари ҳуқуқий кучга эга (кворум мавжуд) деб хисобланади. Кворум мавжуд бўлмаганда, акциядорлар умумий йиғилиши ўтказиш учун янги сана эълон қилинади. Бу холатда бошқа санада ўтказиладиган умумий йиғилиш учун кун тартибига ўзгартиришлар киритишга йўл қўйилмайди. 

Акциядорлар умумий йиғилишида овоз бериш "битта овоз берувчи акция-битта овоз" қоидаси бўйича амалга оширилади, Жамият кузатув кенгаши аъзоларини сайлаганда кумулятив овоз бериш ва қонунчиликда белгиланган бошқа холатлар бундан мустасно. Акциядорлар умумий йиғилиши ёпик деб эълон қилингандан 15 кун ичида умумий йиғилиш баённомаси икки нусхада тузилади. Барча нусхалар умумий йиғилиш раиси ва умумий  йиғилиш котиби томонидан имзоланади. Умумий йиғилиш  баённомасида қўйидагилар кўрсатилади:

-Акциядорлар умумий йиғилиши ўтказилган вақт ва жой;
- Жамиятнинг овоз берувчи акциялар эгаларининг умумий овозлар сони;
-Йиғилишда иштирок этаётган акциядорларнинг умумий овозлари сони;
-Йиғилиш раиси (президиум) ва котиби, кун тартиби.
АЖ  МТП Кузатув кенгаши корхона фаолияти устидан умумий бошқарувни амалга оширади, қонунчиликка асосан акциядорлар умумий йиғилишининг мутлақ ваколатларига кирадиган масалалар бундан мустасно. Кузатув кенгаши акциядорлар умумий йиғилиши томонидан бир йил муддатга сайланади ва 3 кишидан иборат бўлади.

Акциядорлар  умумий  йиғилиши  қарорига  кўра,  жамият  кузатув кенгаши аъзоларига, улар ўз вазифаларини амалга ошириш даврида мукофот пули тўланиши,хамда кузатув кенгаши аъзосининг мажбуриятларини бажариш билан боғлик, харажатлар қопланиши мумкин. Бундай мукофот ва товон пуллар миқдори акциядорлар умумий йиғилиши қарори билан белгиланади. АЖ  МТП кузатув кенгаши ваколатларига қуйидагилар киради:
-Жамият фаолиятининг устувор йўналишларини белгилаш;
-Жамият акциядорлари йиллик ва навбатдан ташқари умумий йиғилишларини чақириш, қонунчиликда белгиланган ҳолатлар бундан мустасно;
-Акциядорлар умумий йиғилиши кун тартибини тайёрлаш;
-Акциядорлар умумий йиғилиши ўтказиладиган санани белгилаш;
-Акциядорлар умумий йиғилиши ўтказилиши хақида хабар бериш учун Жамият акциядорлари реестрини шакллантириш санасини белгилаш;
-Акциядорлар умумий йиғилишида иштирок этиш учун Жамият акциядорлари реестрини тузиш санасини белгилаш; 

-Жамиятнинг устав жамгармасини купайтириш;

-Жамият томонидан баланс нархи қарор қабул қилиш кунига Жамият активлари баланс қийматининг 25 фоиз миқдоридан кўп бўлган мулкни сотиб олиш ёки уни сотиш билан боғлиқ йирик битимларни тузиш; 

-Ўзбекистон Республикаси "Акциядорлик жамиятлари ва акциядорлар ҳуқуқларини ҳимоя қилиш тўғрисида"ги Қонунинг 65-модда, биринчи қисмнинг иккинчи ва ўн иккинчи хатбоши билан масалаларни умумий йиғилишда хал этиш учун киритиш;

-Жамият Устав жамғармаси микдорини акцияларни номинал қийматини ошириш йўли билан кўпайтириш ва Жамият Уставига тегишли ўзгартиришлар киритиш;

-Уставда белгиланган эълон килинган акциялар доирасида кушимча акцияларни жойлаштириш йули билан устав жамгармани купайтириш тугрисидаги карорни кабул килиш;

-Эмиссиявий кимматли қоғозларини жойлаштириш хақида қарор қабул қилиш;
-Жамият ижроия органини шакллантириш (сайлаш, тайинлаш, ёллаш ва х-к.) ва муддатдан аввал ваколатларини тўхтатиш;

-Ижроия органи ҳисоботларини тинглаш ва хар чоракда ижроия органи фаолияти натижаларини кўриб чиқиш;

-Жамиятнинг йиллик бизнес-режасини маққуллаш;
-Мулкнинг бозор қийматини аниқлаш;
-Қонунчиликда белгиланган ҳолатларда, жамият жойлаштирган акция ва бошқа қимматли қоғозларни сотиб олиш;

-Ижроия органига тўланадиган мукофот ва товон пул миқдорларини белгилаш;
-Ички аудит хизматини ташкил этиш ва унинг ходимларини тайинлаш;
-Жамият ижроия органи фаолиятига тегишли барча ҳужжатларни кўриб чиқиш, кузатув кенгаши зиммасига юклатилган масалаларни бажариш учун ижроия органидан ҳужжатларни олиш;

-Тафтиш комиссияси аъзоларига туланадиган мукофот ва товон пулларининг миқдорини аниқлаш бўйича ҳамда аудиторлар хизмати учун тўланадиган ҳақ миқдорини аниклаш буйича тавсиялар бериш;

-Акциялар бўйича дивидендлар миқдори ва тўлаш тартиби бўйича тавсиялар бериш;

-Жамиятнинг заҳира ва бошқа жамғармаларидан фойдаланиш;
-Жамият органлари фаолиятини меъёрловчи ҳужжатларни тасдиқлаш (қабул қилиш);

-Жамият филиал ва ваколатхоналарини очиш;
-Жамият шўъба ва тобе корхоналарини яратиш;
-Қонунда назарда тутилган ва жамият мулк сотиб олиши ёки уни сотиши билан боғлиқ йирик битимларни тузиш ҳақидаги қарорни қабул қилиш;
-Қонунда назарда тутилган ва тузилишида манфаатлар мавжуд битимларни тузиш ҳақидаги қарорни қабул қилиш;

-Жамият бошқа жамиятлар фаолиятида иштирок этиши билан боғлиқ битимларни тузиш;

-Амалдаги қонунчиликка мувофиқ кузатув кенгаши ваколатига кирувчи бошқа масалаларни ҳал қилиш.

АЖ МТП  кузатув кенгаши ваколатига кирган масалаларни ҳал қилиш ижроия органи зиммасига юклатилади. Жамият кузатув кенгаши таркибига кирувчи шахслар кузатув кенгаши таркибига чекланмаган маротаба қайта сайланиши мумкин. Жамият ижроия органи аъзолари Кузатув кенгаши таркибига сайланиши мумкин эмас. Кузатув кенгашига ушбу жамиятда мехнат шартномаси асосида ишловчи шахслар сайланиши мумкин эмас.  Жамият кузатув кенгаши таркибига сайланаётган шахсларга қўйиладиган талаблар акциядорлар умумий йиғилиши қарори билан белгиланади.

Акциядор ўзига тегишли овозларни кузатув кенгашига сайланаётган
номзодларнинг бирига тўлиғича бериши ёки бир нечта номзод ўртасида тақсимлаши мумкин. Энг кўп овоз йиғган номзодлар кузатув кенгаш таркибигасайланган ҳисобланади. Жамият кузатув кенгаши аъзолари кумулятив усулда овоз бериш билан сайланади.

Кузатув кенгаши ваколатларини муддатдан аввал тугатиш ҳақидаги қарор, акциядорлар умумий йиғилиши томонидан фақат барча кузатув кенгаши аъзоларига нисбатан қабул килиниши мумкин. Жамият кузатув кенгаши ваколатлари муддатдан  аввал тугатилса, навбатдан ташқари умумий йиғилишда сайланган янги кузатув кенгаши ваколати кейинги йиллик умумий йиғилиш ўтказилгунча давом этади. Жамият кузатув кенгаши раиси, кузатув кенгаши томонидан ўз аъзолари ичидан умумий аъзолар сонининг кўпчилик овозлари билан сайланади.

Жамият кузатув кенгаши раиси кенгаш ишини ташкил этади, умумий йиғилиш ва кузатув кенгаш мажлисларида қабул қилинган қарорлар бажарилишини назорат қилади, кузатув кенгаши мажлисларини чақиради ва уларда раислик қилади, мажлисда баённома юритилишини ташкил этади, акциядорлар умумий йиғилишида раислик қилади. Кузатув кенгаши раиси баъзи сабабларга кўра, йўқ бўлса ёки вақтинча меҳнат лаёқати чекланган бўлса, унинг вазифаларини кузатув кенгаши аъзоларининг бири бажаради. Жамият кузатув кенгаши мажлислари кузатув кенгаши раиси томонидан, унинг ташаббуси билан, кузатув кенгаши аъзоси, тафтиш комиссияси, аудитор ва жамият ижроия органи талабига кўра чақирилади.

Кузатув кенгаши мажлисида кворум кузатув кенгаши таркибига сайланган аъзоларнинг етмиш беш фоизидан кам бўлмасилиги шарт. Кузатув кенгаши аъзоларининг сони уставда белгиланган етмиш беш фоиздан кам бўлса, жамият навбатдан ташқари умумий йиғилишни чақириши ва кузатув кенгашининг янги таркибини сайлаши шарт. Кузатув кенгашининг қолган аъзолари фақатгина бундай навбатдан ташқари акциядорлар умумий йиғилишни чақириш хақидаги қарорни қабул қилишга ҳақли. Кузатув кенгаши мажлисларида қарор иштирок этувчиларнинг кўпчилик овозлари билан қабул килинади. Кузатув кенгаши мажлисларида масалаларни ҳал қилишда кузатув кенгашининг ҳар бир аъзоси бир овозга эга.
Жамият устав жамғармаси микдорини эълон қилинган акциялар доирасида кўпайтириш хақидаги қарор Кузатув кенгаши томонидан бир овозда қабул қилинади. 
АЖ МТПнинг жорий фаолиятини бошқариш жамият кузатув кенгаши томонидан 1 йилга тайинланган  (директор) ижроия органи - бошқарув томонидан амалга оширилади. Бошқарув таркибига кирувчи шахслар ва бошқарув аъзоларининг сони жамият кузатув кенгаши томонидан, акциядорлар умумий йиғилиши қарори билан тасдиқланган жамият ижроия органи тўғрисида Низомга асосан белгиланади. Акциядорлар умумий йиғилиши қарорига биноан, ижроия орган ваколатлари шартнома асосида тижорат ташкилоти (бошқарувчи ташкилот) ёки хусусий тадбиркорга берилиши мумкин. Тузилаётган шартнома шартлари корхонанинг кузатув кенгаши томонидан тасдиқданади. Ижроия органи (Директор) ваколатларига жамиятнинг жорий фаолияти билан боғлик ва акциядорлар умумий йиғилиши ва кузатув кенгаши мутлақ ваколатларига кирмайдиган барча масалаларни ҳал этиш киради. АЖ МТПнинг ижроия органи раҳбари - бошқарув раиси акциядорлар умумий йиғилиши ва кузатув кенгаши қарорларининг бажарилишини ташкил этади ва ижроия орган зиммасига юклатилган вазифалар бажарилиши учун шахсан жавобгардир.
Бошқарувнинг ҳар бир аъзоси билан шартнома, жамият номидан кузатув кенгаши раиси ёки кузатув кенгаши шундай ваколат берган бошка шахс томонидан имзоланади. Бошқарув акциядорлар умумий йиғилиши ва кузатув кенгаши олдида хисобот беради. Бошқарув раиси ва бошқарув аъзоларининг ҳуқуқ ва мажбуриятлари амалдаги қонунчилик, устав хамда уларнинг хар бири ва жамият ўртасида бир йилга, ҳар йилда муддатини узайтириш мумкинлиги тўғрисида қарор қабул қилиш билан тузилган шартнома орқали белгиланади.
Ижроия орган раҳбари - бошқарув раиси ўз фаолиятини мазкур устав,
акциядорлар умумий йиғилиши, кузатув кенгаши, бошқарув қарорлари ва амалдаги қонунчилик асосида амалга оширади, шу жумладан:

-Ўз ваколати доирасида жамият мулки ва маблағларини тасарруф қилади;
-Ҳуқуқий ва жисмоний шахслар билан муносабатларда жамиятни ифодалайди;
-Жамият номидан шартнома ва битимлар тузади, ва шундай харакатларни амалга ошириш учун ишончномалар беради;

-Жамият номидан ишончномасиз ҳаракат қилади;
-Барча фирма, корхона ва ташкилотларда жамият манфаатларини ифодалайди;
-Ишга қабул қилинаётган фуқаролар билан шартномалар тузади;
-Амалдаги крнунчиликка зид булмаган, фаолият масалалари бўйича фармойиш, буйруқ, йўриқнома ва бошқа ҳужжатларни чиқаради;

-Акциядорлар умумий йиғилиши, кузатув кенгаши, бошқарув топширикларига кўра, амалдаги қонунчилик, устав ва жамиятнинг ички хужжатлари билан белгиланган ваколатлари доирасида бошқа вазифаларни бажаради. Бошқарув мажлислари ўтишини бошқарув раиси ташкил этади, бошқарув раиси жамият номидан барча ҳужжатларни ва бошқарув мажлиси баённомаларини имзолайди. Бошқарув раиси ва бошқарув аъзолари томонидан шартнома шартлари, амалдаги қонунчилик, жамият устави талаблари бузилганда, корхонага зарар келтирилганда, жамият кузатув кенгаши улар билан тузилган шартномани муддатдан аввал тугатишга ҳақли.

АЖ МТП кузатув кенгаши аъзолари, ижроия органи аъзолари, шунингдек, бошқарувчи ташкилот ёки бошқарувчи ўз ҳуқуқларини амалга оширганда ва мажбуриятларини бажарганда корхона манфаатларидан келиб чиққан ҳолда ҳаракат қилишлари шарт. Бунда жамиятга зарар келтирган қарор қабул қилинганда овоз беришда иштирок этмаган ёки ушбу қарорга қарши овоз берган жамият кузатув кенгаши ва бошқарув аъзолари зиммаларига жавобгарлик юклатилмайди. Агар мазкур модда талабларига кўра, жавобгарлик бир нечта шахс зиммасига юклатилган бўлса, корхона олдида жавобгарликлари солидар ҳисобланади. АЖ МТП  ёки жамият жойлаштирган акцияларнинг бир фоизидан кам бўлмаган акцияларга эгалик қилувчи акциядор (акциядорлар) ўз ҳаракатлари билан жамиятга зарар етказган жамият кузатув кенгаши аъзоси, бошқарув аъзоси, шунингдек, бошқарувчи ташкилот ёки бошқарувчига қарши судга даъво ариза киритиб, зиёнларни қоплашни талаб этишга ҳақли.

АЖ МТП, томонидан мулк билан таъминланадиган ва жамият тасдиклаган низомлар асосида фаолият кўрсатувчи филиал ва ваколатхоналарни ташкил этишга ҳақли. Филиал ва ваколатхона фаолиятини жамият томонидан тайинланган рахбар бошкаради, у ўз фаолиятини белгиланган тартибда расмийлаштирилган ва берилган ишончнома асосида олиб боради. Жамият уставидаги унинг филиаллари ва ваколатхоналари ҳақидаги маълумотларнинг ўзгариши билан боғлик бўлган маълумотлар, юридик шахсларни рўйхатдан ўтказиш Давлат ташкилотига хабар берилади. Жамият уставидаги кўрсатилган ўзгаришлар учинчи шахслар учун хабар берилгандан сўнг кучга киради.
Шўъба корхона асосий жамият қарзлари бўйича жавоб бермайди. Жамият
шўъба корхона билан биргаликда, шўъба корхона томонидан асосий жамият кўрсатмаларига
асосан тузилган битимлар учун жавоб беради.  Асосий жамият айби билан шўъба корхонаси ночорлик (банкрот) аҳволга тушса, ва асосий жамият айби ўз тасдиғини топса, асосий жамият шўъба корхона қарзлари бўйича субсидиар жавобгарликка тортилади. Асосий жамият шўъба корхона томонидан бажарилиши шарт кўрсатмаларни, асосий жамият ва шўъба корхона ўртасидаги шартнома ёки шўъба корхона Уставида шундай ҳуқуқ белгиланган бўлсагина, беришга ҳақли. Жамиятнинг овоз берувчи акцияларининг йигирма фоизидан кўпига бошқа иштирокчи эгалик қилса, биринчи Жамият хўжалик тарзда боғлик (тобе) деб ҳисобланади. Иштирокчи ва тобе жамиятлар ўртасидаги муносабатлар амалдаги қонунчилик билан тартибга солинади.  Жамият ишлари бўйича ҳуқуқий ва жисмоний шахслар билан вужудга келган барча низолар тегишли суд ёки бошқа ваколатли идоралар томонидан ҳал қилинади. 
АЖ МТП,  қайта тузилиши акциядорлар умумий йиғилиши қарорига кўра, қўшиб юбориш, бирлаштириш, бўлиш, ажратиш ва қайта тузиш йўллари билан амалга оширилади. МТП (ОАЖ)ни қайта тузилиши Ўзбекистон Республикаси Фуқаролик Кодексининг 49-52 моддаларида ва Ўзбекистон Республикаси "Акциядорлик жамиятлари ва акциядорлар ҳуқуқларини ҳимоялаш тўғрисида"ги Қонунининг 95-100 моддаларида белгиланган тартибда амалга оширилади.  АЖ МТП,  қўйидаги ҳолатларда тугатилиши мумкин:
-Акциядорлар умумий йиғилиши қарорига асосан;
-Ўзбекистон Республикаси қонунчилигига мувофик суд қарорига асосан;
-Амалдаги қонунчиликда назарда тутилган бошқа асосларда.
МТП (ОАЖ)ни тугатилиши Ўзбекистон Республикаси Фуқаролик Кодексининг 53-56 моддаларида ва Ўзбекистон Республикаси "Акциядорлик жамиятлари ва акциядорлар ҳуқуқларини ҳимоялаш тўғрисида"ги Қонунининг 101-104 моддаларида белгиланган тартибда амалга оширилади. АЖ МТП  ихтиёрий равишда тугатилаётган бўлса, жамият кузатув кенгаши акциядорлар умумий йиғилишига жамиятни тугатиш ва тугатиш комиссиясини тайинлаш масаласини хал қилиш учун олиб чикади. Суд қарорига асосан жамият тугатилганда, тугатиш комиссияси қонунчиликда белгиланган тартибда тайинланади. Тугатиш комиссияси тайинланган пайтдан бошлаб, Жамиятни бошқариш барча ваколатлари тугатиш комиссияси зиммасига ўтади. Тугатиш комиссияси тугатилаётган жамият номидан судда иштирок этади.
       Агар тугатилаётган жамият акциядори сифатида давлат иштирок этса, тугатиш комиссияси таркибига давлат мулкини тасарруф этиш ҳуқуқига эга ваколатли орган вакили киритилади.  Тугатиш комиссияси жамият фаолияти тўхтатилганлиги, кредиторларнинг талабларини қондириш тартиби ва муддати тўғрисида Жамият жойлашган жойда мавжуд оммавий-ахборот воситалари орқали эълон қилади. Кредиторлар эътирозларини қабул қилиш муддати, шундай эълон чоп этилган кундан бошлаб икки ойдан кам бўлиши мумкин эмас. Тугатиш комиссияси кредиторларни аниқлаш ва дебитор қарздорликни ундириш учун зарур чораларни кўради, ёзма равишда кредиторларга жамият тугатилиши ҳақида хабар беради. 

Кредиторлар талабларини қабул қилиш муддати тугагандан сўнг, тугатиш комиссияси оралиқ тугатиш балансини тузади, унда тугатилаётган жамият мулки таркиби, кредиторлар талаблари ва уларни кўриб чиқиш натижалари кўрсатилади. Оралиқ тугатиш баланси акциядорлар умумий йиғилиши томонидан тасдиқланади. Агар жамиятга тегишли пул маблағлари кредиторлар талабларини қондиришга етарли бўлмаса, тугатиш комиссияси жамият мулкини ким ошди савдоси орқали, суд қарорларини бажариш тартибида сотади. Тугатилаётган жамият кредиторларига тўловлар, тугатиш комиссияси томонидан оралиқ тугатиш балансига мувофиқ, баланс тасдиқланган кундан бошлаб, амалдаги қонунчиликда белгиланган тартибда амалга оширилади.

Ҳисоб-китоблар тугатилгандан сўнг, тугатиш комиссияси акциядорлар умумий йиғилиши томонидан тасдикланадиган якуний тугатиш балансини тузади. Барча харакатлар амалга оширилгандан сўнг, тугатиш комиссияси, қонунчиликда белгиланган муддат ва тартибда муомаладан жамиятнинг қимматли коғозларини чиқариш ва жамият қимматли қоғозларини чиқаришини давлат рўйхатидан ўтказилганлигини бекор қилиш бўйича зарур чораларни амалга оширади. Давлат рўйхатга олувчи идора томонидан давлат реестрига тегишли ёзув киртилган пайтдан бошлаб АЖ МТП  фаолияти тўхтатилган ва жамият тугатилган деб ҳисобланади.

Амалиёт тажрибалари АЖ  МТП бир қатор афзалликларга эга эканлиги кўрсатди. Жумладан, масофа жиҳатдан қишлоқ хўжалиги корхоналарига яқинлиги, хизмат баҳоларининг арзонлиги, уларни нисбатан сифатли ва ўз вақтида бажарилиши, ташкил этиш учун кўп маблағ талаб этилмаслиги, кўп турдаги техника ва ускуналар билан жиҳозланганлиги ва бошқ. Шу билан бирга бир қатор камчиликлари ҳам юзага чиқди, булар сирасига қуйидагиларни киритиш мумкин: асосан паст унумли, хизмат муддатини ўтаб  бўлган собиқ ширкат техника парки негизида ташкил этилиши, хизмат кўрсатиш имкониятларининг чекланганлиги, молиявий жиҳатдан заифлиги ва бошқалар. 

Бугунги кунда техника воситалари билан таъминловчи ҳамда асосий турдаги техник сервис хизмати кўрсатувчи АЖ МТП  корхоналари ўзларининг монопол мавқеини сақлаб қолмоқдалар. Шунинг учун улар  томонидан етказиб берилаётган техника воситалари ҳамда кўрсатилаётган техник хизматлар нархи юқорилигича сақланиб қолмоқда. Шу боис, уларга турдош ва тенг кучли бўлган корхоналарнинг ташкил этилиши ҳамда уларнинг давлат томонидан қўллаб-қувватланиши рақобат муҳитининг пайдо бўлишига, пировард натижада ҳақиқий эркин бозор муносабатларининг қарор топишига олиб келади.

Бугунги шароитда қишлоқ хўжалигида ўзаро тўловлар механизми яхши ишламаётганлиги ҳам соҳани техника билан таъминлашни яхшилашга салбий таъсир кўрсатмоқда. АЖ МТП томонидан кўрсатилётган хизматларга тўловларни вақтида амалга оширилмаслиги натижасида АЖ МТПларнинг дебитор қарздорлиги ортиб кетмоқда ва уларнинг янги техника воситалари ва уларнинг эҳтиёт қисмларини сотиб олиш имкониятлари чекланиб қолмоқда. Тўловлар кечиктирилган давр ичидаги инфляция юки ҳам АЖ МТПлар зиммасига тушмоқда. Шу сабабли техник сервис хизмати кўрсатувчи корхоналар билан хизматдан фойдаланувчи корхоналар ўртасидаги ўзаро тўлов механизми тартибга келтириш доимий равишда давлат томонидан назорат қилиниб турилиш лозим. Бунда нафақат хизмат кўрсатувчи корхоналарга тўланадиган тўловлар, балки қишлоқ хўжалиги корхоналарига тўланадиган тўловлар ҳам тартибга солиниши мақсадга мувофиқ бўлади.

Инновацион иқтисодиётни шакллантириш шароитида йирик АЖ МТПларни ривожлантиришда қуйидаги йўналишларга эътибор бериш лозим:

· қишлоқ хўжалик экинларини парваришлашнинг юқори ҳосилдорликни таъминлайдиган ва меҳнат ҳамда моддий ресурсларни  тежашга имкон берадиган энг янги технологияларини тўлиқ  ўзлаштириш ва хўжаликларда қўллаш;

· юқори унумли техника воситалари ва машиналар тизими билан қуролланиш;

Маълумки, маҳсулот етиштиришнинг пировард натижаси жуда кўп омилларга боғлиқ бўлади. Мана шу омиллардан бири механизация билан боғлиқ агротехник тадбирларни ўз вақтида ва сифатли амалга ошириш ҳисобланади. Якуний натижага таъсир этувчи омиллар ичида техник хизмат омилини алоҳида ажратиб олиш ва унга баҳо бериш қийин масала ҳисобланади. Шунинг учун ҳам ушбу муаммони ҳал қилишнинг қулай йўлларини излаш муҳим аҳамият касб этади. Бунинг учун АЖ МТПлар томонидан механизатор-операторларни аниқ белгиланган хўжаликларга бутун мавсум бўйича бириктириб бериш, бунда фермерлар ҳохиш-истагини инобатга олиш, мавсум охирида фермер пировард натижага қараб механизатор-операторни рағбатлантириши хизмат кўрсатиш шартномасида кўзда тутилиши   мақсадга мувофиқ. Бу ерда кўп йиллик синовдан ўтган ўзаро муносабатлар омили муҳим рол ўйнайди.

Бундан ташқари фермер хўжаликлари билан АЖ МТП ўртасида ҳамкорликда ишлаб чиқаришни ташкил қилиш тўғрисидаги келишув асосида ишлаш  ҳам механизация ишлари сифатини оширишда муҳим рол ўйнайди.  Бу келишув хизмат кўрсатувчи оператор етарли даражада техника воситалари, иш кучи ва мутахассисларга эга бўлмаган шароитлар учун мақсадга мувофиқ ҳисобланади. Ҳамкорликда ишлаб чиқаришни ташкил қилиш тўғрисида шартнома тузиш хизмат кўрсатувчи корхонанинг фермер хўжалиги ерида қонуний ишлаш ва барча технологик жараёнларни назорат қилиш имконини беради.  Бу усул хизмат кўрсатувчи ташкилот фермер хўжалигига ўзи томонидан берилаётган товар ёки хизмат кўринишадаги кредитдан қандай фойдаланилаётганлигини назорат қилишдан манфаатдор бўлган ҳолатларда қўлланилса мақсадга мувофиқ бўлади.   

Инновацион иқтисодиётни шакллантириш шароитида АЖ МТПлар ва фермер хўжаликлари  ўртасидаги иқтисодий муносабатларни такомиллаштиришда қуйидагиларни кўзда тутиш лозим:

· хизматдан фойдаланувчи хўжаликларнинг мутахассислари АЖ МТП ишларини ташкил қилишда ҳамда бажариладиган хизматлар сифатини назорат қилишда фаол ва тизимли равишда иштирок этиши;

· механизатор-операторлар, масалан, комбайнчиларнинг иш ҳақлари ҳақиқатда бажарилган иш ҳажмига қараб тўланиши ва сифат бўйича барча қўйилган талаблар бажарилганда 100 фоизлик қўшимча иш ҳақи тўланиши;

· хўжаликларда мавжуд техникалар, қишлоқ хўжалик экинлари ҳосилдорлиги, АЖ МТПдаги техника турлари ва русуми, хўжаликлардаги молиявий маблағларнинг мавжудлиги ва бошқа шароитлардан келиб чиққан ҳолда механизация ишларини бажариш  ва техникалардан фойдаланишнинг иқтисодий жиҳатдан самарали шароитларини аниқлаш;

· тўланадиган солиқлар сони ва миқдорини ва механизация ишларининг таннархини ҳамда баҳосини, ўз навбатида, маҳсулот таннархини камайтириш мақсадида АЖ МТПларга солиқ солишда уларни қишлоқ хўжалик корхоналарига яқинлаштириш. 

Бугунги кунда фермер хўжаликлари билан АЖ МТПлар ўртасидаги ўзаро муносабатни тартибга солувчи асосий хужжат тузилган шартнома бўлар экан, ана шу шартномани тўлиқ бажарилишини таъминлаш учун барча ташкилий-иқтисодий шароитларни яратиш муҳим аҳамият касб этади. Икки томонлама шартномавий муносабатларга четдан аралашувни бартараф қилиш, томонларни шартнома билан ишлаш маданиятини ошириш бу борада амалга оширилиши лозим бўлган энг муҳим вазифалардан бири ҳисобланади. 

7.3. Машина тарктор паркларининг

даромадлари ва ишлаб чиқариш  харажатлари


АЖ МТПнинг ишлаб чиқариш  фаолияти натижасида корхона оладиган фойда, амалдаги қонунчилиқка биноан барча солиқ ва мажбурий тўловларни тўлагандан сўнг, унинг ихтиёрида қолади ва амалдаги қонунчилик мувофиқ, акциялар бўйича дивиденд тўлашга йўналтирилиши мумкин. Дивиденд деб, барча солиқ ва мажбурий тўловларни тўлагандан, қайта инвестициялар амалга оширилгандан сўнг жамият тасарруфида қоладиган ва акциядорлар орасида тақсимланиши керак бўлган фойда қисми тушунилади. Дивидендлар жамият ихтиёрига қолган соф фойда ва (ёки) ўттан йиллардан тақсимланмай қолган фойда ҳисобидан тўланади. Жамият ҳар бир акция тури бўйича эълон қилинган дивидендларни тўлаши шарт. Акциядорлар умумий йиғилиши қарорига биноан, дивидендлар пул кўринишида ёки бошқа қонуний тўлов воситаси кўринишида тўланиши мумкин. Дивидендлар акциядорлар орасида уларга тегишли акциялар сони ва турига мутаносиб равишда тақсимланади.

АЖ МТПнинг умумий йиғилиши қарорига мувофиқ, жойлаштирилган акциялар бўйича дивидендларни ҳар чоракда, ярим йилда ёки йилда бир маротаба тўлашга хақли. Қуйидаги холатларда жамият дивиденд тўлаш (эълон қилиш) ҳақида қарорни қабул қилишга ҳақли эмас:

-Жамият Устав жамғармаси тўлиқ шаклланмагунча;
-Дивиденд тўлаб бериш пайтида жамиятда қонунда белгиланган ночорлик белгилари мавжуд бўлса ёки бундай тўлов амалга оширилиши натижасида Жамиятда ночорлик белгилари пайдо бўлиши мумкин бўлса;

-Жамиятнинг соф активлари қиймати унинг Устав ва Заҳира жамғармаларидан кам бўлса;

- Жамият чиқарган имтиёзли акциялар Жамият фойдаси миқдоридан қатьий назар, ҳамда Жамият тугатилган тақдирда (тугатиш қиймати) акция номинал қийматининг 20% миқдорида дивиденд олишга хуқуқ беради.

 Имтиёзли акциялар бўйича дивидендлар ушбу мақсадлар учун шакллантирилган махсус жамғарма ҳисобидан тўланиши мумкин. Оддий акциялар бўйича тўланаётган дивидендлар миқдори имтиёзли акциялар бўйича тўланадиган миқдордан ошиб кетса, акциядорлар Умумий йиғилиш қарори билан имтиёзли акциялар эгаларига тўланадиган дивидендлар миқдори оддий акциялар эгаларига тўланадиган дивидендлар миқдорига тенглаштирилиши мумкин. 

Йиллик дивидендларни тўлаш, дивиденд миқдори ва тўлаш шакли тўғрисидаги қарор АЖ МТПнинг кузатув кенгаши тавсиясига кўра акциядорлар умумий йиғилиши томонидан қабул қилинади. Йиллик дивидендлар миқдори жамият кузатув кенгаши тавсия этган миқдордан катта бўлиши мумкин эмас, шу билан бирга, ушбу дивидендлар миқдори тўланган оралиқ дивидендлар миқдоридан кам бўлмаслиги керак. Дивидендларни тўлаш муддати бундай қарор қабул қилинган кундан бошлаб 60 кундан ошмаслиги керак.  Дивидендларни   тўлашда,   биринчи   навбатда   имтиёзли   акциялар   бўйича дивидендлар тўланади, сўнг оддий акциялар бўйича дивидендлар туланади. Дивиденд эгаси, унинг қонуний вориси ёки меросхўри томонидан талаб қилинмаган дивидендлар, белгиланган даъво бериш муддати тугагандан сўнг, акциядорлар Умумий йиғилиши қарорига биноан Жамият тасарруфида қолдирилади.  Дивидендлар тўлаш хакида қарор қабул қилган Умумий йиғилишни ўтказиш учун тузилган Жамият акциядорлари реестрида қайд этилган акциядорларигагина ушбу дивидендларни олиш хуқуқига эга бўлишади.

АЖ МТПда керакли миқдорга етгунча, йиллик соф фойданинг 5% ни ажратиш йўли билан устав жамғармаси миқдорининг 15% миқдорида заҳира жамғармаси шакллантирилади. Заҳира жамғармаси маблағлари зиёнларни қоплаш, жамият облигацияларини сотиб олиш, соф фойда етмаганда имтиёзли акциялар бўйича дивидендлар тўлаш ва амалдаги қонунчиликка биноан бундай хуқуққа эга акциядорлар талабига кўра акцияларни қайта сотиб олишга мўлжалланган. Заҳира жамғармаси маблағларини бошқа мақсадларга ишлатиш ман этилади. Заҳира жамғармаси маблағлари қисман ёки тўлиқ сарфланган бўлса, соф фойдадан ажратмалар тикланади.

АЖ МТПнинг молиявий-хўжалик фаолияти устидан назоратни акциядорлар умумий йиғилиши томонидан корхона уставига мувофиқ бир йилга тайинланган ва уч кишидан иборат тафтиш комиссияси амалга оширади. Жамият тафтиш комиссияси ваколатлари амалдаги қонунчилик ва мазкур устав билан белгиланади. АЖ МТПнинг тафтиш комиссияси фаолияти тартиби, акциядорлар умумий йиғилиши томонидан тасдиқланган Низомга муфовиқ тартибга солинади. Унинг молиявий-хўжалик фаолиятининг йиллик ёки бошқа давр учун натижаларини текшириш (тафтиш) тафтиш комиссияси ташаббуси билан, акциядорлар умумий йиғилиши, кузатув кенгаши ёки Жамиятнинг овоз берувчи акцияларнинг ўн фоизидан кам бўлмаган акциялар эгаси (эгалари) талабларига асосан амалга оширилади. Тафтиш комиссияси, ўзига юклатилган вазифаларни бажариш жараёнида корхонада ҳеч қандай лавозимни эгаллаб турмаган мустақил экспертларни жалб этишга ҳақли.
Тафтиш   комиссияси  талабига  кўра,   корхонанинг бошқарув   органларининг мансабдор шахслари молиявий-хўжалик фаолиятга тегишли барча хужжатларни тақдим этишлари шарт. Тафтиш комиссияси, амалдаги қонунчиликка мувофиқ, навбатдан ташқари акциядорлар умумий йиғилиши чақиртиришни талаб этишга ҳақли. Тафтиш комиссияси аъзолари бир вақтнинг ўзида Кузатув кенгаши аъзоси бўлишлари мумкин эмас, шунингдек, АЖ МТП  бошқарувида бошқа лавозимни эгаллашга ҳақли эмас. Кузатув кенгаши аъзоларига ва бошқарув органларида лавозимга эга шахслар акциялари тафтиш комиссияси аъзоларини сайлаганда овоз беришда иштирок этмайди. Активларнинг баланс қиймати бир миллиард сўмдан ошса, корхонада ички аудит хизмати ташкил этилади. Ички аудит хизмати жамият кузатув кенгашига ҳисобот беради.
Ички аудит хизмати ижроия органи, ваколатхона ва филиаллар ишини қонунчиликка, таъсис ва бошқа ҳужжатлар талабларига риоя қилишларини, бухгалтерия ҳисобида ва молиявий ҳисоботларда маълумот тўлиқ ва тўғри акс эттирилишини, хўжалик фаолиятини амалга оширишда белгиланган қоида ва талабларни бажарилишини, активлар бутлигини, ҳамда жамиятни бошқариш бўйича қонунчилик билан белгиланган талабаларга риоя қилинишини текшириш ва мониторинг олиб бориш йўли билан баҳолайди ва назорат қилади. Ички аудит хизмати ўз фаолиятини Ўзбекистон Республикаси Вазирлар Маҳкамаси томонидан белгиланган тартибга асосан олиб боради.
АЖ МТП, Ўзбекистон Республикаси қонунчилиги билан белгиланган тартибда бухгалтерия ҳисобини олиб бориши ва молиявий ҳисоботларни тақдим этиши шарт. Қонунчиликка кўра, корхонада бухгалтерия ҳисобини ташкил этилиши, ҳолати ва ҳаққонийлиги, тегишли идораларга ўз вақтида йиллик ҳисобот ва бошқа молиявий ҳисоботларни, ҳамда акциядор, кредитор ва оммавий ахборот воситаларига фаолият билан боғлиқ бошқа маълумотларни тақдим этиш учун жавобгарлик Бошкарув зиммасига юклатилади. Акциядорлар умумий йиғилишига тақдим этилаётган йиллик ҳисобот, бухгалтерия баланси, фойда ва зиёнлар ҳисобидаги маълумотлар тўғрилиги жамият тафтиш комиссияси томонидан тасдиқланган бўлиши шарт.

АЖ МТП  кўрсатилган ҳужжатларни эълон қилишдан аввал, ҳар йилги текшириш ва молиявий натижаларни тасдиқлаш учун, жамият ва унинг акциядорлари билан мулкий манфаатлар орқали боғлиқ бўлмаган аудиторлик ташкилотини таклиф этиши шарт. Корхонанинг йиллик ҳисоботи акциядорлар йиллик умумий йиғилиш ўтказилишидан камида 30 кун аввал кузатув кенгашининг дастлабки тасдиғидан ўтиши шарт.

АЖ МТПларида машиналардан фойдаланиш самараси нафақат уларнинг эксплуатацияси, техник тавсифи, балки улардан фойдаланишда қанча жонли меҳнатни сиқиб чиқариши, машиналарнинг меҳнат сиғимига ва уларни яратишга сарфланган меҳнат билан уларни қўллаш натижасида олинган меҳнат ўртасидаги фарқ қандай даражага тенглигига боғлиқ.

Биринчи кўрсаткич машиналардан фойдаланиш даврида, иккинчиси ишлаб чиқариш жараёнида, учунчиси халқ хўжалик тармоғида номаён бўлади. Айрим бир тармоқ, яъни уни ишлаб чиқариш ёки ундан фойдаланиш жараёни нуқтаи назаридан машиналар самарадорлигини боҳолаш нисбийлик касб этади.

10-Расм. Қишлоқ хўжалигини техника воситалари билан таъминланганлик даражасини белгиловчи кўрсаткичлар тизими

Қишлоқ хўжалигида техника воситаларидан фойдаланиш  самардорлигини баҳолаш кўп қиррали масала бўлиб, унга қўйилган мақсадга мувофиқ аниқлаш, натижаларни турли кўринишда бўлишини келтириб чиқаради. Бу эса қишлоқ хўжалигида техника воситаларидан фойдаланиш самарадорлигини баҳолаш масалага мажмуали ёндашувни тақозо этади.

Қишлоқ хўжлик техникаларидан фойдаланиш самарадорлигини баҳолашда тармоқни техника воситалари билан таъминланганлик даражаси муҳим аҳамият касб этади. Чунки, таъминотнинг қай даражада бўлишлиги техникаларидан фойдаланиш самарадорлигини провард натижани шакллантиради. Шу нуқтаи назардан қишлоқ хўжалигини техника воситалари билан таъминланганлик даражасини белгиловчи кўрсаткчилар олиб борилган тадқиқотлар асосида тизимлаштирилди. 

Қишлоқ хўжалигида теҳникани янгилашнинг икки шаклини ажратиб кўрсатиш мумкин: 

· Биринчидан яроқсиз ҳолга келган эски теҳникаларни танлаб алмаштириш. 

· Иккинчиси миқдор жиҳатдан эскисидан фарқ қилмайдиган, ўзининг техник-эксплуатция ҳусусияти бўйича нисбатан юқори бўлган, янги замонавий техника билан алмаштирилади. 

Баъзи ҳолларда машиналар паркини бир мунча, яни агротехник ишларни қисқа муддатларда яҳши бажаришни таъминлаш мақсадида зарур миқдорларгача кўпайтириш мумкин бўлади. Бундай жараён ҳар қандай корхона фаолиятида табий ҳолат бўлиб ҳисобланади. Мавжуд техникани янгилашни иккинчи шакли илмий теҳник тараққиёт ютуқларини ўзида мужассамлаган янги замонавий техника билан алмаштириш ҳисобланади. Бундай техника одатда ўзининг техник-иқтисодий кўрсаткичлари бўйича  эски қўлланилган техникадан кескин фарқ қилади. Ҳар қандай ҳолатда ҳам теҳникани янгилаш ишлаб чиқаришнинг илғор инновацион теҳнологияларга йўналтирилган бўлиши лозим.  

Фермер хўжаликларида техникадан фойдаланиш самарадорлигини аниқлашда ўртача кўрсаткичлар қўлланилмоқда. МТПлардан фойдаланиш самарадорлигини баҳолаш ва таҳлил қилиш учун кўрсаткичлар тизими содда, кенг мутахассислар оммасига тушунарли бўлиши лозим ва шу асосда механизация воситаларидан фойдаланиш самарадорлигини ошириш бўйича бир қатор тадбирларни белгилаш ва режалаштириш керак.      

Умуман олганда машина трактор паркидан фойдаланиш самарадорлигини таҳлил қилиш ва умумий баҳолашда  асосан бир йил ёки бир неча йил учун корхоналарнинг йиллик ёки бир неча йиллар бўйича йиғма ҳисобот маълумотлари бўйича ўтказилади. 

Фермер хўжаликларида техникани фойдаланишнинг иқтисодий самарадорлигини бир-мунча тўла таърифлаш учун ҳисоб-ҳисобот ва режа хўжжжатлари асосида ҳисоб китоб қиладиган ҳақиқий ва режа – меъёрий кўрсаткичлар қўлланилади.  Меъёрномаларни, режа топшириқларни бажариш даражаси ва МТП фойдаланиш даражасини таърифловчи амалий ва режа меъёрий кўрсаткичлар нисбатини ифодаловчи  нисбий миқдорлар жуда муҳим ҳисобланади. Кўрсаткичлар тизимини таҳлил қилиш, техникадан ҳар томонлама фойдаланишни тадқиқ этиш имкониятларини беради. У ёки бошқа кўрсаткичлар ва ўлчовларни таҳлил этиш учун қайси объектлар, қайси фойдаланиш даври олинган, бажарилган ишларни миқдори ва таркиби қандайлигига қараб танлаб олинади. Бунда алоҳида турдаги машиналар бўйича олинган баъзи таҳлилий кўрсаткичлар, бутун бир  агрегатлар гурухи, машиналар мажмуаси, бир хил маркали тракторлар ёки бутун тракторлар парки ишини баҳолашда, (лекин одатда бошқа ўлчов бирликларда) қўлланилиши мумкин. Агарда бир агрегатнинг муайян ишини ҳақиқий бажарилишини аниқ бирликлар ҳисобида (га, ц, тн, тн-км, ва  бошқаларда) ўлчанса, бутун тракторлар парки бўйича ишни муаян давр учун бир қанча ишлар бўйича фақатгина умумлаштирувчи ўлчовларда, масалан, эталон трактор билан, шартли ҳайдалган гектарларда ифодалаш мумкин.

Машина трактор паркидан фойдаланиш самарадорлигини таҳлили қилишда қишлоқ ҳўжалик ишлаб чиқариши натижаларини алоҳида ресурс турлари ва жорий ишлаб чиқариш сарфлари билан таққослаш мақсадга мувофиқ бўлади. Масалан ўсимчиликда ишлаб чиқилган ялпи маҳсулот қийматини, 100 га шудгорга, МТПнинг  1000  сўмлик қийматига, уни ишлаб чиқаришнинг 1000 сўмлик сарфига, бир ўртача йиллик меҳанизаторга, ўсимчиликдаги 1  ишчи куни мехнати сарфига ва ҳокозо ҳисобида қаралиши мумкин. Шундай қилиб, техникани фойдаланиш самарадорлигини тахлил қилишда қуйидагиларни режалаштириш ва ҳисобга олиш зарур:

· машина ва агрегатларда иш бажариш, меҳанизациялашган ишлар хажми;

· иш вақти фонди, ундан фойдаланиш, ишларни бажариш муддатлари;

· меҳанизаторлар ва ёрдамчи ходимлар мехнат сарфи;

· эксплутация сарф-харажатлари;

· ёқилғи - мойлаш материаллари ҳаражатлари.

Ундан ташқари, улардан бири техника бўлган,  ишлаб чиқаришнинг кўпгина омилларининг ўзаро таъсири натижаси бўлиб ҳисобланган ва қишлоқ ҳўжалиги ишлаб чиқаришининг асосий натижаларини тавсифловчи,  кўрсаткичларни  қўллаш лозим бўлади. 

Назорат ва муҳокама учун саволлар

1. «Қишлоқ хўжалигининг моддий-техника базаси» деганда нимани тушунасиз?

2. Қишлоқ хўжалигида лизинг муносабатлари қандай тартибда шаклланади?

3. Қишлоқ хўжалиги корхоналари моддий-техника таъминотининг ташкилий омиллари нимлаардан ташкил топади?

4. АСМда транспортдан фойдаланишнинг ўзигага хос хусусиятлари нималардан иборат?
5. АЖ  МТП ўз фаолиятини ва олдида турган вазифаларни амалга ошириш учун қандай ҳуқуқлардан фойдаланади.

6. АЖ  МТПнинг ишлаб чиқариш фаолиятининг ташкилий-иқтисодий асосларини ёритиб беринг.
7. Фермер хўжаликларида теҳникани янгилашнинг қандай шакллари мавжуд.

8. АЖ МТПларида техникадан самарали фойдаланиш афзалликлари нималардани иборат.
8-БОБ ҚИШЛОҚ ИШЛАБ ЧИҚАРИШ ИНФРАТУЗИЛМА ХИЗМАТЛАРИ ТИЗИМИДА АХБОРОТ ВА КОНСАЛТИНГ  ТАЪМИНОТИНИ ТАШКИЛ ЭТИШ

8.1. Инфратузилма тизимида ахборот-консатинг маркази хизматларининг ўрни ва унга бўлган талабни аниқлаш услубиёти 

Қишлоқ хўжалигида босқичма-босқич олиб борилаётган ислоҳатлар ва эркинлаштириш жараёнлари соҳа иқтисодиётини юксалтиришга, ишлаб чиқариш самарадорлигини оширишга, фермер ва қишлоқ тадбиркорларининг мавжуд ресурслардан оқилона ва самарали фойдаланишни ташкил этган ҳолда иқтисодий-молиявий қудратини мустахкамлашга олиб келмоқда.

Бугунги кунда Президентимиз ва хукуматимизнинг бир қатор қарор ва фармойишлар асосида аграр соҳада тадбиркорлик субъектларини ахборот билан таъминлаш ва уларга турли маслаҳатлар кўрсатиш тизимини ривожлантириш борасида мажмуали чора-тадбирлар амалга оширилиб келинмоқда. Фермер хўжаликларга хизмат кўрсатувчи зарур инфратузилмалар, жумладан, ахборот-консалтинг марказлари ташкил этиш асосида уларга хизматлар кўрсатишнинг йўлга қўйилиши, шундай тадбирлар жумласига киради. Дархақиқат, мамлакат аграр соҳасида кичик бизнес ва хусусий тадбиркорликни ривожлантиришга қаратилган чора-тадбирлар таркибида, фермер ва деҳқон хўжаликларига хизмат қилувчи инфратузилма объектларини барпо қилишга устувор вазифа сифатида эътибор қаратилиши, бу соҳанинг муҳим амалий аҳамиятга эгалигидан далолат бермоқда. Юртбошимиз таъкидлаганидек, “...Иқтисодиётимизда туб демократик ва бозор ислоҳотларининг амалга оширилаётгани, хусусий мулкка кенг йўл очиб бериш, кичик бизнес ва хусусий тадбиркорлик, қишлоқ хўжалик соҳасида ҳал қилувчи кучга айланиб бораётган фермерликни ривожлантириш учун қулай шароитлар, имтиёз ва преференциялар яратиш, хусусий мулк ва мулкдорлар ҳуқуқларини ҳимоя қилиш бўйича кўплаб қонун хужжатлари қабул қилингани муҳим принципиал аҳамиятга эга бўлди.”

Таҳлиллар кўрсатишича, бир қатор фермер хўжаликлари юқори ишлаб чиқариш кўрсаткичларига эришганлиги билан аксарият ҳолатларда уларнинг молиявий ахволи  пастлигича қолмоқда. Бундай хўжаликлар фаолиятининг таҳлил натижаларига кўра, уларнинг бундай вазиятга тушиб қолишга бошқа омиллар билан бир қаторда хўжалик рахбарларнинг билими, касбий махорати, тажрибаси талаб даражасида эмаслиги ҳамда ҳўжалик фаолиятини бошқариш учун зарур маълумот қва ахборотлар билан таъминлаш масаласи яхши йўлга қўйилмаганлиги хисобланади. Бу ўз навбатида хўжаликларда мавжуд ер ва сув, моддий-техник, молиявий ва меҳнат ресурсларидан ва бошқа мавжуд имкониятлардан самарали фойдаланилмасликка олиб келмоқда.   

Фақатгина доимо ўз билим, малакасини доимо ошириб бораётган ва юқори даражадаги касбий махоратга эга бўлган раҳбар ёки мутахассисгина хўжалик фаолиятига оид оқилона ва тўғри қарорлар қабул қилишни, хўжалик ишлаб чиқариш йўналиши ва ривожланиш стратегиясини тўғри белгилашга, ишлаб чиқаришга инновацион ғоялар жорий этган ҳолда ер, сув, меҳнат ва молиявий ресурслардан самарали фойдаланишни ташкил этиши мумкин.

Бу ҳол бозор иқтисодиёти шароитида хар қандай хўжалик юритиш субъекти каби, фермер ва деҳқон хўжаликлари ҳам ўз фаолиятини самарали йўлга қўйиши учун маълум бир ахборот ва маълумотларга, хизмат кўрсатиш тизимига эҳтиёж сезади. Энг керакли ахборотларга ўз вақтида ва мунтазам эга бўлган фермер ва деҳқон хўжалиги эса кучли рақобат шароитида яшовчанлик ва мослашувчанлик хусусиятларини сақлаб қолган ҳолда барқарор фаолият кўрсата олиши мумкин. 

Шунинг учун ахборот-консалтинг марказлари фаолияти ташкилий-иқтисодий меҳанизмини бозор қонунлари асосида такомиллаштириш, улар фаолиятини қишлоқ хўжалиги ишлаб чиқарувчилар фаолиятининг якуний натижаси билан узвий боғловчи иқтисодий механизмни шакллантиришга эҳтиёж сезилмоқда.

Хўжалик менежери бошқарувчисига оид бундай хислатларни фермер хўжалиги раҳбари ёки мутахассисларида шакллантириш кўплаб ривожланган мамлакатларда ахборот-консалтинг хизматлари кўрсатувчи ахборот-консалтинг марказларига юклатилган. Бугунги кунда республикамиз аграр соҳасида ахборот консалтинг марказларини ривожлантириш қуйидаги муаммоларни ҳал этишга имкон беради, яъни:

· Замонавий илмий-тадқиқот ишлари ва қишлоқ хўжалиги амалиётида эришилган ютуқларни кенг тарғиб этиш; 
· Аграр соҳа тадбиркорлик субъектлари, фермер ва деҳқон хўжаликларига фан-техника янгиликлари, меҳнатни ва ишлаб чиқаришни ташкил этиш ва бошқариш бўйича илғор тажриба ва илмий амалий тавсиялардан фойдаланиш ва амалиётга жорий этишга шароит яратиш;

· Хуқуқий, меъёрий, иқтисодий-молиявий, ташкилий-агротехнологик хужжатлар, стандарт ва тартиб-қоидалар борасидаги маълумотлар базасини шакллантириш, уларни даврий ва узлуксиз янгилаб бориш ҳамда улардан аграр тадбиркорлик субъектларининг фойдаланишига имкон яратиш;

· Аграр тадбиркорлик субъектлари ва биринчи навбатда фермер хўжаликларига сифатли, арзон ва ишончли ресурслар манбаини излаб топишга ва улардан фойдаланиш, харид қилиш тартиб-қоида ва йўлларини ўзлаштиришга;

· Қишлоқ хўжалиги ишлаб чиқаришга инновацион лойиҳалар асосида илғор ғоя ва агротехнологияларини жорий этишга ва инфратузилма хизматларидан фойдаланиш йўналишлари, тартиб ва шарт-шароитларини билишга;

· Хўжалик тармоқларини диверсификациялаш йўналишларини ўрганиш, инновацион жозибадорлигини ошириш ва инвестицияларни жалб этишни кенгайтиришга;

· Зарур бўлган пайтларда турли йўналишдаги (хуқуқ, иқтисод, молия, менежмент, маркетинг, экспорт-импорт, стандарт ва божхона, агротехнология, зоотехния, ветеринария, техника ва агротехнология ва бошқа йўналишлар) малакали мутахассислар маслаҳатидан фойдаланиш имкониятларига эга бўлишга;

· Аграр фанни молиялаштириш илмий-тадқиқот институтлари – кадрлар тайёрлаш ва малакасини ошириш тизими – янгиликларни амалиётга жорий этиш каби жараёнларини ягона тизим асосида уйғунлашган ҳолда ташкил этишга ва бошқалар.

Ахборот-консалтинг марказлари ўз устави ва белгилаб олган ваколати бўйича турли йўналишдаги хизматларни амалга ошириши мумкин:

· Аграр тадбиркорлик субъектларига турли йўналишларда маслаҳатлар бериш;

· Аграр тадбиркорлик субъектлари сўров ва талабномалар бўйича ахборотларни узатиш-етказиш, аналитик хисобот, бухгалтерия хисоб-хисоботларини тайёрлаш, турли йўналишларда тадқиқотлар ўтказиш, улар асосида хулоса ва таклифлар тайёрлаш;

· Қишлоқ хўжалиги ишлаб чиқариши соҳасида эришилган юқори натижаларни, шунингдек, инновацион лойиҳа ва илғор ишланмаларни ОАВ ларида тарғиб этиш ва оммалаштириш;

· Даврий, мавсумий ва мунтазам равишда турли йўналишларда кўрик, кўргазма, танлов, ярмарка ва намойишларни ташкил этиш, илмий-техникавий ахборот хизматлари кўрсатиш;

· Қишлоқ хўжалиги мутахассислари, фермер ва деҳқон хўжаликлари раҳбар, ходим ва мутахассисларни тайёрлаш, ўқитиш, қайта ўқитиш ва малакасини оширишга йўналтирилган қисқа, узоқ ва ўрта муддатли ўқув-семинар-тренингларини ташкил этиш, республика ва халқаро миқёсда анжуманлар уюштириш;

· Марказда шакллантиришган маълумотлар банкини (белгиланган тартиб-қоидага риоя қилган ҳолда) бюллетен, ахборотнома, услубий ва амалий қўлланмаларда чоп этиш, илғор тажриба ва инновацион агротехнологиялар асосида маҳсулот етиштириш ва хизмат кўрсатишга бағишланган амалий, ўқув-услубий фильмларни тайёрлаш ва бошқалар.

Шу боис, қишлоқ хўжалигида ахборот-консалтинг хизмати (АКХ) кўрсатиш тизимининг асосий мақсади – фермер ва деҳқон хўжаликлари раҳбарлари ва бошқа барча аграр соҳа тадбиркорларига хўжалик фаолиятини ташкил этиш, юритиш ва бошқариш ҳамда истиқболини белгилашга оид ташкилий, иқтисодий, молиявий, агротехнологик ва бошқа қарорлар қабул қилишда уларда нисбатан объектив фикр, тасаввур, қараш ва ғояларни шакллантириш ва оқилона хамда тўғри қарор қабул қилишларига кўмаклашиш мақсадида ахборотлар мажмуини маълум тартиб, қоида тизим ва тасниф ҳамда тамойиллар асосида етказишдан иборат.

Ўз вақтида олинган маълумот тадбиркорлик субъектларинингг мехнат ва ишлаб чикарини ташкил этиш, инфратузилма кўникмалари хизматидан фойдаланиш, арзон ва сифатли ресурслардан бахраманд бўлиш, фан янгиликлари ва янги техника, агротехнология хамда инновацион лойиҳаларни жалб этиш асосида маҳсулот рақобатбардошлигини оширишни таъминлаш ва даромадни кўпайтиришга хизмат килади. Шу боис, қишлоқ тадбиркорлари, фермер ва деҳқон хўжаликларига ахборот-консалтинг хизматлари кўрсатиш масаласи бугунги кунда аграр соҳа иқтисодиётини модернизациялаш жараёнидаги муҳим йўналишлардан бири сифатида эътироф этилмокда.

Бугунги кунда бундай хизматлар кўламининг кенгайиши, хажмининг ортиб бориши, қамраб олиш доирасининг ошиши, ҳамда бу тоифадаги корхоналарнинг аксарияти самарали фаолият кўрсатиш даражасида эканлиги аграр соҳада хизмат кўрсатиш тизими шаклланганлигидан, уларнинг замон талаблари асосида ривожланиб бораётганлигидан далолат бермоқда.

Бу йўналишдаги хизматлар бугунги кунда мамлакатимизнинг турли минтақа ва худудларида давлат унитар корхонаси, хусусий корхона, маъсулияти чекланган жамият, қўшма корхона шаклида вазирлик, қўмита, холдинг, корпорация, акционерлик жамияти, кенгаш, уюшма хамда турли нуфузли ҳалқаро ташкилотлар ва муассасалар қошида ташкил этилмоқда.

Тахлилларнинг кўрсатишича турли шакл ва кўринишдаги ахборот-консалтинг хизмат кўрсатувчи субъектлар фаолиятининг мақсади илмий-техника янгиликларига оид маълумотларни йиғиш ва уни истеъмолчиларга етказиб бериш, шунингдек, инновацион ва илмий-тиехникавий лойиҳаларни иқтисодиётнинг барча тармоқларида қўллашга кўмаклашишдан иборат.

Бунда бош мақсад ахборот-консалтинг марказларида махсус илмий-техника ахборотни шакллантириш асосида инновацион фаолият, кичик бизнес ва хусусий тадбиркорликни ривожлантиришга кўмаклашиш ҳисобланади. Тахлиллар кўрсатишича ахборот-маслахат марказлари фаолиятининг барқарорлигини кўп жиҳатдан бу марказлар томонидан кўрсатиладиган хизматлар кўлами ва сифатига, иккинчи томондан, хизматларга бўлган талаб ҳажми ва унинг тўлови масалаларига боғлиқ.

Қишлоқ хўжалигида ахборот-консалтинг марказлари хизматларига бўлган талаб ҳажмини аниқлаш зарурлиги қуйидагилар билан изоҳланади:

· Ҳудудда тадбиркорлик субъектларига ахборот-консалтинг хизмати кўрсатишнинг ҳозирги холатини тахлил қилиш ва баҳолаш, бу соҳани янада ривожлантириш йўналишларини аниқлаш;

· Қишлоқ худудларида ахборот-консалтинг хизматларига бўлган талаб истиқболини башоратлаш ва ривожланиш стратегиясини белгилаш билан боғлиқ вазифаларни ҳал этиш чора-тадбирларини белгилаш;

· Хизматлардан фойдаланувчилар талаб хажмини билиш, баҳолаш ва қишлоқ худудларида хизмат бозорини ривожлантириш йўналишларини белгилаб олиш;

· Хизмат кўрсатувчи корхоналарда хизмат йўналишини кўпайтириш, кўламини кенгайтириш ва сифатини такомиллаштириш;

· Хизмат кўрсатувчи корхоналарда хизмат кўрсатиш методологиясини такомиллаштириш ва тактикасини ўзлаштириш ва бошқалар.

Республикамизнинг мустақилликка эришганидан сўнг турли мулкчилик ва хўжалик юритиш шакллари вужудга келиши билан уларни самарали фаолият юритишлари  учун зарур бўлган хизмат кўрсатиш тизимини ривожлантиришга алоҳида эътибор берилди. Шу  боис, ислоҳотларнинг дастлабки босқичларида хизмат кўрсатиш турларининг алоҳида турларини ривожлантириш устувор вазифа сифатида белгилаб олинди.

Асосий хизмат турлари – техник сервис хизмати, зооветеринария, консалтинг хизматлари, лизинг хизматлари ва сув истеъмолчилари уюшаларини ривожлантириш бўйича алоҳида қонунлар, қарорлар қабул қилиниб, чора-тадбирлар амалга оширилган бўлса, Республикамиз Президентининг Фармонлари ва хукуматимизнинг бир қатор қарорлари асосида 2003-2013 йилларда фермер хўжаликларини ривожлантириш концепцияси асосида  чора-тадбирларини амалга ошириш натижасида фермер ва деҳқон хўжаликларига зарур бўлган инфратузилма объектлари ва хизмат кўрсатиш корхоналари алоҳида дастур асосида ривожлана бошлади. Натижада, фермер хўжаликлари ўз худудларида ўзлари учун зарур бўлган деярли барча турдаги хизматларга бўлган талабларни қондириш имкониятига эга бўлдилар.

Бунда Ўзбекистон Республикаси Президентининг 2007 йил 21 майдаги “Ўзбекистон Республикасида 2006-2010 йилларда хизмат кўрсатиш ва сервис соҳасини ривожлантиришни жадаллаштиришга оид қўшимча чора тадбирлар тўғрисида” ги ПҚ-640-сонли қарори билан тасдиқланган дастурнинг қабул қилиниши хизматларнинг жадал ўсиб боришида муҳим босқич бўлди.

Таҳлиллар кўрсатишича, худудларда ташкил этилган ахборот-консалтинг марказларининг барқарорлиги ўшбу худуднинг ташкилий-иқтисодий хусусиятларига бевосита ва билвосита боғлиқ. Шунингдек, ахборот-консалтинг хизмат кўрсатувчи корхоналарни ташкил этишда ушбу худуддаги шаклланган эҳтиёж ҳажмини аниқлаш, бу турдаги хизмат бўйича мавжуд талаб ва таклифни ҳисобга олиш катта аҳамиятга эга.

Қишлоқ худудларида ахборот-консалтинг марказларининг бир маромда фаолият юритаолмаётганликларига айнан шу холат сабаб бўлса, иккинчидан, марказлар кўрсатиши мумкин бўлган хизмат турлари, йўналиши, кўлами ва ҳажмининг худуддаги фермер ва қишлоқ тадбиркорлари талабига мос келмаётганлиги хисобланади. Учинчидан эса, хизматлар учун ўрнатилган баҳонинг тўлиқ асосланмаганлиги ҳисобланади. Шу боисдан, бугунги кунда ахборот консалтинг марказлари фаолияти барқарорлигини таъминлаш чора-тадбирларини ишлаб чиқишда энг долзарб масалалардан бири, қишлоқ хўжалик маҳсулотлари етиштирувчиларнинг ахборот-консалтинг хизматларига бўлган талабни аниқлаш ҳисобланади.

Қишлоқ хўжалигида ахборот-консалтинг хизматларига бўлган талабни аниқлашда дастлабки вазифа, бу марказ жойлашган худуддаги фермер ва бошқа тадбиркорлик субъектлари бўйича уларнинг ишлаб чиқариш ва ресурс имкониятини қиёсловчи статистик маълумотлар банкини шакллантириш: йиғиш-жамлаш ва уларни гуруҳлаш, тоифаларга бўлиш, таҳлиллар асосида хизматлар кўлами, ҳажми ва миқёсини аниқлаш ҳамда прогнозлаш ҳисобланади.

2 жадвал

Қишлоқ хўжалигида ахборот-консалтинг хизматларига бўлган талабни аниқлашда фойдаланиладиган кўрсаткичлар ва маълумотлар тизими

	
	Кўрсаткич ва маълумотлар мазмуни

	1
	Хизмат кўрсатиладиган худуддаги хўжаликлар етиштирилаётган экин турлари бўйича ер майдони

	2
	Хўжаликлар томонидан етиштириладиган ва сотиладиган маҳсулот миқдори (сифат кўрсаткичлари билан)

	3
	Ҳудуднинг иқтисодий-молиявий ҳолати

	4
	Қишлоқ хўжалиги корхоналарининг моддий-техник базаси, қишлоқ хўжалиги техникаси паркининг таркиби, тузилиши, улардан фойдаланиш даражаси

	5
	Хўжаликларнинг хизматлардан фойдаланиш даражаси ва хизматларга бўлган эҳтиёжи

	6
	Хўжаликнинг ишлаб чиқиш (хизмат кўрсатиш, иш бажариш) ва маҳсулот етказиб бериш бўйича шартнома контрактациялар бўйича қабул қилувчи, таъминот ва хизмат кўрсатувчи ташкилотлар билан ўзаро иқтисодий муносабатини қиёсловчи маълумотлар

	7
	Хўжаликларда бажариладиган жами ишлар ҳажми ва уни хизмат кўрсатиш корхоналари томонидан қанча қисми қондирилиши, яъни талаб ва таклиф баланси

	8
	Хўжаликларда ресурслардан – моддий, меҳнат, капитал, инсон омили, маълумотлардан фойдалашини ҳажми, тартиби ва миқдори

	9
	Хўжаликларнинг кадрлар билан таъминланганлик даражаси

	10
	Хўжаликларда банд бўлганлар сони, уларнинг тармоқлар бўйича бандлиги

	11
	Хўжаликларда интернет тармоғининг мавжудлиги, ундан фойдаланиш даражаси ва даврийлиги

	12
	Қишлоқ хўжалиги тармоғининг маълумотларга бўлган талаби коэффиценти (“маълумот сиғими”, бу айниқса хизмат кўрсатиш ва маълумотларга бўлган талабни аниқлашда муҳим аҳамиятга эга
)

	13
	Хўжаликда бир мутахассиснинг бир ой давомида маълумотларга бўлган талаби ва унинг қондирилиши


Шу билан бирга қишлоқ хўжалик корхоналарининг ўзига хос хусусиятлари (айниқса, кўпров табиий иқлим шароитига боғлиқлиги), ишончли ҳамкор бўлиши (ҳар бир кўрсатилган хизматнинг кафолатланиши) ва бошқа холатларни қиёсловчи маълумотлар ҳам ахборот-консалтинг хизматларига бўлган талабни аниқлашда эътиборга олиниши керак. Бунинг учун асосий эътибор қуйидагиларга қаратилиши лозим, яъни:

· Аниқ бир турдаги хизматлларга бўлган талабни ҳисобга олган ҳолда хизмат турларини белгилаб олиш ва уларни ривожлантиришга устуворлик бериш;

· Фермер ва қишлоқ тадбиркорларининг ҳоҳиш ва истакларидан келиб чиққан ҳолда хизмат турини таклиф этишни режалаштириш ва хизмат кўрсатиш стратегиясини аниқлаш ва шу асосида хизматлар портфелини шакллантириш;

· Хизматларга баҳо белгилашда талабнинг эгилувчанлиги (эластиклигини)ни ҳисобга олиш;

Истеъмолчиларнинг – фермер ва қишлоқ тадбиркорларининг –талаби ва бу талабнинг ўзгаришига таъсир этувчи омилларни аниқлаш ва унга таъсир этиш механизмларини ишлаб чиқиш.Маълумки, бозор иқтисодиёти талаб ва таклиф қонунига асосланади. Шунинг учун, қишлоқ хўжалигида ахборот-консалтинг хизматлари кўрсатувчи марказлар фермер ва қишлоқ тадбиркорларининг шунингдек, худуддаги бошқа корхоналарнинг талабини доимо ўрганиб боришлари зарур.

Қишлоқ худудларида фермер ва қишлоқ тадбиркорларининг ахборот-консалтинг хизматларига бўлган талабини аниқлашнинг оддий, кам мехнаттаълаб этиадиган қуйидаги усуллар ёрдамида аниқлаш мақсадга мувофиқ:

1 усул. Ахборот-консалтинг марказлари хизматларга бўлган талабни  фермер ва деҳқон хўжаликлари шунингдек, бошқа тадбиркорлик субъектлари ўртасида махсус сўровнома (анкета), учрашув, кўргазма, намойиш, танлов ва кўриклар ўтказиш орқали хизматлар тури, йўналиши ва кўламини ўрганиш.

2 усул. Ахборот-консалтинг маркази ходимлари томонидан келгуси йил учун худудда фаолият юритаётган фермер ва қишлоқ тадбиркорларидан буюртманомалар йиғиш усули орқали аниқлаш.

3 усул. Ҳисобот йилида ҳудудда хақиқатда кўрсатилган хизматлар ҳар бир турининг ҳажмидан келиб чиққан ҳолда ёки ҳар бир хизмат тури бўйича ўтган йили режасининг бажарилишини ўрганиш натижасида талабни аниқлаш.

Шу билан бирга Республика ва хорижий давлатлар аграр соҳасида ахборот-консалтинг марказлари хизматига бўлган талабни аниқлаш тажрибаси ва амалиёти таҳлили асосида қишлоқ худудларида ахборот-консалтинг хизматига бўлган талабни аниқлашнинг чуқурлаштирилган, мукаммал олти босқичли тадбирларни амалга ошириш усулини тавсия этиш мумкин.

11-Расм. Қишлоқ хўжалигида ахборот-консалтинг хизматига бўлган талабини аниқлаш босқичлари

Қишлоқ хўжалигида ахборот-консалтинг марказлари хизматларига бўлган талабни аниқлашда таклиф этилаётган ушбу методологик ёндошув, биринчидан, жойларда бу марказлар хизматларга бўлган талабнинг қай даражада бажарилаётганлигини ҳамда қондирилаётганлигини аниқлашга имкон берса, иккинчидан, тахлиллар асосида ҳар бир ҳудудда хизматларнинг ривожланганлик даражасига баҳо бериш ва уларни ривожлантириш дастурини ишлаб чиқишга имкон яратади. Бу ўз навбатида маълум бир худуд, туман ва вилоят миқёсида қишлоқ ва сув хўжалиги масалаларига мутасадди бўлган маъмурий-бошқарув тузилмаларига фермер ва қишлоқ тадбиркорларига хизматлар, жумладан ахборот-консалтинг хизматлари сифатини такомиллаштиришга, кўламини кенгайтиришга, улар фаолиятини қўллаб-қувватлашга йўналтирилган чора-тадбирлар ишлаб чиқиш ва амалга оширишга  амалий ёрдам беради.

Таъкидлаш жоизки, тавсия этилаётган методология ва ёндашув асосини хизмат талаб қилинган вақтда, сифат ва тартибларда бажарилишини таъминлашни ташкил этади. Чунки, фақат керакли вақтда ўз муддатида кўрсатилган хизматгина самарали бўлиши мумкин. Шунингдек, вақтида кўрсатилмаган хизмат маҳсулот сифатининг пасайишига, йўқотишларни кўпайиши ва таннархини ошишига, вақтида тақдим этилмаган хисобот учун кўриладиган жазо чоралари (пения, огоҳлантириш, қўшимча тўлов ва хакозолар)ни қўллашга асос бўлиб хизмат қилади. Бу ўз навбатида тадбиркорлик субъектининг харидор-мижозлари ўртасида унинг нуфузига путур етказиши, молия ва банк, солиқ ва бошқа маъмурий, бошқарув ва назорат ташкилотлари олдида “тўловга лаёқатсиз” ёки “ишончни суистеъмол қилган тадбиркор” сифатида кўрсатиб, “ишончсиз ҳамкор” тоифасидаги мижозлар қаторидан жой олишига  сабаб бўлади. Шунинг учун хизматларга бўлган талабни аниқлашда дастлаб худуддаги мавжуд талабдан келиб чиққан ҳолда, биринчи навбатда ахборот-консалтинг хизмат кўрсатиш марказларининг асосий фаолият кўрсатиш йўналиши аниқлаб олиниши лозим.

Бугунги кунда худудларда фаолият кўрсатаётган ахборот консалтининг марказларининг асосий қисми 3та катта йўналишда фаолият кўрсатишмоқда:

Биринчи йўналиш. Турли хил йўналишларда фермер ва дехқон хўжаликлари ва бошқа аграр тадбиркорлик субъектларига маслахатлар бериш билан шуғулланаётган марказлар. Жумладан, агрономия ва тупроқ унумдорлиги, ўсимликларни химоя қилиш, илғор агротехнологиялар, наслчилик ишлари иригация ва милиорация бўйича ва бошқалар.

Иккинчи йўналиш. Молиявий, бухгалтерия ва хуқуқий хужжатларни тайёрлаб бериш ҳамда улар талабномалари асосида хизмат кўрсатиш ва махсулотлар топшириш шартномалари бўйича тўловлар ва тушумларни ундиришга амалий ёрдам кўрсатиш йўналишларида фаолият юритаётган марказлар. Масалан, бизнес-режалар тайёрлаб териш, банкдан кредит олиш учун хужжатлар тайёрлаб бериш, инвестиция учун техник-иқтисодий асоснома тайёрлаш, бухгалтерия хизматларини бажариш ва бошқалар.

Учинчи йўналиш.  Қишлоқ хўжалиги товар ишлаб чиқарувчиларни ва бошқа истеъмолчиларни турли хилдаги маълумотлар ва ахборотлар билан таъминлаш. Жумладан, қишлоқ хўжалиги махсулотлари нархлари, моддий-техника ресурслари нархлари, янги техника воситалари ва илғор технология, биостимуляторлар, шунингдек, об-ҳаво ва иқлим тўғрисидаги маълумотлар ва бошқалар.

Таъкидлаш жоизки, худудларда фаолият кўрсатаётган ахборот-консалтининг марказлари хизмат кўрсатиш жараёни бир хил ташкил этилмаган бўлиб, айрим чекка худудларда бундай марказлар фаолияти талаб даражасида эмас. Айрим йўналишлардаги хизматларга, жумладан, қишлоқ хўжалиги махсулотлари маркетинги хизмати ҳамда хизмат кўрсатиш ва махсулот топшириш шартномалари бўйича тўловлар ва тушумларни ундиришга амалий ёрдам кўрсатиш (иккинчи йўналиш) соҳасини такомиллаштириш талаб этилади. Айрим марказлар ташкилий тузилмасида маркетинг бўлими ҳамда хизмат кўрсатиш ва махсулот топшириш шартномалари бўйича тўловлар ва тушумларни ундиришга амалий ёрдам кўрсатиш (гуруҳи) йўналиши кўзда тутилган бўлса, бошқалари бундай гуруҳлар фаолиятини қўллаб-қувватлаш талаб этилади. Шунингдек, марказ мутахассислари хизмат кўрсатиладиган худуд тўғрисида тўлиқ маълумотга эга эмас ва маркетинг тадқиқот олиб бориш доимий равишда олиб борилмайди.

Шу боис, ахборот-консалтинг марказлари таркибида “Маркетинг тадқиқотлари ўтказиш ва ахборотлар тўплаш бўлими” ҳамда хизмат кўрсатиш (иш бажариш) ва маҳсулот топшириш шартномалари бўйича тўловлар ва тушумларни ундиришга амалий ёрдам кўрсатиш гуруҳини ташкил этиш мақсадга мувофиқ бўлиб, ушбу бўлим ва гуруҳ мутахассисларининг вазифалари аниқ белгиланиши лозим. Таъкидлаш жоизки, республикамизда фермер хўжаликлари ер майдонлари хажмини мақбуллаштириш мақсадида қатор ташкилий-иқтисодий тадбирлар амалга оширилган бўлсада, баъзи туманларда фермерлар Кенгаши қошида ташкил этилган ахборот-консалтинг марказлари тўлақонли фаолият кўрсатаётган бўлиб улар ташкилий-моддий жиҳатдан кўмакка мухтож ҳисобланади. 

Ахборот-консалтинг марказларида худудидаги талабни аниқлаш учун марказларда буюртмалар портфелини шакллантириш мақсадга мувофиқ бўлади, бунда ахборот-консалтинг маркази ходимлари томонидан келаётган йил учун худудда фаолият юритаётган қишлоқ товар ишлаб чиқарувчилардан буюртманомалар йиғиш орқали талабни аниқлаш мумкин. Буюрмалар портфелини юқорида қайд этилган уч йўналиш бўйича шакллантирилиш тавсия этилади.

Ахборот-консалтинг марказлари фаолиятини барқарорлаштириш, улар кўрсатаётган хизматларга талабни ошириш кўп жихатдан хизмат кўрсатишнинг методологик жиҳатдан нисбатан замонавий ва инновацион тизм ва шаклларини қўллашга боғлиқ бўлиб қолмоқда. Чунки, бугунги қишлоқ тадбиркорлари 10-15 йил олдинги тадбиркор эмас эди. Бугунги кунда, махсус билим ва малакага эга, ахборот технологиялари соҳасидан хабардор, интернет ва уяли алоқа ва бошқа замонавий алоқа восита ва усулларни ўзлаштирган тадбиркор хисобланади. Шу боис, ахборот-консалтинг хизматини таклиф қилиш усулини танлашда тадбиркорнинг ҳам минталитетини ҳисобга олиш ўта муҳим ҳисобланади. 

3- жадвал  

Қишлоқ хўжалигида ахборот-консалтинг марказларида хизмат кўрсатишнинг методологик жиҳатдан нисбатан замонавий ва инновацион тизими ва шакли

	Мақсад
	Усул ва услуб
	Манзил ва мақсадли гуруҳлар

	Вужудга келган муаммони келиб чиқиш сабабини аниқлаш ва уни ҳал этишга кўмаклашиш 
	Хўжаликка-фермер ва дехқон хўжалиги, қишлоқ тадбиркори хузирига ташриф буюриш, муаммо жойида ишлаб чиқариш, хизмат кўрсатиш, иш бажариш жойида, жараёнида ўрганиш
	Алоҳида олинган битта мутахассис, мутахассислар гуруҳи, махсус гуруҳ

	Холатни таҳлил этиш ва уларнинг келиб чиқиш сабабларини аниқлаш 
	· Расмий бўлим ва норасмий шаклда гуруҳларга бўлинган ҳолда мулоқот қилиш, фикр алмашиш;

· Маслахат гуруҳи ташкил этиш, маслахат хизмати кўрсатувчи доимий/мавсумий гуруҳлар фаолиятини йўлга қўйиш;

· Муаммонинг келиб чиқиш сабабларини аниқлаш мақсадида кўрик ва намойишлар ташкил этиш;

· Намунавий дала майдонларига ёки фермер/деҳқон/қишлоқ тадбиркори хўжаликларига ташриф буюриш, замонавий ва инновацион ғоя жорий этилган ишлаб чиқариш/хизмат кўрсатиш/иш бажарилаётган объектларни бориб кўриш ва фаолиятни ўрганиш;

· Мавжуд ҳолатни фото ва видео тасвирга тушириш, анкета сўровларини ўтказиш, махсус эксперт баҳолаш варақаларга қайд қилиб бориш. 
	Махсус кичик гуруҳлар/бўлимлар:

· Дехқончилик;

· Чорвачитлик;

· Паррандачилик;

· Махсулотни қайта ишлаш саралаш, қадоқлаш;

· Қишлоқ хўжалиги махсулотлари маркетинги;

· Суғоришнинг инновацион усулларини жорий этиш;

· Ер ресурсларидан самарали фойдаланиш;

· Ўсимликлар зараркунанда ва касалликларига қарши кураш;

· Янги техника ва технологияларни жорий этиш;

· Уруғчилик, наслчилик;

· Хизмат кўрсатиш ва махсулот топшириш шартномалари бўйича тўловлар тушумларни ундиришга амалий ёрдам ва бошқалар.

	Маълумотни етказиш,узатиш,тарғибот ва ташвиқот килиш
	· ахбарот етказиш ва маслаҳат бериш кунлари-эрталаб ҳар хафтфнинг белгилаб олинган маълум кунида,масалан душанба куни/ёки эрта тонгда,ёки икки хафтф бир марта танланган фермер/деҳқон хқжалиги ёки қишлоқ тадбир кори хўжалиги худудида;

· танлловлар,кўриклар ва намойишлар ташкил этиш;

· маълумот ва хизматлардан фойдаланиш,инноватсион ғоя ва илғор тажрибани жорий этишни акс эттирувчи намойиш,кўрик ва семинар-трениглар, онлайн-интернет анжуманлари ташкил этиш;

· радио ва тилвединие орқали эшитиришлар ташкил  этиш,газета,журнал,ахбаротнома ва бюллетенларда материаллаор чоп этиш;

· интернет веп-сайитларда хабардар жойлаштириш,электрон почталарга маълумотлар юбориш;

· -хўжалик фаолиятини ташкил этиш, бошқариш,ҳисоб-китобни юритиш, таъминот, ресурс ва киридит олиш муоммолари билан боғлиқ бўлган  масалалар бўйича давра суҳбатлари, ”оилавий-интернет” мулоқатлари ташкил этиш;

· хўжалик фаолияти билан болиқ долзарб масалалар ва улар ечими бўйича ўқув-услубий ва амалий қўлламалар таёрлаш, уларни тарқатиш;
	Хизмат тури ва йўналишига бўлган талаблар бўйича гуруҳ ва вақтинчалик мутахасислар жамоатчилик гурухлари


 Манба: муаллиф тадқиқотлари асосида тайёрланган.

Тадқиқот мақсад ва вазифаларидан келиб чиққан ҳолда қишлоқ хўжалигида ахборот-консалтинг хизмати кўрсатиши такомиллаштириш мақсадида фермер ва деҳқон хўжаликлари ва қишлоқ тадбиркорларига ахборот-консалтинг хизмати кўрсатишининг қуйидаги методик жихатдан нисбатан замонавий ва инновацион тизимни тавсия этиш мумкин (2 жадвал).

Қишлоқ хўжалигида ахбарот-консалтинтнг марказлари юқорида кўриб қайд этилганидек, турли йўналишларда кўрсатиши мумкин. Шундай хизматлардан бири ахбарот-маслахат хизматлари ўзагини ташкил этувчи хизмат йўналиши-маълумотлар билан таъминлаш, яъни маълумотларга бўлган талабни қондириш хисобланади. Ахбарот-консалтинг марказлари доирасида кўрсатиладиган хизматларни қуйидаги кетма-кетликда ва занжирсимон жараён эканлиги сабали, айрим хизмат турлари, жумладан, хўжаликларнинг турли маълумотларга бўлган талабини қондириш хизмати хусусида тўхталиб ўтамиз.

Қишлоқ худудларида у ёки бу ахборот-консалтинг марказларида турли йўналишлар бўйича хизматлар таклиф этилмоқда. Тадқиқотлар кўрсатишича, қуйидаги омилар ахборот-консалтинг марказлари хизмат йўналишларининг шаклланишига, хизмат даражаси, кўлами, миқёси ҳамда хизматлар кўрсатиш усули ва воситасига таъсир кўрсатмоқда, яъни:

· Худудининг табиий-иқлим шароити, релъефи, қишлоқ хўжалиги ишлаб чиқариши йўналиши, иқтисослиги;

· Худудда фаолият юритаётган хўжалик шакли, етиштирилаётган экин тури, моддий ресурслар билан таъминланганлиги;

· Худуднинг йирик шаҳар ва саноат марказларидан яқин-узоқда жойлашганлиги;

· Худудда комуникация-алоқа тизимининг ривожланганлиги;

· Бозор, ишлаб чиқариш, хизмат кўрсатиш ҳамда бошқа ижтимоий инфратузилма кўникмаларининг шаклланганлиги ва фаолияти даражаси;

· ҳудудда агросаноат мажмуи инфратузилмаси тизимининг тараққий этганлиги;

· худуддаги ахборот –консалтинг марказлари мутахасислари салохияти, ўқув-услубий хамда маълумотлар базасининг шаклланганлиги ва бошқалар.

       Бу омиллар ахборот-консалтинг марказлари хизматларига, айниқса ахборот-маслахат хизматларига бўлган талабни аниқлашда инобатга олиниши лозим.  Худудий шароитдан келиб чиққан ҳолда ахборот-маслахат хизматларига  бўлган талабни аниқлаш вазифасини уч усул билан аниқлаш тавсия этилади:

· биринчи усул, бевосита ахборот ахборот-маслахат хизмати бозорини таҳлил қилиш;

· иккинчи усул, мақсадли гуруҳлар: фермер ва деҳқон хўжаликлари, қишлоқ тадбиркорлари  ва бошқаларни маҳсус анкета сўровномалари асосида сўровлар ўтказиш йўли билан ахборот-маслахат хизмати бозоридаги хизматлар хажми ва таркибини ўрганиш;

· учинчи усул, ахборот-маслахат хизматларига оид иккинчи маълумотларни ва мутахассис-экспертлар ( одатда хўжалик рахбари , иш юритувчи, мутахассис, маслахатчи ва бошқалар ) фикр, хулосаси ва баҳосига асосланган холда баҳо бериш. 

       Амалиёт  кўрсатишича, худудларда асосан юқорида кўрсатиб ўтилган биринчи ва иккинчи усуллардан нисбатан кўпроқ фойдаланилмоқда. Шу билан бирга ушбу усуллардан янада кенгроқ фойдаланган холда ахборот-маслахат хизматларига бўлган талабни аниқлашда айрим тўсиқ ва муаммолар мавжуд.  Масалан, биринчи қўллаш нихоятда кўп хажмдаги махсус маълумотларни тўплашни талаб этадики, бу биринчидан, нихоятда машаққиятли ва кўп меҳнат талаб қилади, иккинчидан, аксарият холларда бундай маълумотлар фермер ва тадбиркорлар субъектларининг ишлаб чиқариш ёки иқтисодий-молиявий нуқтаий-назардан сири бўлганлиги боис, уларни етарли даражада тўплашнинг иложи бўлмайди.

      Иккинчи усул хам нисбатан сермехнат бўлганлиги билан бирга, ушбу усул асосида  олинган маълумотларнинг репрезентативлиги айрим холларда муаммо келтириб чиқариши мумкин. Ушбу усулни қўллашда келиб чиқиши  мумкин бўлган муаммолар сирасига ўтказилган сўровномаларни таҳлил қилиш, хулоса ва таклифлар таёрлаш кўп вақт талаб қилишини киритиш лозим. Чунки, сўровнома ўтказиш вақти ва олинган маълумотларни қайта ишлаш, хулоса ва таклифлар тайёрлаш чўзилиб кетса, олинган натижалар реал ҳақиқатни акс эттирмайди, пировард натижада таклиф ва хулосаларнинг репрезентативлиги камайди.   Шунга қарамасдан, ушбу усул бугунги кунда қишлоқ хўжалигида ахборот-маслахат хизматларига бўлган талабни аниқлашнингэнг самарали усули хисобланади, хамда ундан амалиётда фойдаланишга тавсия этилади.

    Шу билан бирга, баҳолаш назарияси ва амалиёти хамда тамойилларига асосланган учинчи  усулни инкор этмаган холда, ушбу усулни йирик шахар ва саноат марказлари атрофида жойлашган  хамда сермехнат ва нокишлоқ хўжалик фаолият (кўп тармоқли) тури билан шуғулланаётган хўжаликларнинг ахборот-маслахат хизматларига бўлган талабини аниқлашда қўллаш бирмунча  юқори самара беради.

   Такидлаш жоизки, баҳолаш тамойилларига асосланган усул маълумотлар бозоридаги жорий холатни тавсифлаш билан бирга уни келажакда ривожлантириш йўналишларини хамда истиқбол параметрлари, ишлаб чиқариш, иқтисодий ва бошқа соҳаларга мансуб статистик маълумотларга ва “тажрибалар” таҳлилига асосланади, қилинган хулоса ва натижалар асосида экстраполяция методлари ёрдамида истиқболдаги холат баҳоланади.     Тадқиқотлар кўрсатишича, бугунги кунда ташкил этилган  ахборот-консалтинг марказларининг фаолият юритишига қуйидаги омиллар таъсир этмоқда:

· Аграр сохага тадбиркорларига  кўрсатилаётган ва таклиф этилаётган хизматлар иқтисодий ва ташкилий жихатдан замон талабларидан орқада қолаётганлиги;

· Фермер ва қишлоқ тадбиркорларининг бозор иқтисодиётига оид билим ва кўникмаларининг  етишмаслиги;

· Фермерларнинг агротеҳнологиялар, иқтисодиёт ва бошқа йўналишлар бўйича билим ва малакасининг талаб даражада эмаслиги;

· Фермер ҳўжаликлари ахборот-консалтинг марказлари хизматлари хизматларининг хўжалик фаолиятига оид стратегик ва тактик йўналишдаги қарорлар қабул қилишдаги ахамияти ва моҳиятини  тўғри баҳолай олмаётганлиги;

· Ахборот-консалтинг марказлари ўқув-услубий, моддий-техник ва молиявий имкониятни қўллаб-қувватлаш чора-тадбирларни мавсумий характердалиги;

· Ахборот-консалтинг  марказлари хизмати кўрсатиш  турлари кўламининг етарли эмаслиги ва сифатининг талаб даражасида эмаслиги;

· Консалтинг хизматларидан етарли даражада фойдаланилмаслиги хамда соҳада рақобат муҳитининг талаб даражасида шаклланмаганлиги;

· Шу муносабат билан, марказда хизмат кўрсатишни инновацион лойихаларга йўналтиришини, маркетинг ва консалтинг хизмати кўрсатишга ҳам устуворлик бериш мақсадида “ Маркетинг тадқиқотлари ўтказиш ва ахборотлар тўплаш” гуруҳи ташкид этиш таклиф этилади.

· “ Маркетинг тадқиқотлари ўтказиш ва ахборотлар тўплпш” гуруҳининг асосий вазифалари қуйидагилардан иборат бўлиши лозим:

· Худуддаги хўжаликларнинг экин майдони , экин турлари бўйича ахборотлар тўплайди;

· Хўжалик юритувчи субъектларининг барча турдаги хизмат ( тавар)ларга бўлган талабини ўрганади;

· Сервис корхоналари ( жойлашган манзили, кўрсатадиган хизмат турлар ва хизмат бахолари) тўғрисида маълумотлар тўплайди;

· Қишлоқ хўжалиги маҳсулотлари, сервис корхоналари, улар томонидан кўрсатиладиган хизмат ( тавар)ларнинг рекламасини уюштиради.Бундай марказларнинг қишлоқ хўжалиги махсулотлари етиштирувчи субъектлар учун:

· Худуддаги сервис хизмати кўрсатувчи корхоналар тўғрисида батафсил маълумотга эга бўлиш;

· Таклиф этилаётган хизмат (тавар)лардан ўзи учун (баҳолари) маъқул бўлган сервис хизмати кўрсатувчини танлаш;

· Етиштирилган қишлоқ хўжалиги маҳсулотлари рекламасини уюштириш;

· Олинган маълумотлар асосида хизмат ( тавар )  (ассортимент)ларини ўзгартириш ва фаолиятини шунга мос равишда мувофиқлаштириб бориш;

· Кўрсатиладиган (сотиладиган) хизмат (тавар)ларни реклама қилиш ва фойдаланувчиларни кўрсатиладиган (сотиладиган) хизмат (товар)ларга кўпроқ жалб қилиш ва бошқалар;

· Шунингдек марказларда  маркетинг ва хуқуқий хизмат кўрсатиш йўналишларига устуворлик бериш мақсадида ташкилий тузилмасида “ Маркетинг ахборот-маслахат хизмати ва хуқуқий масалалар бўйича менежер” бўлимини ташкил этиш тавсия этилади. 

       Марказнинг фаолияти ҳам истеъмолчи, хам сервис корхоналари учун хизмат кўсатишга йўналтирилган. Шу боис, марказ тумандаги  қишлоқ хўжалик маҳсулотлари етиштирувчилар фаолияти тўғрисидагина эмас, балки сервис хизмати кўрсатувчи корхоналар билан яқин алоқани йўлга қўйиб, улар фаолияти тўғрисида хам тўлиқ маълумотга эга бўлиши керак.      Шундагина истеъмолчи хам, хизмат кўрсатувчи хам кўп муаммоларни ушбу марказ орқали ҳал қилиши мумкин. Марказ фаолияти кўрсатадиган пуллик хизматлардан келадиган даромаддан молиялаштирилади.

     Ахборот-консалтинг марказида инновацион ғоя ва илғор агротехнологиялар бўйича маълумотлар банки шакллантирилгандан  сўнг, уларни фермер  ва қишлоқ  тадбиркорларига етказишнинг инновацион ва нисбатан оқилона усул, восита  йўлларидан фойдаланиш, марказ фаолияти самарадорлигини оширишда муҳим аҳамият  касб этади. Қишлоқ хўжалигида ахборот-консалтинг марказларида хизматлар кўрсатишни ташкил этишда қуйидаги чора-тадбирларни амалга ошириш мақсадга мувофиқ, жумладан:

· Фермер ва қишлоқ тадбиркорларининг меъёрий-хуқуқий, иқтисодий-молиявий ва технологик масалаларга оид билимни ошириш;

· Ҳудуддаги мулк шаклидан қатъий назар, ташкил этилган ахборот-консалтинг марказлари, касб-ҳунар коллежлари ва ўқув марказлари, “фермерлар дала мактаби” ёки “намунавий дала учаскаси”да махсус дастурлар асосида турли муддатли ўқув курслари, амалий семинар-тренинглари, кўрик ва намойишлар ўтказиш;

· Қишлоқ хўжалиги ишлаб чиқаришдан ажралган (асосан нояб-март ойлари) ҳолда юқорида қайд этилган ўқув масканларида фермер хўжаликлари  касбий малакасини ошириш;

· Қишлоқ ва маҳалла фуқаролар йиғини хамда худуддаги  МТП ва бошқа марказларда янги техника ва агротехнология, инновацион ғоя ва илғор тажрибаларни оммалаштириш, намойиш этиш;

· Мутахасис ва ихтисослик йўналиши бўйича гурухларга бўлиб табақалаштирилган холда ўқитиш ва билимини ошириш;

· Интернет тармоғи ва комъютерлашган тизимдан файдаланган холда, электрон модел ва дастурлар асосида ишлаб чиқаришни ташкил этиш, иқтисодий-молиявий фаолиятни бошқаришни компютерлашган мониторинг тизимни ўзлаштириш борасида  тренинглар ташкил этиш; 

· Хизматлардан фойдаланиш, маркетинг ва менежмент, ресурс сарфи ва пул харакатини бошқариш ва бошқалар.

Юқорида келтирилган таклиф ва тавсиялар фермер ва қишлоқ тадбиркорларининг ахборотлар билан таъминлашни яхшилашга, уларнинг бозор иқтисодиёти бўйича билим ва кўникмаларини оширишга, пировард натижада  ишлаб чиқариш самарадорлигини юксалтириш ва даромадини кўпайтиришга шароит яратади. 

8.2. Ахборот- консалтинг марказининг ташкилий- бошқарув тузилмаси ва уни такомиллаштириш
Бугунги кунда мамлакатимиз аграр соҳасида кичик бизнес ва хусусий тадбиркорликни жадал ривожлантириш бўйича қулай ишбилармонлик муҳити хамда ишончли хуқуқий кафолатлар яратишга каратилган изчил ва кенг кўламли ишлар амалга оширилаётганлиги, уларни қўллаб-қўвватлашга йўналтирилган меъёрий, хуқуқий, иқтисодий-молиявий, агро-технологик ва ижтимоий база ривожланиб, йилдан-йилга такомиллаштириб борилаётганлигини хамда бундай тадбирларлар самарали эканлигини тадбиркорлик субъектлари фаолияти ва амалиётидаги ижобий натижаларидан кўриш мумкин.

Бундай ижобий натижалар албатта, уларнинг бошқарув, мехнат ва ишлаб чиқаришни ташкил этиш, ресурс ва хизматларни танлаш, сотиш ва сотиб олиш, хамкорликни ўрнатиш ва янги технологияларни жорий этиш, инновацион лойихалар асосида маҳсулот рақобатбардошлигини таъминлаш йўлларини излаб топиш борасидаги жараёнларда ахборот ва консалтинг хизматларидан унумли ва ўз вақтида фойдаланилаётганликларининг бир натижаси сифатида эътироф этилиши лозим.

Республикамиз аграр секторида ахборот ва консалтинг хизматлари аксарият холларда қишлоқ худудларида ташкил этилган ахборот-консалтинг марказлари воситасида амалга оширилмокда. Хукуматимиз томонидан ушбу марказлар хизматлари кўламини кенгайтириш, миқёсини ошириш ва сифатини яхшилашга хамда хизмат кўрсатиш усул ва воситаларини такомиллаштиришга йўналтирилган ишларнинг самарадорлигини аграр соҳа тадбиркорлик субъектлари, хусусан фермер хўжаликлари даромади ошаётганлигидан, қишлоқ худудларирнинг ижтимоий-ишлаб чиқариш тузилмаси узгараётганлигида кузатиш мумкин.

Жаҳон тажрибасидан келиб чиқиб, бугунги кунда республика аграр иқтисодиёти, хусусан, қишлоқ хўжалиги тармокларини барқарор ривожланишини таъминлаш максадида аграр тадбиркорлик субъектларига турли йуналишда хизмат кзфсатувчи ахборот-консалтинг марказлари фаолиятини қўллаб-қўвватлаш тизими ва механизмини концептуал жиҳатдан такомиллаштириш талаб этилади. Шу билан бирга, хизматлар ва ахборот-маълумотлар бозоридаги рақобатни хамда ташки ва ички  бозорда хизат ва маълумотлардан фойдаланиш борасидаги ўзаро хамкорликни сифат жиҳатдан нисбатан юкори даражага кўтариш мақсадга мувофиқ.

Хўжаликлар аро ўзаро хамкорлик ришталарининг мустахкамланиши, хизматлар соҳасидаги диверсификация жараёнининг кучайиши эса бундай хамкорлик ва боғликликни яна бир карра мустахкамлаб, уни янги поғонага кўтаради. Бу ҳол ахборот-консалтинг марказлари ташкилий-бошқарув тузилмасини такомиллаштириш, фаолиятини қўллаб-қўвватлаш борасида янгича ёндашув ва усулларни кўллашни таккозо этмокда.

Ушбу масаланинг иккита муҳим жихати мавжудки, уларни инобатга олмасдан туриб қишлоқ хўжалигида ахборот-консалтинг марказлари ташкилий-бошқарув хамда хизматлар соҳасининг барқарор ривожланишини таъминлашга эришиш ўта мушкул.

Биринчи жихат, бугунги кунда республикамиз аграр соҳасида кичик бизнес ва хусусий тадбиркорликни жадал ривожлантириш, уларни хар томонлама қўллаб-қўвватлашга йуналтирилган катор Конун ва конуности меъёрий хужжатлар, Президент ва Хукумат фармон ва карорлари, чора-тадбирлар Дастурлари, шунингдек, меъёр, йуриқнома ва тартиблар кабул қилинмокда. Бу хуқуқий-меъёрий хужжатлар бевосита ундан фойдаланувчиларга - кичик бизнес ва хусусий тадбиркорлик субъектларига етказилиб, тадбиркорлар томонидан амалиётда қўлланилса, ва ушбу хужжатлар тоифасига кирувчи бошка хужжатларни кабул килишдан қўйилган максадга эришилган ҳисобланади. Акс холда, ушбу хужжатларда белгиланган имтиёз ёки енгилликлар, тартиб ва коидалар амалиётда ўз ўрнини топмай, яхши истак ва таклиф сифатида қоғозда қолаверади. Бунда энг муҳими ушбу имтиёз ёки енгиликларнинг жорий этилганлигини тадбиркорлик субъектларига етказиш, бу хужжатлар мақсад, мазмун ва моҳиятини уларга етказиш, уларнинг амалиётда қўлланишига услубий ва мавкурий замин яратиш хамда амалий кўмаклашиш ҳисобланади.

Бугунги кунда қишлоқ тадбиркорлари, хусусан фермер ва деҳқон хўжаликларига улар хўжалик фаолиятига оид қонун, фармон, карор, низом, йўрикнома ва меъёрлар мазмун моҳиятини тадбиркорларга етказиш, амалиётда қўллашда кўмаклашиш, зарур пайтларда эса, уларга маслахатлар бериш вазифалари ахборот-консалтинг марказлари зиммасига юклатилган. Бу эса, бундай марказлар фаолиятини барқарорлаштиришга, ташкилий-бошқарув тузилмасини замон ва амалиёт талаблари мос равишда такомиллаштиришга йўналтирилган ташкилий-иктиисодий механизмларни ишлаб чикиб амалиётга жорий этишни тақозо этмокда.

Иккинчи жиҳат, қишлоқ хўжалигини ривожлантириш борасида фикр юритилганда, аксарият холларда фермер ва деҳқон хўжаликларини назарда тутилади. Бу тўғри албатта. Аммо, ахборот-консалтинг марказларининг ўзи хам тадбиркорлик субъекти ҳисобланиб, бу соҳага кирувчи тадбиркорлик фаолитини ўзини хам қўллаб-қўвватлаш лозимлиги назардан четда колмокда.

Шу боис, ахборот-консалтинг марказлари фаолиятини ривожлантириш бўйича қулай ишбилармонлик муҳити хамда ишончли хуқуқий кафолатлар яратиш учун, уларнинг барқарорлигини таъминлашга йўналтирилган хуқуқий-меъёрий ва иқтисодий-молиявий база доимо такомиллаштириб борилиши, ушбу мақсадларга йуналтирилган чора-тадбирлар амалга оширилиши лозим. Бундай тадбирлар жумласига қўйидагилар тавсия этилади:

· қишлоқ хўжалигида ахборот-консалтинг марказларининг барқарор ривожланишини давлат томонидан қўллаб-қўвватлашнинг 2015-2025 йилларга мулжалланган Концепцияси ва чора-тадбирлар Дастурини ишлаб чиқиш;

· фермер ва деҳқон хўжаликларининг ахборот-консалтинг марказлари хизматидан фойдаланишни рағбатлантириш мақсадида, кўрсатилган хизматлар учун тўловнинг маълум қисмини ( дастлабки беш йил мобайнида кўрсатилган хизмат қийматининг 70%, кейинги беш йил мобайнида эса 50% ва яна кейинги беш йил мобайнида 25% микдорида) давлат томонидан қоплашни назарда тутувчи иқтисодий механизмни жорий этиш;

· қишлоқ худудларида фаолият юритаётган ахборот-консалтинг марказларининг барқарор ривожланишини таъминлаш, курсатилаётган хизматлар куламини кенгайтириш ва сифатини такомиллаштириш максадида уларга имтиёзли кредитлар ажратиш, хамда давлатимиз рахбарининг 2011 йил 11 мартда кабул килинган "Кичик бизнес ва хусусий тадбиркорлик субъектларига кредит беришни купайтиришга оид кушимча чора-тадбирлар тўғрисида"ги карори билан белгиланган енгилликларни (тижорат банкларининг ушбу йуналишга йуналтирилган кредитлар хисобидан олинадиган даромадлари 2011 йил 1 апрелдан 2016 йил 1 январгача фойда солигидан озод килинган) бу соҳа тадбиркорлари учун хам жорий этиш;

· ахборот-консалтинг марказлари фолиятини қишлоқ ва махалла фукаролари йигини фаолияти билан уйгунлигини таъминлаш максадида марказлар мутахассисларини йигинлар мутахассислари билан тулдириш ёки уриндошлик асосида ишлашини таъминлашга эришиш ва бошкалар.

· Худудларда ахборот-консалтинг марказларининг барқарор фаолият кўрсатишига қуйидаги омиллар таъсир кўрсатмокда:

· ахборот-консалтинг марказлари мутахассисларининг узлари қишлоқда тадбиркорликни қўллаб-қўвватлаш, фермер хўжаликларини кредитлаш, инновацион лойихдлар асосида илгор агротехнологияларни амалиётга жорий этиш ва бу жараёнга инвестиция ва инвесторларни жалб этиш борасида мамлакатимизда амалда бўлган конун, тартиб ва коидаларга узгартириш киритилганлиги борасида, худудларда ижобий тажрибалар тупланганлиги хусусида тулик маълумотга эмас;
· айрим марказ ва унинг мутахассисларини бу борадаги услубий ва малий қўлланмалар билан таъминлаш хамда малакасини ошириш лозим;

· аксарият ахборот-консалтинг марказлари ташкилий-бошқарув тузилмаси худуддаги фермер ва аграр тадбиркорлик субъектларининг ахборот-консалтинг хизматларига бўлган талаби тузилишига мос келмайди.

Ахборот-консалтинг хизмати кўрсатувчи корхоналарининг меъёрий-хуқуқий асосларини такомиллаштириш ушбу тузилма фаолиятини бошқариш билан боғлиқ; бошқарув тизимини такомиллаштириш билан хамоханг олиб борилгандагина самарали булишини инобатга олиш лозим. Шу боис, фермерларга ва қишлоқ тадбиркорларига ахборот-консалтинг хизмати кўрсатувчи корхоналар фаолият самарадлорлигини ошириш, рақобат муҳитида барқарор фаолият кўрсатиш, уз мижозларига талаб даражасида хизмат кўрсатишни таъминлаб, туловларининг муддатида келиб туришини таъминлаш максадида марказни бошқариш ва фаолиятини юритишда қуйидаги бошқариш тамойиллари ва конуниятларига таянган холда фаолият юритиш тавсия этилади:  

· хар бир хизмат курсатилаёттан субъект (фермер ёки деҳқон хўжалиги, оилавий ёки бошка қишлоқ тадбиркори)га мумкин кадар эътаборли булиб, тулик, сифатли ва талаб даражасвда хизмат кўрсатишга эришиш;

· марказда мавжуд бўлган имконият, моддий ресурс, интеллектуал мехнат ва хисобот-ахборот ресурсидан максимал даражада фойдаланган холда хисоб-тахлил ва курсатилаёттан хизматларнинг тула, муддатида, сифатли, ишончли, аник ва меъёрий, статистик хамда молиявий хисоб-китоблар талабалари даражасида булишини таъминлаб, уларнинг самарадорлиги юкрри булишига эришиш;

· хизмат кўрсатишни пухта ўйланган тактика ва стратегия асосида ташкил этиш ва хизматлар кўлами ва миқёсини ривожлантириш, хизматлар турини диверсификациялаш;

· барча хизмат кўрсатиш жараёнларининг ижтимоий жиҳатдан маъқул, узлуксиз ва барқарорлигини таъминлаш;

· хисоб-китобларни ташкил этиш, хисоботларни тайёрлаш ва такдимлашда томонлар, яъни хизмат олувчи ва хизмат кўрсатувчилар уртасида максимал даражада бир-бирига ишонч нисбатига эришиш;

· хизмат кўрсатувчи ходимларни мумкин кадар ихтисослаштириш билан уларнинг маълум даражадаги универсаллигини энг макбул тарзда кушиб олиб бориш (масалан хисоб-китоб ишларини юритиш ва аналитик материаллар тайёрлаш билан уларни компъётерларга киритиш, хисоб-тахлил ва хисобот ишларини компъютерлашган тизимда юритиш, хисоботлар тайёрлаш ва топшириш ва бошкалар).

Корхона фаолиятини окилона ташкил этиш ва самарали бошқаришда корхона рахбарининг шахсий фазилатлари, инновацион рахбарлик ва ташкилотчилик кобилияти, билим ва иктидори ва касбий махорати мухим ахамият касб этади. Шунинг учун корхона макеадлари сари бошқарув тамойилларини бошқарув тизимига жорий этиш ва қўллаб бориш асосида корхона барқарорлигини таъминлаш рахбарнинг биринчи даражали вазифаси хисобланади. Ахборот-консалтинг марказини бошқаришда рахбар бошқаришнинг қуйидаги тамойилига, яъни бошқариш жараёнида самарадорлик ва макбуллилик талабларига жавоб берадиган, ушбу жараёнда бошқарув органлари ва ходимлари таяниши лозим бўлган, бошқарув муносабатлари ва конуниятларидан келиб чикувчи, объектив асосланган асосий бошқарув тартибларини уз фаолияти шиори килиб олиши лозим.

Ахборот-консалтинг марказини бошқаришни ташкил этишда қуйидаги тамойилларига асосланиши тавсия этилади:

· ишлаб чиқариш фаолиятини режа асосида ташкил этиш ва юритиш;

· илм-фан ютуқларидан кенг фойдаланиш;

· кадрларни тўғри танлаш ва жойлаштириш;

· моддий ва маънавий рагбатлантириш;

-ишлаб чиқаришнинг я куний натижаларидаги жавобгарлилик механизми жорий этиш ва унта риоя этиш;

· мехнат тақсимоти ва кооперацияси тамойилига устуворлик бериш; 

· самарадорлик ва оптималликни марказ фаолиятининг бош мезони сифатида карор топдириш; 

· аниклик ва тезкорлик;

· назорат ва карорлар ижросига асосланган мониторинг тизими ва механизмини жорий этиш.

Фермер ва қишлоқ тадбиркорларига ахборот-консалтинг хизмати кўрсатувчи марказлар фаолиятини бошқаришда юкорида келтирилган конуният ва тамойилларга асосланиш марказ меъёрий-хуқуқий асосларини такомиллаштиришга хизмат килади. Республикамиз худудларида 2013 йил якуни буйича жами 341  та (2010 й. 301 та) консалтинг ва маркетинг хизмати тармоклари фаолият курсатаётган булиб, улар томонидан 7142 (2010 й. -11713 та) та шартнома буйича 556,1  млн. сумлик (2010 й. - 357,4 млн. сумлик) хизматлар курсатилган. 2013 йил давомида битта консалтинг ва маркетинг хизмати кўрсатиш шахобчаси томонидан хар бирининг киймати ўртача 35,0-36,0 минг сум турадиган 22 та хизмат бажарилган, бошкача килиб айтганда бир хизмат кўрсатиш субъекта томонидан бир йилда курсатилган хизматлар киймати ўртача 810,0 минг сумни (2010 йилда 1180,0 минг сумни) ташкил этган. 2010-2013 йиллар тахлил килинганда, бир консалтинг ва маркетинг хизмати шахобчаси томонидан шартномавий хизматлар сони 42 фоизга, хизматлар киймати эса 55,2 фоизга пасайган.

Худудларда ахборот-консалтинг хизмати кўрсатувчи тизимга кирувчи корхоналарнинг барқарор ривожланишни таъминлаш максадида агросаноат мажмуи инновацион инфратузилмасини янада тараккий этдириш хамда консалтинг ва маркетинг хизмати шахобчалари ташкилий-бошқарув ва молиявий қўллаб-қўвватлаш чора-тадбирларини амалга ошириш мақсадга мувофик.

Ўзбекистон Республикаси Президентанинг 2012 йил 22 октябрдаги "Ўзбекистонда фермерлик фаолиятини ташкил килишни янада такомиллаштириш ва уни ривожлантариш чора-тадбирлари тўғрисида"ги ПФ-4478-сонли Фармонининг қабул қилиниши билан репсубликамизда "Ахборот-консалтинг марказлари"ни ривожлантиришнинг янги босқич бошланди. Ушбу фармон билан Ўзбекистон Фермерлари Кенгаши вертикал тизими бўйича бугин рахбар ва мутахассисларининг асосий вазифаларидан бири " ... кўп тармокди фермер хўжаликларини ривожлантиришда, сувни тежайдиган самарали технологияларни, биринчи навбатда, томчилатиб суғоришни, замонавий ахборот-коммуникация технологияларини уларнинг фаолиятига татбик этишга, .... қишлоқда хуқуқий, иқтисодий, молиявий, агротехник хамда бошка масалалар бўйича консалтинг марказлари тармоғи"нинг турли шаклларини ташкил этиш ва кенгайтаришга кўмаклашиш лозимлиги белгилаб қўйилган. Бу ўта муҳим ва долзарб вазифа хисобланиб, жойларда ахборот-консалтинг марказлари фаолиятини ташкил этиш, бошқарув тузилмасини ва моддий-техник базасини такомиллаштиришга йўналтирилган тадбирлар кўламини фаоллаштиришни таъминлади.

Қишлоқ хўжалигида ахборот-консалтинг марказлари (кейинги уринларда Марказ деб юритилади) турли мулк шаклига асосланган маъсулияти чекланган жамият шаклида ташкил этилган бўлиб, уларнинг таъсисчилари сони конун-тартибларда белгиланган меъёрдан ошмаган холда фаолият кўрсатмокда. Шу сабабли, Ахборот-консалтинг марказлари таъсисчилари қуйидагилар бўлиши мумкин: фермер хўжаликлари, деҳқон хўжаликлари, таъминотчи ва хизмат кўрсатувчи корхоналар, хусусий тадбиркорлар хамда бошқа юридик ва жисмоний шахслар. Қишлоқ хўжалигида марказлар одатда маълум бир фукаролар йиғини худудидаги махаллий шароитдан келиб чиққан холда худудий ташкил этилиши самарали хисобланади.

Марказлар ўз-ўзини молиялаштириш (хўжалик хисоби) тамойиллари асосида фаолият юритувчи тижорат ташкилоти ҳисобланади. Уларнинг молиявий маблағлари фермер ва деҳқон хўжаликлари, бошка қишлоқ тадбиркорларига кўрсатилган хизмат ва турли молиявий ёрдамлар, грантлар хамда хомийлар хисобига шаклланмокда.

 

12-Расм. Ахборот-консалтинг марказларининг ташкилий-бошқарув тузилмаси

Марказларнинг юкори бошқарув' органи - таъсисчилар умумий йиғилиши хисобланади. Умумий йиғилишлар орасидаги даврда Марказда рахбарликни сайланган Марказ бошлиғи олиб боради. У марказнинг иқтисодий, молиявий, статистик ва бошка фаолиятларига рахбарлик килади ва умумий йиғилиш олдида хисобот беради. Ахборот-консалтинг маркази ташкилий-бошқарув тузилмасининг умумий кўриниши қуйидагича бўлиши мумкин.  

Ахборот-консалтинг марказлари қайси худудий даражада (республика, вилоят, туман) ва мулкий-ташкилий тузилмаси хусусиятларига қараб турли функция ва хизматларни кўрсатмокдалар.

Ахборот-консалтинг марказларининг фаолият функцияси ва хизматлар йўналиши қуйидагилардан иборат бўлиши мумкин:

· ўкитиш, кайта ўкитиш, касбий маҳорати ва малакасини ошириш;

· илмий-амалий, илмий-услубий хизматлар кўрсатиш;

· ахборот таъминоти хизматлари кўрсатиш;

· маслахат хизматлари кўрсатиш;

· инновация ва илғор тажриба, иш улуби, технология ва ишлаб чиқариш, хизмат кўрсатиш борасида маслахатлар бериш, уни амалга ошириш-узлаштириш учун шарт-шароитлар яратишга ёрдам бериш, хизмат кўрсатиш;

· матбуот ишларини юритиш;

· реклама, ташвиқот ва тарғибот ишларини (ваколати ва конун доирасида) олиб бориш борасида хизмат кўрсатиш;

· он-лайн видео анжуманлари, мавсумий-даврий ва махсус рукнлар хамда мавзулар буйича анжуманларини ташкил этиш;

· хорижий инвесторларни ахборот билан таъминлаш, уларга истиқболли лойиҳалар ва инвестиция фаолиятининг меьёрий-хуқуқий асослари хақидаги маълумотларни такдим килиш;

· -хорижий инвесторлар ва махаллий тадбиркорлар ўртасида учрашув ва музокараларни ташкил этиш ва бошкалар. 

8.3. Фермер хўжаликлари  билан  ахборот консалтинг хизмати марказлари ўртасидаги шартномавий муносабатлар ва уни такомиллаштириш.

Бозор иқтисодиёти шароитида иқтисодий субъектлар ўртасида бўладиган ўзоро иқтисодий,  ташкилий ва хуқуқий муносабатлар шартнома асосида тартибга солинади. Шартноманинг мукаммал, адолатли ва хар икки томан учун ўзоро фойда асосида тузилиши хамда томонлар ўзларига белгиланган мажбуриятларни ўз вақтида ва сўзсиз бажаришлари муҳим ахамиятга эга. 

Мамлакатимизда фермер хўжаликларининг мулкий ва шартномавий муносабатларининг иқтисодий-методологик асосларини ўрганиш, улар фаолиятини ривожлантириш институтларнинг мазмун-моҳиятини очиб бериш, хусусиятларини аниқлаш, такомиллаштириш ҳамда истиқболда уларнинг таъсирида фермер хўжаликлари қай даражада ривожланишини ва уларга хизмат кўрсатувчи инфратузилмалар объектларининг миқдори ва жойлашуви қандай бўлишини аниқлаш ҳозирги босқичда олиб борилаётган аграр ислоҳотларнинг долзарб муаммоларидан бири ҳисобланади. Бунда хўжалик юритиш самарадорлиги нуқтаи назаридан асосий омиллар сифатида мулкчилик, жавобгарлик, рақобат, трансакция ва шартнома институтлари катта рол ўйнайди.
Шартнома институти фермер хўжалиги томонидан  ички хўжалик ҳамда бошқа субъектлар билан ўзаро иқтисодий, ижтимоий ва молиявий  муносабатларни амалга ошириш натижасида вужудга келадиган келишувлар, ва бунда пайдо бўладиган расмий ва норасмий меъёрларни аниқлаш ҳамда уларни бошқаришни назарда тутади. Республикамизда шартнома институти Ўзбекистон Республикаси Фуқаролик Кодекси, Ер Кодекси, “Фермер хўжалиги тўғрисида”ги қонундан ташқари Ўзбекистон Республикаси Меҳнат Кодекси, “Сув ва сувдан фойдаланиш тўғрисида”ги, “Хўжалик юритувчи субъектлар фаолиятининг шартномавий-ҳуқуқий базаси тўғрисида”ги қонунлар ҳамда бошқа қонун ва қонунчилик ҳужжатлари орқали амал қилади. 

Ўзбекистон Республикаси Фуқаролик кодексининг 353-моддасига мувофиқ шартнома бу “икки ёки бир неча шахснинг фуқаролик ҳуқуқлари ва бурчларини вужудга келтириш, ўзгартириш ёки бекор қилиш ҳақидаги келишув”дир. Мазкур ҳужжатга мувофиқ республикамизда ҳақ эвазига ва текинга тузиладиган, оммавий, қўшилиш, дастлабки, учинчи шахс фойдасига тузиладиган, оферта, акцепт каби шартномаларни тузиш мумкин. 

Ўзбекистон Республикаси “Хўжалик юритувчи субъектлар фаолиятининг шартномавий-ҳуқуқий базаси тўғрисида”ги Қонунига мувофиқ тадбикорлик фаолияти соҳасидаги шартномавий муносабатларнинг асосий тамойиллари  белгиланган. Улар қуйидаглардан иборат: хўжалик шартномаларини тузишнинг эркинлиги; тарафларнинг ўзаро манфаатдорлиги; шартнома интизомига риоя этиш; тарафларнинг ўзаро мулкий жавобгарлиги. Демак, республика қонунчилигига кўра, барча шартномалар ўзаро ихтиёрийлиги ва ўзаро манфаатдорлиги тамойиллари асосида тузилади.  

Шунингдек, Ўзбекистон Республикаси Вазирлар Махкамасининг 2003 йил 4 сентябрида қабул қилинган “Қишлоқ хўжалиги ишлаб чиқаришида шартномавий муносабатларни такомиллаштириш ва мажбуриятларнинг бажарилиши учун томонларнинг жавобгарлигини ошириш чора-тадбирлари тўғрисида” ги 383-сонли қарори ва шу қарор билан тасдиқланган “Қишлоқ хўжалиги маҳсулотлари етиштирувчилар билан таёрлов, хизмат кўрсатиш ташкилотлари  ўртасида шартномалар тузиш, уларни рўйхатдан ўтказиш, бажариш, шунингдек, уларнинг бажарилиши мониторингини олиб бориш тартиби тўғрисидаги НИЗОМ” асосида юритилади. 
 

Схема №3. Қишлоқ хўжалиги махсулотлари етиштирувчилар тайёрлов хизмат кўрсатувчи ташкилотлар ўртасида шартномалар тузиш, уларни рўйхатдан ўтказиш босқичлар

	Босқичлар
	Тадбирлар
	Бажариш муддатлари
	Маъсуллар

	1-босқич
	Шартномаларни тузишга тайёргарлик кўриш
	Агротехник тадбирлар бошланишдан бир ой олдин
	

	2-босқич
	Шартномаларни кўриб чиқиш ва имзолаш
	7 кун мобойнида
	Қишлоқ хўжалиги корхоналари

	3-босқич
	Шартномаларни рўйхатдан ўтказиш учун бериш
	3 кун мобойнида 
	Тайёрлов, хизмат кўрсатувчи ва бошқа ташкилотлар

	4-босқич
	Шартномалар рўйхатдан  ўтказиш
	3 иш куни мобойнида Рўйхатдан ўтказилгандан кений 1 кун мобойнида
	Қишлоқ ва сув хўжалиги бўлимлари

	5-босқич
	Шартномалар рўйхатдан ўтказилгандан кейин тайёрлов, хизмат кўрсатувчи ва бошқа ташкилотларга бериш
	Рўйхатдан ўтказилгандан кений 1 кун мобойнида
	Қишлоқ ва сув хўжалиги бўлимлари

	6-босқич
	Рўйхатдан ўтказилган шартномаларни хўжаликларга бериш
	Рўйхатдан ўтказилгандан кений 2 кун мобойнида
	Тайёрлов, хизмат кўрсатувчи ва бошқа ташкилотлар

	7-босқич
	Шартномаларни сақлаш
	Барча шартнома шартлари бажарилгандан кейин 3 кун мобойнида
	Тайёрлов, хизмат кўрсатувчи ва бошқа ташкилотлар


Ушбу қарор ва Низомга асосан қуйидаги имтиёзлар кўзда тутилган:

· фермер хужалигининг раҳбари тайёрлав, таъминот ва хизмат кўрсатишга ихтисослашган ташкилотлар томонидан шартнома мазбуриятлари бажарилмаган тақдирда хўжалик судига даъво аризаси киритишлари ва бу жараёнда улар давлат божи тўлашдан озод қилинадилар;

· фермер хўжалигининг манфаатини ҳимоя қилиб туман қишлоқ ва сув хўжалиги бўлими ёки Ўзбекистон Фермерлар кенгаши туман вакиллиги даъво аризасини киритганда ҳам давлат божи тўлашдан озод қилинадилар.


Низомга асосан шартномаларни тузиш қатъий босқичлар бўйича амалга ошириши белгилаб берилган(1-жадвал), яни фермер хўжаликларининг бизнес режаларида назарда тутилган ҳажмлардан келиб чиққан ҳолда агротехник омиллар бошланишидан бир ой аввал, лекин календаръ  йил бошланишидан кечиктирмасдан тузилади.


Шартномани кўриб чиқиш ва имзолаш учун фермер хўжаликларига 7 кун муддат берилади. Бу вақт мобойнида фермер хўжалиги шартномани 

кўриб чиқиши ва агар эътирозлар бўлса ёзма равшда тайёрлов, хизмат кўрсатувчи ва бошқа ташкилотларга мурожаат қилиши лозим. Шартномалар тузилгандан сўнг, тайёрлов ва хизмат кўрсатувчи ташкилотлар 3 кун даврда туман қишлоқ ва сув хўжалиги бўлимларидан рўйхатдан ўтиши учун тақдим этадилар ва қишлоқ хўжалиги бўлими томонидан 3 иш куни мобайнида рўйхатдан ўтказиши лозим. Шартномалар рўйхатдан ўтказилгандан кейин тайёрлов хизмат кўрсатувчи ва бошқа ташкилотларга қишлоқ ва сув хўжалиги бўлимлари томондан 1 кун мобайнида қайтиб берилади. Ўз навбатида тайёрлов, хизмат кўрсатувчи ва бошқа ташкилотлар 2 кун мобойнида рўйхатдан ўтказилган шартномаларни хўжаликларга берадилар. Шартномалар 3 нусхада тузилиб, бир нусхаси фермер хўжалигида, бир нусхаси тайёрлов хизмат кўрсатувчи ташкилотларда ва бир нусхаси туман қишлоқ ва сув хўжалиги бўлимларида сақланади.

Қишлоқ хўжалигида  контрактация шартномалари, яни қишлоқ хўжалиги махсулотлари етказиб бериш бўйича шартномалар билан бирга хизмат кўрсатувчи корхоналар масалан, “Агротехсервис МТП” МЧЖ, Муқобил МТП, СИУ, минерал ўғит ва ёнилғи мойлаш материаллари етказиб бериш шахобчалари ва бошқа турдаги ташкилотлар билан тузиладиган шартномаларни тузиш, рўйхатдан ўтказиш ва мониторинг қилиб бориш тартиби келтирилган. Низомда хизмат кўрсатувчи ташкилотлар билан тузилган  шартномаларда томонларнинг ҳуқуқ ва мажбуриятлари ҳам аниқ қилиб белгилаб берилган. Жумладан, хизмат кўрсатиш корхоналари ўртасида тузилган шартномаларда хизмат кўрсатувчи ташкилотларнинг ҳуқуқларига қуйдагилар киради:

· амалдаги қонун хужжатларида белгиланган тартибда шартнома муносабатларини ўрнатиш;

· шартномаларга муофиқ кўрсатиладиган хизматлар учун олдиндан бўнак тўлаши шартномада кўзда тутилган шартлар тўлиқ бажарилганда эса якуний хисоб-китобларни тўлиқ амалга оширишни талаб қилиш;

· шартномаларда кўзда тутилган буюртмалар бўйича кўрсатиладиган хизматларни фермер хўжалиги асоссиз равишда рад этиши натижасида  кўриладиган зарарлар қопланишини талаб қилади.

· Хизмат кўрсатиш корхоналарининг мажбуриятлари эса қуйдагилардан иборат:

· хизмат кўрсатиш бўйича амалдаги қонунчиликка муофиқ шартномалар тузишда ҳамда шартнома  мажбуриятларини таминлаш;

· шартномага мувофиқ фермер хўжаликларига уларнинг буюртмаларига биноан белгиланган муддат, миқдор ва сифатда хизмат бажариш;

· кўрсатилган хизматлар ва бажариладиган ишлар сифати шартномада белгиланган талаблар, шунингдек, амалдаги стандарт ва меъёрий кўрсаткичларга мос келишини таъминлаш;

· шартларни бажармаслик натижасида фермер хўжалигига етказилган зарарларни тўлиқ қоплаш;

· шартномага муофиқ бериладиган буюртма хизмат кўрсатиш корхоналаридан сифатли даражада бажариб борилаши, келишилган ёки таълаб қилинган муддатларда хизматлар кўрсатилиши (ишлар бажарилишини) талаб қилишлари ;

· хизматлар сифатсиз кўрсатилганда ёки сифати таълаб даражасида бўлмаган холларда;

· Хизматларни сифатли бажарилишини талаб қилиш;

· хизматларнинг камчиликларини бартараф этиш учун фермер хўжалиги томонидан қилинган харажатларни қопланишини талаб қилиш;

· кўрсатиладиган хизматлар нархларининг кескин ошишини олдини олиш ва бу нархлар келишилган ҳолда белгиланиши бўйича таклифлар киритиш.  

Хизмат кўрсатиш корхоналари олдида фермер хўжаликларининг мажбуриятлари:

· буюртмага асосан етказиб берилган моддий-техника воситалари ва кўрсатилган хизматларини қабул қилиш ва тегишли хужжатлар билан расмийлаштириш;

· етказиб берилган моддий-техника васиталари, кўрстилган хизматлар ва бажарилган ишлар учун ўзаро тўловлар ва хисоб-китобларни   вақтида амалга ошириш. 

Фермер хўжаликлар ўзларида керакли ахборот базасини яратиш учун ва манфаатдор ташкилотлар билан фермерларни ахборот ва таъминот алоқалари орқали боғлаш мақсадида ахборот-коналтинг марказлари билан шартномалар тузади. Бунда ахборот базаси фермер хўжаликларининг фаолияти учун зарур бўлган механизация ишлари хизматини амалга оширувчи субъектлар ва улар кўрсатадиган хизматларнинг баҳолари, минерал ўғит ва ўсимликларни ҳимоя қилиш воситаларини сотувчи субъектлар ва ресурслар нархлари, банк хизматлари бўйича маълумотлар, қишлоқ хўжалиги маҳсулотларини тайёрлаш ва қайта ишлаш корхоналари ҳамда уларнинг таклифлари, зооветеренария хизматларини олиш ва зотли молларни сотиб олиш имкониятлари ҳақидаги фермерлар учун энг керакли ахборотларни ўзида жамлаши мақсадга мувофиқ. Шунинг учун фермер хўжаликлар билан ахборот-консалтинг марказлари ўртасида тузилаётган шартномаларда қуйидагилар бўлиши шарт:

· шартноманинг тузилган санаси ва жойи ;

· шартноманинг мавзуси(предмети), бажариладиган ишлар номи, хажми, сифати, нархи;

· томонларнинг хуқуқлари ва мажбуриятлари ;

· хизматларни бажариш тартиби ва шартлари, муддатлари;

· хизматларини бажаришга қўйиладиган талаблар;

· хисоб-китоб қилиш тартиби, шакли ва муддатлари;

· шартнома шартлари бажарилмаганда томонларнинг мулкий жавобгарлиги;

· шартномага амал қилиш муддатлари;

· низоларни форж-мажор холатларини ҳал этиш тартиби;

· томонларнинг реквизитлари, почта манзили.

Ахборот-кансалтинг хизмат кўрсатиш хажмини ошириш ва истеъмолчиларни кўрсатилаётган хизматлардан кўпроқ фойдаланишларини рағбатлантириш мақсадида қуйидаги чора-тадбирлар жорий этиш мақсадга муофиқ:

· аёл фермер тадбиркорлар учун ҳамда ўз ишини энди бошлаган ёшлар учун 10 фоизлик чегирмаларни қўллаш;

· янги ташкил этилган фермер хўжаликлари ва тадбиркорларга хизмат баҳоларини арзонлаштирилган (10-15 фоизга) ҳолда жорий этиш, чегирмалар бериш ва бошқа имтиёзларни тадбиқ этиш;

· шунингдек, доимий мижозлар учун, уларнинг ахборот-консалтинг хизматлардан доимий фойдаланиб келаётганлигини хисобга олиб, 5,10 ва 15 фоизгача чегирмаларни жорий этиш;

· агар бир хўжалик субъекти 500,0 минг сўмдан ортиқ суммага шартнома тузса битта хизмат тури бепул бажариб берилиши, агар 1,0 млн. сўмдан ортиқ суммага шартнома тузса иккита хизмат тури бепул бажарилиши ва хакозо;

· маълум бир хизмат турларига мавсум пайтида талаб ортиб кетади, бундай ойларда ушбу хизмат турига нархларни арзонлаштирилган ҳолда шартномалар тузиш ва бошқалар.

Юқорида келтирилган имтиёз ва чегирмалар шартномаларда акс эттирилиши, уларни бажариш кафолатланиши ахборот-консалтинг корхонасига бўлган ишончни, унинг хизматларидан фойдаланишга  бўлган рағбатни кучайтиради ва пировард натижасида эса хизматлар хажмини ошириш хамда даромадни кўпайтириш учун муҳим омил бўлиб хизмат қилади.

Назорат ва муҳокама учун саволлар

1.   Фермер хўжаликларининг иқтисодий молиявий фаолияти қандай таҳлил этилади?

1. Фермер хўжаликларда меҳнатни ташкил этиш қандай амалга оширилади?
2. Фермер хўжалик рахбарлари қишлоқ хўжалигидаги инновациялар, агротеҳнологиялар, иқтисодиёт ва бошқа йўналишлар бўйича билим ва малакасини қандай ошириб бормоқда.

3. Фермер ҳўжаликлари ахборот-консалтинг марказлари хизматларининг хўжалик фаолиятига оид стратегик ва тактик йўналишдаги қарорлар қабул қилишдаги ахамиятини ёритиб беринг.

4. Ўзбекистон Республикаси томонидан ахборот-консалтинг марказларининг ўқув-услубий, моддий-техник ва молиявий имкониятларини қўллаб-қувватлаш бўйича қандай чора-тадбирлар қабул қилинган.

5. Бугунги кунда худудлардаги ахборот-консалтинг  марказлари фермер хўжаликларига қандай хизмат турларини кўрсатмоқда.

6. Ахборот-консалтинг марказларида  “ Маркетинг тадқиқотлари ўтказиш ва  ахборотлар тўплаш” гуруҳининг асосий вазифалари нималардан иборат.
7. Маҳсулотларни энг мақбул сотиш каналлари қандай аниқланади?

9-БОБ. ФЕРМЕР ХЎЖАЛИКЛАРИДА ЁҚИЛҒИ-МОЙЛАШ МАТЕРИАЛЛАРИ ТАЪМИНОТИ ТАШКИЛ ЭТИШ 

9.1. Ёқилғи-мойлаш материалларини (ЁММ) сотиш корхоналарининг иқтисодий ва хуқуқий асослари

Ўзбекистон Республикасида фермер хўжаликларга ёқилғи-мойлаш материаллари (ЁММ) таъминоти билан фаолият юритувчи инфратузилма корхоналарига “Нефтбаза” унитар корхонаси киради. Бу корхона Ўзбекистон Республикаси Вазирлар Махкамасининг 2003 йил 19 майдаги 225-сонли, 2003 йил 12 июндаги 265-сонли, 2003 йил 21 октябрдаги   460-сонли   Қарорлари,   Ўзбекистон   Республикаси   Вазирлар Махкамасининг 2006 йил 3 ноябрдаги 228-сонли Қарори, «Ozneftmahsulot» АК нинг 2006 йил 28 ноябрдаги 137-сонли буйруғига асосан ташкил этилган. Корхона юридик шахс мақоми билан ташкил этилган бўлиб, унитар корхона ва ижтимоий аҳамиятга эга бўлган хўжалик объектларни ўзига киритувчи ягона ишлаб чиқариш комплекси бўлиб хисобланади ва бевосита «Ozneftmahsulot» акциядорлик компанияси тасаруфидадир.  “Нефтбаза” унитар корхонаси ўз фаолиятида Ўзбекистон Республикаси Қонунлари, Президент Фармонлари, Ўзбекистон Республикаси Вазирлар Махкамаси қарорлари  ва     фармойишлари, «Ўзбекнефтгаз» МХК ва «Ozneftmahsulot» ЛК буйруқлари, фармойишлари ва топшириқларига амал қилади. Корхона мустақил балансига эга бўлиб, Ўзбекистон Республикаси банк кассасаларида   белгиланган   тартибда   хисоб-китоб   ва   бошқа   хисоб рақамларини  очади, давлат тилидаги тўлиқ номи туширилган мухр ва штампларга, ҳамда ўз номи белгиланган бланкларга эга, «Ozneftmahsulot» АК товар белгисидан фойдаланади. “Нефтбаза” унитар корхонаси ва унинг фермер хўжаликларга ёқилғи-мойлаш материаллари сотиш билан шуғулланувчи шахобчаларининг мақсади халқ хўжалиги ва аҳолисини кенг турдаги нефт маҳсулотлари билан узлуксиз таъминлаш ва сотиш, шу жумладан уларии транзит ва улгуржи савдо орқали, нефт база, филиаллар, АЁКШлар орқали сотилищини таъминлашдан ва фаолият самарадорлигини оширишдан иборат. “Нефтбаза” унитар корхонаси  фаолиятининг мазмуни қуйидагилардан иборат:

· лимитларни расмийлаштириш ва истеъмолчиларга етказиш, лимит интизомига  риоя  қилиш,  нефт  маҳсулотларини  тасдиқланган  лимитлар доирасида берилишини мониторинг қилиб бориш, нефт маҳсулотлари ортилган цистерналарнинг темир йўл бўйича харакатини кузатиб бориш, 

· Республика субъектлари билан шартномалар тузиш, нефтни қайта ишлаш заводлари  билан бевосита хисоб-китоб ишларини амалга ошириш, улар билан ўзаро таққослашни амалга ошириш, ишлаб чиқилган нефт маҳсулотларини етказиб беришни унитар корхона билан нефтни қайта ишлаш заводлари билан бевосита тузилган шартномалар орқали амалга ошириш,

· барча   истеъмолчилар   билан,   шу   жумладан   қишлоқ   хўжалик маҳсулотларини ишлаб чикарувчилар, фермер хўжаликлар  билан нефт маҳсулотларини етказиб бериш бўйича шартномалар тузилиши ва уларнинг бажарилишини таъминлаш;

· нефт маҳсулотларини белгиланган тартибда узлуксиз қабул қилинишини, сифат ва миқдор жиҳатидан, шу жумладан Давлат захираси ва 2-гуруҳдаги нефт маҳсулотларининг сақланишини таъминлаш;

· халк истеъмоли молларини ишлаб чиқариш ва ахолига хизмат кўрсатиш;

· ишлатилган нефт маҳсулотларини йиғишни ташкил этиш;

· атроф-муҳитни мухофаза қилиш (экология), хавфсизлик техникаси, ёнғин хавфсизлиги,    меҳнат    мухофазаси,    техник    эксплуатация     қоидалари  талабларининг бажарилиши ва улар бўйича чора-тадбирларни бажариш;

· автотранспортда юк ташиш ва транспорт-экспедицион хизматларини кўрсатиш:

· ижтимоий-иктисодий ва ишлаб чиқаришни ривожлантириш дастурининг бажарилишини таъминлаш;

· корхона ва филиаллар объектларини янги, қайта қуриш, жорий ва капитал таъмирлаш.

· корхона    ва    филиаллар   заруриятини    моддий-техник   жихатдан таъминлашни амалга ошириш;

· пул оқимларини нефтни қайта ишлаш заводлари ва республиканинг бошқа субъектлари билан хисоб-китоб қилиш учун белгиланган тартибда жамғариш;

· барча асосий солиқ турларини тўлаш, барча нобюджет жамғармаларига пенсия нарх-навони бошқариш фонди, йўл ва х.к.) чегирмалар ўтказиш, электр энергияси алоқа, темир йўл, коммунал хизматлар, банк хизматлари хақини тузиш;

· корхона ва филиаллар жамоасининг штатлар жадвалини, уларни таъминлаш учун харажатлар сметаларини, барча турдаги мукофотлаш, хизмат йиллари учун тақдирлаш ва хисобот йилидаги молиявий-хўжалик фаолияти якунлари бўйича рағбатлантириш низомларини ишлаб чиқиш;

· нефт маҳсулотларини сотишда қўлланиладиган устамаларни ишлаб чиқиш ва уларни молия босқичларида декларациялаш;

· хисобот даврларида бухгалтерия балансларини тузиш, молиявий-хўжалик фаолиятини тахлил қилиш;

· корхона ва филиалларнинг ҳуқуқий ишларини амалга ошириш;

· қатъий кадрлар сиёсатини олиб бориш, кадрларни ўқитиш, ўргатиш, малакасини ошириш, танлаш ва самарали жойлаштириш;

· барча кўрсатилган масалалар бўйича компания, юқори ва директив топшириқлари бўйича ахборотларни тўплаш ва ишловдан ўтказиш;

· «ОzneftmahsuIot» АК розилиги билан ташки иктисодий фаолиятини амалга ошириш;

· филиал тўғрисида тасдиқланган Низомга асосан, филиаллар ва авто станцияларинипг хизмат, вазифаларини тизимли равишда назорат қилишни амалга ошириш;

· «Оzneftmahsulot» AK розилиги билан амалдаги қонунларга зид бўлмаган барча фаолият турларини амалга ошириш;

· “Нефтбаза” унитар корхонаси ва унинг фермер хўжаликларга ёқилғи-мойлаш материаллари сотиш билан шуғулланувчи шахобчалари  томонидан амалга оширилиши учун махсус рухсатнома (лицензия)   талаб   қилинадиган   фаолият   турлари   лицензия олингандан сўнг, белгиланган тартибда амалга оширилади.

“Нефтбаза” унитар корхонаси мол-мулкини  холисона  баҳоловчи  компания  томонидаи  баҳолаш  санаси бўйича белгиланган қийматига мос келади ва «Ozneftmahsulot» АК томонидан корхонанинг тўла хўжалик тасарруфига берилган   мол-мулки   «Ozneftmahsulot»   АК нинг  мулки хисобланади. 

“Нефтбаза” унитар корхонасининг Устав фонди, корхонага тўла хўжалик юритиш учун Ўзбекистон Республикаси Давлат мулки қўмитасининг буйруғига асосан топширилган мол-мулкнинг бахолаш қиймати хажмида белгиланади. Унитар корхонага ва унинг филиалларига топширилган мол-мулк ва акция пакетларини бошқаларга ўтказиш фақат Ўзбекистон Республикаси Вазирлар Махкамасининг Қарорига асосан, «Ozneftmahsulot» АК нинг розилиги билан амалга оширилади.

“Нефтбаза” унитар корхонаси ва унинг таркибига кирувчи фермер хўжаликларига ёқилғи-мойлаш материаллари сотиш билан шуғулланувчи шахобчалари юридик шахс бўлиб ҳисобланмайди ва ўз фаолиятини ўзининг Низоми асосида амалга оширади.

 Корхона Устав фондининг миқдорини кўпайтириш ёки камайтириш «Ozneftmahsulot»   АК   Кузатув   Кенгашининг   ва   «Ozneftmahsulot»   АК акционерларининг Умумий йиғилиши Қарорига асосангина «Ozneftmahsulot» АК томонидан  амалга оширилади. Корхонанинг хўжалик фаолияти натижасида олинган фойда амалдаги қонунларига биноан солиқлар тўлангандан сўнг, захира ва бошқа фондларни шакллантириш ва акциялар бўйича дивидендлар тўлаш учун «Ozneftmahsulot» АК ихтиёрига берилади.

 Корхона бошқарувининг ижрочи органи Директор хисобланади.  “Нефтбаза” унитар корхонаси директори   «Ozneftmahsulot»   АК   Бош директорининг тақдимига биноан «Ўзбекнефтгаз»    НХК томонидан тайинланади. Директор  ўринбосарлари, бош мухандис ва бош ҳисобчи «Ozneftmahsulot» АК билан келишилган холда «Нефт базаси» унитар корхона директори томонидан тайинланади ва директор билан биргаликда филиаллари фаолияти учун жавобгарликни ўз зиммаларига олади. Корхона  директори  Корхона   Уставини,   шунингдек   шартнома шартларини бузган тақдирда эгаллаб турган лавозимидан чақириб олиниши ва у билан тузилган шартнома бекор қилиниши мумкин. Корхона директорини чақириб олиш ва у билан тузилган шартномани бекор қилиш қарорни компаниянинг Бош директори қабул қилади. Корхона кундалик фаолиятига рахбарлик қилишнинг мазкур Уставда ва у билан  тузилган шартномада назарда тутилган барча масалалар корхона директори ваколатига  киради.

“Нефтбаза” унитар корхонаси директори  корхона дирекциясини  -  маслахат хайъат бошқарув  органини ташкил қилишга хақли. Корхона дирекцияси таркибига директор ўринбосарлари, бош мухандис, бош ҳисобчи ва корхона фаолиятида йўналишларни таъминловчи бошқа мутахассислар киради. Корхона директори корхона фаолиятида ўз ваколатига киритилган хамма масалаларни мустақил равишда хал этади. “Нефтбаза” унитар корхонаси директори қуйидаги ваколатларга эга:

· Корхона номидан ишончномасиз иш қуриш, бошқа ташкилотлар ва органлар билан ўзаро муносабатларда Корхона манфаатлариии химоя қилиш, судда даъвогар ва жавобгар сифатида иштирок этиш;

· Корхона Устави ва Компаниянинг бошқа хужжатида белгиланган доирада мол-мулк ва пул маблағларини тасарруф этиш, шунингдек смета харажатларини тақсимлаш;

· шартнома ва контрактлар, шу жумладан мехнат қонунчилигига асосан меҳнат шартномалари ва контрактларни тузиш;

· ишончномалар бериш;

· банкларда хисоб-китоб ва бошқа хисоб рақамларини очиш;

· ўз қўл остидаги барча ходимлар бажаришлари шарт бўлган буйруқ ва фармойишлар чиқариш;

Корхона директорининг мажбуриятлари:

· Корхона жорий фаолиятига ўз ваколати доирасида рахбарлик қилиш, «Ozneftmahsulot» АК бошқарув органларининг мутлоқ ваколатига киритилган масалалар бундан мустасно;

· Корхона ишлаб чиқариш бирликлари, филиалларининг самарали ўзаро хамкорлик ишларини таъминлаш;

· Корхона шартномавий мажбуриятларини бажарилишини таъминлаш;

· Ижтимоий соҳа ва ишлаб чиқаришни ривожлантириш учун зарур фойда олинишини таъминлаш;

· «Ozneftmahsulot» АК ни ривожлантириш дастурлари ва бизнес режасини ишлаб чиқишда бевосита қатнашиш;

· Корхона ва филиаллар фаолиятида қонун талабларига риоя қилинишини таъминлаш;

· Корхона касаба уюшмаси фаолиятини тўлиқ хажмда ташкил қилиш, маъмурият ходимлари ва мехнат жамоаси анжуманларида қатнашиб, шартномасини, меҳнат ички-тартиб қоидаларини, корхона ва ходимларнинг меҳнат вазифалари қўлланмаларини ишлаб чиқариш ишини таъминлаш;

· Дебюкредит қарзларининг кўпайишига йўл қўймаслик ва ўз вақтида тўлаш;

· Корхона бухгалтерия хисоби ва хисоботларининг ташкил этилишини, бўлишини ва аник бўлишини, шунингдек корхона фаолияти «Ozneftmahsulot» АК, кредиторлар ҳамда бошқа ахборот маълумотларини вақтида тақдим этилишини таъминлаш;

· «Ozneftmahsulot» АК Кузатув Кенгаши, тафтишчи ва аудиторнинг талабига корхонанинг молиявий-хўжалик фаолиятига доир хужжатларни камчиликсиз тақдим этиш;

· Тегишли органларга  давлат статистика хисоботларининг тўлиқ ва вақтида тақдим этилишини таъминлаш;

· Корхона тижорат сири ҳисобланган маълумотларни, агар унинг вазифалари доирасига бундай ахборотни учинчи шахсларга бериш кирмаса, аниқлаш. Корхона тижорат сирини ташкил этувчи маълумотлар рўйхати «Ozneftmahsulot» АК кузатув кенгаши томонидан белгиланади;

· Хужжатларни ва корхона Дирекцияси мажлиси баённомаларини корхона номидан имзолаш;

· Корхона ва филиалларни малакали кадрлар билан таъминлаш, корхона ходимларининг билимлари, малакалари, тажриба ва қобилиятлардан мумкин қадар фойдаланиш чора-тадбирларини кўриш;

· Меҳнат ва технология интизомига риоя қилинишини таъминлаш;

· ижтимоий кафолатларга корхона ходимлари меҳнатини мухофаза қилиш қоидаларига риоя қилинишини таъминлаш;

· жамоа музокараларида қатнашиш, жамоа шартномалари ва келишувларини тузишда иш берувчи сифатида фаолият юритиш, жамоа шартномаси бўйича мажбуриятлар бажариш;

“Нефтбаза” унитар корхонасида бухгалтерия хисобининг ташкил этилиши, унинг холати йиллик хисобот ва бошқа молиявий хисоботларни тегишли жойларга вақтида тақдим этилиши, шунингдек корхона фаолияти тўғрисидаги маълумотларнинг  «Ozneftmahsulot» АК га вақтида тақдим этилиши учун директор ва бош хисобчи амалдаги қонунларга биноан жавоб берадилар. “Нефтбаза” унитар корхонаси  фаолиятининг молиявий натижалари йиллик бухгалтерия хисоботига асосан белгиланади. Корхонанинг молиявий хисоботлари хар йилга тузилиб, уларда корхонананинг дароматлари ва харажатларини миллий валютада акс эттирилади. Корхонанинг молиявий-хўжалик фаолиятига солиқ, молия органлари , «Ozneftmahsulot» АК нинг назорат тафтиш бошқармаси ва аудиторлар томонидан текширилади.

9.2. Нефт  маҳсулотларини сотиш ва ундан самарали

фойдаланиш қоидалари
Нефть маҳсулотларини сотиш фаолияти фақат юридик шахслар томонидан амалга оширилади. Нефть маҳсулотларини сотиш фаолияти (автомобиль бензини, авиабензин, дизель ёқилғиси, авиакеросин, мазут, печ ёқилғиси, нефть битуми, шунингдек заводда ўраб, идишга солиб қадоқлангандан ташқари техник мойлар ва мойлаш материаллари), жумладан автомобилларга ёнилғи қуйиш станциялари ва мой алмаштириш шохобчаларининг фаолияти Вазирлар Маҳкамасининг 2003 йил 28 июндаги 289-сон қарорига мувофиқ лицензияланиши керак. Нефть маҳсулотларидан фойдаланишнинг асосий йўналишлари ва ҳажмлари Вазирлар Маҳкамасининг 2006 йил 28 июндаги 124-сон қарори билан тасдиқланган Моддий балансларни ишлаб чиқиш ва тасдиқлаш учун киритиш тартиби тўғрисидаги низомга мувофиқ ишлаб чиқиладиган ва тасдиқланадиган моддий балансларда белгиланади.

Давлат эҳтиёжлари, узоқ муддат сақлаш корхоналари, ишлаб чиқарувчиларнинг ички тармоқлари эҳтиёжлари, истеъмолчилар учун нефть маҳсулотларини сотиш биржалар ва ким ошди савдоларида тўғридан-тўғри шартномалар, комиссия шартномалари бўйича, шунингдек экспортга сотиш Вазирлар Маҳкамасининг 2004 йил 5 февралдаги 57-сон қарори билан тасдиқланган моддий-техника ресурсларининг стратегик турларини сотишнинг махсус тартиби тўғрисидаги низомга мувофиқ амалга оширилади.

Нефть маҳсулотларини сотиш ва улардан фойдаланиш бўйича қонун ҳужжатларига ва бошқа норматив-ҳуқуқий ҳужжатларга риоя этилишини назорат қилиш Вазирлар Маҳкамасининг 2004 йил 13 июлдаги 328-сон қарори билан тасдиқланган Ўзбекистон Республикаси Вазирлар Маҳкамаси ҳузуридаги Ўзбекистон нефть маҳсулотлари ва газдан фойдаланишни назорат қилиш давлат инспекцияси тўғрисидаги низомга 
мувофиқ «Ўздавнефтгазинспекция» томонидан амалга оширилади. Нефть маҳсулотларини бериш ва қабул қилиш технологияси нефть маҳсулоти етказиб бериладиган ва юклаб жўнатиладиган транспорт воситаларининг турига, тўкиш-қуйиш операцияларининг жадаллигига, иқлим  шароитларига ва нефть маҳсулотларининг физикавий-кимёвий хоссаларига боғлиқ бўлади. Нефть маҳсулотларини бериш ва қабул қилиш қуйидаги стационар тўкиш-қуйиш қурилмалари:

· темир йўл вагонлари-цистерналарига ва контейнер-цистерналарига  махсус эстакадаларда, алоҳида устунлар ёки тўкиш қурилмалари орқали;

· автомобиль цистерналарига ва контейнер-цистерналарига — қуйиш станцияларида, автоэстакадаларда алоҳида устунлар орқали;

· бочкалар, бидонлар ва бошқа идишларга — қуйиш ва қадоқлаш бўлимлари орқали амалга оширилиши керак.

Стационар тўкиш-қуйиш қурилмалари мавжуд бўлмаганда нефть маҳсулотларини қабул қилиш ва бериш бўйича операцияларнинг махсус кўчма ҳайдаш воситалари томонидан бажарилишига йўл қўйилади.

Нефть маҳсулотларини бериш ва қабул қилишда уларнинг миқдори етказиб бериш ёки олди-сотди шартномасида кўрсатилган ўлчаш методлари билан ҳамда сифат тавсифини муайян нефть маҳсулотига белгиланган норматив ҳужжат билан аниқланади. Нефть маҳсулотларини бериш «ГОСТ 1510-84 (кейинчалик — ГОСТ 1510) Нефть ва нефть маҳсулотлари. Маркировкалаш, ўраш, транспорт воситасида ташиш ва сақлаш»га, транспортнинг ҳар бир турида амалда бўлган йўриқномалар, қоидаларга мувофиқ тайёрланган ҳамда қиёслаш сертификатига эга бўлган темир йўллар, автомобиль цистерналари ва ихтисослаштирилган контейнер-цистерналарда, шунингдек кичик истеъмол идишларида амалга оширилади.

Автомобиль цистерналарига нефть маҳсулотларини бериш (қуйиш) автоматлаштирилган қуйиш тизими, автоматик тарзда қуйиш эстакадалари ва якка устунлар орқали, шунингдек махсус кўчма ҳайдаш воситаларидан фойдаланган ҳолда амалга оширилади. Автомобиль цистерналари, тиркамалар ва ярим тиркамалар, контейнер-цистерналарга нефть маҳсулотларини қуйиш учун махсус, шу жумладан автоматлаштирилган, ҳисобга олиш-дозалаш қурилмалари, масофадан бошқариш пульти билан, қуйиш жараёнида тўлиб кетишини бартараф этиш ва герметиклаш (зичлаб ёпиш) қурилмалари билан жиҳозланган, шунингдек қуйилаётган нефть маҳсулотларининг масса (ҳажм) бирликларидаги миқдорини автоматлаштирилган тарзда ўлчаш тизимлари билан жиҳозланган юқори ва пастки қуйиш қурилмаларини қўллаш керак. Нефть маҳсулотининг автомобиль цистернасига (контейнер-цистернасига) бериладиган миқдори суюқлик ҳисоблагичлар ёрдамида автомобиль тарозиларида тортиш ёки цистерналарнинг номинал сиғими бўйича аниқланади (планка бўйича). Автомобиль тарозиларининг юк кўтариш қуввати автомобиль цистерналарининг барча турлари тортилишини таъминлаши лозим.

Нефть маҳсулотларини қуйиш учун қўйилаётган автомобиль цистерналари (контейнер-цистерналари) ГОСТ 1510 талабларига асосан тайёрланган бўлиши лозим. Автомобиль цистерналари ва контейнер-цистерналар нефть маҳсулотлари қуйилгандан кейин ташишларнинг амалдаги қоидаларига мувофиқ пломбаланиши керак, нефть маҳсулотлари олувчининг автотранспорти билан ташиб кетиш (ўзи олиб кетиш) ҳолатлари бундан мустасно. Ёнғинга қарши инвентарлари бузилган ва улар билан бутланмаган автомобиль цистерналарига ҳамда контейнер-цистерналарига нефть маҳсулотларини қуйишга йўл қўйилмайди.

Атроф муҳитнинг ифлосланишини бартараф этиш мақсадида қуйиш қурилмалари, қуйиш операциялари тугагандан кейин, қуйиш қурилмаларидан нефть маҳсулотлари қолдиғи оқишининг олдини олиш учун томчини тутадиган дренаж тизимига эга бўлиши керак. Автомобиль цистерналарига нефть маҳсулотларини қуйиш двигатель ишламай турганда амалга оширилиши лозим.

Назорат ва муҳокама учун саволлар

1. Фермер хўжаликларини  ёқилғи-мойлаш материаллари таъминоти хукуматнинг қандай фармонлари ва қарорлари асосида амалга ошади.
2. “Нефтбаза” унитар корхонаси фаолиятининг ташкилий-иқтисодий  асосларини ёритиб беринг.

3. Нефть маҳсулотларини қуйиш учун қўйилаётган автомобиль цистерналари (контейнер-цистерналари) қандай талабларга жавоб бериши керак?
4. “Нефтбаза” унитар корхонасида бухгалтерия хисобининг ташкил этилиши, унинг холати йиллик хисобот ва бошқа молиявий хисоботларни қайси ташкилот олдида хисобот беради.

5. “Нефтбаза” унитар корхонаси томонидан фермер хўжаликларига кўрсатилаётган хизматлар сифати ва самарадорлигини ошириш учун сиз қандай таклиф ва тавсиялар берган бўлар эдингиз?
6. “Нефтбаза” унитар корхонаси томонидан фермер хўжаликларга кўрсатилан хизматлар учун тўловларни амалга ошириш жараёнини ёритиб беринг.
“Қишлоқ ишлаб чиқариш инфратузилмаси иқтисодиёти” фанидан тест саволлари

1. АСМ нечта соҳани ўз ичига қамраб олади?

А.* 4 та

Б. 3та

В. 2 та

Г. 1 та

2. АСМнинг биринчи соҳаси

А. * қишлоқ хўжалиги корхоналари

Б. саноат корхоналари

В. қишлоқ хўжалиги корхоналарини истеъмолчигача етказиб берадиган тармоқлар

Г. инфратузилма тармоқлари 

3. АСМнинг тўртинчи соҳаси

А.* инфратузилма тармоқлари

Б.  қишлоқ хўжалиги корхоналари

В. саноат корхоналари

Г. қишлоқ хўжалиги корхоналарини истеъмолчигача етказиб берадиган тармоқлар

4. Инфратузилманинг нечта тури мавжуд?

А. *4 та

Б. 3 та

В. 2 та

Г. 1 та

5. Йўллар, транспорт хўжалиги, алоқа, омбор хўжалиги –

А.*Ишлаб чиқариш инфратузилмаси

Б. Ижтимоий инфратузилма

В. Моддий соҳа

Г. Номоддий соҳа

6. АСМ интеграция жараёнининг шаклига кўра қуйидагига бўлинади

А.*Тармоқ бўйича АСМ ва ҳудудуй АСМ

Б. Маҳсулот бўйича АСМ ва соҳа бўйича АСМ

В. Ҳудудий АСМ

Г. Мажмуа, тармоқ ва корхона бўйича

7. Қишлоқ хўжалиги ишлаб чиқариши самарадорлигининг қиймат кўрсаткичлари

А. *Ялпи ва товар маҳсулот, ялпи ва соф даромад, фойда ва ишлаб чиқариш рентабеллиги

Б. ЯММ, ЯИМ,СММ, МД, ШД

В. Соф фойда, соф даромад, ва ишлаб чиқариш рентабеллиги

Г. Маҳсулот қиймати, таннархи ва тушуми

8. Ялпи маҳсулот бу

А. *Маълум бир давр ичида яратилган барча қишлоқ хўжалиги маҳсулотларининг пулдаги ифодаси

Б. Маълум бир давр ичида яратилган барча қишлоқ хўжалиги маҳсулотларининг натурал шакли

В. Маълум бир давр ичида яратилган барча қишлоқ хўжалиги маҳсулотларининг натурал ва пулдани ифодаси

Г. Маълум бир давр ичида яратилган барча қишлоқ хўжалиги маҳсулотларининг йиғиндиси

9. Товар маҳсулот –

А. * Сотилган маҳсулот

Б. Тушум

В. Сотилажак маҳсулот

Г. Ишлаб чиқарилган маҳсулот

10. Ялпи даромад –

А.* ЯМ – Мс

Б. ЯММ – амортизация

В. ЯММ – таннарх

Г. ЯМ – ўзгарувчан харажатлар

11.  Соф даромад –

А. *ЯММ – таннарх

Б. ЯМ – ўзгарувчан харажатлар

В. ЯМ – Мс

Г. ЯММ – амортизация

12. Фойда –

А.*Тушум – таннарх

Б. Тушум – амортизация

В. Тушум – моддий сарфлар

Г. Тушум – иш ҳақи

13. Иқтисодий самарадорлик кўрсаткичлари

А.*Натурал ва қиймат

Б. Қиймат

В. Натурал

Г. Иқтисодий, ижтимоий

14. Инфратузилма –

А. *Ижтимоий ва иқтисодий ишлаб чиқариш учун нормал шарт-шароитларни таъминловчи тармоқлар мажмуи

Б. Моддий ишлаб чиқариш жараёнида узлуксизлиуни таъминлаб турувчи тармоқлармажмуи

В. Хизмат кўрсатувчи соҳа

Г. Моддий соҳа

15. АСМ инфратузилмаси ишлаб чиқариш жараёнига таъсири бўйича қуйидаги 2 гуруҳга бўлинади

А. *Ишлаб чиқариш ва ижтимоий

Б. ишлаб чиқариш ва ноишлаб чиқариш

В. ҳудудий ва тармоқ

Г. тармоқлараро ва армоқичида

16. АСМ инфратузилмаси ҳудудий хусусияти бўйича қуйидаги гуруҳларга бўлинади

А. *Халқ хўжалиги, ҳудудий, маҳаллий

Б. Ҳудудий, маҳаллий, муниципал

В. Ҳудудий ва тармоқ

Г. Ташқи ва ички

17. Алоҳида корхоналарнинг фаолиятини таъминлайдиган элемент ва ишлаб чиқариш

А. *Локал инфратузилма

Б. Ижтимоий инфратузилма

В. Бозор инфратузилмаси

Г. Институционал инфратузилма

18. Алоҳида иқтисодий райионларни ривожлантирадиган ва ҳудудий ишлаб чиқариш мажмуаларини шакллантирадиган –

А.*Ҳудудий инфратузилма

Б. Локал инфратузилма

В. Бозор инфратузилмаси

Г. Институционал инфратузилма

19. Бутун халқ хўжалигининг самарали ишлашига хизмат қиладиган тармоқ

А. *Халқ хўжалиги инфратузилмаси

Б. Ҳудудий инфратузилма

В. Локал инфратузилма

Г. Ижтимоий инфратузилма

20. Транспорт, алоқа, электроэнергия, моддий техника таъминоти, тайёрлов қайси тармоқларга киради?

А.*Қишлоқ хўжалигига хизмат кўрсатувчи ишлаб чиқариш инфратузилмаси тармоқлари

Б. Қишлоқ хўжалигига хизмат кўрсатувчи ижтимоий инфратузилма тармоқлари

В. Қишлоқ хўжалигига хизмат кўрсатувчи бозор инфратузилмаси тармоқлари

Г. Қишлоқ хўжалигига хизмат кўрсатувчи институционал инфратузилма тармоқлари

21. Мева ва сабзавотларни сақлаш омборхоналари турлари

А. *Муваққат  ва доимий

Б. Вақтинчалик 

В. Консигнацион

Г. Доимий ва консигнацион

22. Ижтимоий инфратузилма объектлари

А. *Коммунал уй-жой хўжаликлари, тиббиёт, умумий овқатланиш

Б. Транспорт, алоқа, электроэнергия, мелиорация иншоотлари

В. Ўқув-ишлаб чиқариш комбинатлари, фабрикалар

Г. Тўғри жавоб йўқ

23. Қайси усул ёрдамида қишлоқ хўжалиги ишлаб чиқаришида ўзаро узвий кўрсаткичлар бир бири билан қиёсланади?

А. *Таққослаш усули

Б. Статистик усул

В. Математик усул 

Г. Боғланиш усули

24. Қишлоқ хўжалигини ривожлантириш имкониятларини аниқлаб беради

А. *Статистик усул

Б. Математик усул 

В. Боғланиш усули

Г. Таққослаш усули

25.  Гурухлаш маълумотларини маълум белгиларга кўра гурухларга бўлиш 

А.* Гурухларга ажратилган услуб

Б. Статистиу услуб

В. Метаматик услуб

Г. Таққослаш услуби

26. АСМни замонавий бошқарув усуллари

А.*Тизимли ва вазиятли

Б. Чизиқли ва функционал

В. Тизимли ва функционал

Г. Чизиқли ва вазиятли

27. Қишлоқ хўжалигининг моддий-техника базаси 

А.* Меҳнат воситалари ва меҳнат предметлари

Б. Моддий ишлаб чиқариш

В. Номоддий ишлаб чиқариш

Г. Техника ва технология

28. Қишлоқ хўжалигининг моддий базаси таркиби

А.* Ер, тракторлар, ЁММ, электр жиҳозлар

Б. Ер, сув, технология, тажриба, билим

В. Уруғлик, техника, инновация, алоқа

Г. Меҳнат қуроллари, ер ресурслари, технология

29. Хўжалик моддий-техника базасида асосий ролни нима ўйнайди?

А. *Ер

Б. Сув

В. Техника

Г. Меҳнат ресурслари

30. Лизинг –

А. *Қишлоқ хўжалиги техникасини узоқ муддатга ижарага бериш

Б. Техник марказ томонидан техникани сотиш

В. Техникани кредитга бериш

Г. Техникани қайтариб олиш шарти билан ижарага бериш

31. Техник марказнинг вазифалари 

А. *Машиналар, ускуналар, эҳтиёт қисмларни сотиш ва сервис хизмат кўрсатиш

Б. Машиналар, ускуналар, эҳтиёт қисмларни ижарага бериш

В. Машиналар, ускуналар, эҳтиёт қисмларни лизингга бериш

Г. Машиналар, ускуналар, эҳтиёт қисмларни кредитга бериш

32. Техник марказга техника етказиб берувчилар билан муносабатлар қандай вариантда ташкил этилади?

А. *Шартномавий ва корпоратив

Б. Корпоратив

В. Шартномавий

Г. Форс-можор

33. Техника ишлаб чиқарувчилар, техник марказлар ва истеъмолчилар ўртасидаги вакил бу –

А. *Диллерлик маркази

Б. Техник марказ

В. Лизинг компанияси

Г. Брокерлик идораси

34. Қишлоқ хўжалигига хизмат кўрсатувчи ишлаб чиқариш инфратузилмалари объектларида қайси тармоқлар давлат тасарруфида қолган?

А.* электр узатиш, йўл хўжалиги; 

Б.  транспорт

В. молиявий хизмат

Г. моддий-техника хизмати

35. Энергетика ресурслари таркибида асосий ўринни  қайси эгаллайди?

А.* электр энергияси

Б. газ 

В. нефт

Г. ўтин

36. Моддий ишлаб чиқаришнинг тўрт соҳаси тўғри ва тўлиқ кўрсатилган қаторни топинг?

А.* қазиб олувчи, ишлаб берувчи, саноат, деҳқончилик ва транспорт

Б. қазиб олувчи, саноат, деҳқончилик ва транспорт, алоқа

В. қазиб олувчи, ишлаб берувчи, саноат 

Г. қазиб олувчи, ишлаб берувчи, алоқа

37. Транспортнинг бошқа ишлаб чиқарувчи соҳалардан фарқи қайси қаторда тўғри кўрсатилган?

А.* у янги маҳсулот яратмайди, балки ишлаб чиқарилган моддий бойликни истеъмолга етказади 

Б. у янги маҳсулот яратади

В. фақат аҳолига хизмат кўрсатади

Г. давлат тасарруфига киради

38. Транспорт воситаларидан фойдаланиш маҳсулот ишлаб чиқариш ва уни реализация қилиш учун ... қисқартиради?

А.* сарфланадиган вақтни

Б. маҳсулот сифатини 

В. маҳсулот сонини

Г. ишсизларни 

39. Транспорт воситаларидан унумли фойдаланиш нима?

А.* қишлоқ хўжалигида йўллар қуриш,  уларнинг юк ташиш қобилиятини ошириш;

Б. таъмир ишларини мунтазам йўлга қўймаслик; 

В. йўл хўжалиги ихтиёридаги техникани эътибор бермаслик;

Г. улардан унумли фойдаланмаслик

40. Хўжаликлараро ва хўжалик ичидаги йўлларни реконструкциялаш ва ўз муддатида таъмирлаш, йўл қуришини  кенгайтириш ва қишлоқ хўжалигини қандай усулда ривожлантириш учун реал шароитлар яратади?

А.* интенсив 

Б. экстенсив 

В.  паст даражада ривожланиш

Г. тўғри жавоб йўқ 

41. Кузатишлар  автомобилнинг ёнилғи сарфи қаттиқ қопламали йўлларда  қаттиқ қопламасиз йўллардагига нисбатан неча  мартага камайишини кўрсатади?

А.* 2 марта 

Б.  4 марта 

В. камайтирмайди

Г. 3 марта

42. Қишлоқ хўжалигида транспорт воситаларидан фойдаланишнинг ўзига хос хусусиятлари қайси қаторда тўғри кўрсатилган?

А.*;қишлоқ хўжалиги ишлаб чиқаришнинг мавсумийлиги  туфайли юк ташишни йил мобайнида бир меъёрда амалга ошириб бўлмайди;

Б. ташиладиган юклар тури, ҳажми, хусусиятига кўра бир хилдир;

В.бир хил транспорт воситалари талаб этилиши мумкин

Г. юк ташиш масофаси бир  хил бўлади;

43. Маҳсулот таннархида транспорт харажатлари неча фоизни кўрсатади?

А.* 30-40 % ни

Б.  35-50 % ни 

В. 45-60 % ни 

Г. 60-70 % ни 

44. Ҳозирги вақтда  фермер хўжаликларида  ташиладиган юкларнинг 80 % қайси транспортга тўғри келади?

А.* автомобиль

Б. от-улов 

В. темир йўл 

Г. трактор 

45. Ҳозирги вақтда  фермер хўжаликларида  ташиладиган юкларнинг 16 % қайси транспортга тўғри келади?

А.* трактор

Б. темир йўл

В. от-улов

Г. автомобиль

46. Хўжалик юритишнинг маъмурий-буйруқбозлик шароитида автотранспорт хизматлари учун нарх-наволарни ким белгилаган?

А.* давлат томонидан марказлаштирилган ҳолда

Б. фермер хўжалиги томонидан

В. истеъмолчилар томонидан

Г. бозор мувозанатига қараб 

47. Нарх-навонинг шаклланишига таннарх қандай омил сифатида таъсир кўрсатади?

А.* ички омил 

Б. ташқи омил

В. ҳам ташқи, ҳам ички омил 

Г. тўғри жавоб йўқ

48. Транспорт воситаларидан самарали фойдаланишнинг иқтисодий самарадорлигида бир тонна километр юк таннархи кўрсатгичи қандай аниқланади?

А.*қилинган харажатларни ташилган тонна. километрга бўлиш йўли билан;

Б. ташилган тонна километрни қилинган харажатларга 

В. умумий ташилган юкнинг юк билан босилган йўлга нисбати

Г. машина-кунлари сонини машинанинг хўжаликда бўлган машина кунлари сонига нисбати 

49. Ижтимоий инфратузилма ишлаб чиқариш самарадорлиги ўсишига қандай таъсир кўрсатади?

А.*бевосита 

Б. билвосита 

В. тўғридан-тўғри

Г. таъсири йўқ 

50. Аҳолини иш билан таъминлаш муаммосини ҳал этиш қишлоқда қандай тадбирларни амалга ошириш билан бевосита боғлиқ?

А.* саноат ва хизмат кўрсатиш соҳасини кенгайтириш

Б. сувни тежаш

В. чорва молларини кўпайтириш

Г. қишлоқни тўла иш билан таъминлаб бўлмайди

51. Аҳолига маданий-маиший хизмат кўрсатиш таркибига қайси хизмат турлари киради?

А.* барча жавоблар тўғри 

Б. маросимлар ўтказиш хизмати; буюмларни ижарага бериш хизмати;

В. уй-жойларни таъмирлаш ва қуриш; металл буюмларни тайёрлаш ва таъмирлаш

Г. Пойабзал таъмирлаш ва тикиш; ҳаммом ва душ хизмати; кир ювиш хизмати; автомобилларга техник хизмат кўрсатиш;

52. Маиший хизмат кўрсатиш уюшмаси қандай ташкилий  бўлимлардан ташкил топади?

А.* Раис, Молия-ҳисобот бўлими, Мувофиқлаштириш ва техник  сиёсат бўлими, Хусусий тадбиркорлар ва корхоналар, 

Б. Раис,  Мувофиқлаштириш ва техник  сиёсат бўлими, Хусусий тадбиркорлар ва корхоналар,

В. Раис, Молия-ҳисобот бўлими, Хусусий тадбиркорлар ва корхоналар,

Г. Мувофиқлаштириш ва техник  сиёсат бўлими, Хусусий тадбиркорлар ва корхоналар,

53. Ахолига маиший хизмат кўрсатиш объектларини  қуриш, реконструкция қилиш жараёнидаги харажатларни қандай йўллар билан камайтириш мумкин?

А*Маиший хизмат кўрсатиш корхоналаридан тушган солиқлар орқали

Б. Давлат бюджетидан 

В. Маҳаллий бюджетдан

Г. камайтириб бўлмайди

54. Маиший хизмат кўрсатиш соҳасида монополия тугатилиши қандай оқибатларга олиб келди?

А.* Рақобат кучайиб, нарх пасайди, хизмат кўрсатиш сифати даражаси ортди

Б. Рақобат сусайиб, нарх пасайди, хизмат кўрсатиш сифати даражаси ортди

В. Рақобат кучайиб, нарх ортди, хизмат кўрсатиш сифати даражаси ортди

Г. Рақобат кучайиб, нарх пасайди, хизмат кўрсатиш сифати пасайди

55. Қишлоқ хўжалигида сотиш бўғинининг  вазифаси нимадан иборат?

А.* қишлоқ хўжалиги корхоналари ишлаб чиқарадиган барча турдаги маҳсулотларни сотиш ҳисобланади;

Б. қишлоқ хўжалиги корхоналари ишлаб чиқарадиган фақат пахта маҳсулотларини сотиш ҳисобланади

В. қишлоқ хўжалиги корхоналари ишлаб чиқарадиган фақат буғдой маҳсулотларини сотиш ҳисобланади

Г. қишлоқ хўжалиги корхоналари ишлаб чиқарадиган барча турдаги маҳсулотларни сотиб олиш ҳисобланади

56. Қишлоқ хўжалиги корхоналарида омборлар  қуришнинг афзаллиги нимада?

А.* қишлоқ хўжалик корхоналарининг бевосита ўзида қайта ишлаш қувватлари ривожи баъзи турдаги қишлоқ хўжалиги  маҳсулотларини нафақат натурал ҳолида, балки қайта ишланган кўринишда ҳам сотиш масалаларини ҳал этади. 

Б. тайёрлов жараёнида тиғизликни оширади

В. маҳсулотни оқилона ишлатишга ҳалақит беради

Г. хом-ашё ва истеъмол фонди камаяди

57. Транспорт воситаларидан унумли фойдаланиш нима?

А.* қишлоқ хўжалигида йўллар қуриш,  уларнинг юк ташиш қобилиятини ошириш;

Б. таъмир ишларини мунтазам йўлга қўймаслик; 

В. йўл хўжалиги ихтиёридаги техникани эътибор бермаслик;

Г. улардан унумли фойдаланмаслик

58. Транспортнинг бошқа ишлаб чиқарувчи соҳалардан фарқи қайси қаторда тўғри кўрсатилган?

А.* у янги маҳсулот яратмайди, балки ишлаб чиқарилган моддий бойликни истеъмолга етказади 

Б. у янги маҳсулот яратади

В. фақат аҳолига хизмат кўрсатади

Г. давлат тасарруфига киради

59.  «Қишлоқ хўжалиги инфратузилмаси иқтисоди» фанининг предмети нимадан иборат?

А. *Иқтисодий қонунлар, категориялар асосида ҳозирги даврдаги иқтисодий муносабатларни ишлаб чиқариш кучлари билан 

боғланган ҳолда ўрганиш

Б. Ташкилий-сиёсий ва ижтимоий муносабатларни ўрганиш

В. Қишлоқ хўжалигида инфратузилма иқтисодини ўрганиш, уни ривожлантириш йўналишлари, асосларини ўрганиш

Г. Маҳсулот ишлаб чиқаришни ўрганиш

60. АСМни ривожлантиришнинг мақсади, объектив зарурлиги.

А. *Қишлоқ хўжалигини ишлаб чиқариш воситалари билан таъминлаш хизмат кўрсатиш натижасида маҳсулот ҳажмини      

кўпайтириш, сифатини яхшилаш, ўз вақтида тайёрлаш, қайта ишлаш, сақлаш ва истеъмолчини талабини доим қондиришдир

Б. Қишлоқ хўжалигида ишлаб чиқарилган маҳсулотни истеъмолчига ўз вақтида етказишдир

В. Қишлоқ хўжалигини ишлаб чиқариш воситалари билан таъминлаш

Г. Истеъмолчилар талабини қондириш

61. Ижара хўжаликларини иқтисодий негизини нима ташкил этади?

А. *Ижара мулки, унга бўлган эгалик

Б. Давлат мулки, унга бўлган эгалик

В. Кооператив мулк, унга бўлган эгалик

Г. Ер майдони

62. Бозор иқтисодиётига ўтаётган даврда янгитдан шаклланган мулк турлари?

А. *Ижара, хусусий, маҳалла ва бошқа мулклар

Б. Давлат мулки

В. Кооператив мулк

Г. Умумхалқ мулк

63. Ишлаб чиқариш инфратузилмасининг таркиби.

А. *Трактор парклари, ижтимоий объектлар

Б. Қишлоқ хўжалиги, тайёрлаш, қайта ишлаш, сақлаш тармоқлари

В. Асосий воситаларни ишлаб чиқариш, қишлоқ хўжалиги

Г. Қишлоқ хўжалиги

64. Ижтимоий инфратузилма таркиби.

А. *Уй-жой, соғлиқни сақлаш, жисмоний тарбия, спорт, маориф, маданият, савдо, транспорт

Б. Жисмоний тарбия, маориф, маданият

В. Уй-жой, қурилиш, транспорт

Г. Савдо ва транспорт

65. Корхонани иқтисодий самарадорлик даражасини қайси кўрсаткич ифодалайди?

А. *Даромадлилик, рентабеллик даражаси

Б. Таннарх даражаси, фондлар сиғими

В. Ҳосилдорлик, маҳсулдорлик

Г. Фондлар қиймати

66. Рентабеллик даражасини аниқлаш тартиби.

А. *Фойда суммасининг ишлаб чиқариш харажатларига (ишлаб чиқариш фондлари қийматига) тақсимлаб ва 100 га 

кўпайтириб

Б. Ялпи маҳсулот қийматини ишчилар сонига тақсимлаб

В. Фойда суммасини ер майдонига бўлиб

Г. Даромадни харажатларга кўпайтириб

67.  Ер кадастрининг таркиби.

А. *Ерларни ҳудудлар бўйича жойлашуви

Б. Ердан фойдаланувчиларга ерларни миқдори, уларни сифати

В. Шаҳар ерлари, асосий фондлар

Г. Жами ер майдони, территория

68. Қишлоқ хўжалигини моддий-техника ресурслари ҳақида тушунча.

А. *Мавжуд бўлган асосий ва айланма воситалар, ер ресурсларининг хаммаси

Б. Ишлаб чиқаришда қатнашган меҳнат ресурслари

В. Темир йўл, ҳаво транспорти, сув ресурслари

Г. Тракторлар сони

69. Машина-трактор паркидан фойдаланиш коэффициентини аниқлаш.

А. *Ишлаган машина-тракторлар сонини жами тракторлар миқдорига тақсимлаб

Б. Машина-тракторларнинг ўртача бажарган иш кунлари

В. Ишламаган машина-тракторларни ишлаганлари миқдорига бўлиб

Г. Ишлаган тракторлар сони

70. Машина-трактор паркидан фойдаланишни самарадорлигини ифодаловчи асосий кўрсаткичлар.

А. *Меҳнат унумдорлиги, эталон гектар, тонна/км таннархи, харажатлар, фойда

Б. Смена бажарилган иш, жами тежалган харажатлар суммаси

В. Битта тракторга қилинган харажат

Г. Тракторлар сонини ер майдонига нисбати

71. Минерал ўғитлардан саноатимиз қандай ўғит турларини ишлаб чиқаради?

А. * Ҳамма жавоблар тўғри. 

Б. Сопорела, ипак қурти чиқиндилари, гўнг, азот, фосфор чиқаради.

В. Аммиакли селитра, ампак суви, суюлтирилган ампак, алюминий сульфат, калий тузи, кальций, цианамиз, фосфорли 

суперфосфат, кальций хлорид, аммофоз.

Г. Суюқ органик ўғитлар, суяк ва балиқ, унинг гўшт, сут маҳсулотлари чиқиндилари, қанд ишлаб чиқаришда ҳосил бўладиган чиқиндилар.

72. Ерга ишлов бериш машиналари қандай гуруҳларга бўлинади?

А. *Шудгор қиладиган, бороналайдиган, текислайдиган, зичлайдиган.

Б. Тупроқ қатламини ағдариб ҳайдайдиган ва ағдармасдан ҳайдайдиган.

В. Ағдариб ва ағдармасдан ҳайдайдиган, ярусли чуқур ҳайдайдиган, ерни юза ишлайдиган ва уларни зичлайдиган, 

текислайдиган.

Г. Ўртача ва икки, уч ярусли ҳайдайдиган.

73. Ўсимликларни зараркунанда ва касалликларга қарши кураш усуллари?
А. *Агротехник, биологик, механик, биофизик ва кимёвий.

Б. Биофизик, механик.

В. Олтингугурт эритмали ва тамаки қайнатилган суюқлик билан.

Г. Агротехник, биофизик, кимёвий, физик.

74. Ўсимлмкларни ҳимоя қилишда заҳарли дорилар қандай усуллар билан дориланади?
А. *Чангланади, пуркаланади, аэрозалар билан ишлов берилади, уруғлар дориланади, фумигация қилинади, ёлғон ем 

қўлланади.

Б. Самолётдан, вертолётдан ва трактор агрегатларидан туриб чангланади, пуркаланади.

В. Фақат аэрозал установкалари қўлланади.

Г. Зараркунандалар қўлда терилиб, даладан чиқариб ташланади, касалликларга қарши қўл билан заҳарли дорилар дала 

бўйлаб сочиб чиқилади.

75. Ишлаб чиқариш жараёнига хизмат қилувчи инфратузилманинг бўғини..

А.*Ишлаб чиқариш инфратузилмаси

Б. Ижтимоий инфратузилма

В. Институтционал инфратузилма

Г. Бозор инфратузилмаси

ГЛОССАРИЙ

Агросаноат мажмуасини истеъмолчиларнинг талабини қондириш имкониятига эга бўлган махсулотларни ишлаб чиқариш мақсадида иқтисодиётнинг айрим ишлаб чиқариш, хизмат кўрсатиш, қайта ишлаш хамда сотиш билан шуғулланувчи сохаларнинг иқтисодий уйғунлашуви ташкил этади.

Айланма восита (ўзгарувчи восита) – қишлов хўжалик махсулотларини ишлаб чиқариш ишларини бажариш, хизматлар кўрсатиш жараёнида бир марта марта қатнашиб, ўз қийматини уларга тўлиқ ўтказадиган воситадир.

Асосий восита (доимий капитал) – қишлоқ хўжалик субъекти фаолиятида узоқ йиллар мобайнида фойдаланиб, ўз қийматини ишлаб чиқариладиган махсулотларга, ишларга, хизматларга астағсекин ўтказиб берадиган воситадир.

Асосий капиталга инвестиция (капитал қуйилма) – асосий воситаларни барпо этиш ва такрор ишлаб чиқариш билан боғлиқ сарфлар.

Давлат буюртмаси – давлат эхтиёжини қондириш имкониятига эга бўлган махсулот миқдори.

Давлат ер кадастри – ернинг таркиби, хўжалик, хуқуқий режими, уларнинг тоифалари, сифат кўрсаткичлари ва қиймати (бахоси), ер участкаларининг манзили ва ўлчамлари, уларнинг ер эгалиги, ундан фойдаланувчиларга, ижарачиларга, тўғри тақсимлаш тўғрисида зарур, ишончли маълумотлар ва хужжатлар йиғиндиси.

Давр харажати – қишлоқ хўжалик субъектини бошқариш билан боғлиқ бўлган харажатлар йиғиндиси.

Дехқон хўжалиги - оила аъзоларининг шахсий мехнати асосида, мерос қилиб қолдириладиган умрбод эгалик қилиш учун оила бошлиғига берилган томорқа ер участкасида қишлоқ хўжалиги махсулотлари етиштириб реализация қиладиган юридик шахс мақомига эга бўлган ёхуд эга бўлмаган оилавий майда товар хўжалигидир.

Ер участка ижараси – давлат мулки хисобланган ер участкаларини хуқуқий ва меъёрий хужжатлар асосида ердан фойдаланувчиларга хақ тўлаш эвазига маълум муддатга хамда умрбод мерос қолдириш хуқуқи билан бериш.

Ердан фойдаланиш коэффициенти - қишлоқ хўжалик корхонасида йил мобайнида хақиқатда фойдаланилган ер майдонини фойдаланиш мумкин бўлган ер майдонига нисбатидир.

Ерлардан фойдаланишнинг иқтисодий самарадорлигини барча омилларидан тадбиркорлик билан фойдаланиш натижасида хар бир гектар ердан олинган соф фойда муммасини ифодалайди.

Ер мониторинги – ер фонди, ундан фойдаланувчилар, уларнинг таркибидаги ўзгаришларни ўз вақтида аниқлаш, ерларнинг сифати, қийматини бахолаш, барча салбий жараёнларни олдини олиш, уларнинг оқибатларини тугатиш, ер фондидан фойдаланиш даражасини аниқлаш билан боғлиқ бўлган чора-тадбирлар мажмуи.

Жонлаштириш – табиий ва иқтисодий шароитларни эътиборга олган холда қишлоқ хўжалик субъектларида у ёки бу махсулотларни ишлаб чиқариш.

Ижтимоий инвестиция – инсон салохиятини, малакасини, тажрибасини оширишга хамда номоддий неъматларни ривожлантиришга сарфланадиган маблағлар.

Иқтисодий қонун – иқтисодий жараёнларнинг мазмун, мохиятини хамда турли томонларини акс эттирувчи, мухим, инсон таъсирисиз доимо такрорланадиган, узвий иқтисодий заруриятни тақоза этувчи муносабатлар.

Инвестиция – қишлоқ хўжалик субъектини барча омилларини ривожланишига сарфланадиган маблағ.

Инвестициянинг иқтисодий самарадорлиги – бир вақтда инвестиция қилиган маблағ эвазига олинган соф фойда.

Инвестициянинг қопланиш муддати – инвестиция қилинаётган маблағнинг шуни эвазига олинган соф фойда суммасига нисбати билан хисобланади.

Инновацион инвестиция – техника ва технолигияларнинг янги навларини яратиш ва ўзлаштириш билан боғлиқ бўлган маблағ сарфи.

Интенсив йўл (усул) – фан-техника ютуқларини, илғор технологияларни жорий этиш учун қўшимча мехнат, маблағ сарфлаб, инвестицияларни жалб этиш махсулот ишлаб чиқариш хажмин, унинг сифатини яхшилиш, бажариладиган ишлар ва кўрсатиладиган хизматлар кўламини кенгайтиришдир.

Ихтисослаштириш – табиий, иқтисодий шароитларни хамда талабни эътиборга олган холда қишлоқ ххжалик субъектларини бир ёки икки турдаги махсулот етиштиришга мослаштириш.    

Ишлаб чиқриш харажатлари - махсулот ишлаб чиқриш билан боғлиқ бхлган мехнат, маблағ, материал, харажатлар йиғиндиси.

Ишнинг механизациялашганлиги – қишлоқ хўжалигида махсулот ишлаб чиқариш, хизмат кўрсатиш, иш бажариш жараёнида бажариладиган ишларни машина ва механизмлар ёрдамида бажарилганлиги.

Махсулотнинг ишлаб чиқариш таннархи – етиштирилган бир бирликдаги махсулотга сарфланган ишлаб чиқриш харажатларининг суммаси.

Мехнат ресурси – қонунларда белгиланган ёшга эга бўлиб қишлоқ хўжалик субъекти худудида яшаб, мехнат қобилиятига эга бўлган инсон.

Мехнат унумдорлиги - мехнат қилиш қобилиятиги эга бўлган инсоннинг маълум бир вақт ичида бажарадиган ишининг, кўрсатадиган хизматининг, ишлаб чиқарадиган махсулотининг миқдори (қиймати).

Мехнатнинг фонд билан қуролланганлиги – қишлоқ хўжалик субъектининг бир бирликдаги мехнат ресурсига тўғри келадиган энергетик ресурслар қуввати миқдори.

Молиявий харажатлар – солиқлар, тўловлар ва бошқа молиявий харажатлар суммаси.

Мулкни давлат тасарруфидан чиқариш – давлат мулкига асосланган давлат корхоналари ва ташкилотларини нодавлат мулкчилигига асосланган ширкатларга, фермер ва ижара корхоналарига хамда давлатга қаришли мулк бўлмайдиган бошқа субъектларга айлантиришдир.

Пул даромади – қишлоқ хўжалик махсулотларини сотиш, иш бажариш ва хизмат кўрсатиш оқибатида олинадиган пул тушумларидир.

Пул тушумлари оқими – тайёр махсулотларни сотиш, иш бажариш ва хизмат кўрсатиш натижасида ойлар, чораклар бўйича тушадиган пуллар суммаси.

Реал инвестиция – моддийлашган асосий ва айланма восита (капитал) барпо этишга сарфланадиган маблағ.

Соф капитал қуйилма – маблағ сарфлаш натижасида ишга туширилган объектнинг ёки асосий капиталнинг қиймати.

Соф фойда - барча пул тушумларидан ишлаб чиқариш, давр, молиявий ва фавқулодда харажатларни чегиргандан сўнгги сумма.

Суғориладиган ерлар – қишлоқ хўжалигида фойдаланиш ва суғориш учун яроқли бўлган, сув ресурслари шу ерни суғорилишини таъминлай оладиган суғориш манбаи билан боғланган ерлардир.

Тадбиркорлик – мулкчилик субъектларининг амалдаги қонунлар доирасида ташаббускорлик билан тайёр махсулотларни ишлаб чиқариш ва хизмат кўрсатиш натижасида даромад хамда фойда олишга қаратилган фаолиятидир.

Тайёр махсулот  - қишлоқ хўжалик субъектларида ишлаб чиқарилиб, сотишга, айирбошлашга мўлжаллаган махсулотлар.

Товар махсулоти - қишлоқ хўжалик субъектлари томонидан истеъмол талабни қондириш имкониятига эга бўлган махсулот.

Тупроқнинг унумдорлиги – тупроқ таркибида мавжуд бўлган турли хилдаги микро ва макро элементларнинг махсулот етиштириш мақсадида амалга ошириладиган агро-техник хамда технологик тадбир ёрдамида махсулот етиштириб бериш қобилиятидир.

Ўсимликчилик ялпи махсулоти - қсимликларга ишлов бериш, парвариш қилиш натижасида етиштирилган махсулот миқдори.

Фермер хўжалиги – ўзига узоқ (30 йилдан 50 йилгача) муддатга ижарага берилган ер участкаларидан фойдаланган холда товар қишлоқ хўжалиги ишлаб чиқариши билан шуғулланувчи юридик шахс хуқуқига эга бўлган мустақил хўжалик юритувчи субъектдир.

Фойдалиликни қишлоқ хўжалик субъектлари томонидан сарфланган барча харажатлар эвазига олинган соф фойда суммасини ифодалайди.

Фонд билан таъминланиш – қишлоқ хўжалик субъектларининг бир бирликдаги ер майдонига тўғри келадиган фондлар қиймати.

Хусусийлаштириш – давлат мулкчилигига асосланган давлат акциядорлик жамиятларининг акцияларини амалдаги қонун талаблари асосида сотиб олиш нодавлат мулкига айлантришдир.

Чорвачилик ялпи махсулоти - чорва хайвонларини парвариш этиш, боқиш натижасида етиштирилган махсулот миқдори.

Ширкат хўжалиги - қишлоқ хўжалик товарлари ишлаб чиқариш ва хизмат кўрсатиш мақсадаида фуқароларнинг пойчиликка асосан оилавий пудрат асосида уюшиб, эркаин, мустақил фаолият кўрсатадиган, юридик шахс мақомига эга бўлган хўжалик юритиш субъектидир.

Экинлар хосилдорлиги - тадбиркорлик билан амалга ошириладиган барча ирригацион, мелиоратив, агро-техник, технологик хамда иқтисодий тадбирлар натижасида маълум бир ер майдонидан етиштириб олиган махсулот миқдори.

Экстенсив йўл (усул) – мехнат ва маблағ сарфлаб, мавжуд воситалар дан фойдаланиб ишлаб чиқариш кўламини кенгайтириш эвазига махсулот ишлаб чиқриш хажмини кўпайтиришдир.

Ялпи капитал қуйилма – асосий капиталга сарфланган асосий жами маблағ.

Қишлоқ хўжалик ерлари – қишлоқ хўжалик субъектларига турли хилдаги тайёр махсулотларни, ишлаб чиқариш мақсадида маълум муддат давомида фойдаланиш учун берилган хайдаланиладиган ерлар, яйловлар, пичанзорлар, кўп йиллик дарахтлар майдони йиғиндиси.

Қишлоқ ххжалиги ялпи махсулотининг хақиқий қиймати – бозор иқтисодиёти субъектлари томонидан бир календар йил давомида ишлаб чиқарилган махсулотлар, бажарилган ишлар ва кхрсатилган хизматларнинг хақиқий бахолардаги қиймати.

Қишлоқ хўжалигининг ялпи махсулоти – бозор иқтисоди субъектлари томонидан бир календар йил давомида ишлаб чиқарилган махсулот миқдори.

Қишлоқ хўжалигига хизмат кўрсатувчи тармоқлар 





Транспорт





Электроэнергия узатиш линиялари





Мелиорация ва ирригация иншоатлари





Алоқа





Моддий-техника таъминоти

Ишлаб чиқариш инфратузилмасининг қуйи тизими

Ташкилий





Фондларни хосил қилувчи





АСМ да такрор ишлаб чиқариш жараёни





АСМ да асосий ишлаб чиқариш корхонлари ва ташкилотлари

Фермер хўжаликлари





Ишлаб чиқариш ва молиявий ресурслар





Технология





Корхона ва ташкилотлар





Махсулот





Маҳсулот бозори 

Харидорлар





Қайта ишловчи корхоналар

Қайта ишлаш саноати

Фермер хўжаликлари

Таъминланганлик кўрсаткичлари





100 га ҳайдаладиган ерга тўғри келган техникалар қуввати, о.к.





йиллик ўртача бир ишчи ҳисобига тўғри келган техника қуввати, о.к





100 га ҳайдаладиган ерга тўғри келган шартли эталон тракторлар сони





100 га хайдаладиган ер ёки 100 га экин майдонига тўғри келган техника воситалари қиймати, сўм





қ/х машинлари баланс қиймати билан тракторларнинг баланс қиймати ўртасидаги нисбат





Бир тракторга тўғри келган механизаторлар сони, киши





Ахборот-консалтинг марказларининг асосий фаолият кўрсатиш йўналишини аниқлаб олиш





Худуларда хизматларнинг ривожланганлик даражасига бахо бериш, хулоса қилиш, уларни ривожлантириш йўналишларини белгилаш








Худудларда ҳар бир тоифа ва турдаги хизматларга бўлган талабининг қай даражада бажарилаётганлиги таҳлили





Ахборот-консалтинг маркази хизматига бўлган талабни ўрганиш мақсадида анкета сўровномалари ўтказиш, тадбиркорлик субъектлари билан расмий ва норасмий учрашувлар ташкил этиб, хизматлар стратегик йўналишларини асослаш. Сўровномалар натижалари, ундаги таклиф ва тавсияларни умумлаштириш, хулоса ва таклифлар тайёрлаш





Ахборот-консалтинг маркази хизмати стратегиясини белгилаш, хизматлар баҳосини асослаш (ҳисоб-китоб қилиш), мутахассисларни танлаш ва жой жойига қўйиш, марказ моддий-техника базасини модернизация қилиш





Хар бир тоифа ва турдаги хизматлар калькулацияси (хизматлар нархи сметасини ҳисоблаб топиш)





Хар бир тоифа ва турдаги хизматлар бўйича асосий йўналишларни аниқлаш ва амалга ошириш тактикасини белгилаш





БУЮРТМАЛАР ПОРТФЕЛИНИ ШАКЛЛАНТИРИШ





 Хизматлар рекламаси ва кўрикларини уюштириш, интернет сайтларига, газета ва журналларга эълонлар ва хабарномалар жойлаштириш, доимий мижозларга хизматлар проспектларини юбориш ва бошқалар. Бу жараёнда  хизматлардан доимий фойдаланиш ниятида бўлган мижозларга имтиёзлар жорий этилганлигига албатта урғу бериш лозим.





Ахборот-консалтинг марказларида хизматлар кўрсатишни ташкил этиш, хизматлар кўламини кенгайтириш ва такомиллаштириш бўйича доимий ишларни олиб бориш











Таъсисчилар умумий йиғилиши











АХБОРОТ –КОНСАЛТИНГ МАРКАЗИ











Тафтиш комиссияси











Хизмат кўрсатиш бўлими ва гуруҳлари











Ҳисоб-китоб, бухгалтерия, молиявий ва иқтисодий йўналишларда маслахат  ва хизматлар кўрсатиш бўйича











Ҳуқуқий, стандарт ва меъёрлар йўналишларида маслахат ва хизматлар кўрсатиш бўйича











Ҳудуд хусусияти, хизматлар кўлами ва йўналишига қараб  - агротехнология, ветеринария, зоотехника ва бошқа йўналишлар бўйича маслахат ва хизматлар кўрсатиш бўйича мутахассислар бўлиши мумкин 











Фермер ва деҳқон хўжаликлари, қишлоқ тадбиркорлари

Йўналишлар бўйича бюртмага мувофиқ маслаҳат ва хизматлар кўрсатиш

